
3 ΜΑΪΟΥ 2024 

Η ΑΓΙΑ ΚΑΙ  ΜΕΓΑΛΗ ΠΑΡΑΣΚΕΥΗ 
καθ᾿ ἣν ἐπιτελοῦμεν ἀνάμνησιν τῶν ἁγίων καί σωτηρίων παθῶν  

τοῦ Κυρίου ἡμῶν Ἰησοῦ Χριστοῦ. 

Τιμοθέου καὶ Μαύρας μαρτύρων (†283). Πέτρου 

ἀρχιεπισκόπου Ἄργους (†950), Οἰκουμενίου ἐπισκό-

που Τρίκκης, Θεοφάνους Περιθεωρίου (ιδ´ αἰ.). 

* * * * * 

Ο ΟΡΘΡΟΣ 

(Τελεῖται τῇ Μ. Πέμπτῃ ἑσπέρας). 
* * * * * 

Ὁ ἱερεύς· Εὐλογητὸς ὁ Θεὸς ἡμῶν, πάντοτε, νῦν 

καὶ ἀεὶ καὶ εἰς τοὺς αἰῶνας τῶν αἰώνων. 
Ὁ ἀναγνώστης· Ἀμήν. 

Ὁ ἱερεύς· Δόξα σοι, ὁ Θεὸς ἡμῶν, δόξα σοι. 

Βασιλεῦ οὐράνιε, Παράκλητε, τὸ Πνεῦμα τῆς ἀληθεί-

ας, ὁ πανταχοῦ παρὼν καὶ τὰ πάντα πληρῶν, ὁ θη-

σαυρὸς τῶν ἀγαθῶν καὶ ζωῆς χορηγός, ἐλθὲ καὶ σκή-

νωσον ἐν ἡμῖν καὶ καθάρισον ἡμᾶς ἀπὸ πάσης κηλῖ-

δος καὶ σῶσον, ἀγαθέ, τὰς ψυχὰς ἡμῶν. 

Ὁ ἀναγνώστης· Ἀμήν. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν ἕνεκεν τοῦ ὀνόμα-

τός σου. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις 

καὶ ἡ δόξα, τοῦ Πατρὸς καὶ τοῦ Υἱοῦ καὶ τοῦ ἁγίου 

Πνεύματος, νῦν καὶ ἀεὶ καὶ εἰς τοὺς αἰῶνας τῶν αἰώ-

νων. 

Ὁ ἀναγνώστης· Ἀμήν. 

Κύριε, ἐλέησον (12άκις). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Δεῦτε προσκυνήσωμεν καὶ προσπέσωμεν τῷ 

βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς ἑξῆς ψαλμοὺς (ὧν ἀναγινωσκομέ-

νων ὁ ἱερεὺς θυμιᾷ διὰ κατζίου). 

Ψαλμὸς ιθ´ (19). Εμμελώς 

Ἐπακούσαι σου Κύριος ἐν ἡμέρᾳ θλίψεως· 

ὑπερασπίσαι σου τὸ ὄνομα τοῦ Θεοῦ Ἰακώβ. 

Ἐξαποστείλαι σοι βοήθειαν ἐξ ἁγίου, καὶ ἐκ 

Σιὼν ἀντιλάβοιτό σου. 

Μνησθείη πάσης θυσίας σου, καὶ τὸ ὁλοκαύ-

τωμά σου πιανάτω. 

Δῴη σοι Κύριος κατὰ τὴν καρδίαν σου, καὶ 

πᾶσαν τὴν βουλήν σου πληρώσαι. 

Ἀγαλλιασόμεθα ἐπὶ τῷ σωτηρίῳ σου, καὶ ἐν 

ὀνόματι Κυρίου Θεοῦ ἡμῶν μεγαλυνθησόμε-

θα. 

Πληρώσαι Κύριος πάντα τὰ αἰτήματά σου· 

νῦν ἔγνων ὅτι ἔσωσε Κύριος τὸν χριστὸν αὐ-

τοῦ. 

Ἐπακούσεται αὐτοῦ ἐξ οὐρανοῦ ἁγίου αὐ-

τοῦ· ἐν δυναστείαις ἡ σωτηρία τῆς δεξιᾶς αὐ-

τοῦ. 

Οὗτοι ἐν ἅρμασι καὶ οὗτοι ἐν ἵπποις· ἡμεῖς 

δὲ ἐν ὀνόματι Κυρίου Θεοῦ ἡμῶν μεγαλυν-

θησόμεθα. 

Αὐτοὶ συνεποδίσθησαν καὶ ἔπεσον· ἡμεῖς δὲ 

ἀνέστημεν καὶ ἀνωρθώθημεν. 

Κύριε, σῶσον τὸν βασιλέα, καὶ ἐπάκουσον 

ἡμῶν, ἐν ᾗ ἂν ἡμέρᾳ ἐπικαλεσώμεθά σε. 

Ψαλμὸς κ´ (20). 

Κύριε, ἐν τῇ δυνάμει σου εὐφρανθήσεται ὁ 

βασιλεύς, καὶ ἐπὶ τῷ σωτηρίῳ σου ἀγαλλιά-

σεται σφόδρα. 

Τὴν ἐπιθυμίαν τῆς καρδίας αὐτοῦ ἔδωκας 

αὐτῷ, καὶ τὴν θέλησιν τῶν χειλέων αὐτοῦ 

οὐκ ἐστέρησας αὐτόν. 

Ὅτι προέφθασας αὐτὸν ἐν εὐλογίαις χρηστό-

τητος· ἔθηκας ἐπὶ τὴν κεφαλὴν αὐτοῦ στέφα-

νον ἐκ λίθου τιμίου. 

Ζωὴν ᾐτήσατό σε καὶ ἔδωκας αὐτῷ, μακρό-

τητα ἡμερῶν εἰς αἰῶνα αἰῶνος. 

Μεγάλη ἡ δόξα αὐτοῦ ἐν τῷ σωτηρίῳ σου, 

δόξαν καὶ μεγαλοπρέπειαν ἐπιθήσεις ἐπ᾿ αὐ-

τόν. 

Ὅτι δώσεις αὐτῷ εὐλογίαν εἰς αἰῶνα αἰῶνος· 

εὐφρανεῖς αὐτὸν ἐν χαρᾷ μετὰ τοῦ προσώ-

που σου. 

Ὅτι ὁ βασιλεὺς ἐλπίζει ἐπὶ Κύριον, καὶ ἐν τῷ 

ἐλέει τοῦ Ὑψίστου οὐ μὴ σαλευθῇ. 

Εὑρεθείη ἡ χείρ σου πᾶσι τοῖς ἐχθροῖς σου· ἡ 

δεξιά σου εὕροι πάντας τοὺς μισοῦντάς σε. 

Ὅτι θήσεις αὐτοὺς εἰς κλίβανον πυρός, εἰς 

καιρὸν τοῦ προσώπου σου. 

Κύριος ἐν ὀργῇ αὐτοῦ συνταράξει αὐτούς, 

καὶ καταφάγεται αὐτοὺς πῦρ. 

Τὸν καρπὸν αὐτῶν ἀπὸ τῆς γῆς ἀπολεῖς, καὶ 

τὸ σπέρμα αὐτῶν ἀπὸ υἱῶν ἀνθρώπων. 

Ὅτι ἔκλιναν εἰς σὲ κακά, διελογίσαντο βου-

λάς, αἷς οὐ μὴ δύνωνται στῆναι. 

Ὅτι θήσεις αὐτοὺς νῶτον· ἐν τοῖς περιλοί-

ποις σου ἑτοιμάσεις τὸ πρόσωπον αὐτῶν. 

Ὑψώθητι, Κύριε, ἐν τῇ δυνάμει σου· ᾄσομεν 

καὶ ψαλοῦμεν τὰς δυναστείας σου. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν ἕνεκεν τοῦ ὀνόμα-

τός σου. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις 

καὶ ἡ δόξα, τοῦ Πατρὸς καὶ τοῦ Υἱοῦ καὶ τοῦ ἁγίου 

Πνεύματος, νῦν καὶ ἀεὶ καὶ εἰς τοὺς αἰῶνας τῶν αἰώ-

νων. 

Ὁ ἀναγνώστης· Ἀμήν. 

Καὶ τὰ τροπάρια· 

Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι, 

κατὰ βαρβάρων δωρούμενος, καὶ τὸ σὸν φυ-

λάττων, διὰ τοῦ Σταυροῦ σου πολίτευμα. 

Δόξα. 

Ὁ ὑψωθεὶς ἐν τῷ Σταυρῷ ἑκουσίως, τῇ ἐπω-

νύμῳ σου καινῇ πολιτείᾳ, τοὺς οἰκτιρμούς 

σου δώρησαι, Χριστὲ ὁ Θεός· εὔφρανον ἐν 

τῇ δυνάμει σου, τοὺς πιστοὺς βασιλεῖς ἡμῶν, 

νίκας χορηγῶν αὐτοῖς, κατὰ τῶν πολεμίων. 

Τὴν συμμαχίαν ἔχοιεν τὴν σήν, ὅπλον εἰρή-

νης ἀήττητον τρόπαιον. 

Καὶ νῦν. Θεοτοκίον. 

Προστασία φοβερὰ καὶ ἀκαταίσχυντε, μὴ 

παρίδῃς ἀγαθή, τὰς ἱκεσίας ἡμῶν, πανύμνητε 

Θεοτόκε· στήριξον ὀρθοδόξων πολιτείαν, 

σῷζε οὓς ἐκέλευσας βασιλεύειν, καὶ χορήγει 

αὐτοῖς οὐρανόθεν τὴν νίκην· διότι ἔτεκες τὸν 

Θεόν, μόνη εὐλογημένη. 

Ὁ ἱερεύς· Ἐλέησον ἡμᾶς, ὁ Θεός, κατὰ τὸ μέγα ἔλε-

ός σου· δεόμεθά σου, ἐπάκουσον καὶ ἐλέησον. 

Ὁ ἀναγνώστης· Κύριε, ἐλέησον γ´. 

Ὁ ἱερεύς· Ἔτι δεόμεθα ὑπὲρ τῶν εὐσεβῶν καὶ ὀρ-

θοδόξων χριστιανῶν. 

Ὁ ἀναγνώστης· Κύριε, ἐλέησον γ´. 

Ὁ ἱερεύς· Ἔτι δεόμεθα ὑπὲρ τοῦ ἀρχιεπισκό-

που ἡμῶν (Δεινός). 

Ὁ ἀναγνώστης· Κύριε, ἐλέησον γ´. 

Ὁ ἱερεὺς ἐκφώνως· Ὅτι ἐλεήμων καὶ φιλάνθρω-

πος Θεὸς ὑπάρχεις, καὶ σοὶ τὴν δόξαν ἀναπέμπομεν, 

τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ 

ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 
* * * 

Ο ΕΞΑΨΑΛΜΟΣ - ΑΙ ΕΥΧΑΙ 

Ὁ ἀναγνώστης· Ἐν ὀνόματι Κυρίου εὐλό-

γησον, πάτερ. 

Καὶ εὐθὺς ἐκφωνεῖ ὁ ἱερεύς· 
Δόξα τῇ ἁγίᾳ καὶ ὁμοουσίῳ καὶ ζωοποιῷ καὶ ἀδιαι-

ρέτῳ Τριάδι πάντοτε, νῦν καὶ ἀεὶ καὶ εἰς τοὺς αἰῶνας 

τῶν αἰώνων. 

Ὁ ἀναγνώστης· Ἀμήν. 
Καὶ ἀναγινώσκει ὁ προεστὼς (ἢ ὁ ἀναγνώστης) τὸν 

Ἑξάψαλμον. 
Ὁ δὲ ἱερεὺς ἀναγινώσκει μυστικῶς τὰς εὐχὰς τοῦ Ὄρθρου ἐνώ-

πιον τῆς ἁγίας Τραπέζης· μετὰ δὲ τὴν πρώτην τριάδα τῶν Ψαλ-

μῶν ἐξελθὼν συνεχίζει τὴν ἀνάγνωσιν ἐνώπιον τῆς εἰκόνος τοῦ 

Κυρίου. 

Ὁ ἀναγνώστης· 

Δόξα ἐν ὑψίστοις Θεῷ καὶ ἐπὶ γῆς εἰρήνη, ἐν 

ἀνθρώποις εὐδοκία. (τρίς) 

Κύριε, τὰ χείλη μου ἀνοίξεις, καὶ τὸ στόμα 

μου ἀναγγελεῖ τὴν αἴνεσίν σου. (δίς) 

Ψαλμὸς γ´ (3).   6ος  

Κύριε, τί ἐπληθύνθησαν οἱ θλίβοντές με; 

Πολλοὶ ἐπανίστανται ἐπ᾿ ἐμέ. 

Πολλοὶ λέγουσι τῇ ψυχῇ μου· Οὐκ ἔστι σω-

τηρία αὐτῷ ἐν τῷ Θεῷ αὐτοῦ. 

Σὺ δέ, Κύριε, ἀντιλήπτωρ μου εἶ· δόξα μου 

καὶ ὑψῶν τὴν κεφαλήν μου. 

Φωνῇ μου πρὸς Κύριον ἐκέκραξα, καὶ ἐπή-

κουσέ μου ἐξ ὄρους ἁγίου αὐτοῦ. 

Ἐγὼ δὲ ἐκοιμήθην καὶ ὕπνωσα· ἐξηγέρθην, 

ὅτι Κύριος ἀντιλήψεταί μου. 

Οὐ φοβηθήσομαι ἀπὸ μυριάδων λαοῦ, τῶν 

κύκλῳ συνεπιτιθεμένων μοι. 

Ἀνάστα, Κύριε, σῶσόν με, ὁ Θεός μου. 

Ὅτι σὺ ἐπάταξας πάντας τοὺς ἐχθραίνοντάς 

μοι ματαίως, ὀδόντας ἁμαρτωλῶν συνέτρι-

ψας. 

Τοῦ Κυρίου ἡ σωτηρία, καὶ ἐπὶ τὸν λαόν σου 

ἡ εὐλογία σου. 
Καί πάλιν. 

Ἐγὼ ἐκοιμήθην καὶ ὕπνωσα· ἐξηγέρθην, ὅτι 

Κύριος ἀντιλήψεταί μου. 

Ψαλμὸς λζ´ (37).  5ος  

Κύριε, μὴ τῷ θυμῷ σου ἐλέγξῃς με, μηδὲ τῇ 

ὀργῇ σου παιδεύσῃς με. 

Ὅτι τὰ βέλη σου ἐνεπάγησάν μοι, καὶ ἐπε-

στήριξας ἐπ᾿ ἐμὲ τὴν χεῖρά σου. 

Οὐκ ἔστιν ἴασις ἐν τῇ σαρκί μου ἀπὸ προσώ-

που τῆς ὀργῆς σου· οὐκ ἔστιν εἰρήνη ἐν τοῖς 

ὀστέοις μου ἀπὸ προσώπου τῶν ἁμαρτιῶν 

μου. 

Ὅτι αἱ ἀνομίαι μου ὑπερῆραν τὴν κεφαλήν 

μου, ὡσεὶ φορτίον βαρὺ ἐβαρύνθησαν ἐπ᾿ ἐ-

μέ. 

Προσώζεσαν καὶ ἐσάπησαν οἱ μώλωπές μου 

ἀπὸ προσώπου τῆς ἀφροσύνης μου. 

Ἐταλαιπώρησα καὶ κατεκάμφθην ἕως τέ-

λους, ὅλην τὴν ἡμέραν σκυθρωπάζων ἐπο-

ρευόμην. 

Ὅτι αἱ ψόαι μου ἐπλήσθησαν ἐμπαιγμάτων 

καὶ οὐκ ἔστιν ἴασις ἐν τῇ σαρκί μου. 

Ἐκακώθην καὶ ἐταπεινώθην ἕως σφόδρα· ὠ-

ρυόμην ἀπὸ στεναγμοῦ τῆς καρδίας μου. 

Κύριε, ἐναντίον σου πᾶσα ἡ ἐπιθυμία μου, 

καὶ ὁ στεναγμός μου ἀπὸ σοῦ οὐκ ἀπεκρύβη. 

Ἡ καρδία μου ἐταράχθη, ἐγκατέλιπέ με ἡ ἰ-

σχύς μου, καὶ τὸ φῶς τῶν ὀφθαλμῶν μου, 

καὶ αὐτὸ οὐκ ἔστι μετ᾿ ἐμοῦ. 

Οἱ φίλοι μου καὶ οἱ πλησίον μου ἐξ ἐναντίας 

μου ἤγγισαν καὶ ἔστησαν, καὶ οἱ ἔγγιστά μου 

ἀπὸ μακρόθεν ἔστησαν. 

Καὶ ἐξεβιάζοντο οἱ ζητοῦντες τὴν ψυχήν 

μου, καὶ οἱ ζητοῦντες τὰ κακά μοι ἐλάλησαν 

ματαιότητας, καὶ δολιότητας ὅλην τὴν ἡμέ-

ραν ἐμελέτησαν. 

Ἐγὼ δὲ ὡσεὶ κωφὸς οὐκ ἤκουον, καὶ ὡσεὶ ἄ-

λαλος οὐκ ἀνοίγων τὸ στόμα αὐτοῦ. 

Καὶ ἐγενόμην ὡσεὶ ἄνθρωπος οὐκ ἀκούων, 

καὶ οὐκ ἔχων ἐν τῷ στόματι αὐτοῦ ἐλεγμούς. 

Ὅτι ἐπὶ σοί, Κύριε, ἤλπισα, σὺ εἰσακούσῃ, 

Κύριε, ὁ Θεός μου. 

Ὅτι εἶπον· Μήποτε ἐπιχαρῶσί μοι οἱ ἐχθροί 

μου, καὶ ἐν τῷ σαλευθῆναι πόδας μου ἐπ᾿ ἐ-

μὲ ἐμεγαλοῤῥημόνησαν. 

Ὅτι ἐγὼ εἰς μάστιγας ἕτοιμος, καὶ ἡ ἀλγη-

δών μου ἐνώπιόν μού ἐστι διαπαντός. 

Ὅτι τὴν ἀνομίαν μου ἐγὼ ἀναγγελῶ καὶ με-

ριμνήσω ὑπὲρ τῆς ἁμαρτίας μου. 

Οἱ δὲ ἐχθροί μου ζῶσι καὶ κεκραταίωνται ὑ-

πὲρ ἐμέ, καὶ ἐπληθύνθησαν οἱ μισοῦντές με 

ἀδίκως. 

Οἱ ἀνταποδιδόντες μοι κακὰ ἀντὶ ἀγαθῶν ἐν-

διέβαλλόν με, ἐπεὶ κατεδίωκον ἀγαθωσύνην. 

Μὴ ἐγκαταλίπῃς με, Κύριε, ὁ Θεός μου, μὴ 

ἀποστῇς ἀπ᾿ ἐμοῦ. 

Πρόσχες εἰς τὴν βοήθειάν μου, Κύριε, τῆς 

σωτηρίας μου. 
Καὶ πάλιν. 

Μὴ ἐγκαταλίπῃς με, Κύριε, ὁ Θεός μου, μὴ 

ἀποστῇς ἀπ᾿ ἐμοῦ. 

Πρόσχες εἰς τὴν βοήθειάν μου, Κύριε τῆς 

σωτηρίας μου. 

Ψαλμὸς ξβ´ (62).   4ος  

Ὁ Θεός, ὁ Θεός μου, πρὸς σὲ ὀρθρίζω. 

Ἐδίψησέ σε ἡ ψυχή μου, ποσαπλῶς σοι ἡ 

σάρξ μου ἐν γῇ ἐρήμῳ καὶ ἀβάτῳ καὶ ἀνύ-

δρῳ. 

Οὕτως ἐν τῷ ἁγίῳ ὤφθην σοι, τοῦ ἰδεῖν τὴν 

δύναμίν σου καὶ τὴν δόξαν σου. 

Ὅτι κρεῖσσον τὸ ἔλεός σου ὑπὲρ ζωάς· τὰ 

χείλη μου ἐπαινέσουσί σε. 

Οὕτως εὐλογήσω σε ἐν τῇ ζωῇ μου, καὶ ἐν 

τῷ ὀνόματί σου ἀρῶ τὰς χεῖράς μου. 

Ὡς ἐκ στέατος καὶ πιότητος ἐμπλησθείη ἡ 

ψυχή μου, καὶ χείλη ἀγαλλιάσεως αἰνέσει τὸ 

στόμα μου. 

Εἰ ἐμνημόνευόν σου ἐπὶ τῆς στρωμνῆς μου, 

ἐν τοῖς ὄρθροις ἐμελέτων εἰς σέ. 

Ὅτι ἐγενήθης βοηθός μου, καὶ ἐν τῇ σκέπῃ 

τῶν πτερύγων σου ἀγαλλιάσομαι. 

Ἐκολλήθη ἡ ψυχή μου ὀπίσω σου, ἐμοῦ δέ 

ἀντελάβετο ἡ δεξιά σου. 

Αὐτοὶ δὲ εἰς μάτην ἐζήτησαν τὴν ψυχήν μου· 

εἰσελεύσονται εἰς τὰ κατώτατα τῆς γῆς· πα-

ραδοθήσονται εἰς χεῖρας ῥομφαίας, μερίδες 

ἀλωπέκων ἔσονται. 

Ὁ δὲ βασιλεὺς εὐφρανθήσεται ἐπὶ τῷ Θεῷ, 

ἐπαινεθήσεται πᾶς ὁ ὀμνύων ἐν αὐτῷ, ὅτι ἐ-

νεφράγη στόμα λαλούντων ἄδικα. 

Καὶ πάλιν. 

Ἐν τοῖς ὄρθροις ἐμελέτων εἰς σέ, ὅτι ἐγενή-

θης βοηθός μου, καὶ ἐν τῇ σκέπῃ τῶν πτερύ-

γων σου ἀγαλλιάσομαι. 

Ἐκολλήθη ἡ ψυχή μου ὀπίσω σου· ἐμοῦ δὲ 

ἀντελάβετο ἡ δεξιά σου. 

Καὶ τὰ ἑξῆς ἄνευ μετανοιῶν· 
Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι ὁ 

Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ 

ἀεὶ καὶ εἰς τοὺς αἰῶνας τῶν αἰώνων. Ἀμήν. 
Ὁ δὲ ἱερεὺς ἀναγινώσκει μυστικῶς τὰς εὐχὰς τοῦ Ὄρθρου ἐνώπιον τῆς 

ἁγίας Τραπέζης· μετὰ δὲ τὴν πρώτην τριάδα τῶν Ψαλμῶν ἐξελθὼν 

συνεχίζει τὴν ἀνάγνωσιν ἐνώπιον τῆς εἰκόνος τοῦ Κυρίου. Καὶ μετὰ τὴν 

ἀνάγνωσιν τῶν εὐχῶν ὁ ἱερεὺς ἀσπασάμενος τὴν δεσποτικὴν εἰκόνα εἰ-

σέρχεται διὰ τῆς νοτίου πύλης εἰς τὸ Ἱερόν. 

Ψαλμὸς πζ´ (87).     3ος 

Κύριε, ὁ Θεὸς τῆς σωτηρίας μου, ἡμέρας ἐ-

κέκραξα καὶ ἐν νυκτὶ ἐναντίον σου. 

Εἰσελθέτω ἐνώπιόν σου ἡ προσευχή μου, 

κλῖνον τὸ οὖς σου εἰς τὴν δέησίν μου. 

Ὅτι ἐπλήσθη κακῶν ἡ ψυχή μου, καὶ ἡ ζωή 

μου τῷ ᾍδῃ ἤγγισε. 

Προσελογίσθην μετὰ τῶν καταβαινόντων εἰς 

λάκκον, ἐγενήθην ὡσεὶ ἄνθρωπος ἀβοήθη-

τος, ἐν νεκροῖς ἐλεύθερος. 

Ὡσεὶ τραυματίαι καθεύδοντες ἐν τάφῳ, ὧν 

οὐκ ἐμνήσθης ἔτι, καὶ αὐτοὶ ἐκ τῆς χειρός 

σου ἀπώσθησαν. 

Ἔθεντό με ἐν λάκκῳ κατωτάτῳ, ἐν σκοτει-

νοῖς καὶ ἐν σκιᾷ θανάτου. 

Ἐπ᾿ ἐμὲ ἐπεστηρίχθη ὁ θυμός σου, καὶ πάν-

τας τοὺς μετεωρισμούς σου ἐπήγαγες ἐπ᾿ ἐ-

μέ. 

Ἐμάκρυνας τοὺς γνωστούς μου ἀπ᾿ ἐμοῦ, ἔ-

θεντό με βδέλυγμα ἑαυτοῖς. 

Παρεδόθην καὶ οὐκ ἐξεπορευόμην· οἱ ὀ-

φθαλμοί μου ἠσθένησαν ἀπὸ πτωχείας. 

Ἐκέκραξα πρὸς σέ, Κύριε, ὅλην τὴν ἡμέραν, 

διεπέτασα πρὸς σὲ τὰς χεῖράς μου. 

Μὴ τοῖς νεκροῖς ποιήσεις θαυμάσια; ἢ ἰατροὶ 

ἀναστήσουσι, καὶ ἐξομολογήσονταί σοι; 

Μὴ διηγήσεταί τις ἐν τῷ τάφῳ τὸ ἔλεός σου, 

καὶ τὴν ἀλήθειάν σου ἐν τῇ ἀπωλείᾳ; 

Μὴ γνωσθήσεται ἐν τῷ σκότει τὰ θαυμάσιά 

σου καὶ ἡ δικαιοσύνη σου ἐν γῇ ἐπιλελησμέ-

νῃ; 

Κἀγὼ πρὸς σέ, Κύριε, ἐκέκραξα, καὶ τὸ πρωῒ 

ἡ προσευχή μου προφθάσει σε. 

Ἵνα τί, Κύριε, ἀπωθῇ τὴν ψυχήν μου; ἀπο-

στρέφεις τὸ πρόσωπόν σου ἀπ᾿ ἐμοῦ; 

Πτωχός εἰμι ἐγώ, καὶ ἐν κόποις ἐκ νεότητός 

μου· ὑψωθεὶς δὲ ἐταπεινώθην καὶ ἐξηπορή-

θην. 

Ἐπ᾿ ἐμὲ διῆλθον αἱ ὀργαί σου, οἱ φοβερισμοί 

σου ἐξετάραξάν με. 

Ἐκύκλωσάν με ὡσεὶ ὕδωρ, ὅλην τὴν ἡμέραν 

περιέσχον με ἅμα. 

Ἐμάκρυνας ἀπ᾿ ἐμοῦ φίλον καὶ πλησίον, καὶ 

τοὺς γνωστούς μου ἀπὸ ταλαιπωρίας. 
Καὶ πάλιν. 

Κύριε, ὁ Θεὸς τῆς σωτηρίας μου, ἡμέρας ἐ-

κέκραξα καὶ ἐν νυκτὶ ἐναντίον σου. 

Εἰσελθέτω ἐνώπιόν σου ἡ προσευχή μου, 

κλῖνον τὸ οὖς σου εἰς τὴν δέησίν μου. 

Ψαλμὸς ρβ´ (102).  2ος 

Εὐλόγει, ἡ ψυχή μου, τὸν Κύριον, καὶ πάντα 

τὰ ἐντός μου τὸ ὄνομα τὸ ἅγιον αὐτοῦ. 

Εὐλόγει, ἡ ψυχή μου, τὸν Κύριον, καὶ μὴ ἐ-

πιλανθάνου πάσας τὰς ἀνταποδόσεις αὐτοῦ. 

Τὸν εὐϊλατεύοντα πάσας τὰς ἀνομίας σου, 

τὸν ἰώμενον πάσας τὰς νόσους σου. 

Τὸν λυτρούμενον ἐκ φθορᾶς τὴν ζωήν σου, 

τὸν στεφανοῦντά σε ἐν ἐλέει καὶ οἰκτιρμοῖς. 

Τὸν ἐμπιπλῶντα ἐν ἀγαθοῖς τὴν ἐπιθυμίαν 

σου, ἀνακαινισθήσεται ὡς ἀετοῦ ἡ νεότης 

σου. 

Ποιῶν ἐλεημοσύνας ὁ Κύριος, καὶ κρῖμα πᾶ-

σι τοῖς ἀδικουμένοις. 

Ἐγνώρισε τὰς ὁδοὺς αὐτοῦ τῷ Μωϋσῇ, τοῖς 

υἱοῖς Ἰσραὴλ τὰ θελήματα αὐτοῦ. 

Οἰκτίρμων καὶ ἐλεήμων ὁ Κύριος, μακρόθυ-

μος καὶ πολυέλεος· οὐκ εἰς τέλος ὀργισθήσε-

ται, οὐδὲ εἰς τὸν αἰῶνα μηνιεῖ. 

Οὐ κατὰ τὰς ἀνομίας ἡμῶν ἐποίησεν ἡμῖν, 

οὐδὲ κατὰ τὰς ἁμαρτίας ἡμῶν ἀνταπέδωκεν 

ἡμῖν. 

Ὅτι κατὰ τὸ ὕψος τοῦ οὐρανοῦ ἀπὸ τῆς γῆς, 

ἐκραταίωσε Κύριος τὸ ἔλεος αὐτοῦ ἐπὶ τοὺς 

φοβουμένους αὐτόν. 

Καθόσον ἀπέχουσιν ἀνατολαὶ ἀπὸ δυσμῶν, 

ἐμάκρυνεν ἀφ᾿ ἡμῶν τὰς ἀνομίας ἡμῶν. 

Καθὼς οἰκτείρει πατὴρ υἱούς, ᾠκτείρησε 

Κύριος τοὺς φοβουμένους αὐτόν· ὅτι αὐτὸς 

ἔγνω τὸ πλάσμα ἡμῶν, ἐμνήσθη ὅτι χοῦς ἐ-

σμεν. 

Ἄνθρωπος ὡσεὶ χόρτος αἱ ἡμέραι αὐτοῦ, ὡ-

σεὶ ἄνθος τοῦ ἀγροῦ οὕτως ἐξανθήσει. 

Ὅτι πνεῦμα διῆλθεν ἐν αὐτῷ καὶ οὐχ ὑπάρ-

ξει, καὶ οὐκ ἐπιγνώσεται ἔτι τὸν τόπον αὐ-

τοῦ. 

Τὸ δὲ ἔλεος τοῦ Κυρίου ἀπὸ τοῦ αἰῶνος καὶ 

ἕως τοῦ αἰῶνος, ἐπὶ τοὺς φοβουμένους αὐ-

τόν. 

Καὶ ἡ δικαιοσύνη αὐτοῦ ἐπὶ υἱοῖς υἱῶν, τοῖς 

φυλάσσουσι τὴν διαθήκην αὐτοῦ, καὶ μεμνη-

μένοις τῶν ἐντολῶν αὐτοῦ τοῦ ποιῆσαι αὐ-

τάς. 

Κύριος ἐν τῷ οὐρανῷ ἡτοίμασε τὸν θρόνον 

αὐτοῦ, καὶ ἡ βασιλεία αὐτοῦ πάντων δεσπό-

ζει. 

Εὐλογεῖτε τὸν Κύριον πάντες οἱ Ἄγγελοι αὐ-

τοῦ, δυνατοὶ ἰσχύϊ, ποιοῦντες τὸν λόγον αὐ-

τοῦ, τοῦ ἀκοῦσαι τῆς φωνῆς τῶν λόγων αὐ-

τοῦ. 

Εὐλογεῖτε τὸν Κύριον, πᾶσαι αἱ Δυνάμεις 

αὐτοῦ, λειτουργοὶ αὐτοῦ οἱ ποιοῦντες τὸ θέ-

λημα αὐτοῦ. 

Εὐλογεῖτε τὸν Κύριον, πάντα τὰ ἔργα αὐτοῦ, 

ἐν παντὶ τόπῳ τῆς δεσποτείας αὐτοῦ· εὐλό-

γει, ἡ ψυχή μου, τὸν Κύριον. 
Καὶ πάλιν. 

Ἐν παντὶ τόπῳ τῆς δεσποτείας αὐτοῦ· εὐλό-

γει, ἡ ψυχή μου, τὸν Κύριον. 

Ψαλμὸς ρμβ´ (142).  1ος 

Κύριε, εἰσάκουσον τῆς προσευχῆς μου, ἐνώ-

τισαι τὴν δέησίν μου ἐν τῇ ἀληθείᾳ σου, εἰ-

σάκουσόν μου ἐν τῇ δικαιοσύνῃ σου· 

Καὶ μὴ εἰσέλθῃς εἰς κρίσιν μετὰ τοῦ δούλου 

σου, ὅτι οὐ δικαιωθήσεται ἐνώπιόν σου πᾶς 

ζῶν. 

Ὅτι κατεδίωξεν ὁ ἐχθρὸς τὴν ψυχήν μου· ἐ-

ταπείνωσεν εἰς γῆν τὴν ζωήν μου. 

Ἐκάθισέ με ἐν σκοτεινοῖς, ὡς νεκροὺς αἰῶ-

νος, καὶ ἠκηδίασεν ἐπ᾿ ἐμὲ τὸ πνεῦμά μου, 

ἐν ἐμοὶ ἐταράχθη ἡ καρδία μου. 

Ἐμνήσθην ἡμερῶν ἀρχαίων, ἐμελέτησα ἐν 

πᾶσι τοῖς ἔργοις σου, ἐν ποιήμασι τῶν χει-

ρῶν σου ἐμελέτων. 

Διεπέτασα πρὸς σὲ τὰς χεῖράς μου· ἡ ψυχή 

μου ὡς γῆ ἄνυδρός σοι. 

Ταχὺ εἰσάκουσόν μου, Κύριε, ἐξέλιπε τὸ 

πνεῦμά μου. 

Μὴ ἀποστρέψῃς τὸ πρόσωπόν σου ἀπ᾿ ἐμοῦ, 

καὶ ὁμοιωθήσομαι τοῖς καταβαίνουσιν εἰς 

λάκκον. 

Ἀκουστὸν ποίησόν μοι τὸ πρωῒ τὸ ἔλεός σου, 

ὅτι ἐπὶ σοὶ ἤλπισα. 

Γνώρισόν μοι, Κύριε, ὁδὸν ἐν ᾗ πορεύσομαι, 

ὅτι πρὸς σὲ ἦρα τὴν ψυχήν μου. 

Ἐξελοῦ με ἐκ τῶν ἐχθρῶν μου, Κύριε, πρὸς 

σὲ κατέφυγον· δίδαξόν με τοῦ ποιεῖν τὸ θέ-

λημά σου, ὅτι σὺ εἶ ὁ Θεός μου. 

Τὸ Πνεῦμά σου τὸ ἀγαθὸν ὁδηγήσει με ἐν γῇ 

εὐθείᾳ· ἕνεκεν τοῦ ὀνόματός σου, Κύριε, ζή-

σεις με. 

Ἐν τῇ δικαιοσύνῃ σου ἐξάξεις ἐκ θλίψεως 

τὴν ψυχήν μου· καὶ ἐν τῷ ἐλέει σου ἐξολο-

θρεύσεις τοὺς ἐχθρούς μου. 

Καὶ ἀπολεῖς πάντας τοὺς θλίβοντας τὴν ψυ-

χήν μου, ὅτι ἐγώ δοῦλός σού εἰμι. 
Καὶ πάλιν. 

Εἰσάκουσόν μου, Κύριε, ἐν τῇ δικαιοσύνῃ 

σου, καὶ μὴ εἰσέλθῃς εἰς κρίσιν μετὰ τοῦ 

δούλου σου. (δίς) 
Εἶτα·  

Τὸ Πνεῦμά σου τὸ ἀγαθὸν ὁδηγήσει με ἐν γῇ 

εὐθείᾳ. 
Δόξα. Καὶ νῦν. 

Ἀλληλούϊα, ἀλληλούϊα, ἀλληλούϊα· δόξα 

σοι, ὁ Θεός. (τρίς) Η ελπίς ημών Κύριε Δόξα Σοι 

* * * 

ΤΑ ΕΙΡΗΝΙΚΑ 
Πληρωθέντος τοῦ ἑξαψάλμου, ὁ ἱερεὺς λέγει ἐνώπιον τῆς ἁγίας 

Τραπέζης τὰ εἰρηνικά, τοῦ χοροῦ ψάλλοντος μεθ᾿ ἑκάστην δέη-

σιν τὸ Κύριε, ἐλέησον. 
Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν ἡμῶν 

τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, εὐσταθείας τῶν ἁγίων 

τοῦ Θεοῦ Ἐκκλησιῶν καὶ τῆς τῶν πάντων ἑνώσεως τοῦ Κυρίου 

δεηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, εὐλαβείας 

καὶ φόβου Θεοῦ εἰσιόντων ἐν αὐτῷ τοῦ Κυρίου δεηθῶμεν. 

Ὑπὲρ τοῦ πατρός και ἀρχιεπισκόπου ἡμῶν (Δεινός), τοῦ τιμίου 

πρεσβυτερίου, τῆς ἐν Χριστῷ διακονίας, παντὸς τοῦ κλήρου καὶ 

τοῦ λαοῦ τοῦ Κυρίου δεηθῶμεν. 

Ὑπὲρ τοῦ εὐσεβοῦς ἡμῶν ἔθνους, πάσης ἀρχῆς καὶ ἐξουσίας ἐν 

αὐτῷ καὶ τοῦ κατὰ ξηράν, θάλασσαν καὶ ἀέρα φιλοχρίστου ἡμῶν 

στρατοῦ τοῦ Κυρίου δεηθῶμεν. 

Ὑπὲρ τῆς ενορίας και πόλεως ταύτης, πάσης πόλεως καὶ χώρας 

καὶ τῶν πίστει οἰκούντων ἐν αὐταῖς τοῦ Κυρίου δεηθῶμεν. 

Ὑπὲρ εὐκρασίας ἀέρων, εὐφορίας τῶν καρπῶν τῆς γῆς καὶ και-

ρῶν εἰρηνικῶν τοῦ Κυρίου δεηθῶμεν. 

Ὑπὲρ πλεόντων, ὁδοιπορούντων, νοσούντων, καμνόντων, αἰχ-

μαλώτων καὶ τῆς σωτηρίας αὐτῶν τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, κινδύνου 

καὶ ἀνάγκης τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ 

σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας μετὰ πάντων τῶν ἁγί-

ων μνημονεύσαντες, ἑαυτοὺς καὶ ἀλλήλους καὶ πᾶσαν τὴν ζωὴν 

ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Ὅτι πρέπει σοι πᾶσα δόξα, τιμὴ καὶ προσκύνησις, 

τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ χορός· Ἀμήν. 
* * * 

ΑΛΛΗΛΟΥΪΑ ΚΑΙ ΤΡΟΠΑΡΙΑ 
* * * 

Καὶ ψάλλομεν τὸ Ἀλληλούϊα εἰς ἦχον πλ. δ´ τετράκις ἀνὰ τρὶς μεθ᾿ 

ἕκαστον τῶν ἑπομένων στίχων· ἄρχεται δὲ ὁ α´ χορός. 

Στίχ. α´. Ἐκ νυκτὸς ὀρθρίζει τὸ πνεῦμά μου πρὸς σέ, 

ὁ Θεός, διότι φῶς τὰ προστάγματά σου ἐπὶ τῆς γῆς.             

Ἀλληλούϊα (γ΄) 

Στίχ. β´. Δικαιοσύνην μάθετε, οἱ ἐνοικοῦντες ἐπὶ 

τῆς γῆς. 

Στίχ. γ´. Ζῆλος λήψεται λαὸν ἀπαίδευτον, καὶ νῦν 

πῦρ τοὺς ὑπεναντίους ἔδεται. 

Στίχ. δ´. Πρόσθες αὐτοῖς κακά, Κύριε, πρόσθες 

αὐτοῖς κακά, τοῖς ἐνδόξοις τῆς γῆς. 

Καὶ τὸ παρὸν τροπάριον. Ἦχος πλ. δ´. 
Ὅτε οἱ ἔνδοξοι μαθηταί, ἐν τῷ νιπτῆρι τοῦ δεί-

πνου ἐφωτίζοντο, τότε Ἰούδας ὁ δυσσεβής, φι-

λαργυρίαν νοσήσας ἐσκοτίζετο· καὶ ἀνόμοις 

κριταῖς, σὲ τὸν δίκαιον κριτὴν παραδίδωσι. Βλέ-

πε χρημάτων ἐραστά, τὸν διὰ ταῦτα ἀγχόνῃ χρη-

σάμενον· φεῦγε ἀκόρεστον ψυχήν, τὴν διδασκά-

λῳ τοιαῦτα τολμήσασαν. Ὁ περὶ πάντας ἀγαθός, 

Κύριε δόξα σοι.                                  (τρίς) 

* * * 

Καὶ εὐθὺς ἀναγινώσκεται ὑπὸ τοῦ ἱερέως τὸ Εὐαγγέλιον 

τῆς Διαθήκης. (Ἰω. ιγ´ 31 - ιη´ 1). 

* * * 

ΤΑΞΙΣ ΕΥΑΓΓΕΛΙΟΥ  

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁγί-

ου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Ἰωάννην ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ Α´  (Ἰω. ιγ´ 31 - ιη´ 1). 
Εἶπεν ὁ Κύριος τοῖς ἑαυτοῦ μαθηταῖς· Νῦν ἐδοξάσθη ὁ Υἱὸς 

τοῦ ἀνθρώπου, καὶ ὁ Θεὸς ἐδοξάσθη ἐν αὐτῷ. Εἰ ὁ Θεὸς ἐδο-

ξάσθη ἐν αὐτῷ, καὶ ὁ Θεὸς δοξάσει αὐτὸν ἐν ἑαυτῷ, καὶ εὐθὺς 

δοξάσει αὐτόν. Τεκνία, ἔτι μικρὸν μεθ᾿ ὑμῶν εἰμι. Ζητήσετέ 

με, καὶ καθὼς εἶπον τοῖς Ἰουδαίοις ὅτι ὅπου ὑπάγω ἐγώ, ὑμεῖς 

οὐ δύνασθε ἐλθεῖν, καὶ ὑμῖν λέγω ἄρτι. Ἐντολὴν καινὴν δίδω-

μι ὑμῖν ἵνα ἀγαπᾶτε ἀλλήλους, καθὼς ἠγάπησα ὑμᾶς ἵνα 

καὶ ὑμεῖς ἀγαπᾶτε ἀλλήλους. Ἐν τούτῳ γνώσονται πάντες 

ὅτι ἐμοὶ μαθηταί ἐστε, ἐὰν ἀγάπην ἔχητε ἐν ἀλλήλοις. 

Λέγει αὐτῷ Σίμων Πέτρος· Κύριε, ποῦ ὑπάγεις; Ἀπεκρίθη αὐ-

τῷ ὁ Ἰησοῦς· Ὅπου ἐγὼ ὑπάγω, οὐ δύνασαί μοι νῦν ἀκολου-

θῆσαι, ὕστερον δὲ ἀκολουθήσεις μοι. Λέγει αὐτῷ ὁ Πέτρος· 

Κύριε, διατί οὐ δύναμαί σοι ἀκολουθῆσαι ἄρτι; Τὴν ψυχήν 

μου ὑπὲρ σοῦ θήσω. Ἀπεκρίθη αὐτῷ ὁ Ἰησοῦς· Τὴν ψυχήν 

σου ὑπὲρ ἐμοῦ θήσεις! Ἀμὴν ἀμὴν λέγω σοι, οὐ μὴ ἀλέκτωρ 

φωνήσει ἕως οὗ ἀπαρνήσῃ με τρίς. 

Μὴ ταρασσέσθω ὑμῶν ἡ καρδία· πιστεύετε εἰς τὸν Θεόν, καὶ 

εἰς ἐμὲ πιστεύετε. Ἐν τῇ οἰκίᾳ τοῦ πατρός μου πολλαὶ μοναί εἰ-

σιν· εἰ δὲ μή, εἶπον ἂν ὑμῖν. Πορεύομαι ἑτοιμάσαι τόπον ὑ-

μῖν· καὶ ἐὰν πορευθῶ καὶ ἑτοιμάσω ὑμῖν τόπον, πάλιν ἔρχομαι 

καὶ παραλήψομαι ὑμᾶς πρὸς ἐμαυτόν, ἵνα ὅπου εἰμὶ ἐγώ, καὶ ὑ-

μεῖς ἦτε. Καὶ ὅπου ἐγώ ὑπάγω οἴδατε, καὶ τὴν ὁδὸν οἴδατε. Λέ-

γει αὐτῷ Θωμᾶς· Κύριε, οὐκ οἴδαμεν ποῦ ὑπάγεις· καὶ πῶς δυ-

νάμεθα τὴν ὁδὸν εἰδέναι; Λέγει αὐτῷ ὁ Ἰησοῦς· Ἐγώ εἰμι ἡ ὁ-

δὸς καὶ ἡ ἀλήθεια καὶ ἡ ζωή· οὐδεὶς ἔρχεται πρὸς τὸν πατέ-

ρα εἰ μὴ δι᾿ ἐμοῦ. Εἰ ἐγνώκειτέ με, καὶ τὸν πατέρα μου ἐ-

γνώκειτε ἄν· καὶ ἀπ᾿ ἄρτι γινώσκετε αὐτὸν καὶ ἑωράκατε 

αὐτόν. 

Λέγει αὐτῷ Φίλιππος· Κύριε, δεῖξον ἡμῖν τὸν πατέρα καὶ ἀρκεῖ 

ἡμῖν. Λέγει αὐτῷ ὁ Ἰησοῦς· Τοσοῦτον χρόνον μεθ᾿ ὑμῶν εἰμι, 

καὶ οὐκ ἔγνωκάς με, Φίλιππε; Ὁ ἑωρακὼς ἐμὲ ἑώρακε τὸν πα-

τέρα· καὶ πῶς σὺ λέγεις, δεῖξον ἡμῖν τὸν πατέρα; Οὐ πιστεύεις 

ὅτι ἐγὼ ἐν τῷ πατρὶ καὶ ὁ πατὴρ ἐν ἐμοί ἐστι; Τὰ ῥήματα ἃ ἐ-

γὼ λαλῶ ὑμῖν, ἀπ᾿ ἐμαυτοῦ οὐ λαλῶ· ὁ δὲ πατὴρ ὁ ἐν ἐμοὶ μέ-

νων αὐτὸς ποιεῖ τὰ ἔργα. Πιστεύετέ μοι ὅτι ἐγὼ ἐν τῷ πατρὶ 

καὶ ὁ πατὴρ ἐν ἐμοί· εἰ δὲ μή, διὰ τὰ ἔργα αὐτὰ πιστεύετέ μοι. 

Ἀμὴν ἀμὴν λέγω ὑμῖν, ὁ πιστεύων εἰς ἐμέ, τὰ ἔργα ἃ ἐγὼ ποιῶ 

κἀκεῖνος ποιήσει, καὶ μείζονα τούτων ποιήσει, ὅτι ἐγὼ πρὸς 

τὸν πατέρα μου πορεύομαι, καὶ ὅ,τι ἂν αἰτήσητε ἐν τῷ ὀνόματί 

μου, τοῦτο ποιήσω, ἵνα δοξασθῇ ὁ πατὴρ ἐν τῷ υἱῷ. Ἐάν τι αἰ-

τήσητε ἐν τῷ ὀνόματί μου, ἐγὼ ποιήσω. 

Ἐὰν ἀγαπᾶτέ με, τὰς ἐντολὰς τὰς ἐμὰς τηρήσατε, καὶ ἐγὼ ἐρω-

τήσω τὸν πατέρα καὶ ἄλλον παράκλητον δώσει ὑμῖν, ἵνα μένῃ 

μεθ᾿ ὑμῶν εἰς τὸν αἰῶνα, τὸ Πνεῦμα τῆς ἀληθείας, ὃ ὁ κόσμος 

οὐ δύναται λαβεῖν, ὅτι οὐ θεωρεῖ αὐτὸ οὐδὲ γινώσκει αὐτό· ὑ-

μεῖς δὲ γινώσκετε αὐτό, ὅτι παρ᾿ ὑμῖν μένει καὶ ἐν ὑμῖν ἔσται. 

Οὐκ ἀφήσω ὑμᾶς ὀρφανούς· ἔρχομαι πρὸς ὑμᾶς. Ἔτι μικρὸν 

καὶ ὁ κόσμος με οὐκέτι θεωρεῖ, ὑμεῖς δὲ θεωρεῖτέ με, ὅτι ἐγὼ 

ζῶ καὶ ὑμεῖς ζήσεσθε. Ἐν ἐκείνῃ τῇ ἡμέρᾳ γνώσεσθε ὑμεῖς ὅτι 

ἐγὼ ἐν τῷ πατρί μου καὶ ὑμεῖς ἐν ἐμοὶ κἀγὼ ἐν ὑμῖν. Ὁ ἔχων 

τὰς ἐντολάς μου καὶ τηρῶν αὐτάς, ἐκεῖνός ἐστιν ὁ ἀγαπῶν με· 

ὁ δὲ ἀγαπῶν με ἀγαπηθήσεται ὑπὸ τοῦ πατρός μου, καὶ ἐγὼ ἀ-

γαπήσω αὐτὸν καὶ ἐμφανίσω αὐτῷ ἐμαυτόν. 

Λέγει αὐτῷ Ἰούδας, οὐχ ὁ Ἰσκαριώτης· Κύριε, καὶ τί γέγονεν 

ὅτι ἡμῖν μέλλεις ἐμφανίζειν σεαυτὸν καὶ οὐχὶ τῷ κόσμῳ; Ἀπε-

κρίθη Ἰησοῦς καὶ εἶπεν αὐτῷ· ἐάν τις ἀγαπᾷ με, τὸν λόγον μου 

τηρήσει, καὶ ὁ πατήρ μου ἀγαπήσει αὐτόν, καὶ πρὸς αὐτὸν ἐ-

λευσόμεθα καὶ μονὴν παρ᾿ αὐτῷ ποιήσομεν. Ὁ μὴ ἀγαπῶν με 

τοὺς λόγους μου οὐ τηρεῖ· καὶ ὁ λόγος ὃν ἀκούετε οὐκ ἔστιν ἐ-

μός, ἀλλὰ τοῦ πέμψαντός με πατρός. 

Ταῦτα λελάληκα ὑμῖν παρ᾿ ὑμῖν μένων· ὁ δὲ παράκλητος, τὸ 

Πνεῦμα τὸ Ἅγιον ὃ πέμψει ὁ πατὴρ ἐν τῷ ὀνόματί μου, ἐκεῖνος 

ὑμᾶς διδάξει πάντα καὶ ὑπομνήσει ὑμᾶς πάντα ἃ εἶπον ὑμῖν. Εἰ-

ρήνην ἀφίημι ὑμῖν, εἰρήνην τὴν ἐμὴν δίδωμι ὑμῖν· οὐ καθὼς ὁ 

κόσμος δίδωσιν, ἐγὼ δίδωμι ὑμῖν. Μὴ ταρασσέσθω ὑμῶν ἡ 

καρδία μηδὲ δειλιάτω. Ἠκούσατε ὅτι ἐγὼ εἶπον ὑμῖν, ὑπάγω 

καὶ ἔρχομαι πρὸς ὑμᾶς. Εἰ ἠγαπᾶτέ με, ἐχάρητε ἂν ὅτι εἶπον, 

πορεύομαι πρὸς τὸν πατέρα· ὅτι ὁ πατήρ μου μείζων μού ἐστι· 

καὶ νῦν εἴρηκα ὑμῖν πρὶν γενέσθαι, ἵνα ὅταν γένηται πιστεύση-

τε. Οὐκέτι πολλὰ λαλήσω μεθ᾿ ὑμῶν· ἔρχεται γὰρ ὁ τοῦ κό-

σμου ἄρχων, καὶ ἐν ἐμοὶ οὐκ ἔχει οὐδέν· ἀλλ᾿ ἵνα γνῷ ὁ κό-

σμος ὅτι ἀγαπῶ τὸν πατέρα, καὶ καθὼς ἐνετείλατό μοι ὁ πατήρ, 

οὕτω ποιῶ. Ἐγείρεσθε ἄγωμεν ἐντεῦθεν. 

Ἐγώ εἰμι ἡ ἄμπελος ἡ ἀληθινή, καὶ ὁ πατήρ μου ὁ γεωργός ἐ-

στι. Πᾶν κλῆμα ἐν ἐμοὶ μὴ φέρον καρπόν, αἴρει αὐτό, καὶ πᾶν 

τὸ καρπὸν φέρον, καθαίρει αὐτό, ἵνα πλείονα καρπὸν φέρῃ. Ἤ-

δη ὑμεῖς καθαροί ἐστε διὰ τὸν λόγον ὃν λελάληκα ὑμῖν. Μείνα-

τε ἐν ἐμοί, κἀγὼ ἐν ὑμῖν. Καθὼς τὸ κλῆμα οὐ δύναται καρπὸν 

φέρειν ἀφ᾿ ἑαυτοῦ, ἐὰν μὴ μείνῃ ἐν τῇ ἀμπέλῳ, οὕτως οὐδὲ ὑ-

μεῖς, ἐὰν μὴ ἐν ἐμοὶ μείνητε. Ἐγώ εἰμι ἡ ἄμπελος, ὑμεῖς τὰ 

κλήματα. Ὁ μένων ἐν ἐμοὶ κἀγὼ ἐν αὐτῷ, οὗτος φέρει καρ-

πὸν πολύν, ὅτι χωρὶς ἐμοῦ οὐ δύνασθε ποιεῖν οὐδέν. Ἐὰν μή 

τις μείνῃ ἐν ἐμοί, ἐβλήθη ἔξω ὡς τὸ κλῆμα καὶ ἐξηράνθη, καὶ 

συνάγουσιν αὐτὰ καὶ εἰς τὸ πῦρ βάλλουσι, καὶ καίεται. Ἐὰν 

μείνητε ἐν ἐμοὶ καὶ τὰ ῥήματά μου ἐν ὑμῖν μείνῃ, ὃ ἐὰν θέλητε 

αἰτήσασθε, καὶ γενήσεται ὑμῖν. Ἐν τούτῳ ἐδοξάσθη ὁ πατήρ 

μου, ἵνα καρπὸν πολὺν φέρητε, καὶ γενήσεσθε ἐμοὶ μαθηταί. 

Καθὼς ἠγάπησέ με ὁ πατήρ, κἀγὼ ἠγάπησα ὑμᾶς· μείνατε 

ἐν τῇ ἀγάπῃ τῇ ἐμῇ. Ἐὰν τὰς ἐντολάς μου τηρήσητε, μενεῖτε 

ἐν τῇ ἀγάπῃ μου, καθὼς ἐγὼ τὰς ἐντολὰς τοῦ πατρός μου τε-

τήρηκα καὶ μένω αὐτοῦ ἐν τῇ ἀγάπῃ. 

Ταῦτα λελάληκα ὑμῖν ἵνα ἡ χαρὰ ἡ ἐμὴ ἐν ὑμῖν μείνῃ καὶ ἡ 

χαρὰ ὑμῶν πληρωθῇ. Αὕτη ἐστὶν ἡ ἐντολὴ ἡ ἐμή, ἵνα ἀγα-

πᾶτε ἀλλήλους καθὼς ἠγάπησα ὑμᾶς. Μείζονα ταύτης ἀγά-

πην οὐδεὶς ἔχει, ἵνα τις τὴν ψυχὴν αὐτοῦ θῇ ὑπὲρ τῶν φίλων 

αὐτοῦ. Ὑμεῖς φίλοι μού ἐστε, ἐὰν ποιῆτε ὅσα ἐγὼ ἐντέλλο-

μαι ὑμῖν. Οὐκέτι ὑμᾶς λέγω δούλους, ὅτι ὁ δοῦλος οὐκ οἶδε 

τί ποιεῖ αὐτοῦ ὁ κύριος· ὑμᾶς δὲ εἴρηκα φίλους, ὅτι πάντα ἃ 

ἤκουσα παρὰ τοῦ πατρός μου ἐγνώρισα ὑμῖν. Οὐχ ὑμεῖς με 

ἐξελέξασθε, ἀλλ᾿ ἐγὼ ἐξελεξάμην ὑμᾶς, καὶ ἔθηκα ὑμᾶς ἵνα 

ὑμεῖς ὑπάγητε καὶ καρπὸν φέρητε, καὶ ὁ καρπὸς ὑμῶν μένῃ, 

ἵνα ὅ,τι ἂν αἰτήσητε τὸν πατέρα ἐν τῷ ὀνόματί μου, δῷ ὑ-

μῖν. Ταῦτα ἐντέλλομαι ὑμῖν, ἵνα ἀγαπᾶτε ἀλλήλους. 

Εἰ ὁ κόσμος ὑμᾶς μισεῖ, γινώσκετε ὅτι ἐμὲ πρῶτον ὑμῶν μεμί-

σηκεν. Εἰ ἐκ τοῦ κόσμου ἦτε, ὁ κόσμος ἂν τὸ ἴδιον ἐφίλει· ὅτι 

δὲ ἐκ τοῦ κόσμου οὐκ ἐστέ, ἀλλ᾿ ἐγὼ ἐξελεξάμην ὑμᾶς ἐκ τοῦ 

κόσμου, διὰ τοῦτο μισεῖ ὑμᾶς ὁ κόσμος. Μνημονεύετε τοῦ λό-

γου οὗ ἐγὼ εἶπον ὑμῖν· οὐκ ἔστι δοῦλος μείζων τοῦ κυρίου αὐ-

τοῦ. Εἰ ἐμὲ ἐδίωξαν, καὶ ὑμᾶς διώξουσιν· εἰ τὸν λόγον μου ἐτή-

ρησαν, καὶ τὸν ὑμέτερον τηρήσουσιν. Ἀλλὰ ταῦτα πάντα ποιή-

σουσιν ὑμῖν διὰ τὸ ὄνομά μου, ὅτι οὐκ οἴδασι τὸν πέμψαντά 

με. Εἰ μὴ ἦλθον καὶ ἐλάλησα αὐτοῖς, ἁμαρτίαν οὐκ εἶχον· νῦν 

δὲ πρόφασιν οὐκ ἔχουσι περὶ τῆς ἁμαρτίας αὐτῶν. Ὁ ἐμὲ μι-

σῶν καὶ τὸν πατέρα μου μισεῖ. Εἰ τὰ ἔργα μὴ ἐποίησα ἐν αὐτοῖς 

ἃ οὐδεὶς ἄλλος πεποίηκεν, ἁμαρτίαν οὐκ εἶχον· νῦν δὲ καὶ ἑω-

ράκασι καὶ μεμισήκασι καὶ ἐμὲ καὶ τὸν πατέρα μου. Ἀλλ᾿ ἵνα 

πληρωθῇ ὁ λόγος ὁ γεγραμμένος ἐν τῷ νόμῳ αὐτῶν, ὅτι «ἐμί-

σησάν με δωρεάν». Ὅταν δὲ ἔλθῃ ὁ παράκλητος ὃν ἐγὼ πέμ-

ψω ὑμῖν παρὰ τοῦ πατρός, τὸ Πνεῦμα τῆς ἀληθείας ὃ παρὰ τοῦ 

πατρὸς ἐκπορεύεται, ἐκεῖνος μαρτυρήσει περὶ ἐμοῦ· καὶ ὑμεῖς 

δὲ μαρτυρεῖτε, ὅτι ἀπ᾿ ἀρχῆς μετ᾿ ἐμοῦ ἐστε. 

Ταῦτα λελάληκα ὑμῖν ἵνα μὴ σκανδαλισθῆτε. Ἀποσυναγώγους 

ποιήσουσιν ὑμᾶς· ἀλλ᾿ ἔρχεται ὥρα ἵνα πᾶς ὁ ἀποκτείνας ὑμᾶς 

δόξῃ λατρείαν προσφέρειν τῷ Θεῷ. Καὶ ταῦτα ποιήσουσιν, ὅτι 

οὐκ ἔγνωσαν τὸν πατέρα οὐδὲ ἐμέ. Ἀλλὰ ταῦτα λελάληκα ὑμῖν 

ἵνα ὅταν ἔλθῃ ἡ ὥρα, μνημονεύητε αὐτῶν ὅτι ἐγὼ εἶπον ὑμῖν. 

Ταῦτα δὲ ὑμῖν ἐξ ἀρχῆς οὐκ εἶπον ὅτι μεθ᾿ ὑμῶν ἤμην. Νῦν δὲ 

ὑπάγω πρὸς τὸν πέμψαντά με, καὶ οὐδεὶς ἐξ ὑμῶν ἐρωτᾷ με 

ποῦ ὑπάγεις! Ἀλλ᾿ ὅτι ταῦτα λελάληκα ὑμῖν, ἡ λύπη πεπλήρω-

κεν ὑμῶν τὴν καρδίαν. Ἀλλ᾿ ἐγὼ τὴν ἀλήθειαν λέγω ὑμῖν· συμ-

φέρει ὑμῖν ἵνα ἐγὼ ἀπέλθω. Ἐὰν γὰρ ἐγὼ μὴ ἀπέλθω, ὁ παρά-

κλητος οὐκ ἐλεύσεται πρὸς ὑμᾶς· ἐὰν δὲ πορευθῶ, πέμψω αὐ-

τὸν πρὸς ὑμᾶς· καὶ ἐλθὼν ἐκεῖνος ἐλέγξει τὸν κόσμον περὶ ἁ-

μαρτίας καὶ περὶ δικαιοσύνης καὶ περὶ κρίσεως. Περὶ ἁμαρτίας 

μέν, ὅτι οὐ πιστεύουσιν εἰς ἐμέ· περὶ δικαιοσύνης δέ, ὅτι πρὸς 

τὸν πατέρα μου ὑπάγω καὶ οὐκέτι θεωρεῖτέ με· περὶ δὲ κρίσε-

ως, ὅτι ὁ ἄρχων τοῦ κόσμου τούτου κέκριται. 

Ἔτι πολλὰ ἔχω λέγειν ὑμῖν, ἀλλ᾿ οὐ δύνασθε βαστάζειν ἄρτι. 

Ὅταν δὲ ἔλθῃ ἐκεῖνος, τὸ Πνεῦμα τῆς ἀληθείας, ὁδηγήσει 

ὑμᾶς εἰς πᾶσαν τὴν ἀλήθειαν· οὐ γὰρ λαλήσει ἀφ᾿ ἑαυτοῦ, 

ἀλλ᾿ ὅσα ἂν ἀκούσῃ λαλήσει, καὶ τὰ ἐρχόμενα ἀναγγελεῖ ὑμῖν. 

Ἐκεῖνος ἐμὲ δοξάσει, ὅτι ἐκ τοῦ ἐμοῦ λήψεται καὶ ἀναγγελεῖ ὑ-

μῖν. Πάντα ὅσα ἔχει ὁ πατὴρ ἐμά ἐστι· διὰ τοῦτο εἶπον ὅτι ἐκ 

τοῦ ἐμοῦ λήψεται καὶ ἀναγγελεῖ ὑμῖν. 

Μικρὸν καὶ οὐ θεωρεῖτέ με, καὶ πάλιν μικρὸν καὶ ὄψεσθέ με, 

ὅτι ἐγὼ ὑπάγω πρὸς τὸν πατέρα. Εἶπον οὖν ἐκ τῶν μαθητῶν 

αὐτοῦ πρὸς ἀλλήλους· τί ἐστι τοῦτο ὃ λέγει ἡμῖν, μικρὸν καὶ οὐ 

θεωρεῖτέ με, καὶ πάλιν μικρὸν καὶ ὄψεσθέ με, καὶ ὅτι ἐγὼ ὑπά-

γω πρὸς τὸν πατέρα; Ἔλεγον οὖν· τοῦτο τί ἐστιν ὃ λέγει τὸ μι-

κρόν; οὐκ οἴδαμεν τί λαλεῖ. Ἔγνω οὖν ὁ Ἰησοῦς ὅτι ἤθελον αὐ-

τὸν ἐρωτᾶν, καὶ εἶπεν αὐτοῖς· Περὶ τούτου ζητεῖτε μετ᾿ ἀλλή-

λων ὅτι εἶπον, μικρὸν καὶ οὐ θεωρεῖτέ με, καὶ πάλιν μικρὸν καὶ 

ὄψεσθέ με; Ἀμὴν ἀμὴν λέγω ὑμῖν ὅτι κλαύσετε καὶ θρηνήσετε 

ὑμεῖς, ὁ δὲ κόσμος χαρήσεται· ὑμεῖς δὲ λυπηθήσεσθε, ἀλλ᾿ ἡ 

λύπη ὑμῶν εἰς χαρὰν γενήσεται. Ἡ γυνὴ ὅταν τίκτῃ, λύπην ἔ-

χει, ὅτι ἦλθεν ἡ ὥρα αὐτῆς· ὅταν δὲ γεννήσῃ τὸ παιδίον, οὐ-

κέτι μνημονεύει τῆς θλίψεως διὰ τὴν χαρὰν ὅτι ἐγεννήθη 

ἄνθρωπος εἰς τὸν κόσμον. Καὶ ὑμεῖς οὖν λύπην μὲν νῦν ἔχετε· 

πάλιν δὲ ὄψομαι ὑμᾶς καὶ χαρήσεται ὑμῶν ἡ καρδία, καὶ τὴν 

χαρὰν ὑμῶν οὐδεὶς αἴρει ἀφ᾿ ὑμῶν. Καὶ ἐν ἐκείνῃ τῇ ἡμέρᾳ ἐμὲ 

οὐκ ἐρωτήσετε οὐδέν· ἀμὴν ἀμὴν λέγω ὑμῖν ὅτι ὅσα ἂν αἰτή-

σητε τὸν πατέρα ἐν τῷ ὀνόματί μου, δώσει ὑμῖν. Ἕως ἄρτι οὐκ 

ᾐτήσατε οὐδὲν ἐν τῷ ὀνόματί μου· αἰτεῖτε καὶ λήψεσθε, ἵνα ἡ 

χαρὰ ὑμῶν ᾖ πεπληρωμένη. 

Ταῦτα ἐν παροιμίαις λελάληκα ὑμῖν· ἀλλ᾿ ἔρχεται ὥρα ὅτε οὐ-

κέτι ἐν παροιμίαις λαλήσω ὑμῖν, ἀλλὰ παρρησίᾳ περὶ τοῦ πα-

τρὸς ἀναγγελῶ ὑμῖν. Ἐν ἐκείνῃ τῇ ἡμέρᾳ ἐν τῷ ὀνόματί μου αἰ-

τήσεσθε· καὶ οὐ λέγω ὑμῖν ὅτι ἐγὼ ἐρωτήσω τὸν πατέρα περὶ 

ὑμῶν· αὐτὸς γὰρ ὁ πατὴρ φιλεῖ ὑμᾶς, ὅτι ὑμεῖς ἐμὲ πεφιλήκατε, 

καὶ πεπιστεύκατε ὅτι ἐγὼ παρὰ τοῦ Θεοῦ ἐξῆλθον. Ἐξῆλθον 

παρὰ τοῦ πατρὸς καὶ ἐλήλυθα εἰς τὸν κόσμον· πάλιν ἀφίημι 

τὸν κόσμον καὶ πορεύομαι πρὸς τὸν πατέρα. 

Λέγουσιν αὐτῷ οἱ μαθηταὶ αὐτοῦ· ἴδε νῦν παρρησίᾳ λαλεῖς, καὶ 

παροιμίαν οὐδεμίαν λέγεις. Νῦν οἴδαμεν ὅτι οἶδας πάντα καὶ 

οὐ χρείαν ἔχεις ἵνα τίς σε ἐρωτᾷ. Ἐν τούτῳ πιστεύομεν ὅτι ἀπὸ 

Θεοῦ ἐξῆλθες. Ἀπεκρίθη αὐτοῖς ὁ Ἰησοῦς· Ἄρτι πιστεύετε· ἰ-

δοὺ ἔρχεται ὥρα, καὶ νῦν ἐλήλυθεν, ἵνα σκορπισθῆτε ἕκαστος 

εἰς τὰ ἴδια καὶ ἐμὲ μόνον ἀφῆτε· καὶ οὐκ εἰμὶ μόνος, ὅτι ὁ πα-

τὴρ μετ᾿ ἐμοῦ ἐστι. Ταῦτα λελάληκα ὑμῖν ἵνα ἐν ἐμοὶ εἰρήνην 

ἔχητε. Ἐν τῷ κόσμῳ θλῖψιν ἕξετε· ἀλλὰ θαρσεῖτε, ἐγὼ νενίκη-

κα τὸν κόσμον. 

Ταῦτα ἐλάλησεν ὁ Ἰησοῦς, καὶ ἐπῆρε τοὺς ὀφθαλμοὺς αὐτοῦ 

εἰς τὸν οὐρανὸν καὶ εἶπε· Πάτερ, ἐλήθυθεν ἡ ὥρα· Δόξασόν 

σου τὸν Υἱόν, ἵνα καὶ ὁ Υἱός σου δοξάσῃ σε, καθὼς ἔδωκας 

αὐτῷ ἐξουσίαν πάσης σαρκός, ἵνα πᾶν ὃ δέδωκας αὐτῷ δώσῃ 

αὐτοῖς ζωὴν αἰώνιον. Αὕτη δέ ἐστιν ἡ αἰώνιος ζωή, ἵνα γινώ-

σκωσί σε τὸν μόνον ἀληθινὸν Θεὸν καὶ ὃν ἀπέστειλας Ἰησοῦν 

Χριστόν. Ἐγώ σε ἐδόξασα ἐπὶ τῆς γῆς, τὸ ἔργον ἐτελείωσα ὃ 

δέδωκάς μοι ἵνα ποιήσω· καὶ νῦν δόξασόν με σύ, πάτερ, παρὰ 

σεαυτῷ τῇ δόξῃ ᾗ εἶχον πρὸ τοῦ τὸν κόσμον εἶναι παρὰ σοί. Ἐ-

φανέρωσά σου τὸ ὄνομα τοῖς ἀνθρώποις οὓς δέδωκάς μοι ἐκ 

τοῦ κόσμου· σοὶ ἦσαν καὶ ἐμοὶ αὐτοὺς δέδωκας, καὶ τὸν λόγον 

σου τετηρήκασι. Νῦν ἔγνωκαν ὅτι πάντα ὅσα δέδωκάς μοι πα-

ρὰ σοῦ ἐστιν· ὅτι τὰ ῥήματα ἃ δέδωκάς μοι δέδωκα αὐτοῖς, καὶ 

αὐτοὶ ἔλαβον, καὶ ἔγνωσαν ἀληθῶς ὅτι παρὰ σοῦ ἐξῆλθον, καὶ 

ἐπίστευσαν ὅτι σύ με ἀπέστειλας. Ἐγὼ περὶ αὐτῶν ἐρωτῶ· οὐ 

περὶ τοῦ κόσμου ἐρωτῶ, ἀλλὰ περὶ ὧν δέδωκάς μοι, ὅτι σοί εἰ-

σι, καὶ τὰ ἐμὰ πάντα σά ἐστι καὶ τὰ σὰ ἐμά, καὶ δεδόξασμαι ἐν 

αὐτοῖς. Καὶ οὐκέτι εἰμὶ ἐν τῷ κόσμῳ, καὶ οὗτοι ἐν τῷ κόσμῳ εἰ-

σί, καὶ ἐγὼ πρὸς σὲ ἔρχομαι. Πάτερ ἅγιε, τήρησον αὐτοὺς ἐν 

τῷ ὀνόματί σου οὓς δέδωκάς μοι, ἵνα ὦσιν ἓν καθὼς ἡμεῖς. Ὅ-

τε ἤμην μετ᾿ αὐτῶν ἐν τῷ κόσμῳ, ἐγὼ ἐτήρουν αὐτοὺς ἐν τῷ ὀ-

νόματί σου· οὓς δέδωκάς μοι ἐφύλαξα, καὶ οὐδεὶς ἐξ αὐτῶν ἀ-

πώλετο εἰ μὴ ὁ υἱὸς τῆς ἀπωλείας, ἵνα ἡ γραφὴ πληρωθῇ. Νῦν 

δὲ πρὸς σὲ ἔρχομαι, καὶ ταῦτα λαλῶ ἐν τῷ κόσμῳ ἵνα ἔχωσι 

τὴν χαρὰν τὴν ἐμὴν πεπληρωμένην ἐν αὑτοῖς. Ἐγὼ δέδωκα αὐ-

τοῖς τὸν λόγον σου, καὶ ὁ κόσμος ἐμίσησεν αὐτούς, ὅτι οὐκ εἰ-

σὶν ἐκ τοῦ κόσμου, καθὼς ἐγὼ οὐκ εἰμὶ ἐκ τοῦ κόσμου. Οὐκ ἐ-

ρωτῶ ἵνα ἄρῃς αὐτοὺς ἐκ τοῦ κόσμου, ἀλλ᾿ ἵνα τηρήσῃς αὐ-

τοὺς ἐκ τοῦ πονηροῦ. Ἐκ τοῦ κόσμου οὐκ εἰσί, καθὼς ἐγὼ ἐκ 

τοῦ κόσμου οὐκ εἰμί. Ἁγίασον αὐτοὺς ἐν τῇ ἀληθείᾳ σου· ὁ 

λόγος ὁ σὸς ἀλήθειά ἐστι. Καθὼς ἐμὲ ἀπέστειλας εἰς τὸν κό-

σμον, κἀγὼ ἀπέστειλα αὐτοὺς εἰς τὸν κόσμον· καὶ ὑπὲρ αὐτῶν 

ἐγὼ ἁγιάζω ἐμαυτόν, ἵνα καὶ αὐτοὶ ὦσιν ἡγιασμένοι ἐν ἀληθεί-

ᾳ. Οὐ περὶ τούτων δὲ ἐρωτῶ μόνον, ἀλλὰ καὶ περὶ τῶν πι-

στευόντων διὰ τοῦ λόγου αὐτῶν εἰς ἐμέ, ἵνα πάντες ἓν ὦσι, 

καθὼς σύ, πάτερ, ἐν ἐμοὶ κἀγὼ ἐν σοί, ἵνα καὶ αὐτοὶ ἐν ἡμῖν 

ἓν ὦσιν, ἵνα ὁ κόσμος πιστεύσῃ ὅτι σύ με ἀπέστειλας. Καὶ ἐ-

γὼ τὴν δόξαν ἣν δέδωκάς μοι δέδωκα αὐτοῖς, ἵνα ὦσιν ἓν κα-

θὼς ἡμεῖς ἕν ἐσμεν, ἐγὼ ἐν αὐτοῖς καὶ σὺ ἐν ἐμοί, ἵνα ὦσι τετε-

λειωμένοι εἰς ἕν, καὶ ἵνα γινώσκῃ ὁ κόσμος ὅτι σύ με ἀπέστει-

λας καὶ ἠγάπησας αὐτοὺς καθὼς ἐμὲ ἠγάπησας. Πάτερ, οὓς δέ-

δωκάς μοι, θέλω ἵνα ὅπου εἰμὶ ἐγὼ κἀκεῖνοι ὦσι μετ᾿ ἐμοῦ, ἵνα 

θεωρῶσι τὴν δόξαν τὴν ἐμὴν ἣν δέδωκάς μοι, ὅτι ἠγάπησάς με 

πρὸ καταβολῆς κόσμου. Πάτερ δίκαιε, καὶ ὁ κόσμος σε οὐκ ἔ-

γνω, ἐγὼ δέ σε ἔγνων, καὶ οὗτοι ἔγνωσαν ὅτι σύ με ἀπέστειλας· 

καὶ ἐγνώρισα αὐτοῖς τὸ ὄνομά σου καὶ γνωρίσω, ἵνα ἡ ἀγάπη 

ἣν ἠγάπησάς με ἐν αὐτοῖς ᾖ, κἀγὼ ἐν αὐτοῖς. 

Ταῦτα εἰπὼν ὁ Ἰησοῦς ἐξῆλθε σὺν τοῖς μαθηταῖς αὐτοῦ πέραν 

τοῦ χειμάρρου τῶν Κέδρων, ὅπου ἦν κῆπος, εἰς ὃν εἰσῆλθεν 

αὐτὸς καὶ οἱ μαθηταὶ αὐτοῦ. 

Ὁ α´ χορός· Δόξα τῇ μακροθυμίᾳ σου,  

(ὁ β´ χορὸς) Κύριε, δόξα σοι. 
* * * 

ΤΑ ΑΝΤΙΦΩΝΑ 
Καὶ ἄρχεται ὁ α΄ χορὸς τῶν ἀντιφώνων.  

Ἀντίφωνον Α´. Ἦχος πλ. δ´. 

Ἄρχοντες λαῶν συνήχθησαν, κατὰ τοῦ Κυρί-

ου, καὶ κατὰ τοῦ Χριστοῦ αὐτοῦ. 

Λόγον παράνομον, κατέθεντο κατ᾿ ἐμοῦ· 

Κύριε, Κύριε, μὴ ἐγκαταλίπῃς με. 

Τὰς αἰσθήσεις ἡμῶν, καθαρὰς τῷ Χριστῷ 

παραστήσωμεν, καὶ ὡς φίλοι αὐτοῦ, τὰς ψυ-

χὰς ἡμῶν θύσωμεν δι᾿ αὐτόν, καὶ μὴ ταῖς με-

ρίμναις τοῦ βίου, συμπνιγῶμεν ὡς ὁ Ἰούδας· 

ἀλλ᾿ ἐν τοῖς ταμείοις ἡμῶν κράξωμεν· Πάτερ 

ἡμῶν ὁ ἐν τοῖς οὐρανοῖς, ἀπὸ τοῦ πονηροῦ 

ῥῦσαι ἡμᾶς. 

Δόξα. Καὶ νῦν. Θεοτοκίον. 

Παρθένος ἔτεκες, ἀπειρόγαμε, καὶ Παρθένος 

ἔμεινας, Μήτηρ ἀνύμφευτε, Θεοτόκε Μαρία· 
Χριστὸν τὸν Θεὸν ἡμῶν ἱκέτευε, σωθῆναι ἡμᾶς. 

 

Ἀντίφωνον Β´. Ἦχος πλ. β´. 

Ἔδραμε λέγων ὁ Ἰούδας, τοῖς παρανόμοις 

γραμματεῦσι· Τί μοι θέλετε δοῦναι, κἀγὼ ὑ-

μῖν παραδώσω αὐτόν; ἐν μέσῳ δὲ τῶν συμ-

φωνούντων, αὐτὸς εἱστήκεις ἀοράτως, συμ-

φωνούμενος. Καρδιογνῶστα, φεῖσαι τῶν ψυ-

χῶν ἡμῶν. 

Ἐν ἐλέει τὸν Θεὸν θεραπεύσωμεν, ὥσπερ 

Μαρία ἐπὶ τοῦ δείπνου, καὶ μὴ κτησώμεθα, 

φιλαργυρίαν ὡς ὁ Ἰούδας, ἵνα πάντοτε μετὰ 

Χριστοῦ, τοῦ Θεοῦ ἐσώμεθα. 

Δόξα. Καὶ νῦν. Θεοτοκίον. 

Ὃν ἔτεκες Παρθένε ἀνερμηνεύτως, διὰ παν-

τὸς ὡς Φιλάνθρωπον, μὴ διαλίπῃς δυσωποῦ-

σα, ἵνα κινδύνων σώσῃ, τοὺς εἰς σὲ καταφεύ-

γοντας. 

 

Ἀντίφωνον Γ´. Ἦχος β´. 

Διὰ Λαζάρου τὴν ἔγερσιν Κύριε, τὸ Ὡσαννά 

σοι ἐκραύγαζον, παῖδες τῶν Ἑβραίων Φιλάν-

θρωπε· ὁ δὲ παράνομος Ἰούδας, οὐκ ἠβουλή-

θη συνιέναι. 

Ἐν τῷ δείπνῳ σου Χριστὲ ὁ Θεός, τοῖς μα-

θηταῖς σου προέλεγες· Εἷς ἐξ ὑμῶν παραδώ-

σει με· ὁ δὲ παράνομος Ἰούδας, οὐκ ἠβουλή-

θη συνιέναι. 

Ἰωάννῃ ἐρωτήσαντι Κύριε, ὁ παραδιδούς σε 

τίς ἐστι; τοῦτον διὰ τοῦ ἄρτου ὑπέδειξας· ὁ 

δὲ παράνομος Ἰούδας, οὐκ ἠβουλήθη συνιέ-

ναι. 

Εἰς τριάκοντα ἀργύρια Κύριε, καὶ εἰς φίλημα 

δόλιον, ἐζήτουν Ἰουδαῖοι ἀποκτεῖναί σε· ὁ δὲ 

παράνομος Ἰούδας, οὐκ ἠβουλήθη συνιέναι. 

Ἐν τῷ Νιπτῆρί σου Χριστὲ ὁ Θεός, τοῖς μα-

θηταῖς σου προέτρεπες. Οὕτω ποιεῖτε ὥσπερ 

ἴδετε· ὁ δὲ παράνομος Ἰούδας, οὐκ ἠβουλή-

θη συνιέναι. 

Γρηγορεῖτε καὶ προσεύχεσθε, ἵνα μὴ πειρα-

σθῆτε, τοῖς μαθηταῖς σου ὁ Θεὸς ἡμῶν ἔλε-

γες· ὁ δὲ παράνομος Ἰούδας, οὐκ ἠβουλήθη 

συνιέναι. 

Δόξα. Καὶ νῦν. Θεοτοκίον. 

Διάσωσον ἀπὸ κινδύνων, τοὺς δούλους σου 

Θεοτόκε, ὅτι πάντες μετὰ Θεόν, εἰς σὲ κατα-

φεύγομεν, ὡς ἄῤῥηκτον τεῖχος, καὶ προστα-

σίαν. 

Ὁ α´ χορός· Κάθισμα.     Ἦχος βαρύς. 

Ἐν τῷ δείπνῳ τοὺς μαθητὰς διατρέφων, καὶ 

τὴν σκῆψιν τῆς προδοσίας γινώσκων, ἐν αὐ-

τῷ τὸν Ἰούδαν διήλεγξας· ἀδιόρθωτον μὲν 

τοῦτον ἐπιστάμενος, γνωρίσαι δὲ πᾶσι βου-

λόμενος, ὅτι θέλων παρεδόθης, ἵνα κόσμον 

ἁρπάσῃς τοῦ ἀλλοτρίου· Μακρόθυμε δόξα σοι. 
* * * 

ΤΑΞΙΣ ΕΥΑΓΓΕΛΙΟΥ  

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Ἰωάννην ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ Β´  (Ἰω. ιη´ 1-28). 
Τῷ καιρῷ ἐκείνῳ, ἐξῆλθεν ὁ Ἰησοῦς σὺν τοῖς μαθηταῖς αὐτοῦ 

πέραν τοῦ χειμάρρου τῶν Κέδρων, ὅπου ἦν κῆπος, εἰς ὃν εἰ-

σῆλθεν αὐτὸς καὶ οἱ μαθηταὶ αὐτοῦ. ᾜδει δὲ καὶ Ἰούδας ὁ πα-

ραδιδοὺς αὐτὸν τὸν τόπον, ὅτι πολλάκις συνήχθη ὁ Ἰησοῦς ἐ-

κεῖ μετὰ τῶν μαθητῶν αὐτοῦ. 

Ὁ οὖν Ἰούδας λαβὼν τὴν σπεῖραν καὶ ἐκ τῶν ἀρχιερέων καὶ 

Φαρισαίων ὑπηρέτας ἔρχεται ἐκεῖ μετὰ φανῶν καὶ λαμπάδων 

καὶ ὅπλων. Ἰησοῦς οὖν εἰδὼς πάντα τὰ ἐρχόμενα ἐπ᾿ αὐτόν, ἐ-

ξελθὼν εἶπεν αὐτοῖς· Τίνα ζητεῖτε; Ἀπεκρίθησαν αὐτῷ· Ἰησοῦν 

τὸν Ναζωραῖον. Λέγει αὐτοῖς ὁ Ἰησοῦς· Ἐγώ εἰμι. Εἱστήκει δὲ 

καὶ Ἰούδας ὁ παραδιδοὺς αὐτὸν μετ᾿ αὐτῶν. Ὡς οὖν εἶπεν αὐ-

τοῖς ὅτι ἐγώ εἰμι, ἀπῆλθον εἰς τὰ ὀπίσω καὶ ἔπεσον χαμαί. Πά-

λιν οὖν αὐτοὺς ἐπηρώτησε· Τίνα ζητεῖτε; Οἱ δὲ εἶπον· Ἰησοῦν 

τὸν Ναζωραῖον. Ἀπεκρίθη Ἰησοῦς· εἶπον ὑμῖν ὅτι ἐγώ εἰμι. Εἰ 

οὖν ἐμὲ ζητεῖτε, ἄφετε τούτους ὑπάγειν· ἵνα πληρωθῇ ὁ λόγος 

ὃν εἶπεν, ὅτι οὓς δέδωκάς μοι, οὐκ ἀπώλεσα ἐξ αὐτῶν οὐδένα. 

Σίμων οὖν Πέτρος ἔχων μάχαιραν εἵλκυσεν αὐτήν, καὶ ἔπαισε 

τὸν τοῦ ἀρχιερέως δοῦλον καὶ ἀπέκοψεν αὐτοῦ τὸ ὠτίον τὸ δε-

ξιόν· ἦν δὲ ὄνομα τῷ δούλῳ Μάλχος. Εἶπεν οὖν ὁ Ἰησοῦς τῷ 

Πέτρῳ· Βάλε τὴν μάχαιραν εἰς τὴν θήκην· τὸ ποτήριον ὃ δέδω-

κέ μοι ὁ πατήρ, οὐ μὴ πίω αὐτό; 

Ἡ οὖν σπεῖρα καὶ ὁ χιλίαρχος καὶ οἱ ὑπηρέται τῶν Ἰουδαίων 

συνέλαβον τὸν Ἰησοῦν καὶ ἔδησαν αὐτόν, καὶ ἀπήγαγον αὐτὸν 

πρὸς Ἄνναν πρῶτον· ἦν γὰρ πενθερὸς τοῦ Καϊάφα, ὃς ἦν ἀρχι-

ερεὺς τοῦ ἐνιαυτοῦ ἐκείνου. Ἦν δὲ Καϊάφας ὁ συμβουλεύσας 

τοῖς Ἰουδαίοις ὅτι συμφέρει ἕνα ἄνθρωπον ἀπολέσθαι ὑπὲρ τοῦ 

λαοῦ. 

Ἠκολούθει δὲ τῷ Ἰησοῦ Σίμων Πέτρος καὶ ὁ ἄλλος μαθητής. 

Ὁ δὲ μαθητὴς ἐκεῖνος ἦν γνωστὸς τῷ ἀρχιερεῖ, καὶ συνεισῆλθε 

τῷ Ἰησοῦ εἰς τὴν αὐλὴν τοῦ ἀρχιερέως· ὁ δὲ Πέτρος εἱστήκει 

πρὸς τῇ θύρᾳ ἔξω. Ἐξῆλθεν οὖν ὁ μαθητὴς ὁ ἄλλος, ὃς ἦν γνω-

στὸς τῷ ἀρχιερεῖ, καὶ εἶπε τῇ θυρωρῷ, καὶ εἰσήγαγε τὸν Πέ-

τρον. Λέγει οὖν ἡ παιδίσκη ἡ θυρωρὸς τῷ Πέτρῳ· μὴ καὶ σὺ ἐκ 

τῶν μαθητῶν εἶ τοῦ ἀνθρώπου τούτου; Λέγει ἐκεῖνος· Οὐκ εἰ-

μί. Εἱστήκεισαν δὲ οἱ δοῦλοι καὶ οἱ ὑπηρέται ἀνθρακιὰν πεποι-

ηκότες, ὅτι ψῦχος ἦν, καὶ ἐθερμαίνοντο· ἦν δὲ μετ᾿ αὐτῶν ὁ 

Πέτρος ἑστὼς καὶ θερμαινόμενος. 

Ὁ οὖν ἀρχιερεὺς ἠρώτησε τὸν Ἰησοῦν περὶ τῶν μαθητῶν αὐ-

τοῦ καὶ περὶ τῆς διδαχῆς αὐτοῦ. Ἀπεκρίθη αὐτῷ ὁ Ἰησοῦς· ἐγὼ 

παρρησίᾳ ἐλάλησα τῷ κόσμῳ· ἐγὼ πάντοτε ἐδίδαξα ἐν συνα-

γωγῇ καὶ ἐν τῷ ἱερῷ, ὅπου πάντοτε οἱ Ἰουδαῖοι συνέρχονται, 

καὶ ἐν κρυπτῷ ἐλάλησα οὐδέν. Τί με ἐπερωτᾷς; ἐπερώτησον 

τοὺς ἀκηκοότας τί ἐλάλησα αὐτοῖς· ἴδε οὗτοι οἴδασιν ἃ εἶπον ἐ-

γώ. Ταῦτα δὲ αὐτοῦ εἰπόντος εἷς τῶν ὑπηρετῶν παρεστηκὼς ἔ-

δωκε ῥάπισμα τῷ Ἰησοῦ εἰπών· Οὕτως ἀποκρίνῃ τῷ ἀρχιερεῖ; 

Ἀπεκρίθη αὐτῷ ὁ Ἰησοῦς· Εἰ κακῶς ἐλάλησα, μαρτύρησον πε-

ρὶ τοῦ κακοῦ· εἰ δὲ καλῶς, τί με δέρεις; Ἀπέστειλεν αὐτὸν ὁ 

Ἄννας δεδεμένον πρὸς Καϊάφαν τὸν ἀρχιερέα. 

Ἦν δὲ Σίμων Πέτρος ἑστὼς καὶ θερμαινόμενος. Εἶπον οὖν αὐ-

τῷ· μὴ καὶ σὺ ἐκ τῶν μαθητῶν αὐτοῦ εἶ; Ἠρνήσατο οὖν ἐκεῖ-

νος καὶ εἶπεν· οὐκ εἰμί. Λέγει εἷς ἐκ τῶν δούλων τοῦ ἀρχιερέ-

ως, συγγενὴς ὢν οὗ ἀπέκοψε Πέτρος τὸ ὠτίον· οὐκ ἐγώ σε εἶ-

δον ἐν τῷ κήπῳ μετ᾿ αὐτοῦ; Πάλιν οὖν ἠρνήσατο ὁ Πέτρος, 

καὶ εὐθέως ἀλέκτωρ ἐφώνησεν. Ἄγουσιν οὖν τὸν Ἰησοῦν ἀπὸ 

τοῦ Καϊάφα εἰς τὸ πραιτώριον· ἦν δὲ πρωΐ· καὶ αὐτοὶ οὐκ εἰ-

σῆλθον εἰς τὸ πραιτώριον, ἵνα μὴ μιανθῶσιν, ἀλλ᾿ ἵνα φάγωσι 

τὸ πάσχα. 

Ὁ α´ χορός· Δόξα τῇ μακροθυμίᾳ σου, Κύ-

ριε, δόξα σοι. 
* * * 

Καὶ ἄρχεται ὁ β´ χορὸς τῆς β´ τριάδος τῶν ἀντιφώνων. 

Ἀντίφωνον Δ´. Ἦχος πλ. α´. 

Σήμερον ὁ Ἰούδας, καταλιμπάνει τὸν Διδά-

σκαλον, καὶ παραλαμβάνει τὸν διάβολον· τυ-

φλοῦται τῷ πάθει, τῆς φιλαργυρίας, ἐκπίπτει 

τοῦ φωτός, ὁ ἐσκοτισμένος· πῶς γὰρ ἠδύνα-

το βλέπειν, ὁ τὸν Φωστῆρα πωλήσας, τριά-

κοντα ἀργυρίων; ἀλλ᾿ ἡμῖν ἀνέτειλεν, ὁ πα-

θὼν ὑπὲρ τοῦ κόσμου· πρὸς ὃν βοήσωμεν· Ὁ 

παθὼν καὶ συμπαθῶν, ἀνθρώποις, δόξα σοι. 

Σήμερον ὁ Ἰούδας, παραποιεῖται θεοσέβειαν, 

καὶ ἀλλοτριοῦται τοῦ χαρίσματος· ὑπάρχων 

μαθητής, γίνεται προδότης· ἐν ἤθει φιλικῷ, 

δόλον ὑποκρύπτει, καὶ προτιμᾶται ἀφρόνως, 

τῆς τοῦ Δεσπότου ἀγάπης, τριάκοντα ἀργύ-

ρια, ὁδηγὸς γενόμενος, συνεδρίου παρανό-

μου. Ἡμεῖς δὲ ἔχοντες, σωτηρίαν τὸν Χρι-

στόν, αὐτὸν δοξάσωμεν. 

Ἦχος α´. 

Τὴν φιλαδελφίαν κτησώμεθα, ὡς ἐν Χριστῷ 

ἀδελφοί, καὶ μὴ τὸ ἀσυμπαθές, πρὸς τοὺς 

πλησίον ἡμῶν, ἵνα μὴ ὡς ὁ δοῦλος κατακρι-

θῶμεν, ὁ ἀνελεήμων διὰ τὰ δηνάρια, καὶ ὡς 

ὁ Ἰούδας μεταμεληθέντες, μηδὲν ὠφελήσω-

μεν. 

Δόξα. Καὶ νῦν. Θεοτοκίον. 

Δεδοξασμένα περὶ σοῦ, ἐλαλήθη πανταχοῦ, 

ὅτι ἐκύησας σαρκί, τὸν τῶν ὅλων Ποιητήν, 

Θεοτόκε Μαρία, πανύμνητε καὶ ἀπειρόγαμε. 

 

Ἀντίφωνον Ε´. Ἦχος πλ. β´. 

Ὁ μαθητὴς τοῦ Διδασκάλου, συνεφώνει τὴν 

τιμήν, καὶ τριάκοντα ἀργυρίοις, πέπρακε τὸν 

Κύριον, φιλήματι δολίῳ παραδοὺς αὐτόν, 

τοῖς ἀνόμοις εἰς θάνατον. 

Σήμερον ἔλεγεν, ὁ Κτίστης οὐρανοῦ καὶ γῆς, 

τοῖς ἑαυτοῦ μαθηταῖς· Ἤγγικεν ἡ ὥρα, καὶ ἔ-

φθασεν Ἰούδας, ὁ παραδιδούς με· μή τίς με 

ἀρνήσηται, βλέπων με ἐν τῷ Σταυρῷ, ἐν μέ-

σῳ δύο λῃστῶν· πάσχω γὰρ ὡς ἄνθρωπος, 

καὶ σῴζω ὡς φιλάνθρωπος, τοὺς εἰς ἐμὲ πι-

στεύοντας. 

Δόξα. Καὶ νῦν. Θεοτοκίον. 

Ἡ ἀῤῥήτως ἐπ᾿ ἐσχάτων συλλαβοῦσα, καὶ 

τεκοῦσα τὸν Κτίστην τὸν ἴδιον, Παρθένε σῷ-

ζε, τοὺς σὲ μεγαλύνοντας. 

Ἀντίφωνον Ϛ´. Ἦχος βαρύς. 

Σήμερον γρηγορεῖ ὁ Ἰούδας, παραδοῦναι τὸν 

Κύριον, τὸν πρὸ τῶν αἰώνων, Σωτῆρα τοῦ 

κόσμου, τὸν ἐκ πέντε ἄρτων, χορτάσαντα 

πλήθη. Σήμερον ὁ ἄνομος, ἀρνεῖται τὸν Δι-

δάσκαλον· μαθητὴς γενόμενος, Δεσπότην 

παρέδωκεν· ἀργυρίῳ πέπρακε, τὸν μάννα 

χορτάσαντα τὸν ἄνθρωπον. 

Σήμερον τῷ σταυρῷ προσήλωσαν, Ἰουδαῖοι 

τὸν Κύριον, τὸν διατεμόντα, τὴν θάλασσαν 

ῥάβδῳ, καὶ διαγαγόντα, αὐτοὺς ἐν ἐρήμῳ. 

Σήμερον τῇ λόγχῃ, τὴν πλευρὰν αὐτοῦ ἐκέν-

τησαν, τοῦ πληγαῖς μαστίξαντος, ὑπὲρ αὐτῶν 

τὴν Αἴγυπτον, καὶ χολὴν ἐπότισαν, τὸν μάν-

να τροφὴν αὐτοῖς ὀμβρήσαντα. 

Κύριε, ἐπὶ τὸ πάθος τὸ ἑκούσιον, παραγενό-

μενος, ἐβόας τοῖς μαθηταῖς σου· Κἂν μίαν ὥ-

ραν οὐκ ἰσχύσατε, ἀγρυπνῆσαι μετ᾿ ἐμοῦ, 

πῶς ἐπηγγείλασθε ἀποθνῄσκειν δι᾿ ἐμέ; κἂν 

τόν Ἰούδαν θεάσασθε, πῶς οὐ καθεύδει, ἀλ-

λὰ σπουδάζει προδοῦναί με, τοῖς παρανό-

μοις; ἐγείρεσθε, προσεύξασθε, μή τις με ἀρ-

νήσηται, βλέπων με ἐν τῷ σταυρῷ. Μακρό-

θυμε δόξα σοι. 

Δόξα. Καὶ νῦν. Θεοτοκίον. 

Χαῖρε Θεοτόκε, ἡ τὸν ἀχώρητον ἐν οὐρα-

νοῖς, χωρήσασα ἐν μήτρᾳ σου· χαῖρε Παρθέ-

νε, τῶν Προφητῶν τὸ κήρυγμα, δι᾿ ἧς ἡμῖν ἔ-

λαμψεν ὁ Ἐμμανουήλ· (ὁ α´ χορὸς) χαῖρε 

Μήτηρ Χριστοῦ τοῦ Θεοῦ. 

Ὁ β´ χορός·  Κάθισμα. Ἦχος βαρύς. 

Ποῖός σε τρόπος Ἰούδα, προδότην τοῦ Σωτῆ-

ρος εἰργάσατο; μὴ τοῦ χοροῦ σε, τῶν Ἀπο-

στόλων ἐχώρισε; μὴ τοῦ χαρίσματος, τῶν ἰα-

μάτων ἐστέρησε; μὴ συνδειπνήσας ἐκείνοις, 

σὲ τῆς τραπέζης ἀπώσατο; μὴ τῶν ἄλλων νί-

ψας τοὺς πόδας, τοὺς σοὺς ὑπερεῖδεν; ὢ πό-

σων ἀγαθῶν ἀμνήμων ἐγένου! καὶ σοῦ μὲν ἡ 

ἀχάριστος, στηλιτεύεται γνώμη· αὐτοῦ δὲ ἡ 

ἀνείκαστος, μακροθυμία κηρύττεται, καὶ τὸ 

μέγα ἔλεος. 
* * * 

ΤΑΞΙΣ ΕΥΑΓΓΕΛΙΟΥ  

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Ματθαῖον ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ Γ´  (Ματθ. κϚ´ 57-75). 

Τῷ καιρῷ ἐκείνῳ, οἱ στρατιῶται κρατήσαντες τὸν Ἰησοῦν ἀ-

πήγαγον πρὸς Καϊάφαν τὸν ἀρχιερέα, ὅπου οἱ γραμματεῖς καὶ 

οἱ πρεσβύτεροι συνήχθησαν. Ὁ δὲ Πέτρος ἠκολούθει αὐτῷ ἀπὸ 

μακρόθεν ἕως τῆς αὐλῆς τοῦ ἀρχιερέως, καὶ εἰσελθὼν ἔσω ἐ-

κάθητο μετὰ τῶν ὑπηρετῶν ἰδεῖν τὸ τέλος. 

Οἱ δὲ ἀρχιερεῖς καὶ οἱ πρεσβύτεροι καὶ τὸ συνέδριον ὅλον ἐζή-

τουν ψευδομαρτυρίαν κατὰ τοῦ Ἰησοῦ ὅπως θανατώσωσιν αὐ-

τόν, καὶ οὐχ εὗρον· καὶ πολλῶν ψευδομαρτύρων προσελθόν-

των, οὐχ εὗρον. Ὕστερον δὲ προσελθόντες δύο ψευδομάρτυ-

ρες εἶπον· Οὗτος ἔφη, δύναμαι καταλῦσαι τὸν ναὸν τοῦ Θεοῦ 

καὶ διὰ τριῶν ἡμερῶν οἰκοδομῆσαι αὐτόν. Καὶ ἀναστὰς ὁ ἀρχι-

ερεὺς εἶπεν αὐτῷ· Οὐδὲν ἀποκρίνῃ; Τί οὗτοί σου καταμαρτυ-

ροῦσιν; Ὁ δὲ Ἰησοῦς ἐσιώπα. Καὶ ἀποκριθεὶς ὁ ἀρχιερεὺς εἶπεν 

αὐτῷ· Ἐξορκίζω σε κατὰ τοῦ Θεοῦ τοῦ ζῶντος ἵνα ἡμῖν εἴπῃς 

εἰ σὺ εἶ ὁ Χριστὸς ὁ Υἱὸς τοῦ Θεοῦ. Λέγει αὐτῷ ὁ Ἰησοῦς· Σὺ 

εἶπας· πλὴν λέγω ὑμῖν, ἀπ᾿ ἄρτι ὄψεσθε τὸν Υἱὸν τοῦ ἀνθρώ-

που καθήμενον ἐκ δεξιῶν τῆς δυνάμεως καὶ ἐρχόμενον ἐπὶ τῶν 

νεφελῶν τοῦ οὐρανοῦ. Τότε ὁ ἀρχιερεὺς διέρρηξε τὰ ἱμάτια 

αὐτοῦ λέγων ὅτι ἐβλασφήμησε· τί ἔτι χρείαν ἔχομεν μαρτύρων; 

Ἴδε νῦν ἠκούσατε τὴν βλασφημίαν αὐτοῦ· τί ὑμῖν δοκεῖ; οἱ δὲ 

ἀποκριθέντες εἶπον· Ἔνοχος θανάτου ἐστί. Τότε ἐνέπτυσαν εἰς 

τὸ πρόσωπον αὐτοῦ καὶ ἐκολάφισαν αὐτόν, οἱ δὲ ἐρράπισαν 

λέγοντες· Προφήτευσον ἡμῖν Χριστέ, τίς ἐστιν ὁ παίσας σε; 

Ὁ δὲ Πέτρος ἔξω ἐκάθητο ἐν τῇ αὐλῇ· καὶ προσῆλθεν αὐτῷ μία 

παιδίσκη λέγουσα· Καὶ σὺ ἦσθα μετὰ Ἰησοῦ τοῦ Γαλιλαίου. Ὁ 

δὲ ἠρνήσατο ἔμπροσθεν αὐτῶν πάντων λέγων· Οὐκ οἶδα τί λέ-

γεις. Ἐξελθόντα δὲ αὐτὸν εἰς τὸν πυλῶνα εἶδεν αὐτὸν ἄλλη καὶ 

λέγει αὐτοῖς· Ἐκεῖ καὶ οὗτος ἦν μετὰ Ἰησοῦ τοῦ Ναζωραίου. 

Καὶ πάλιν ἠρνήσατο μεθ᾿ ὅρκου ὅτι οὐκ οἶδα τὸν ἄνθρωπον. 

Μετὰ μικρὸν δὲ προσελθόντες οἱ ἑστῶτες εἶπον τῷ Πέτρῳ· Ἀ-

ληθῶς καὶ σὺ ἐξ αὐτῶν εἶ· καὶ γὰρ ἡ λαλιά σου δῆλόν σε ποιεῖ. 

Τότε ἤρξατο καταθεματίζειν καὶ ὀμνύειν ὅτι οὐκ οἶδα τὸν ἄν-

θρωπον· καὶ εὐθέως ἀλέκτωρ ἐφώνησε. Καὶ ἐμνήσθη ὁ Πέτρος 

τοῦ ῥήματος Ἰησοῦ εἰρηκότος αὐτῷ ὅτι πρὶν ἀλέκτορα φωνῆ-

σαι τρὶς ἀπαρνήσῃ με· καὶ ἐξελθὼν ἔξω ἔκλαυσε πικρῶς. 

Ὁ β´ χορός· Δόξα τῇ μακροθυμίᾳ σου, Κύ-

ριε, δόξα σοι. 
* * * 

Καὶ ἄρχεται ὁ α´ χορὸς τῆς γ´ τριάδος τῶν ἀντιφώνων. 

Ἀντίφωνον Ζ´. Ἦχος πλ. δ´. 

Τοῖς συλλαβοῦσί σε παρανόμοις, ἀνεχόμε-

νος, οὕτως ἐβόας Κύριε· Εἰ καὶ ἐπατάξατε 

τὸν ποιμένα, καὶ διεσκορπίσατε τὰ δώδεκα 

πρόβατα, τοὺς μαθητάς μου, ἠδυνάμην πλεί-

ους, ἢ δώδεκα λεγεῶνας παραστῆσαι Ἀγγέ-

λων· ἀλλὰ μακροθυμῶ, ἵνα πληρωθῇ, ἃ ἐδή-

λωσα ὑμῖν, διὰ τῶν Προφητῶν μου, ἄδηλα 

καὶ κρύφια· Κύριε δόξα σοι. 

Τρίτον ἀρνησάμενος ὁ Πέτρος, εὐθέως τὸ 

ῥηθὲν αὐτῷ συνῆκεν, ἀλλὰ προσήγαγέ σοι, 

δάκρυα μετανοίας· Ὁ Θεὸς ἱλάσθητί μοι καὶ 

σῶσόν με. 

Δόξα. Καὶ νῦν. Θεοτοκίον. 

Ὡς πύλην σωτήριον, καὶ Παράδεισον τερ-

πνόν, καὶ φωτὸς ἀϊδίου, νεφέλην ὑπάρχου-

σαν, τὴν ἁγίαν Παρθένον, ὑμνήσωμεν ἅπαν-

τες, λέγοντες τὸ Χαῖρε αὐτῇ. 

Ἀντίφωνον Η´. Ἦχος β´. 

Εἴπατε παράνομοι· Τί ἠκούσατε παρὰ τοῦ 

Σωτῆρος ἡμῶν; οὐ νόμον ἐξέθετο, καὶ τῶν 

Προφητῶν τὰ διδάγματα; πῶς οὖν ἐλογίσα-

σθε, Πιλάτῳ παραδοῦναι, τὸν ἐκ Θεοῦ Θεὸν 

Λόγον, καὶ λυτρωτὴν τῶν ψυχῶν ἡμῶν; 

Σταυρωθήτω ἔκραζον, οἱ τῶν σῶν χαρισμά-

των, ἀεὶ ἐντρυφῶντες, καὶ κακοῦργον ἀντ᾿ 

εὐεργέτου, ᾐτοῦντο λαβεῖν, οἱ τῶν δικαίων 

φονευταί· ἐσιώπας δὲ Χριστέ, φέρων αὐτῶν 

τὴν προπέτειαν, παθεῖν θέλων, καὶ σῶσαι ἡ-

μᾶς ὡς φιλάνθρωπος. 

Δόξα. Καὶ νῦν. Θεοτοκίον. 

Ὅτι οὐκ ἔχομεν παῤῥησίαν, διὰ τὰ πολλὰ ἡ-

μῶν ἁμαρτήματα, σὺ τὸν ἐκ σοῦ γεννηθέντα 

δυσώπησον, Θεοτόκε Παρθένε· πολλὰ γὰρ ἰ-

σχύει δέησις Μητρός, πρὸς εὐμένειαν Δε-

σπότου· μὴ παρίδῃς, ἁμαρτωλῶν ἱκεσίας ἡ 

πάνσεμνος, ὅτι ἐλεήμων ἐστί, καὶ σῴζειν δυ-

νάμενος, ὁ καὶ παθεῖν ὑπὲρ ἡμῶν καταδεξά-

μενος. 

Ἀντίφωνον Θ´. Ἦχος γ´. 

Ἔστησαν τὰ τριάκοντα ἀργύρια, τὴν τιμὴν 

τοῦ τετιμημένου, ὃν ἐτιμήσαντο ἀπὸ υἱῶν 

Ἰσραήλ. Γρηγορεῖτε καὶ προσεύχεσθε, ἵνα μὴ 

εἰσέλθητε εἰς πειρασμόν· τὸ μὲν πνεῦμα πρό-

θυμον, ἡ δὲ σὰρξ ἀσθενής· διὰ τοῦτο γρηγο-

ρεῖτε. 

Ἔδωκαν εἰς τὸ βρῶμά μου χολήν, καὶ εἰς 

τὴν δίψαν μου ἐπότισάν με ὄξος· σὺ δὲ Κύρι-

ε ἀνάστησόν με, καὶ ἀνταποδώσω αὐτοῖς. 

Δόξα. Καὶ νῦν. Θεοτοκίον. 

Οἱ ἐξ ἐθνῶν ὑμνοῦμέν σε, Θεοτόκε ἁγνή, ὅτι 

Χριστὸν τὸν Θεὸν ἡμῶν ἔτεκες, τὸν ἐκ τῆς 

κατάρας τοὺς ἀνθρώπους, (ὁ β´ χορὸς) διὰ 

σοῦ ἐλευθερώσαντα. 

Ὁ α´ χορός· Κάθισμα. Ἦχος πλ. δ´. 

Ὢ πῶς Ἰούδας ὁ ποτέ σου μαθητής, τὴν προ-

δοσίαν ἐμελέτα κατὰ σοῦ! συνεδείπνησε δο-

λίως, ὁ ἐπίβουλος καὶ ἄδικος· πορευθεὶς εἶπε 

τοῖς Ἱερεῦσι· Τί μοι παρέχετε, καὶ παραδώσω 

ὑμῖν ἐκεῖνον, τὸν τὸν νόμον λύσαντα, καὶ βε-

βηλοῦντα τὸ Σάββατον; Μακρόθυμε Κύριε 

δόξα σοι. 
* * * 

ΤΑΞΙΣ ΕΥΑΓΓΕΛΙΟΥ  

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Ἰωάννην ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ Δ´  (Ἰω. ιη´ 28 - ιθ´ 16). 
Τῷ καιρῷ ἐκείνῳ, ἄγουσι τὸν Ἰησοῦν ἀπὸ τοῦ Καϊάφα εἰς τὸ 

πραιτώριον· ἦν δὲ πρωΐ· καὶ αὐτοὶ οὐκ εἰσῆλθον εἰς τὸ πραιτώ-

ριον, ἵνα μὴ μιανθῶσιν, ἀλλ᾿ ἵνα φάγωσι τὸ πάσχα. 

Ἐξῆλθεν οὖν ὁ Πιλᾶτος πρὸς αὐτοὺς καὶ εἶπε· Τίνα κατηγορίαν 

φέρετε κατὰ τοῦ ἀνθρώπου τούτου; Ἀπεκρίθησαν καὶ εἶπον αὐ-

τῷ· Εἰ μὴ ἦν οὗτος κακοποιός, οὐκ ἄν σοι παρεδώκαμεν αὐτόν. 

Εἶπεν οὖν αὐτοῖς ὁ Πιλᾶτος· Λάβετε αὐτὸν ὑμεῖς καὶ κατὰ τὸν 

νόμον ὑμῶν κρίνατε αὐτόν. Εἶπον οὖν αὐτῷ οἱ Ἰουδαῖοι· ἡμῖν 

οὐκ ἔξεστιν ἀποκτεῖναι οὐδένα· ἵνα ὁ λόγος τοῦ Ἰησοῦ πληρω-

θῇ ὃν εἶπε σημαίνων ποίῳ θανάτῳ ἤμελλεν ἀποθνήσκειν. 

Εἰσῆλθεν οὖν εἰς τὸ πραιτώριον πάλιν ὁ Πιλᾶτος καὶ ἐφώνησε 

τὸν Ἰησοῦν καὶ εἶπεν αὐτῷ· Σὺ εἶ ὁ βασιλεὺς τῶν Ἰουδαίων; Ἀ-

πεκρίθη αὐτῷ ὁ Ἰησοῦς· ἀφ᾿ ἑαυτοῦ σὺ τοῦτο λέγεις ἢ ἄλλοι 

σοι εἶπον περὶ ἐμοῦ; Ἀπεκρίθη ὁ Πιλᾶτος· μήτι ἐγὼ Ἰουδαῖός 

εἰμι; τὸ ἔθνος τὸ σὸν καὶ οἱ ἀρχιερεῖς παρέδωκάν σε ἐμοί· τί ἐ-

ποίησας; Ἀπεκρίθη Ἰησοῦς· Ἡ βασιλεία ἡ ἐμὴ οὐκ ἔστιν ἐκ τοῦ 

κόσμου τούτου· εἰ ἐκ τοῦ κόσμου τούτου ἦν ἡ βασιλεία ἡ ἐμή, 

οἱ ὑπηρέται ἂν οἱ ἐμοὶ ἠγωνίζοντο, ἵνα μὴ παραδοθῶ τοῖς Ἰου-

δαίοις· νῦν δὲ ἡ βασιλεία ἡ ἐμὴ οὐκ ἔστιν ἐντεῦθεν. Εἶπεν οὖν 

αὐτῷ ὁ Πιλᾶτος· Οὐκοῦν βασιλεὺς εἶ σύ; Ἀπεκρίθη Ἰησοῦς· Σὺ 

λέγεις ὅτι βασιλεύς εἰμι ἐγώ. Ἐγὼ εἰς τοῦτο γεγέννημαι καὶ εἰς 

τοῦτο ἐλήλυθα εἰς τὸν κόσμον, ἵνα μαρτυρήσω τῇ ἀληθείᾳ. 

Πᾶς ὁ ὢν ἐκ τῆς ἀληθείας ἀκούει μου τῆς φωνῆς. Λέγει αὐτῷ ὁ 

Πιλᾶτος· Τί ἐστιν ἀλήθεια; 

Καὶ τοῦτο εἰπὼν πάλιν ἐξῆλθε πρὸς τοὺς Ἰουδαίους καὶ λέγει 

αὐτοῖς· Ἐγὼ οὐδεμίαν αἰτίαν εὑρίσκω ἐν αὐτῷ· ἔστι δὲ συνή-

θεια ὑμῖν ἵνα ἕνα ὑμῖν ἀπολύσω ἐν τῷ πάσχα· βούλεσθε οὖν ὑ-

μῖν ἀπολύσω τὸν βασιλέα τῶν Ἰουδαίων; Ἐκραύγασαν οὖν πά-

λιν πάντες λέγοντες· Μὴ τοῦτον, ἀλλὰ τὸν Βαραββᾶν. Ἦν δὲ ὁ 

Βαραββᾶς λῃστής. 

Τότε οὖν ἔλαβεν ὁ Πιλᾶτος τὸν Ἰησοῦν καὶ ἐμαστίγωσε. Καὶ οἱ 

στρατιῶται πλέξαντες στέφανον ἐξ ἀκανθῶν ἐπέθηκαν αὐτοῦ 

τῇ κεφαλῇ, καὶ ἱμάτιον πορφυροῦν περιέβαλον αὐτὸν καὶ ἔλε-

γον· Χαῖρε ὁ βασιλεὺς τῶν Ἰουδαίων· καὶ ἐδίδουν αὐτῷ ῥαπί-

σματα. Ἐξῆλθεν οὖν πάλιν ἔξω ὁ Πιλᾶτος καὶ λέγει αὐτοῖς· Ἴ-

δε ἄγω ὑμῖν αὐτὸν ἔξω, ἵνα γνῶτε ὅτι ἐν αὐτῷ οὐδεμίαν αἰτίαν 

εὑρίσκω. Ἐξῆλθεν οὖν ὁ Ἰησοῦς ἔξω φορῶν τὸν ἀκάνθινον 

στέφανον καὶ τὸ πορφυροῦν ἱμάτιον, καὶ λέγει αὐτοῖς· Ἴδε ὁ 

ἄνθρωπος. Ὅτε οὖν εἶδον αὐτὸν οἱ ἀρχιερεῖς καὶ οἱ ὑπηρέται, 

ἐκραύγασαν λέγοντες· Σταύρωσον σταύρωσον αὐτόν. Λέγει 

αὐτοῖς ὁ Πιλᾶτος· Λάβετε αὐτὸν ὑμεῖς καὶ σταυρώσατε· ἐγὼ 

γὰρ οὐχ εὑρίσκω ἐν αὐτῷ αἰτίαν. Ἀπεκρίθησαν αὐτῷ οἱ Ἰου-

δαῖοι· Ἡμεῖς νόμον ἔχομεν, καὶ κατὰ τὸν νόμον ἡμῶν ὀφείλει 

ἀποθανεῖν, ὅτι ἑαυτὸν Θεοῦ Υἱὸν ἐποίησεν. 

Ὅτε οὖν ἤκουσεν ὁ Πιλᾶτος τοῦτον τὸν λόγον, μᾶλλον ἐφοβή-

θη, καὶ εἰσῆλθεν εἰς τὸ πραιτώριον πάλιν καὶ λέγει τῷ Ἰησοῦ· 

Πόθεν εἶ σύ; Ὁ δὲ Ἰησοῦς ἀπόκρισιν οὐκ ἔδωκεν αὐτῷ. Λέγει 

οὖν αὐτῷ ὁ Πιλᾶτος· Ἐμοὶ οὐ λαλεῖς; οὐκ οἶδας ὅτι ἐξουσίαν ἔ-

χω σταυρῶσαί σε καὶ ἐξουσίαν ἔχω ἀπολῦσαί σε; Ἀπεκρίθη ὁ 

Ἰησοῦς· Οὐκ εἶχες ἐξουσίαν οὐδεμίαν κατ᾿ ἐμοῦ, εἰ μὴ ἦν σοι 

δεδομένον ἄνωθεν· διὰ τοῦτο ὁ παραδιδούς μέ σοι μείζονα ἁ-

μαρτίαν ἔχει. 

Ἐκ τούτου ἐζήτει ὁ Πιλᾶτος ἀπολῦσαι αὐτόν· οἱ δὲ Ἰουδαῖοι ἔ-

κραζον λέγοντες· Ἐὰν τοῦτον ἀπολύσῃς, οὐκ εἶ φίλος τοῦ Καί-

σαρος. Πᾶς ὁ βασιλέα ἑαυτὸν ποιῶν ἀντιλέγει τῷ Καίσαρι. Ὁ 

οὖν Πιλᾶτος ἀκούσας τοῦτον τὸν λόγον ἤγαγεν ἔξω τὸν Ἰη-

σοῦν, καὶ ἐκάθισεν ἐπὶ τοῦ βήματος εἰς τόπον λεγόμενον Λιθό-

στρωτον, ἑβραϊστὶ δὲ Γαββαθᾶ· ἦν δὲ παρασκευὴ τοῦ πάσχα, 

ὥρα δὲ ὡσεὶ ἕκτη· καὶ λέγει τοῖς Ἰουδαίοις· Ἴδε ὁ βασιλεὺς ὑ-

μῶν. Οἱ δὲ ἐκραύγασαν· ἆρον ἆρον, σταύρωσον αὐτόν. Λέγει 

αὐτοῖς ὁ Πιλᾶτος· Τὸν βασιλέα ὑμῶν σταυρώσω; Ἀπεκρίθησαν 

οἱ ἀρχιερεῖς· Οὐκ ἔχομεν βασιλέα εἰ μὴ Καίσαρα. Τότε οὖν πα-

ρέδωκεν αὐτὸν αὐτοῖς ἵνα σταυρωθῇ. 

Ὁ α´ χορός· Δόξα τῇ μακροθυμίᾳ σου, Κύριε, 

δόξα σοι. 
* * * 

Καὶ ἄρχεται ὁ β´ χορὸς τῆς δ´ τριάδος τῶν ἀντιφώνων. 

Ἀντίφωνον Ι´. Ἦχος πλ. β´. 

Ὁ ἀναβαλλόμενος φῶς ὡς ἱμάτιον, γυμνὸς 

εἰς κρίσιν ἵστατο, καὶ ἐν σιαγόνι ῥάπισμα ἐ-

δέξατο, ὑπὸ χειρῶν ὧν ἔπλασεν· ὁ δὲ παρά-

νομος λαός, τῷ σταυρῷ προσήλωσε, τὸν Κύ-

ριον τῆς δόξης· τότε τὸ καταπέτασμα, τοῦ 

Ναοῦ ἐσχίσθη· ὁ ἥλιος ἐσκότασε, μὴ φέρων 

θεάσασθαι, Θεὸν ὑβριζόμενον, ὃν τρέμει τὰ 

σύμπαντα. Αὐτὸν προσκυνήσωμεν. 

Ὁ μαθητὴς ἠρνήσατο, ὁ λῃστὴς ἐβόησε· 

Μνήσθητί μου Κύριε, ἐν τῇ βασιλείᾳ σου. 

Δόξα. Καὶ νῦν. Θεοτοκίον. 

Εἰρήνευσον τὸν κόσμον, ὁ ἐκ Παρθένου κα-

ταδεξάμενος Κύριε, σάρκα φορέσαι ὑπὲρ 

δούλων, ἵνα συμφώνως, σὲ δοξολογοῦμεν 

Φιλάνθρωπε. 

Ἀντίφωνον ΙΑ´. Ἦχος πλ. β´. 

Ἀντὶ ἀγαθῶν, ὧν ἐποίησας Χριστέ, τῷ γένει 

τῶν Ἑβραίων, σταυρωθῆναί σε κατεδίκασαν, 

ὄξος καὶ χολήν σε ποτίσαντες. Ἀλλὰ δὸς αὐ-

τοῖς Κύριε, κατὰ τὰ ἔργα αὐτῶν, ὅτι οὐ συ-

νῆκαν, τὴν σὴν συγκατάβασιν. 

Ἐπὶ τῇ προδοσίᾳ, οὐκ ἠρκέσθησαν Χριστὲ 

τὰ γένη τῶν Ἑβραίων, ἀλλ᾿ ἐκίνουν τὰς κε-

φαλὰς αὐτῶν, μυκτηρισμὸν καὶ χλεύην προ-

σάγοντες. Ἀλλὰ δὸς αὐτοῖς Κύριε, κατὰ τὰ 

ἔργα αὐτῶν, ὅτι κενὰ κατὰ σοῦ ἐμελέτησαν. 

Οὔτε γῆ ὡς ἐσείσθη, οὔτε πέτραι ὡς ἐῤῥάγη-

σαν, Ἑβραίους ἔπεισαν, οὔτε τοῦ Ναοῦ τὸ 

καταπέτασμα, οὔτε τῶν νεκρῶν ἡ ἀνάστασις. 

Ἀλλὰ δὸς αὐτοῖς Κύριε, κατὰ τὰ ἔργα αὐτῶν, 

ὅτι κενὰ κατὰ σοῦ ἐμελέτησαν. 

Δόξα. Καὶ νῦν. Θεοτοκίον. 

Θεὸν ἐκ σοῦ σαρκωθέντα ἔγνωμεν, Θεοτόκε 

Παρθένε, μόνη ἁγνή, μόνη εὐλογημένη· διὸ 

ἀπαύστως, σὲ ἀνυμνοῦντες μεγαλύνομεν. 

Ἀντίφωνον ΙΒ´. Ἦχος πλ. δ´. 

Τάδε λέγει Κύριος τοῖς Ἰουδαίοις· Λαός μου 

τί ἐποίησά σοι, ἢ τί σοι παρηνώχλησα; τοὺς 

τυφλούς σου ἐφώτισα, τοὺς λεπρούς σου ἐ-

καθάρισα, ἄνδρα ὄντα ἐπὶ κλίνης ἠνωρθωσά-

μην. Λαός μου τί ἐποίησά σοι, καὶ τί μοι ἀν-

ταπέδωκας; ἀντὶ τοῦ μάννα χολήν· ἀντὶ τοῦ 

ὕδατος ὄξος· ἀντὶ τοῦ ἀγαπᾶν με, σταυρῷ με 

προσηλώσατε. Οὐκέτι στέγω λοιπόν· καλέ-

σω μου τὰ ἔθνη, κἀκεῖνά με δοξάσουσι, σὺν 

τῷ Πατρὶ καὶ τῷ Πνεύματι· κἀγὼ αὐτοῖς δω-

ρήσομαι, ζωὴν τὴν αἰώνιον. 

Σήμερον τοῦ Ναοῦ τὸ καταπέτασμα, εἰς ἔ-

λεγχον ῥήγνυται τῶν παρανόμων· καὶ τὰς ἰ-

δίας ἀκτῖνας, ὁ ἥλιος κρύπτει, Δεσπότην ὁ-

ρῶν σταυρούμενον. 

Οἱ νομοθέται τοῦ Ἰσραήλ, Ἰουδαῖοι καὶ Φα-

ρισαῖοι, ὁ χορὸς τῶν Ἀποστόλων βοᾷ πρὸς 

ὑμᾶς· Ἴδε ναός, ὃν ὑμεῖς ἐλύσατε· ἴδε ἀμνός, 

ὃν ὑμεῖς ἐσταυρώσατε· τάφῳ παρεδώκατε, 

ἀλλ᾿ ἐξουσίᾳ ἑαυτοῦ ἀνέστη. Μὴ πλανᾶσθε 

Ἰουδαῖοι· αὐτὸς γάρ ἐστιν, ὁ ἐν θαλάσσῃ σώ-

σας, καὶ ἐν ἐρήμῳ θρέψας· αὐτός ἐστιν ἡ ζω-

ὴ καὶ τὸ φῶς, καὶ ἡ εἰρήνη τοῦ κόσμου. 

Δόξα. Καὶ νῦν. Θεοτοκίον. 

Χαῖρε ἡ πύλη τοῦ Βασιλέως τῆς δόξης, ἣν ὁ 

Ὕψιστος μόνος διώδευσε, καὶ πάλιν ἐσφρα-

γισμένην κατέλιπεν, (ὁ α´ χορὸς) εἰς σωτη-

ρίαν τῶν ψυχῶν ἡμῶν. 

Ὁ β´ χορός·  Κάθισμα. Ἦχος πλ. δ´. 

Ὅτε παρέστης τῷ Καϊάφᾳ ὁ Θεός, καὶ παρε-

δόθης τῷ Πιλάτῳ ὁ Κριτής, αἱ οὐράνιαι Δυ-

νάμεις, ἐκ τοῦ φόβου ἐσαλεύθησαν· τότε δὲ 

καὶ ὑψώθης ἐπὶ τοῦ ξύλου, ἐν μέσῳ δύο λῃ-

στῶν, καὶ ἐλογίσθης μετὰ ἀνόμων, ὁ ἀνα-

μάρτητος, διὰ τὸ σῶσαι τὸν ἄνθρωπον. Ἀνε-

ξίκακε Κύριε δόξα σοι. 
* * * 

ΤΑΞΙΣ ΕΥΑΓΓΕΛΙΟΥ  

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Ματθαῖον ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ Ε´  (Ματθ. κζ´ 3-32). 
Τῷ καιρῷ ἐκείνῳ ἰδὼν Ἰούδας ὅτι ὁ Ἰησοῦς κατεκρίθη, μετα-

μεληθεὶς ἀπέστρεψε τὰ τριάκοντα ἀργύρια τοῖς ἀρχιερεῦσι καὶ 

τοῖς πρεσβυτέροις λέγων· Ἥμαρτον παραδοὺς αἷμα ἀθῷον. Οἱ 

δὲ εἶπον· Τί πρὸς ἡμᾶς; Σὺ ὄψει. Καὶ ῥίψας τὰ ἀργύρια ἐν τῷ 

ναῷ ἀνεχώρησε, καὶ ἀπελθὼν ἀπήγξατο. 

Οἱ δὲ ἀρχιερεῖς λαβόντες τὰ ἀργύρια εἶπον· Οὐκ ἔξεστι βαλεῖν 

αὐτὰ εἰς τὸν κορβανᾶν, ἐπεὶ τιμὴ αἵματός ἐστι. Συμβούλιον δὲ 

λαβόντες ἠγόρασαν ἐξ αὐτῶν τὸν ἀγρὸν τοῦ κεραμέως εἰς ταφὴν 

τοῖς ξένοις· διὸ ἐκλήθη ὁ ἀγρὸς ἐκεῖνος ἀγρὸς αἵματος ἕως τῆς σή-

μερον. Τότε ἐπληρώθη τὸ ῥηθὲν διὰ Ἱερεμίου τοῦ προφήτου 

λέγοντος· «καὶ ἔλαβον τὰ τριάκοντα ἀργύρια, τὴν τιμὴν τοῦ τε-

τιμημένου ὃν ἐτιμήσαντο ἀπὸ υἱῶν Ἰσραήλ, καὶ ἔδωκαν αὐτὰ 

εἰς τὸν ἀγρὸν τοῦ κεραμέως, καθὰ συνέταξέ μοι Κύριος». 

Ὁ δὲ Ἰησοῦς ἔστη ἔμπροσθεν τοῦ ἡγεμόνος· καὶ ἐπηρώτησεν 

αὐτὸν ὁ ἡγεμὼν λέγων· Σὺ εἶ ὁ βασιλεὺς τῶν Ἰουδαίων; Ὁ δὲ 

Ἰησοῦς ἔφη αὐτῷ· Σὺ λέγεις. Καὶ ἐν τῷ κατηγορεῖσθαι αὐτὸν 

ὑπὸ τῶν ἀρχιερέων καὶ τῶν πρεσβυτέρων οὐδὲν ἀπεκρίνατο. 

Τότε λέγει αὐτῷ ὁ Πιλᾶτος· Οὐκ ἀκούεις πόσα σου καταμαρ-

τυροῦσι; Καὶ οὐκ ἀπεκρίθη αὐτῷ πρὸς οὐδὲ ἓν ῥῆμα, ὥστε 

θαυμάζειν τὸν ἡγεμόνα λίαν. 
Κατὰ δὲ ἑορτὴν εἰώθει ὁ ἡγεμὼν ἀπολύειν ἕνα τῷ ὄχλῳ δέσμιον, ὃν ἤ-

θελον. Εἶχον δὲ τότε δέσμιον ἐπίσημον λεγόμενον Βαραββᾶν. Συνηγ-

μένων οὖν αὐτῶν εἶπεν αὐτοῖς ὁ Πιλᾶτος· τίνα θέλετε ἀπολύσω ὑμῖν; 

Βαραββᾶν ἢ Ἰησοῦν τὸν λεγόμενον Χριστόν; ᾜδει γὰρ ὅτι διὰ φθό-

νον παρέδωκαν αὐτόν. 

Καθημένου δὲ αὐτοῦ ἐπὶ τοῦ βήματος ἀπέστειλε πρὸς αὐτὸν ἡ γυνὴ 

αὐτοῦ λέγουσα· μηδέν σοι καὶ τῷ δικαίῳ ἐκείνῳ· πολλὰ γὰρ ἔπαθον 

σήμερον κατ᾿ ὄναρ δι᾿ αὐτόν. 

Οἱ δὲ ἀρχιερεῖς καὶ οἱ πρεσβύτεροι ἔπεισαν τοὺς ὄχλους ἵνα αἰτήσων-

ται τὸν Βαραββᾶν, τὸν δὲ Ἰησοῦν ἀπολέσωσιν. Ἀποκριθεὶς δὲ ὁ ἡγε-

μὼν εἶπεν αὐτοῖς· Τίνα θέλετε ἀπὸ τῶν δύο ἀπολύσω ὑμῖν; Οἱ δὲ εἶ-

πον· Βαραββᾶν. Λέγει αὐτοῖς ὁ Πιλᾶτος· Τί οὖν ποιήσω Ἰησοῦν τὸν 

λεγόμενον Χριστόν; Λέγουσιν αὐτῷ πάντες· Σταυρωθήτω. Ὁ δὲ ἡγε-

μὼν ἔφη· Τί γὰρ κακὸν ἐποίησεν; Οἱ δὲ περισσῶς ἔκραζον λέγοντες· 

Σταυρωθήτω. 

Ἰδὼν δὲ ὁ Πιλᾶτος ὅτι οὐδὲν ὠφελεῖ, ἀλλὰ μᾶλλον θόρυβος γίνεται, 

λαβὼν ὕδωρ ἀπενίψατο τὰς χεῖρας ἀπέναντι τοῦ ὄχλου λέγων· Ἀθῷός 

εἰμι ἀπὸ τοῦ αἵματος τοῦ δικαίου τούτου· ὑμεῖς ὄψεσθε. Καὶ ἀποκρι-

θεὶς πᾶς ὁ λαὸς εἶπε· Τὸ αἷμα αὐτοῦ ἐφ᾿ ἡμᾶς καὶ ἐπὶ τὰ τέκνα ἡμῶν. 

Τότε ἀπέλυσεν αὐτοῖς τὸν Βαραββᾶν, τὸν δὲ Ἰησοῦν φραγγελώσας 

παρέδωκεν ἵνα σταυρωθῇ. 

Τότε οἱ στρατιῶται τοῦ ἡγεμόνος παραλαβόντες τὸν Ἰησοῦν εἰς τὸ 

πραιτώριον συνήγαγον ἐπ᾿ αὐτὸν ὅλην τὴν σπεῖραν· καὶ ἐκδύσαντες 

αὐτὸν περιέθηκαν αὐτῷ χλαμύδα κοκκίνην, καὶ πλέξαντες στέφανον 

ἐκ ἀκανθῶν ἐπέθηκαν ἐπὶ τὴν κεφαλὴν αὐτοῦ καὶ κάλαμον ἐπὶ τὴν δε-

ξιὰν αὐτοῦ, καὶ γονυπετήσαντες ἔμπροσθεν αὐτοῦ ἐνέπαιζον αὐτῷ λέ-

γοντες· Χαῖρε ὁ βασιλεὺς τῶν Ἰουδαίων· καὶ ἐμπτύσαντες εἰς αὐτὸν ἔ-

λαβον τὸν κάλαμον καὶ ἔτυπτον εἰς τὴν κεφαλὴν αὐτοῦ. 

Καὶ ὅτε ἐνέπαιξαν αὐτῷ, ἐξέδυσαν αὐτὸν τὴν χλαμύδα καὶ ἐνέδυσαν 

αὐτὸν τὰ ἱμάτια αὐτοῦ, καὶ ἀπήγαγον αὐτὸν εἰς τὸ σταυρῶσαι. Ἐξερ-

χόμενοι δὲ εὗρον ἄνθρωπον Κυρηναῖον ὀνόματι Σίμωνα· τοῦτον ἠγ-

γάρευσαν ἵνα ἄρῃ τὸν σταυρὸν αὐτοῦ. 

Ὁ β´ χορός· Δόξα τῇ μακροθυμίᾳ σου, Κύ-

ριε, δόξα σοι. 
Καὶ ἄρχεται ὁ α´ χορὸς τῆς ε´ τριάδος τῶν ἀντιφώνων. 

Ἀντίφωνον ΙΓ´. Ἦχος πλ. β´. 

Τὸ ἄθροισμα τῶν Ἰουδαίων, τῷ Πιλάτῳ ᾐτή-

σαντο, σταυρωθῆναί σε Κύριε· αἰτίαν γὰρ ἐν 

σοὶ μὴ εὑρόντες, τὸν ὑπεύθυνον Βαραββᾶν 

ἠλευθέρωσαν, καὶ σὲ τὸν Δίκαιον κατεδίκα-

σαν, μιαιφονίας ἔγκλημα κληρωσάμενοι. Ἀλ-

λὰ δὸς αὐτοῖς Κύριε, τὸ ἀνταπόδομα αὐτῶν, 

ὅτι κενὰ κατὰ σοῦ ἐμελέτησαν. 

Ὃν πάντα φρίσσει καὶ τρέμει, καὶ πᾶσα 

γλῶσσα ὑμνεῖ, Χριστὸν Θεοῦ δύναμιν, καὶ 

Θεοῦ σοφίαν, οἱ ἱερεῖς ἐῤῥάπισαν, καὶ ἔδω-

καν αὐτῷ χολήν· καὶ πάντα παθεῖν κατεδέξα-

το, σῶσαι θέλων ἡμᾶς, ἐκ τῶν ἀνομιῶν ἡ-

μῶν, τῷ ἰδίῳ αἵματι, ὡς φιλάνθρωπος. 

Δόξα. Καὶ νῦν. Θεοτοκίον. 

Θεοτόκε ἡ τεκοῦσα διὰ λόγου, ὑπὲρ λόγον 

τὸν Κτίστην τὸν ἴδιον, αὐτὸν δυσώπει, σῶ-

σαι τὰς ψυχὰς ἡμῶν. 

Ἀντίφωνον ΙΔ´. Ἦχος πλ. δ´. 

Κύριε, ὁ τὸν λῃστὴν συνοδοιπόρον λαβών, 

τὸν ἐν αἵματι χεῖρας μολύναντα, καὶ ἡμᾶς 

σὺν αὐτῷ καταρίθμησον, ὡς ἀγαθὸς καὶ φι-

λάνθρωπος. 

Μικρὰν φωνήν, ἀφῆκεν ὁ λῃστὴς ἐν τῷ 

σταυρῷ, μεγάλην πίστιν εὗρε, μιᾷ ῥοπῇ ἐσώ-

θη, καὶ πρῶτος Παραδείσου, πύλας ἀνοίξας 

εἰσῆλθεν· ὁ αὐτοῦ τὴν μετάνοιαν προσδεξά-

μενος, Κύριε δόξα σοι. 

Δόξα. Καὶ νῦν. Θεοτοκίον. 

Χαῖρε ἡ δι᾿ Ἀγγέλου, τὴν χαρὰν τοῦ κόσμου 

δεξαμένη· χαῖρε ἡ τεκοῦσα, τὸν Ποιητήν σου 

καὶ Κύριον· χαῖρε ἡ ἀξιωθεῖσα, γενέσθαι, 

Μήτηρ Χριστοῦ τοῦ Θεοῦ. 
 

Μετὰ τὸ τέλος τοῦ ιδ´ ἀντιφώνου ὁ ἱερεὺς ἐνδεδυμένος ἐπιτραχήλιον 

καὶ φελώνιον αἴρει τὸν Σταυρὸν καὶ περιελθὼν τὴν ἁγίαν Τράπεζαν ἐ-

ξέρχεται διὰ τῆς βορείας πύλης τοῦ ἱεροῦ βήματος καί, προπορευομέ-

νων λαμπάδων καὶ τῶν ἑξαπτερύγων καὶ τοῦ διακόνου μετὰ τοῦ θυμι-

ατοῦ διασχίζει τὸ βόρειον καὶ τὸ κεντρικὸν κλῖτος τοῦ ναοῦ ἀπαγγέλ-

λων ἐμμελῶς τὸ Σήμερον κρεμᾶται ἐπὶ ξύλου· ἐλθὼν δὲ εἰς τὸ μέ-

σον τοῦ ναοῦ πήγνυσι τὸν Σταυρὸν καὶ θυμιάσας αὐτὸν καὶ ποιήσας 

τρεῖς μετανοίας ἀσπάζεται αὐτὸν καὶ εἰσέρχεται μετὰ τοῦ διακόνου εἰς 

τὸ ἱερόν· ὁ δὲ α´ χορὸς ψάλλει τὸ αὐτὸ τροπάριον. 

Ἀντίφωνον ΙΕ´. Ἦχος πλ. β´. 

Σήμερον κρεμᾶται ἐπὶ ξύλου, ὁ ἐν ὕδασι 

τὴν γῆν κρεμάσας (τρίς). Στέφανον ἐξ ἀ-

κανθῶν περιτίθεται, ὁ τῶν Ἀγγέλων Βασι-

λεύς. Ψευδῆ πορφύραν περιβάλλεται, ὁ περι-

βάλλων τὸν οὐρανὸν ἐν νεφέλαις. Ῥάπισμα 

κατεδέξατο, ὁ ἐν Ἰορδάνῃ ἐλευθερώσας τὸν 

Ἀδάμ. Ἥλοις προσηλώθη, ὁ Νυμφίος τῆς 

Ἐκκλησίας. Λόγχῃ ἐκεντήθη, ὁ Υἱὸς τῆς 

Παρθένου. Προσκυνοῦμέν σου τὰ Πάθη 

Χριστέ (τρίς). Δεῖξον ἡμῖν, καὶ τὴν ἔνδοξόν 

σου Ἀνάστασιν. 

Μὴ ὡς Ἰουδαῖοι ἑορτάσωμεν· καὶ γὰρ τὸ 

Πάσχα ἡμῶν, ὑπὲρ ἡμῶν ἐτύθη Χριστὸς ὁ 

Θεός· ἀλλ᾿ ἐκκαθάρωμεν ἑαυτούς, ἀπὸ παν-

τὸς μολυσμοῦ, καὶ εἰλικρινῶς δεηθῶμεν αὐ-

τῷ· Ἀνάστα Κύριε, σῶσον ἡμᾶς ὡς φιλάν-

θρωπος. 

Ὁ Σταυρός σου Κύριε, ζωὴ καὶ ἀνάστασις, 

ὑπάρχει τῷ λαῷ σου· καὶ ἐπ᾿ αὐτῷ πεποιθό-

τες, σὲ τὸν σταυρωθέντα, Θεὸν ἡμῶν ὑμνοῦ-

μεν· Ἐλέησον ἡμᾶς. 

Δόξα. Καὶ νῦν. Θεοτοκίον. 

Ὁρῶσά σε κρεμάμενον, Χριστέ, ἡ σὲ κυήσα-

σα, ἀνεβόα· Τί τὸ ξένον ὃ ὁρῶ, μυστήριον 

Υἱέ μου; πῶς ἐπὶ ξύλου θνῄσκεις, σαρκὶ πη-

γνύμενος, ζωῆς χορηγέ; 

Ὁ α´ χορός· Κάθισμα. Ἦχος δ´. 

Ἐξηγόρασας ἡμᾶς, ἐκ τῆς κατάρας τοῦ νό-

μου, τῷ τιμίῳ σου Αἵματι· τῷ σταυρῷ προ-

σηλωθείς, καὶ τῇ λόγχῃ κεντηθείς, τὴν ἀθα-

νασίαν ἐπήγασας ἀνθρώποις· Σωτὴρ ἡμῶν 

δόξα σοι. 
* * * 

ΤΑΞΙΣ ΕΥΑΓΓΕΛΙΟΥ  

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Μᾶρκον ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ ΣΤ´ (Μαρκ. ιε´ 16-32). 
Τῷ καιρῷ ἐκείνῳ, οἱ στρατιῶται ἀπήγαγον τὸν Ἰησοῦν ἔσω τῆς αὐλῆς, 

ὅ ἐστι πραιτώριον, καὶ συγκαλοῦσιν ὅλην τὴν σπεῖραν· καὶ ἐνδύ-

ουσιν αὐτὸν πορφύραν καὶ περιτιθέασιν αὐτῷ πλέξαντες ἀκάν-

θινον στέφανον, καὶ ἤρξαντο ἀσπάζεσθαι αὐτόν· Χαῖρε ὁ βασι-

λεὺς τῶν Ἰουδαίων· καὶ ἔτυπτον αὐτοῦ τὴν κεφαλὴν καλάμῳ 

καὶ ἐνέπτυον αὐτῷ, καὶ τιθέντες τὰ γόνατα προσεκύνουν αὐτῷ. 

Καὶ ὅτε ἐνέπαιξαν αὐτῷ, ἐξέδυσαν αὐτὸν τὴν πορφύραν καὶ ἐ-

νέδυσαν αὐτὸν τὰ ἱμάτια τὰ ἴδια, καὶ ἐξάγουσιν αὐτὸν ἵνα 

σταυρώσωσιν αὐτόν. Καὶ ἀγγαρεύουσιν παράγοντά τινα Σίμω-

να Κυρηναῖον, ἐρχόμενον ἀπ᾿ ἀγροῦ, τὸν πατέρα Ἀλεξάνδρου 

καὶ Ρούφου, ἵνα ἄρῃ τὸν σταυρὸν αὐτοῦ. 

Καὶ φέρουσιν αὐτὸν ἐπὶ Γολγοθᾶ τόπον, ὅ ἐστι μεθερμηνευό-

μενον κρανίου τόπος. Καὶ ἐδίδουν αὐτῷ πιεῖν ἐσμυρνισμένον 

οἶνον· ὁ δὲ οὐκ ἔλαβε. Καὶ σταυρώσαντες αὐτὸν διαμερίζον-

ται τὰ ἱμάτια αὐτοῦ βάλλοντες κλῆρον ἐπ᾿ αὐτὰ τίς τί ἄρῃ. 

Ἦν δὲ ὥρα τρίτη καὶ ἐσταύρωσαν αὐτόν. Καὶ ἦν ἡ ἐπιγραφὴ 

τῆς αἰτίας αὐτοῦ ἐπιγεγραμμένη· Ὁ βασιλεὺς τῶν Ἰουδαίων. 

Καὶ σὺν αὐτῷ σταυροῦσι δύο λῃστάς, ἕνα ἐκ δεξιῶν καὶ ἕνα ἐξ 

εὐωνύμων αὐτοῦ. Καὶ ἐπληρώθη ἡ γραφὴ ἡ λέγουσα· «Καὶ με-

τὰ ἀνόμων ἐλογίσθη». 

Καὶ οἱ παραπορευόμενοι ἐβλασφήμουν αὐτὸν κινοῦντες τὰς 

κεφαλὰς αὐτῶν καὶ λέγοντες· Οὐά, ὁ καταλύων τὸν ναὸν καὶ 

ἐν τρισὶν ἡμέραις οἰκοδομῶν! Σῶσον σεαυτὸν καὶ κατάβα ἀπὸ 

τοῦ σταυροῦ. Ὁμοίως δὲ καὶ οἱ ἀρχιερεῖς ἐμπαίζοντες πρὸς ἀλ-

λήλους μετὰ τῶν γραμματέων ἔλεγον· Ἄλλους ἔσωσεν, ἑαυτὸν 

οὐ δύναται σῶσαι. Ὁ Χριστὸς ὁ βασιλεὺς τοῦ Ἰσραὴλ καταβά-

τω νῦν ἀπὸ τοῦ σταυροῦ, ἵνα ἴδωμεν καὶ πιστεύσωμεν αὐτῷ. 

Ὁ β´ χορός· Δόξα τῇ μακροθυμίᾳ σου, Κύ-

ριε, δόξα σοι. 
* * * 

ΟΙ ΜΑΚΑΡΙΣΜΟΙ 

Καὶ ἄρχεται ὁ χορὸς τῶν Μακαρισμῶν.  Ἦχος δ´. 

Ἐν τῇ Βασιλείᾳ σου μνήσθητι ἡμῶν Κύριε,  

ὅταν ἔλθῃς ἐν τῇ Βασιλείᾳ σου. 
 

Μακάριοι οἱ πτωχοὶ τῷ πνεύματι,  

ὅτι αὐτῶν ἐστιν ἡ Βασιλεία τῶν οὐρανῶν. 
 

Μακάριοι οἱ πενθοῦντες, ὅτι αὐτοὶ παρα-

κληθήσονται. 
 

Μακάριοι οἱ πραεῖς,  

ὅτι αὐτοὶ κληρονομήσουσι τὴν γῆν. 

Διὰ ξύλου ὁ Ἀδάμ, Παραδείσου γέγονεν ἄ-

ποικος· διὰ ξύλου δὲ σταυροῦ, ὁ λῃστὴς Πα-

ράδεισον ᾤκησεν· ὁ μὲν γὰρ γευσάμενος, ἐν-

τολὴν ἠθέτησε τοῦ ποιήσαντος· ὁ δὲ συσταυ-

ρούμενος, Θεὸν ὡμολόγησε τὸν κρυπτόμε-

νον. Μνήσθητι καὶ ἡμῶν Σωτήρ, ἐν τῇ Βασι-

λείᾳ σου. 
 

Μακάριοι οἱ πεινῶντες καὶ διψῶντες  

τὴν δικαιοσύνην, ὅτι αὐτοὶ χορτασθήσονται. 

Τὸν τοῦ νόμου Ποιητήν, ἐκ μαθητοῦ ὠνή-

σαντο ἄνομοι, καὶ ὡς παράνομον αὐτόν, τῷ 

Πιλάτου βήματι ἔστησαν, κραυγάζοντες· 

Σταύρωσον, τὸν ἐν ἐρήμῳ τούτους μανναδο-

τήσαντα· Ἡμεῖς δὲ τὸν δίκαιον, λῃστὴν μι-

μησάμενοι, πίστει κράζομεν· Μνήσθητι καὶ 

ἡμῶν Σωτήρ, ἐν τῇ Βασιλείᾳ σου. 
 

Μακάριοι οἱ ἐλεήμονες, ὅτι αὐτοὶ ἐλεηθήσονται. 

Τῶν θεοκτόνων ὁ ἑσμός, Ἰουδαίων ἔθνος τὸ 

ἄνομον, πρὸς Πιλάτον ἐμμανῶς, ἀνακράζων 

ἔλεγε· Σταύρωσον, Χριστὸν τὸν ἀνεύθυνον· 

Βαραββᾶν δὲ μᾶλλον οὗτοι ᾐτήσαντο. Ἡμεῖς 

δὲ φθεγγόμεθα, λῃστοῦ τοῦ εὐγνώμονος τὴν 

φωνὴν πρὸς αὐτόν· Μνήσθητι καὶ ἡμῶν Σω-

τήρ, ἐν τῇ Βασιλείᾳ σου. 

Μακάριοι οἱ καθαροὶ τῇ καρδίᾳ,  

ὅτι αὐτοὶ τὸν Θεὸν ὄψονται. 

Ἡ ζωηφόρος σου πλευρά, ὡς ἐξ Ἐδὲμ πηγὴ 

ἀναβλύζουσα, τὴν Ἐκκλησίαν σου Χριστέ, 

ὡς λογικὸν ποτίζει Παράδεισον, ἐντεῦθεν 

μερίζουσα, ὡς εἰς ἀρχὰς εἰς τέσσαρα Εὐαγ-

γέλια, τὸν κόσμον ἀρδεύουσα, τὴν κτίσιν εὐ-

φραίνουσα καὶ τὰ ἔθνη πιστῶς, διδάσκουσα 

προσκυνεῖν τὴν Βασιλείαν σου. 

Μακάριοι οἱ εἰρηνοποιοί,  

ὅτι αὐτοὶ υἱοὶ Θεοῦ κληθήσονται. 

Ἐσταυρώθης δι᾿ ἐμέ, ἵνα ἐμοὶ πηγάσῃς τὴν 

ἄφεσιν· ἐκεντήθης τὴν πλευράν, ἵνα κρου-

νοὺς ζωῆς ἀναβλύσῃς μοι· τοῖς ἥλοις προσή-

λωσαι, ἵνα ἐγὼ τῷ βάθει τῶν παθημάτων 

σου, τὸ ὕψος τοῦ κράτους σου, πιστούμενος 

κράζω σοι ζωοδότα Χριστέ· Δόξα καὶ τῷ 

Σταυρῷ Σῶτερ, καὶ τῷ Πάθει σου. 

Μακάριοι οἱ δεδιωγμένοι ἕνεκεν δικαιοσύνης,  

ὅτι αὐτῶν ἐστιν ἡ Βασιλεία τῶν οὐρανῶν. 

Σταυρουμένου σου Χριστέ, πᾶσα ἡ κτίσις 

βλέπουσα ἔτρεμε· τὰ θεμέλια τῆς γῆς, διεδο-

νεῖτο φόβῳ τοῦ κράτους σου· φωστῆρες ἐ-

κρύπτοντο, καὶ τοῦ Ναοῦ ἐῤῥάγη τὸ καταπέ-

τασμα· τὰ ὄρη ἐτρόμαξαν, καὶ πέτραι ἐσχί-

σθησαν καὶ λῃστὴς ὁ πιστός, κραυγάζει σοι 

σὺν ἡμῖν, Σωτὴρ τὸ Μνήσθητι. 
 

Μακάριοί ἐστε ὅταν ὀνειδίσωσιν ὑμᾶς,  

καὶ διώξωσι, καὶ εἴπωσι πᾶν πονηρὸν  

ῥῆμα καθ᾿ ὑμῶν, ψευδόμενοι ἕνεκεν ἐμοῦ. 

Τὸ χειρόγραφον ἡμῶν, ἐν τῷ Σταυρῷ διέῤ-

ῥηξας Κύριε, καὶ λογισθεὶς ἐν τοῖς νεκροῖς, 

τὸν ἐκεῖσε τύραννον ἔδησας, ῥυσάμενος ἅ-

παντας, ἐκ δεσμῶν θανάτου τῇ ἀναστάσει 

σου· δι᾿ ἧς ἐφωτίσθημεν, φιλάνθρωπε Κύριε 

καὶ βοῶμέν σοι· Μνήσθητι καὶ ἡμῶν Σωτήρ, 

ἐν τῇ Βασιλείᾳ σου. 

Χαίρετε καὶ ἀγαλλιᾶσθε,  

ὅτι ὁ μισθὸς ὑμῶν πολὺς ἐν τοῖς οὐρανοῖς. 

Ὁ ὑψωθεὶς ἐν τῷ Σταυρῷ, καὶ τοῦ θανάτου 

λύσας τὴν δύναμιν, καὶ ἐξαλείψας ὡς Θεός, 

τὸ καθ᾿ ἡμῶν χειρόγραφον Κύριε, λῃστοῦ 

τὴν μετάνοιαν, καὶ ἡμῖν παράσχου μόνε φι-

λάνθρωπε, τοῖς πίστει λατρεύουσι, Χριστὲ ὁ 

Θεὸς ἡμῶν καὶ βοῶσί σοι· Μνήσθητι καὶ ἡ-

μῶν Σωτήρ, ἐν τῇ Βασιλείᾳ σου. 

Δόξα. Τριαδικόν. 
Τὸν Πατέρα καὶ Υἱόν, καὶ τὸ Πνεῦμα πάντες τὸ 

ἅγιον, ὁμοφρόνως οἱ πιστοί, δοξολογεῖν ἀξίως 

εὐξώμεθα, Μονάδα Θεότητος, ἐν τρισὶν ὑπάρ-

χουσαν ὑποστάσεσιν, ἀσύγχυτον μένουσαν, ἁ-

πλῆν ἀδιαίρετον καὶ ἀπρόσιτον· δι᾿ ἧς ἐκλυ-

τρούμεθα, τοῦ πυρὸς τῆς κολάσεως. 

Καὶ νῦν. Θεοτοκίον. 
Τὴν Μητέρα σου Χριστέ, τὴν ἐν σαρκὶ ἀσπόρως 

τεκοῦσάν σε, καὶ Παρθένον ἀληθῶς, καὶ μετὰ 

τόκον μείνασαν ἄφθορον, αὐτήν σοι προσάγο-

μεν, εἰς πρεσβείαν Δέσποτα πολυέλεε, πταισμά-

των συγχώρησιν, δωρήσασθαι πάντοτε τοῖς 

κραυγάζουσι· Μνήσθητι καὶ ἡμῶν Σωτήρ, ἐν τῇ 

Βασιλείᾳ σου. 
* * * 

ΤΟ ΠΡΟΚΕΙΜΕΝΟΝ 

Προκείμενον. Ἦχος δ´. Ψαλμὸς κα´ (21). 

Διεμερίσαντο τὰ ἱμάτιά μου ἑαυτοῖς· καὶ 

ἐπὶ τὸν ἱματισμόν μου ἔβαλον κλῆρον. 

Στίχ. α´. Ὁ Θεός, ὁ Θεός μου, πρόσχες μοι· 

ἵνα τί ἐγκατέλιπές με; 
Στίχ. β´. Ὁ Θεός μου, κεκράξομαι ἡμέρας, καὶ οὐκ εἰσακού-

σῃ, καὶ νυκτός, καὶ οὐκ εἰς ἄνοιαν ἐμοί. 
* * * 

ΤΑΞΙΣ ΕΥΑΓΓΕΛΙΟΥ  

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Ματθαῖον ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ Ζ´  (Ματθ. κζ´ 33-54). 
Τῷ καιρῷ ἐκείνῳ, ἐλθόντες οἱ στρατιῶται εἰς τόπον λεγόμενον Γολγοθᾶ, ὅ ἐστι 
λεγόμενος κρανίου τόπος, ἔδωκαν αὐτῷ πιεῖν ὄξος μετὰ χολῆς μεμιγμένον· καὶ 

γευσάμενος οὐκ ἤθελε πιεῖν. Σταυρώσαντες δὲ αὐτὸν διεμερίσαντο τὰ ἱμάτια 

αὐτοῦ βαλόντες κλῆρον, ἵνα πληρωθῇ τὸ ῥηθὲν ὑπὸ τοῦ προφήτου· «Διεμερί-

σαντο τὰ ἱμάτιά μου ἑαυτοῖς καὶ ἐπὶ τὸν ἱματισμόν μου ἔβαλον κλῆρον», 

καὶ καθήμενοι ἐτήρουν αὐτὸν ἐκεῖ. Καὶ ἐπέθηκαν ἐπάνω τῆς κεφαλῆς αὐτοῦ 

τὴν αἰτίαν αὐτοῦ γεγραμμένην· Οὗτός ἐστιν Ἰησοῦς ὁ βασιλεὺς τῶν Ἰουδαίων. 
Τότε σταυροῦνται σὺν αὐτῷ δύο λῃσταί, εἷς ἐκ δεξιῶν καὶ εἷς ἐξ εὐωνύμων. 

Οἱ δὲ παραπορευόμενοι ἐβλασφήμουν αὐτὸν κινοῦντες τὰς κεφαλὰς αὐτῶν καὶ 

λέγοντες· Ὁ καταλύων τὸν ναὸν καὶ ἐν τρισὶν ἡμέραις οἰκοδομῶν! σῶσον σε-
αυτόν· εἰ Υἱὸς εἶ τοῦ Θεοῦ, κατάβηθι ἀπὸ τοῦ σταυροῦ. Ὁμοίως δὲ καὶ οἱ ἀρχι-

ερεῖς ἐμπαίζοντες μετὰ τῶν γραμματέων καὶ πρεσβυτέρων καὶ Φαρισαίων ἔλε-

γον· Ἄλλους ἔσωσεν, ἑαυτὸν οὐ δύναται σῶσαι· εἰ βασιλεὺς Ἰσραήλ ἐστι, κα-
ταβάτω νῦν ἀπὸ τοῦ σταυροῦ καὶ πιστεύσομεν αὐτῷ· πέποιθεν ἐπὶ τὸν Θεόν, 

ῥυσάσθω νῦν αὐτόν, εἰ θέλει αὐτόν· εἶπε γὰρ ὅτι Θεοῦ εἰμι Υἱός. Τὸ δ᾿ αὐτὸ 

καὶ οἱ λῃσταὶ οἱ συσταυρωθέντες αὐτῷ ὠνείδιζον αὐτόν. 

Ἀπὸ δὲ ἕκτης ὥρας σκότος ἐγένετο ἐπὶ πᾶσαν τὴν γῆν ἕως ὥρας ἐνάτης. Περὶ 

δὲ τὴν ἐνάτην ὥραν ἀνεβόησεν ὁ Ἰησοῦς φωνῇ μεγάλῃ λέγων· Ἠλὶ Ἠλί, λιμᾶ 

σαβαχθανί; Τοῦτ᾿ ἔστι, Θεέ μου Θεέ μου, ἱνατί με ἐγκατέλιπες; Τινὲς δὲ τῶν 

ἐκεῖ ἑστώτων ἀκούσαντες ἔλεγον ὅτι Ἠλίαν φωνεῖ οὗτος. Καὶ εὐθέως δραμὼν 

εἷς ἐξ αὐτῶν καὶ λαβὼν σπόγγον πλήσας τε ὄξους καὶ περιθεὶς καλάμῳ ἐπότι-
ζεν αὐτόν. Οἱ δὲ λοιποὶ ἔλεγον· Ἄφες ἴδωμεν εἰ ἔρχεται Ἠλίας σώσων αὐτόν. 

Ὁ δὲ Ἰησοῦς πάλιν κράξας φωνῇ μεγάλῃ ἀφῆκε τὸ πνεῦμα. Καὶ ἰδοὺ τὸ κατα-

πέτασμα τοῦ ναοῦ ἐσχίσθη εἰς δύο ἀπὸ ἄνωθεν ἕως κάτω, καὶ ἡ γῆ ἐσείσθη καὶ 
αἱ πέτραι ἐσχίσθησαν, καὶ τὰ μνημεῖα ἀνεῴχθησαν καὶ πολλὰ σώματα τῶν κε-

κοιμημένων ἁγίων ἠγέρθη, καὶ ἐξελθόντες ἐκ τῶν μνημείων, μετὰ τὴν ἔγερσιν 

αὐτοῦ εἰσῆλθον εἰς τὴν ἁγίαν πόλιν καὶ ἐνεφανίσθησαν πολλοῖς. Ὁ δὲ ἑκατόν-
ταρχος καὶ οἱ μετ᾿ αὐτοῦ τηροῦντες τὸν Ἰησοῦν, ἰδόντες τὸν σεισμὸν καὶ τὰ γε-

νόμενα ἐφοβήθησαν σφόδρα λέγοντες· Ἀληθῶς Θεοῦ Υἱὸς ἦν οὗτος. 

Ὁ α´ χορός· Δόξα τῇ μακροθυμίᾳ σου, Κύ-

ριε, δόξα σοι. 

Ὁ ἀναγνώστης τὸν ν´ ψαλμόν (50). 

Ἐλέησόν με, ὁ Θεός, κατὰ τὸ μέγα ἔλεός σου 

καὶ κατὰ τὸ πλῆθος τῶν οἰκτιρμῶν σου ἐξάλει-

ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς ἀνομίας μου καὶ ἀ-

πὸ τῆς ἁμαρτίας μου καθάρισόν με. 

Ὅτι τὴν ἀνομίαν μου ἐγὼ γινώσκω, καὶ ἡ ἁμαρ-

τία μου ἐνώπιόν μού ἐστι διὰ παντός. 

Σοὶ μόνῳ ἥμαρτον καὶ τὸ πονηρὸν ἐνώπιόν σου 

ἐποίησα, ὅπως ἂν δικαιωθῇς ἐν τοῖς λόγοις σου 

καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁμαρ-

τίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας, τὰ ἄδηλα καὶ τὰ 

κρύφια τῆς σοφίας σου ἐδήλωσάς μοι. 

Ῥαντιεῖς με ὑσσώπῳ, καὶ καθαρισθήσομαι· πλυ-

νεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην· ἀγαλ-

λιάσονται ὀστέα τεταπεινωμένα. 

Ἀπόστρεψον τὸ πρόσωπόν σου ἀπὸ τῶν ἁμαρτι-

ῶν μου καὶ πάσας τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοί, ὁ Θεός, καὶ 

πνεῦμα εὐθὲς ἐγκαίνισον ἐν τοῖς ἐγκάτοις μου. 

Μὴ ἀπορρίψῃς με ἀπὸ τοῦ προσώπου σου, καὶ 

τὸ Πνεῦμά σου τὸ ἅγιον μὴ ἀντανέλῃς ἀπ᾿ ἐμοῦ. 

Ἀπόδος μοι τὴν ἀγαλλίασιν τοῦ σωτηρίου σου, 

καὶ πνεύματι ἡγεμονικῷ στήριξόν με. 

Διδάξω ἀνόμους τὰς ὁδούς σου, καὶ ἀσεβεῖς ἐπὶ 

σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς σωτη-

ρίας μου· ἀγαλλιάσεται ἡ γλῶσσά μου τὴν δικαιο-

σύνην σου. 

Κύριε, τὰ χείλη μου ἀνοίξεις, καὶ τὸ στόμα μου 

ἀναγγελεῖ τὴν αἴνεσίν σου. 

Ὅτι, εἰ ἠθέλησας θυσίαν, ἔδωκα ἄν· ὁλοκαυτώ-

ματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον· καρδίαν 

συντετριμμένην καὶ τεταπεινωμένην ὁ Θεὸς οὐκ 

ἐξουδενώσει. 

Ἀγάθυνον, Κύριε, ἐν τῇ εὐδοκίᾳ σου τὴν Σιών, 

καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀναφορὰν 

καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου μό-

σχους. 
* * * 

Καὶ εὐθύς· 

* * * 

ΤΑΞΙΣ ΕΥΑΓΓΕΛΙΟΥ   

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Λουκᾶν ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ Η´  (Λουκ. κγ´ 32-49). 
Τῷ καιρῷ ἐκείνῳ, ἤγοντο σὺν τῷ Ἰησοῦ καὶ ἕτεροι δύο κακοῦργοι σὺν αὐτῷ ἀ-
ναιρεθῆναι. Καὶ ὅτε ἀπῆλθον ἐπὶ τὸν τόπον τὸν καλούμενον Κρανίον, ἐκεῖ ἐ-

σταύρωσαν αὐτὸν καὶ τοὺς κακούργους, ὃν μὲν ἐκ δεξιῶν, ὃν δὲ ἐξ ἀριστερῶν. 

Ὁ δὲ Ἰησοῦς ἔλεγε· Πάτερ, ἄφες αὐτοῖς· οὐ γὰρ οἴδασι τί ποιοῦσι. Διαμερι-
ζόμενοι δὲ τὰ ἱμάτια αὐτοῦ ἔβαλλον κλῆρον. Καὶ εἱστήκει ὁ λαὸς θεωρῶν. Ἐ-

ξεμυκτήριζον δὲ καὶ οἱ ἄρχοντες σὺν αὐτοῖς λέγοντες· Ἄλλους ἔσωσε, σωσάτω 

ἑαυτόν, εἰ οὗτός ἐστιν ὁ Χριστὸς ὁ τοῦ Θεοῦ ἐκλεκτός. Ἐνέπαιζον δὲ αὐτῷ καὶ 
οἱ στρατιῶται προσερχόμενοι καὶ ὄξος προσφέροντες αὐτῷ καὶ λέγοντες· Εἰ σὺ 

εἶ ὁ βασιλεὺς τῶν Ἰουδαίων, σῶσον σεαυτόν. Ἦν δὲ καὶ ἐπιγραφὴ γεγραμμένη 

ἐπ᾿ αὐτῷ γράμμασιν Ἑλληνικοῖς καὶ Ῥωμαϊκοῖς καὶ Ἑβραϊκοῖς· Οὗτός ἐστιν ὁ 
βασιλεὺς τῶν Ἰουδαίων. 

Εἷς δὲ τῶν κρεμασθέντων κακούργων ἐβλασφήμει αὐτὸν λέγων· Εἰ σὺ εἶ ὁ 

Χριστός, σῶσον σεαυτὸν καὶ ἡμᾶς. Ἀποκριθεὶς δὲ ὁ ἕτερος ἐπετίμα αὐτῷ λέ-
γων· οὐδὲ φοβῇ σὺ τὸν Θεόν, ὅτι ἐν τῷ αὐτῷ κρίματι εἶ; Καὶ ἡμεῖς μὲν δικαί-

ως· ἄξια γὰρ ὧν ἐπράξαμεν ἀπολαμβάνομεν· οὗτος δὲ οὐδὲν ἄτοπον ἔπραξε. 

Καὶ ἔλεγε τῷ Ἰησοῦ· Μνήσθητί μου, Κύριε, ὅταν ἔλθῃς ἐν τῇ βασιλείᾳ σου. 
Καὶ εἶπεν αὐτῷ ὁ Ἰησοῦς· Ἀμὴν λέγω σοι, σήμερον μετ᾿ ἐμοῦ ἔσῃ ἐν τῷ παρα-

δείσῳ. 
Ἦν δὲ ὡσεὶ ὥρα ἕκτη καὶ σκότος ἐγένετο ἐφ᾿ ὅλην τὴν γῆν ἕως ὥρας ἐνάτης, 

τοῦ ἡλίου ἐκλείποντος, καὶ ἐσχίσθη τὸ καταπέτασμα τοῦ ναοῦ μέσον· καὶ φω-

νήσας φωνῇ μεγάλῃ ὁ Ἰησοῦς εἶπε· Πάτερ, εἰς χεῖράς σου παρατίθεμαι τὸ 
πνεῦμά μου· καὶ ταῦτα εἰπὼν ἐξέπνευσεν. 

Ἰδὼν δὲ ὁ ἑκατόνταρχος τὸ γενόμενον ἐδόξασε τὸν Θεὸν λέγων· Ὄντως ὁ ἄν-

θρωπος οὗτος δίκαιος ἦν. Καὶ πάντες οἱ συμπαραγενόμενοι ὄχλοι ἐπὶ τὴν θεω-
ρίαν ταύτην, θεωροῦντες τὰ γενόμενα, τύπτοντες ἑαυτῶν τὰ στήθη ὑπέστρε-

φον. Εἱστήκεισαν δὲ πάντες οἱ γνωστοὶ αὐτοῦ ἀπὸ μακρόθεν, καὶ γυναῖκες αἱ 

συνακολουθήσασαι αὐτῷ ἀπὸ τῆς Γαλιλαίας, ὁρῶσαι ταῦτα. 

Ὁ β´ χορός· Δόξα τῇ μακροθυμίᾳ σου, Κύ-

ριε, δόξα σοι. 

 
* * * 

Ο ΚΑΝΩΝ 
Καὶ ἄρχεται ὁ α´ χορὸς  τοῦ παρόντος τριῳδίου, οὗ ἡ ἀκροστιχίς· Προσάββατόν 

τε. Ποίημα Κοσμᾶ μοναχοῦ. 
* Ἑκάστης ᾠδῆς τὰ τροπάρια μετὰ τοῦ εἱρμοῦ ψάλλονται εἰς ἓξ ἢ χάριν συντομί-

ας εἰς τέσσαρα. Ὁ εἱρμὸς ψάλλεται ἄνευ τινὸς στίχου· τῶν δύο τελευταίων τρο-

παρίων προτάσσεται τὸ Δόξα Πατρὶ καὶ τὸ Καὶ νῦν, τῶν δὲ ἐνδιαμέσων τροπα-
ρίων τὸ Δόξα σοι, ὁ Θεὸς ἡμῶν, δόξα σοι. Εἰς τὸ τέλος ἐπαναλαμβάνεται ὁ εἱρ-

μὸς ὡς καταβασία. Τὰ αὐτὰ ἰσχύουν δι᾿ ὅλους τοὺς κανόνας τῆς Μ. Ἑβδομάδος. 

Ἦχος πλ. β´. ᾨδὴ ε´. Ὁ εἱρμός. 

Πρὸς σὲ ὀρθρίζω, τὸν δι᾿ εὐσπλαγχνίαν, σε-

αυτὸν τῷ πεσόντι, κενώσαντα ἀτρέπτως, καὶ 

μέχρι παθῶν, ἀπαθῶς ὑποκύψαντα, Λόγε Θε-

οῦ· Τὴν εἰρήνην, παράσχου μοι Φιλάνθρωπε. 

Τροπάρια. 

Δόξα σοι, ὁ Θεὸς ἡμῶν, δόξα σοι. 

Ῥυφθέντες πόδας, καὶ προκαθαρθέντες, μυ-

στηρίου μεθέξει, τοῦ θείου νῦν Χριστὲ σοῦ, 

οἱ ὑπηρέται, ἐκ Σιὼν ἐλαιῶνος, μέγα πρὸς ὄ-

ρος, συνανῆλθον, ὑμνοῦντές σε Φιλάνθρωπε. 

Δόξα Πατρὶ καὶ Υἱῷ καὶ ἁγίῳ Πνεύματι. 

Ὁρᾶτε ἔφης, φίλοι μὴ θροεῖσθε· νῦν γὰρ ἤγ-

γικεν ὥρα, ληφθῆναί με κτανθῆναι, χερσὶν ἀ-

νόμων· πάντες δὲ σκορπισθήσεσθε, ἐμὲ λι-

πόντες· οὓς συνάξω, κηρῦξαί με Φιλάνθρω-

πον. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Ὁρᾶτε ἔφης, φίλοι μὴ θροεῖσθε· νῦν γὰρ ἤγ-

γικεν ὥρα, ληφθῆναί με κτανθῆναι, χερσὶν ἀ-

νόμων· πάντες δὲ σκορπισθήσεσθε, ἐμὲ λι-

πόντες· οὓς συνάξω, κηρῦξαί με Φιλάνθρωπον. 

Καταβασία.  

Πρὸς σὲ ὀρθρίζω, τὸν δι᾿ εὐσπλαγχνίαν, σε-

αυτὸν τῷ πεσόντι, κενώσαντα ἀτρέπτως, καὶ 

μέχρι παθῶν, ἀπαθῶς ὑποκύψαντα, Λόγε Θε-

οῦ· Τὴν εἰρήνην, παράσχου μοι Φιλάνθρωπε. 
* * * 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλοντος μεθ᾿ ἑκάστην 

δέησιν τὸ Κύριε, ἐλέησον. 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ 

σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποί-

νης ἡμῶν, Θεοτόκου καὶ ἀειπαρθένου Μαρίας μετὰ πάντων 

τῶν ἁγίων μνημονεύσαντες, ἑαυτοὺς καὶ ἀλλήλους καὶ πᾶσαν 

τὴν ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Σὺ γὰρ εἶ ὁ βασιλεὺς τῆς εἰρήνης καὶ σωτὴρ τῶν ψυχῶν ἡ-

μῶν, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ 

τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 
* * * 

ΚΟΝΤΑΚΙΟΝ, ΟΙΚΟΣ, ΣΥΝΑΞΑΡΙΟΝ 
* * * 

Ὁ ἀναγνώστης τὸ Κοντάκιον. Ποίημα Ῥωμανοῦ τοῦ μελῳδοῦ. 

Ἦχος πλ. δ´. Αὐτόμελον. 

Τὸν δι᾿ ἡμᾶς σταυρωθέντα, δεῦτε πάντες ὑ-

μνήσωμεν· αὐτὸν γὰρ κατεῖδε Μαρία, ἐπὶ 

τοῦ ξύλου καὶ ἔλεγεν· Εἰ καὶ σταυρὸν ὑπομέ-

νεις, σὺ ὑπάρχεις ὁ Υἱὸς καὶ Θεός μου. 

Ὁ Οἶκος. 

Τὸν ἴδιον Ἄρνα, ἡ ἀμνὰς θεωροῦσα, πρὸς 

σφαγὴν ἑλκόμενον, ἠκολούθει Μαρία, τρυ-

χομένη μεθ᾿ ἑτέρων γυναικῶν, ταῦτα βοῶσα· 

Ποῦ πορεύῃ Τέκνον; τίνος χάριν τὸν ταχὺν 

δρόμον τελεῖς; μὴ ἕτερος γάμος, πάλιν ἐ-

στὶν ἐν Κανᾷ; κἀκεῖ νῦν σπεύδεις, ἵν᾿ ἐξ ὕ-

δατος αὐτοῖς οἶνον ποιήσῃς; συνέλθω σοι 

Τέκνον, ἢ μείνω σοι μᾶλλον; δός μοι λόγον 

Λόγε, μὴ σιγῶν παρέλθῃς με, ὁ ἁγνὴν τη-

ρήσας με· σὺ γὰρ ὑπάρχεις ὁ Υἱὸς καὶ Θεός 

μου. 

Συναξάριον. Πρῶτον τοῦ Μηναίου. 

Τῇ Γ´ τοῦ αὐτοῦ μηνός, μνήμη τῶν ἁγίων 

μαρτύρων Τιμοθέου καὶ Μαύρας τῶν ἐν Αἰ-

γύπτῳ. (†304) 
Στίχ. Ἥπλωσε Χριστὸς χεῖρας ἐν σταυρῷ πάλαι,   Ἥπλωσε καὶ νῦν Μαύρα σὺν Τιμοθέῳ.  Σταυρῷ Τιμόθεος τριτάτῃ τανύθη ἅμα Μαύρᾳ. 

Τῇ αὐτῇ ἡμέρᾳ, μνήμη τῶν ἁγίων μαρτύρων 

Διοδώρου καὶ Ῥοδοπιανοῦ διακόνου. 

(†285-305) 
Στίχ. Ῥοδοπιανῷ καὶ Διοδώρῳ ῥόδα,    Ἢ δῶρα μᾶλλον ἦσαν οἱ πλῆκται λίθοι. 

Οἱ ἅγιοι εἴκοσιν ἑπτὰ μάρτυρες πυρὶ τελει-

οῦνται. 
Στίχ. Βληθεῖσιν εἰς πῦρ ἀνδράσι τρὶς ἐννέα,  Ἴαμα, Σῶτερ, σὴ τὸ τῆς Γραφῆς δρόσος. 

Τῇ αὐτῇ ἡμέρᾳ, μνήμη τῆς ἁγίας μεγαλομάρ-

τυρος Ξενίας τῆς θαυματουργοῦ, τῆς ἐκ Κα-

λαμῶν. (†304) 
Στίχ. Ξενίας ὤφθης ἐργάτις ὦ Ξενία, 

Ξενίαν σεμνή, οὐρανῶν σὺ ποθοῦσα. 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς ἡμῶν Μαμάϊ, καθολικοῦ τῆς Γεωργίας. (†744) 

Στίχ. Ὁ Καθολικὸς Μαμάϊ Γεωργίας,  

Μισθὸν εἴληφεν ἐκ Βασιλέως ὅλων. 

Τῇ αὐτῇ ἡμέρᾳ, μνήμη τῶν ὁσίων πατέρων ἡμῶν Μιχαὴλ καὶ Ἀρσενίου, ἱδρυτῶν τῆς Ἰβηριτικῆς μονῆς ἐν Ὀλύμπῳ τῆς Βιθυνίας. (θ´ αἰ.) 

Στίχ. Ἐκ τοῦ Ὀλύμπου τοῦ κάτω πρὸς τὸν ἄνω,  

Μιχαὴλ ἐχώρησε σὺν Ἀρσενίῳ. 

Τῇ αὐτῇ ἡμέρᾳ, μνήμη τοῦ ὁσίου πατρὸς ἡμῶν Πέτρου τοῦ σημειοφόρου, ἐπισκόπου Ἄργους. (†925) 

Στίχ. Ῥίψας τὸν ἐχθρὸν ἐν θεάτρῳ τῷ βίῳ, 

Ζωστῆρα νίκης ζωννύῃ θανών, Πέτρε. 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς ἡμῶν Οἰκουμενίου, ἐπισκόπου Τρίκκης τοῦ θαυματουργοῦ. (ι´ αἰ.) 

Στίχ. Οἰκουμένιον καὶ θανόντα τοῖς λόγοις,  

τιμῶ κατορθῶν ἔργον ἐκ λόγων μέγα. 

Τῇ αὐτῇ ἡμέρᾳ, ἡ εὕρεσις καὶ ἀνακομιδὴ τοῦ ἱεροῦ λειψάνου τοῦ ὁσίου πατρὸς ἡμῶν Λουκᾶ τοῦ ἐν Στειρίῳ. (†953) 

Στίχ. Ἔπλησε Λουκᾶς θαυμάτων τὴν Ἑλλάδα, 

ὃς οὐδὲ νεκρὸς παύεται τῶν θαυμάτων. 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς ἡμῶν Ἀλεξάνδρου α´, πέμπτου πάπα Ῥώμης. (~†106-115) 

Τῇ αὐτῇ ἡμέρᾳ, μνήμη τῶν ἁγίων μαρτύρων Ἀλεξάνδρου, Ἐβεντίου καὶ Θεοδούλου (~†113-119) 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς ἡμῶν Ἰουβεναλίου, α´ ἐπισκόπου Ναρνίας (Narni) ἐν Οὐμβρίᾳ (Umbria) Ἰταλίας. (~†369/377) 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς ἡμῶν Γλουβίου (Glywys, Gluvias), βασιλέως τῆς Κορνουάλλης. (ε´ αἰ.) 

Τῇ αὐτῇ ἡμέρᾳ, μνήμη τοῦ ἁγίου Σκαννάλου (Scannal), τοῦ ἐν Κολεραίνῃ (Cell-Coleraine) τῆς Ἰρλανδίας, μαθητοῦ τοῦ ἁγίου Κολουμβανοῦ. (†563) 

Τῇ αὐτῇ ἡμέρᾳ, μνήμη τῆς ὁσίας Ἀδαλσίνδης (Adalsindis), κτιτορίσσης καὶ ἡγουμένης κοινοβίου ἐν Βέζῃ (Bèze) τῆς Γαλλίας. (~†680) 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς ἡμῶν Αἰθελβίνου (Æthelwine), ἐπισκόπου Λινδσέης (Lindsey) ἐν Ἀγγλίᾳ. (~†700) 

Τῇ αὐτῇ ἡμέρᾳ, μνήμη τοῦ ὁσίου Φιλίππου, ἐρημίτου πλησίον τῆς Βόρμης (Worms) ἐν Γερμανίᾳ. (†770) 

Τῇ αὐτῇ ἡμέρᾳ, μνήμη τοῦ ἁγίου Ἀνσφρίδου (Ansfried), ἐπισκόπου Οὐτρέχτης ἐν Βελγίῳ. (†1010) 

Τῇ αὐτῇ ἡμέρᾳ, μνήμη τοῦ ὁσίου πατρὸς ἡμῶν Θεοδοσίου, ἡγουμένου τῆς Λαύρας τῶν Σπηλαίων τοῦ Κιέβου, ἱδρυτοῦ τοῦ κοινοβιακοῦ μοναχισμοῦ ἐν Ῥωσσίᾳ. (†1074) 

Στίχ. Ὁ τῶν Σπηλαίων Κιέβου ποιμενάρχης,    Εὗρε Θεοδόσιος Παμποιμενάρχην. 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς ἡμῶν Θεοφάνους τοῦ Βατοπαιδινοῦ, γενομένου ἐπισκόπου Περιθεωρίου. (ιδ´ αἰ.) 

Στίχ. Φωτὸς πλησθεὶς ἐντεῦθεν ὁ Θεοφάνης,    Φωτὶ συνῆπται Βασιλείας ἀδύτῳ. 

Τῇ αὐτῇ ἡμέρᾳ, μνήμη τῶν ὁσίων μητέρων ἡμῶν Ἰουλιανῆς (†1393), πρώτης καθηγουμένης τῆς ἐν Μόσχᾳ ἱερᾶς μονῆς τῆς Συλλήψεως τῆς Θεοτόκου, καὶ Εὐ-

πραξίας μεγαλοσχήμου συμμοναστρίας (†1394), αὐταδέλφων τοῦ ἁγίου Ἀλεξίου, μητροπολίτου Μόσχας. 

Στίχ. Ἰουλιανὴ καὶ Εὐπραξία ἅμα,    Χοροῦ μετέχουσι σωφρόνων παρθένων. 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς ἡμῶν Γρηγορίου, ἀρχιεπισκόπου Ῥοστώφ, Γιαροσλὰβλ καὶ Λευκῆς Λίμνης. (†1416) 

Τῇ αὐτῇ ἡμέρᾳ, μνήμη τοῦ ἁγίου νεομάρτυρος Ἀχμὲτ τοῦ Κάλφα, τοῦ ἀπὸ Ἀγαρηνῶν. (†1682) 

Στίχ. Πάντων μεγίστη πίστις Ἰησοῦ πέλει,    Ἀχμὲτ βοήσας, πάμμεγα στέφος δέχῃ. 

Τῇ αὐτῇ ἡμέρᾳ, μνήμη τοῦ ἁγίου νεομάρτυρος Παύλου τοῦ ἐκ Βίλνιους Λιθουανίας. (ιζ´ αἰ.) 

Στίχ. Ὁ Λιθουανὸς ἐμαρτύρησε Παῦλος,   καὶ ἀεὶ συνήρμοσται Χριστῷ τῷ Λίθῳ. 

* 

Εἶτα τὸ παρὸν τοῦ Τριῳδίου. 

Τῇ ἁγίᾳ καὶ μεγάλῃ Παρασκευῇ, τὰ ἅγια καὶ 

σωτήρια καὶ φρικτὰ Πάθη τοῦ Κυρίου καὶ 

Θεοῦ καὶ Σωτῆρος ἡμῶν Ἰησοῦ Χριστοῦ ἐπι-

τελοῦμεν· τοὺς ἐμπτυσμούς, τὰ ῥαπίσματα, 

τὰ κολαφίσματα, τὰς ὕβρεις, τοὺς γέλω-

τας, τὴν πορφυρᾶν χλαῖναν, τὸν κάλαμον, 

τὸν σπόγγον, τὸ ὄξος, τοὺς ἥλους, τὴν λόγ-

χην, καὶ πρὸ πάντων, τὸν σταυρόν, καὶ τὸν 

θάνατον, ἃ δι᾿ ἡμᾶς ἑκὼν κατεδέξατο· ἔτι δὲ 

καὶ τὴν τοῦ εὐγνώμονος λῃστοῦ, τοῦ συ-

σταυρωθέντος αὐτῷ, σωτήριον ἐν τῷ 

Σταυρῷ ὁμολογίαν. 
Στίχ. Εἰς τὴν σταύρωσιν. 

Ζῶν εἶ Θεὸς σύ, καὶ νεκρωθεὶς ἐν ξύλῳ, 

Ὦ νεκρὲ γυμνέ, καὶ Θεοῦ ζῶντος Λόγε. 

Εἰς τὸν εὐγνώμονα λῃστήν. 

Κεκλεισμένας ἤνοιξε τῆς Ἐδὲμ πύλας, 

Βαλὼν ὁ Λῃστὴς κλεῖδα τό, Μνήσθητί μου. 

Τῇ ὑπερφυεῖ καὶ περὶ ἡμᾶς παναπείρῳ σου 

εὐσπλαγχνίᾳ, Χριστὲ ὁ Θεός, ἐλέησον ἡμᾶς. 

Ἀμήν. 
* * * 

ᾨδὴ η´. Ὁ εἱρμός. 

Στήλην κακίας ἀντιθέου, Παῖδες θεῖοι παρε-

δειγμάτισαν· κατὰ Χριστοῦ δὲ φρυαττόμε-

νον, ἀνόμων συνέδριον, βουλεύεται κενά, 

κτεῖναι μελετᾷ, τὸν ζωῆς κρατοῦντα παλάμῃ· 

ὃν πᾶσα κτίσις, εὐλογεῖ, δοξάζουσα εἰς τοὺς 

αἰῶνας. 

Τροπάρια. 

Δόξα σοι, ὁ Θεὸς ἡμῶν, δόξα σοι. 

Ἀπὸ βλεφάρων μαθηταὶ νῦν, ὕπνον - ἔφης 

Χριστὲ- τινάξατε· ἐν προσευχῇ δὲ γρηγορεῖ-

τε, πειρασμῷ μήπως ὄλησθε, καὶ μάλιστα Σί-

μων· τῷ κραταιῷ γάρ, μείζων πεῖρας· γνῶθί 

με Πέτρε, ὃν πᾶσα κτίσις εὐλογεῖ, δοξάζου-

σα εἰς τοὺς αἰῶνας. 

Δόξα σοι, ὁ Θεὸς ἡμῶν, δόξα σοι. 

Βέβηλον ἔπος τῶν χειλέων, οὔ ποτε προήσο-

μαι Δέσποτα· σὺν σοὶ θανοῦμαι ὡς εὐγνώ-

μων, κἂν οἱ πάντες ἀρνήσωνται· ἐβόησε Πέ-

τρος· σὰρξ οὐδὲ αἷμα, ὁ Πατήρ σου ἀπεκά-

λυψέ μοι σέ, ὃν πᾶσα κτίσις εὐλογεῖ, δοξά-

ζουσα εἰς τοὺς αἰῶνας. 

Εὐλογοῦμεν Πατέρα, Υἱὸν  

καὶ ἅγιον Πνεῦμα, τὸν Κύριον·  
ὑμνοῦμεν καὶ ὑπερυψοῦμεν αὐτὸν εἰς τοὺς αἰῶνας. 

Βάθος σοφίας θεϊκῆς, καὶ γνώσεως οὐ πᾶν ἐ-

ξηρεύνησας· ἄβυσσον δέ μου τῶν κριμάτων, 

οὐ κατέλαβες ἄνθρωπε· ὁ Κύριος ἔφη· Σὰρξ 

οὖν ὑπάρχων, μὴ καυχῷ· ἀρνήσῃ τρίτον γάρ 

με, ὃν πᾶσα κτίσις εὐλογεῖ, δοξάζουσα εἰς 

τοὺς αἰῶνας. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Ἀπαγορεύεις Σίμων Πέτρε, ὅπερ πείσῃ τάχος 

ὡς εἴρηται, καὶ σοὶ παιδίσκη οἷα θᾷττον, 

προσελθοῦσα πτοήσει σε· ὁ Κύριος ἔφη· πι-

κρῶς δακρύσας, ἕξεις ὅμως εὐΐλατόν με, ὃν 

πᾶσα κτίσις εὐλογεῖ, δοξάζουσα εἰς τοὺς αἰῶνας. 

Αἰνοῦμεν, εὐλογοῦμεν και προσκυνοῦμεν τὸν Κύριον  

Στήλην κακίας ἀντιθέου, Παῖδες θεῖοι παρε-

δειγμάτισαν· κατὰ Χριστοῦ δὲ φρυαττόμε-

νον, ἀνόμων συνέδριον, βουλεύεται κενά, 

κτεῖναι μελετᾷ, τὸν ζωῆς κρατοῦντα παλάμῃ· 

ὃν πᾶσα κτίσις, εὐλογεῖ, δοξάζουσα εἰς τοὺς 

αἰῶνας. 
* * * 

Ὁ διάκονος· Τὴν Θεοτόκον καὶ μητέρα τοῦ 

φωτός, ἐν ὕμνοις τιμῶντες μεγαλύνομεν. 

Ἡ Τιμιωτέρα οὐ στιχολογεῖται. 

Καὶ ψάλλεται ἡ  ᾨδὴ θ´. Ὁ εἱρμός. 

Τὴν τιμιωτέραν τῶν Χερουβίμ, καὶ ἐνδοξο-

τέραν, ἀσυγκρίτως τῶν Σεραφίμ, τὴν ἀδια-

φθόρως, Θεὸν Λόγον τεκοῦσαν, τὴν ὄντως 

Θεοτόκον, σὲ μεγαλύνωμεν. 

Τροπάρια. 

Δόξα σοι, ὁ Θεὸς ἡμῶν, δόξα σοι. 

Ὀλέθριος σπεῖρα θεοστυγῶν, πονηρευομέ-

νων, θεοκτόνων συναγωγή, ἐπέστη Χριστέ 

σοι, καὶ ὡς ἄδικον εἷλκε, τὸν Κτίστην τῶν ἁ-

πάντων· ὃν μεγαλύνομεν. 

Δόξα σοι, ὁ Θεὸς ἡμῶν, δόξα σοι. 

Νόμον ἀγνοοῦντες οἱ ἀσεβεῖς, φωνὰς Προ-

φητῶν τε, μελετῶντες διακενῆς, ὡς πρόβα-

τον εἷλκον, σὲ τὸν πάντων Δεσπότην, ἀδίκως 

σφαγιάσαι· ὃν μεγαλύνομεν. 

Δόξα Πατρὶ καὶ Υἱῷ καὶ ἁγίῳ Πνεύματι. 

Τοῖς ἔθνεσιν ἔκδοτον τὴν ζωήν, σὺν τοῖς 

Γραμματεῦσιν, ἀναιρεῖσθαι οἱ Ἱερεῖς, παρέ-

σχον πληγέντες, αὐτοφθόνῳ κακίᾳ, τὸν φύ-

σει Ζωοδότην, ὃν μεγαλύνομεν. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Ἐκύκλωσαν κύνες ὡσεὶ πολλοί, ἐκρότησαν 

Ἄναξ, σιαγόνα σὴν ῥαπισμῷ· ἠρώτων σε σοῦ 

δέ, ψευδῆ κατεμαρτύρουν, καὶ πάντα ὑπομεί-

νας, ἅπαντας ἔσωσας. 

Καταβασία.  

Τὴν τιμιωτέραν τῶν Χερουβίμ, καὶ ἐνδοξο-

τέραν, ἀσυγκρίτως τῶν Σεραφίμ, τὴν ἀδια-

φθόρως, Θεὸν Λόγον τεκοῦσαν, τὴν ὄντως 

Θεοτόκον, σὲ μεγαλύνωμεν. 
Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλοντος μεθ᾿ ἑ-

κάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ χά-

ριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης ἡ-

μῶν, Θεοτόκου καὶ ἀειπαρθένου Μαρίας μετὰ πάντων τῶν ἁγίων μνη-

μονεύσαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χρι-

στῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 
Ὅτι σὲ αἰνοῦσι πᾶσαι αἱ δυνάμεις τῶν οὐρανῶν, καὶ σοὶ τὴν δόξαν 

ἀναπέμπομεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 
* * * 

ΤΑ ΕΞΑΠΟΣΤΕΙΛΑΡΙΑ 
* * * 

Ἐξαποστειλάριον. Αὐτόμελον. Ἦχος γ´. 

Τὸν λῃστὴν αὐθημερόν, τοῦ Παραδείσου 

ἠξίωσας Κύριε· κἀμὲ τῷ ξύλῳ τοῦ Σταυ-

ροῦ, φώτισον καὶ σῶσόν με.         (τρίς) 
* * * 

ΤΑΞΙΣ ΕΥΑΓΓΕΛΙΟΥ   

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Ἰωάννην ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ Θ´  (Ἰω. ιθ´ 25-37). 
Τῷ καιρῷ ἐκείνῳ, εἱστήκεισαν παρὰ τῷ σταυρῷ τοῦ Ἰησοῦ ἡ μήτηρ 

αὐτοῦ καὶ ἡ ἀδελφὴ τῆς μητρὸς αὐτοῦ, Μαρία ἡ τοῦ Κλωπᾶ καὶ Μα-

ρία ἡ Μαγδαληνή. Ἰησοῦς οὖν ἰδὼν τὴν μητέρα καὶ τὸν μαθητὴν πα-

ρεστῶτα ὃν ἠγάπα, λέγει τῇ μητρὶ αὐτοῦ· γύναι, ἴδε ὁ Υἱός σου. Εἶτα 

λέγει τῷ μαθητῇ· Ἰδοὺ ἡ μήτηρ σου. Καὶ ἀπ᾿ ἐκείνης τῆς ὥρας ἔλαβεν 

ὁ μαθητὴς αὐτὴν εἰς τὰ ἴδια. 

Μετὰ τοῦτο εἰδὼς ὁ Ἰησοῦς ὅτι πάντα ἤδη τετέλεσται, ἵνα τελειωθῇ ἡ 

γραφή, λέγει· Διψῶ. Σκεῦος οὖν ἔκειτο ὄξους μεστόν· οἱ δὲ πλήσαντες 

σπόγγον ὄξους καὶ ὑσσώπῳ περιθέντες προσήνεγκαν αὐτοῦ τῷ στόμα-

τι. Ὅτε οὖν ἔλαβε τὸ ὄξος ὁ Ἰησοῦς εἶπε· Τετέλεσται, καὶ κλίνας τὴν 

κεφαλὴν παρέδωκε τὸ πνεῦμα. 

Οἱ οὖν Ἰουδαῖοι, ἵνα μὴ μείνῃ ἐπὶ τοῦ σταυροῦ τὰ σώματα ἐν τῷ σαβ-

βάτῳ, ἐπεὶ παρασκευὴ ἦν· ἦν γὰρ μεγάλη ἡ ἡμέρα ἐκείνη τοῦ σαββά-

του· ἠρώτησαν τὸν Πιλᾶτον ἵνα κατεαγῶσιν αὐτῶν τὰ σκέλη, καὶ ἀρ-

θῶσιν. Ἦλθον οὖν οἱ στρατιῶται, καὶ τοῦ μὲν πρώτου κατέαξαν τὰ 

σκέλη καὶ τοῦ ἄλλου τοῦ συσταυρωθέντος αὐτῷ· ἐπὶ δὲ τὸν Ἰησοῦν 

ἐλθόντες ὡς εἶδον αὐτὸν ἤδη τεθνηκότα, οὐ κατέαξαν αὐτοῦ τὰ σκέ-

λη, ἀλλ᾿ εἷς τῶν στρατιωτῶν λόγχῃ αὐτοῦ τὴν πλευρὰν ἔνυξε, καὶ εὐ-

θέως ἐξῆλθεν αἷμα καὶ ὕδωρ. Καὶ ὁ ἑωρακὼς μεμαρτύρηκε, καὶ ἀλη-

θινὴ αὐτοῦ ἐστιν ἡ μαρτυρία, κἀκεῖνος οἶδεν ὅτι ἀληθῆ λέγει, ἵνα καὶ 

ὑμεῖς πιστεύσητε. Ἐγένετο γὰρ ταῦτα, ἵνα ἡ γραφὴ πληρωθῇ· «Ὀ-

στοῦν οὐ συντριβήσεται αὐτοῦ». Καὶ πάλιν ἑτέρα γραφὴ λέγει· «Ὄ-

ψονται εἰς ὃν ἐξεκέντησαν». 

Ὁ β´ χορός· Δόξα τῇ μακροθυμίᾳ σου, Κύριε, 

δόξα σοι. 
* * * 

ΑΙΝΟΙ      Ἦχος γ´. 

Πᾶσα πνοὴ αἰνεσάτω τὸν Κύριον. Αἰνεῖτε 

τὸν Κύριον ἐκ τῶν οὐρανῶν, αἰνεῖτε αὐτὸν 

ἐν τοῖς ὑψίστοις. Σοὶ πρέπει ὕμνος τῷ Θεῷ. 

Αἰνεῖτε αὐτόν, πάντες οἱ ἄγγελοι αὐτοῦ· αἰ-

νεῖτε αὐτόν, πᾶσαι αἱ δυνάμεις αὐτοῦ. Σοὶ 

πρέπει ὕμνος τῷ Θεῷ. 
* * * 

Ἡ Στιχολογία (Ψαλμοὶ ρμη´, ρμθ´) καί· Ἱστῶμεν Στίχους δ´, καὶ ψάλλομεν τὰ 

ἑπόμενα Στιχηρὰ Ἰδιόμελα. 

Στίχ. α´. Αἰνεῖτε αὐτὸν ἐπὶ ταῖς δυναστείαις αὐτοῦ· αἰνεῖτε 

αὐτὸν κατὰ τὸ πλῆθος τῆς μεγαλωσύνης αὐτοῦ. 

Βυζαντίου. Ἦχος γ´. 

Δύο καὶ πονηρὰ ἐποίησεν, ὁ πρωτότοκος υἱ-

ός μου Ἰσραήλ· ἐμὲ ἐγκατέλιπε, πηγὴν ὕδα-

τος ζωῆς, καὶ ὤρυξεν ἑαυτῷ, φρέαρ συντε-

τριμμένον· ἐμὲ ἐπὶ ξύλου ἐσταύρωσε, τὸν δὲ 

Βαραββᾶν, ᾐτήσατο καὶ ἀπέλυσεν· ἐξέστη ὁ 

οὐρανὸς ἐπὶ τούτῳ, καὶ ὁ ἥλιος τὰς ἀκτῖνας 

ἀπέκρυψε· σὺ δὲ Ἰσραὴλ οὐκ ἐνετράπης, ἀλ-

λὰ θανάτῳ με παρέδωκας. Ἄφες αὐτοῖς Πά-

τερ ἅγιε· οὐ γὰρ οἴδασι τί ἐποίησαν. 

Στίχ. β´. Αἰνεῖτε αὐτὸν ἐν ἤχῳ σάλπιγγος· αἰ-

νεῖτε αὐτὸν ἐν ψαλτηρίῳ καὶ κιθάρᾳ. 

Τὸ αὐτό. Δύο καὶ πονηρὰ ἐποίησεν… 
 

Στίχ. γ´. Αἰνεῖτε αὐτὸν ἐν τυμπάνῳ καὶ χορῷ· 

αἰνεῖτε αὐτὸν ἐν χορδαῖς καὶ ὀργάνῳ. 

Στουδίτου. Ἦχος ὁ αὐτός. 

Ἕκαστον μέλος τῆς ἁγίας σου σαρκός, ἀτι-

μίαν δι᾿ ἡμᾶς ὑπέμεινε· τὰς ἀκάνθας ἡ κεφα-

λή· ἡ ὄψις τὰ ἐμπτύσματα· αἱ σιαγόνες τὰ 

ῥαπίσματα· τὸ στόμα τὴν ἐν ὄξει, κερασθεῖ-

σαν χολὴν τῇ γεύσει· τὰ ὦτα τὰς δυσσεβεῖς 

βλασφημίας· ὁ νῶτος τὴν φραγγέλωσιν, καὶ 

ἡ χεὶρ τὸν κάλαμον· αἱ τοῦ ὅλου σώματος ἐ-

κτάσεις ἐν τῷ σταυρῷ· τὰ ἄρθρα τοὺς ἥλους· 

καὶ ἡ πλευρὰ τὴν λόγχην· ὁ παθὼν ὑπὲρ ἡ-

μῶν, καὶ παθῶν ἐλευθερώσας ἡμᾶς· ὁ συγ-

καταβὰς ἡμῖν φιλανθρωπίᾳ, καὶ ἀνυψώσας 

ἡμᾶς, παντοδύναμε Σωτήρ, ἐλέησον ἡμᾶς. 

Στίχ. δ´. Αἰνεῖτε αὐτὸν ἐν κυμβάλοις εὐήχοις· 

αἰνεῖτε αὐτὸν ἐν κυμβάλοις ἀλαλαγμοῦ. Πᾶσα 

πνοὴ αἰνεσάτω τὸν Κύριον. 

Βυζαντίου. Ἦχος ὁ αὐτός. 

Σταυρωθέντος σου Χριστέ, πᾶσα ἡ κτίσις 

βλέπουσα ἔτρεμε· τὰ θεμέλια τῆς γῆς, διεδο-

νήθησαν φόβῳ τοῦ κράτους σου· σοῦ γὰρ ὑ-

ψωθέντος σήμερον, γένος Ἑβραίων ἀπώλε-

το· τοῦ Ναοῦ τὸ καταπέτασμα, διεῤῥάγη δι-

χῶς· τὰ μνημεῖα ἠνεῴχθησαν, καὶ νεκροὶ ἐκ 

τῶν τάφων ἐξανέστησαν· Ἑκατόνταρχος ἰ-

δὼν τὸ θαῦμα ἔφριξε· παρεστῶσα δὲ ἡ Μή-

τηρ σου, ἐβόα θρηνῳδοῦσα μητρικῶς· Πῶς 

μὴ θρηνήσω, καὶ τὰ σπλάγχνα μου τύψω, ὁ-

ρῶσά σε γυμνὸν ὡς κατάκριτον, ἐν ξύλῳ 

κρεμάμενον; ὁ σταυρωθεὶς καὶ ταφείς, καὶ ἀ-

ναστὰς ἐκ τῶν νεκρῶν, Κύριε δόξα σοι. 

Δόξα. Ἦχος πλ. β´. 

Ἐξέδυσάν με τὰ ἱμάτιά μου, καὶ ἐνέδυσάν με 

χλαμύδα κοκκίνην· ἔθηκαν ἐπὶ τὴν κεφαλήν 

μου, στέφανον ἐξ ἀκανθῶν, καὶ ἐπὶ τὴν δεξι-

άν μου χεῖρα, ἔδωκαν κάλαμον, ἵνα συντρί-

ψω αὐτούς, ὡς σκεύη κεραμέως. 

Καὶ νῦν. Ἀνδρέου Κρήτης. Ἦχος ὁ αὐτός. 

Τὸν νῶτόν μου ἔδωκα εἰς μαστίγωσιν, τὸ δὲ 

πρόσωπόν μου, οὐκ ἀπεστράφη ἀπὸ ἐμπτυ-

σμάτων· βήματι Πιλάτου παρέστην, καὶ 

σταυρὸν ὑπέμεινα, διὰ τὴν τοῦ κόσμου σω-

τηρίαν. 
* * * 

ΤΑΞΙΣ ΕΥΑΓΓΕΛΙΟΥ   

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Μᾶρκον ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ Ι´ (Μαρκ. ιε´ 43-47). 
Τῷ καιρῷ ἐκείνῳ, ἐλθὼν Ἰωσὴφ ὁ ἀπὸ Ἀριμαθαίας, εὐσχήμων 

βουλευτής, ὃς καὶ αὐτὸς ἦν προσδεχόμενος τὴν βασιλείαν τοῦ 

Θεοῦ, τολμήσας εἰσῆλθε πρὸς Πιλᾶτον καὶ ᾐτήσατο τὸ σῶμα 

τοῦ Ἰησοῦ. Ὁ δὲ Πιλᾶτος ἐθαύμασεν εἰ ἤδη τέθνηκε, καὶ προ-

σκαλεσάμενος τὸν κεντυρίωνα ἐπηρώτησεν αὐτὸν εἰ πάλαι ἀ-

πέθανε· καὶ γνοὺς ἀπὸ τοῦ κεντυρίωνος ἐδωρήσατο τὸ σῶμα 

τῷ Ἰωσήφ. Καὶ ἀγοράσας σινδόνα καὶ καθελὼν αὐτὸν ἐνείλησε 

τῇ σινδόνι καὶ κατέθηκεν αὐτὸν ἐν μνημείῳ, ὃ ἦν λελατομημέ-

νον ἐκ πέτρας, καὶ προσεκύλισε λίθον ἐπὶ τὴν θύραν τοῦ μνη-

μείου. Ἡ δὲ Μαρία ἡ Μαγδαληνὴ καὶ Μαρία Ἰωσῆ ἐθεώρουν 

ποῦ τίθεται. 

Ὁ α´ χορός· Δόξα τῇ μακροθυμίᾳ σου, Κύ-

ριε, δόξα σοι. 
* * * 

ΔΟΞΟΛΟΓΙΑ 

Ὁ προεστὼς ἢ ὁ ἀναγνώστης ἀναγινώσκει 

χῦμα τὴν μικρὰν δοξολογίαν ὡς ἀκολούθως. 

Σοὶ δόξα πρέπει, Κύριε, ὁ Θεὸς ἡμῶν, καὶ 

σοὶ τὴν δόξαν ἀναπέμπομεν, τῷ Πατρὶ καὶ 

τῷ Υἱῷ καὶ τῷ Ἁγίῳ Πνεύματι, νῦν καὶ ἀεί, 

καὶ εἰς τοὺς αἰῶνας τῶν αἰώνων. Ἀμήν. 

Δόξα Σοι τῷ δείξαντι τὸ φῶς Δόξα ἐν ὑψί-

στοις Θεῷ, καὶ ἐπὶ γῆς εἰρήνη, ἐν ἀνθρώποις 

εὐδοκία. 

Ὑμνοῦμέν σε, εὐλογοῦμέν σε, προσκυνοῦ-

μέν σε, δοξολογοῦμέν σε, εὐχαριστοῦμέν 

σοι, διὰ τὴν μεγάλην σου δόξαν. 

Κύριε Βασιλεῦ, ἐπουράνιε Θεέ, Πάτερ παν-

τοκράτορ· Κύριε Υἱὲ μονογενές, Ἰησοῦ Χρι-

στέ, καὶ Ἅγιον Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, ὁ Υἱὸς τοῦ 

Πατρός, ὁ αἴρων τὴν ἁμαρτίαν τοῦ κόσμου, 

ἐλέησον ἡμᾶς, ὁ αἴρων τὰς ἁμαρτίας τοῦ κό-

σμου. 

Πρόσδεξαι τὴν δέησιν ἡμῶν, ὁ καθήμενος ἐν 

δεξιᾷ τοῦ Πατρός, καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ μόνος Κύριος, 

Ἰησοῦς Χριστός, εἰς δόξαν Θεοῦ Πατρός. Ἀ-

μήν. 

Καθ᾿ ἑκάστην ἡμέραν εὐλογήσω σε, καὶ αἰ-

νέσω τὸ ὄνομά σου εἰς τὸν αἰῶνα, καὶ εἰς τὸν 

αἰῶνα τοῦ αἰῶνος. 

Κύριε, καταφυγὴ ἐγενήθης ἡμῖν, ἐν γενεᾷ 

καὶ γενεᾷ. Ἐγὼ εἶπα· Κύριε, ἐλέησόν με· ἴα-

σαι τὴν ψυχήν μου, ὅτι ἥμαρτόν σοι. 

Κύριε, πρὸς σὲ κατέφυγον· δίδαξόν με τοῦ 

ποιεῖν τὸ θέλημά σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς· ἐν τῷ φωτί σου ὀ-

ψόμεθα φῶς. 

Παράτεινον τὸ ἔλεός σου τοῖς γινώσκουσί 

σε. 

Καταξίωσον, Κύριε, ἐν τῇ ἡμέρᾳ ταύτῃ ἀνα-

μαρτήτους φυλαχθῆναι ἡμᾶς. 

Εὐλογητὸς εἶ, Κύριε, ὁ Θεὸς τῶν Πατέρων 

ἡμῶν, καὶ αἰνετὸν καὶ δεδοξασμένον τὸ ὄνο-

μά σου εἰς τοὺς αἰῶνας. Ἀμήν. 

Γένοιτο, Κύριε, τὸ ἔλεός σου ἐφ᾿ ἡμᾶς, κα-

θάπερ ἠλπίσαμεν ἐπὶ σέ. 

Εὐλογητὸς εἶ, Κύριε· δίδαξόν με τὰ δικαιώ-

ματά σου. 

Εὐλογητὸς εἶ, Δέσποτα· συνέτισόν με τὰ δι-

καιώματά σου. 

Εὐλογητὸς εἶ, Ἅγιε· φώτισόν με τοῖς δικαιώ-

μασί σου. 

Κύριε, τὸ ἔλεός σου εἰς τὸν αἰῶνα· τὰ ἔργα 

τῶν χειρῶν σου μὴ παρίδῃς. 

Σοὶ πρέπει αἶνος, σοὶ πρέπει ὕμνος, σοὶ δόξα 

πρέπει, τῷ Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεί, καὶ εἰς τοὺς αἰῶνας 

τῶν αἰώνων. Ἀμήν. 
* * * 

ΤΑ ΠΛΗΡΩΤΙΚΑ 

* * * 

Εἶτα ὁ διάκονος λέγει τὰ Πληρωτικά, ὁ δὲ χορὸς ἀποκρίνεται εἰς 

μὲν τὰς δύο πρώτας δεήσεις διὰ τοῦ Κύριε, ἐλέησον, εἰς τὰς ἑ-

πομένας ἓξ διὰ τοῦ Παράσχου, Κύριε, εἰς δὲ τὴν τελευταίαν διὰ 

τοῦ Σοί, Κύριε. 

Πληρώσωμεν τὴν ἑωθινὴν δέησιν ἡμῶν τῷ Κυρίῳ. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ 

Θεός, τῆ σῇ χάριτι. 

Τὴν ἡμέραν πᾶσαν, τελείαν, ἁγίαν, εἰρηνικὴν καὶ ἀ-

ναμάρτητον παρὰ τοῦ Κυρίου αἰτησώμεθα. 

Ἄγγελον εἰρήνης, πιστὸν ὁδηγόν, φύλακα τῶν ψυχῶν 

καὶ τῶν σωμάτων ἡμῶν παρὰ τοῦ Κυρίου αἰτησώμε-

θα. 

Συγγνώμην καὶ ἄφεσιν τῶν ἁμαρτιῶν καὶ τῶν πλημ-

μελημάτων ἡμῶν παρὰ τοῦ Κυρίου αἰτησώμεθα. 

Τὰ καλὰ καὶ συμφέροντα ταῖς ψυχαῖς ἡμῶν καὶ εἰρή-

νην τῷ κόσμῳ παρὰ τοῦ Κυρίου αἰτησώμεθα. 

Τὸν ὑπόλοιπον χρόνον τῆς ζωῆς ἡμῶν ἐν εἰρήνῃ καὶ 

μετανοίᾳ ἐκτελέσαι παρὰ τοῦ Κυρίου αἰτησώμεθα. 

Χριστιανὰ τὰ τέλη τῆς ζωῆς ἡμῶν, ἀνώδυνα, ἀνεπαί-

σχυντα, εἰρηνικὰ καὶ καλὴν ἀπολογίαν τὴν ἐπὶ τοῦ 

φοβεροῦ βήματος τοῦ Χριστοῦ αἰτησώμεθα. 

Τῆς παναγίας, ἀχράντου, ὑπερευλογημένης, ἐνδόξου, 

δεσποίνης ἡμῶν, Θεοτόκου καὶ ἀειπαρθένου Μαρίας 

μετὰ πάντων τῶν ἁγίων μνημονεύσαντες, ἑαυτοὺς καὶ 

ἀλλήλους καὶ πᾶσαν τὴν ζωὴν ἡμῶν Χριστῷ τῷ Θεῷ 

παραθώμεθα. 

Ὁ ἱερεὺς ἐκφώνως· 

Ὅτι Θεὸς ἐλέους, οἰκτιρμῶν καὶ φιλανθρωπίας ὑπάρ-

χεις καὶ σοὶ τὴν δόξαν ἀναπέμπομεν, τῷ Πατρὶ καὶ τῷ 

Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς 

αἰῶνας τῶν αἰώνων. 

Ὁ χορός· Ἀμήν. 

Ὁ ἱερεὺς εὐλογῶν τὸν λαόν· Εἰρήνη πᾶσι. 

Ὁ χορός· Καὶ τῷ πνεύματί σου. 
Ὁ διάκονος· Τὰς κεφαλὰς ἡμῶν τῷ Κυρίῳ κλίνωμεν. 

Ὁ χορός· Σοί, Κύριε. 

Ὁ ἱερεὺς τὴν εὐχὴν τῆς κεφαλοκλισίας καὶ 

τὴν ἐκφώνησιν· 
Σὸν γάρ ἐστι τὸ ἐλεεῖν καὶ σῴζειν ἡμᾶς, ὁ Θεὸς ἡ-

μῶν, καὶ σοὶ τὴν δόξαν ἀναπέμπομεν, τῷ Πατρὶ καὶ 

τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ χορός· Ἀμήν. 
* * * 

ΤΑΞΙΣ ΕΥΑΓΓΕΛΙΟΥ   

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Ἰωάννην ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

ΕΥΑΓΓΕΛΙΟΝ ΙΑ´   (Ἰω. ιθ´ 38-42). 
Τῷ καιρῷ ἐκείνῳ, ἠρώτησε τὸν Πιλᾶτον Ἰωσὴφ ὁ ἀπὸ Ἀριμα-

θαίας, ὢν μαθητὴς τοῦ Ἰησοῦ, κεκρυμμένος δὲ διὰ τὸν φόβον 

τῶν Ἰουδαίων, ἵνα ἄρῃ τὸ σῶμα τοῦ Ἰησοῦ· καὶ ἐπέτρεψεν ὁ 

Πιλᾶτος. Ἦλθεν οὖν καὶ ἦρε τὸ σῶμα τοῦ Ἰησοῦ. Ἦλθε δὲ καὶ 

Νικόδημος ὁ ἐλθὼν πρὸς τὸν Ἰησοῦν νυκτὸς τὸ πρῶτον, φέρων 

μῖγμα σμύρνης καὶ ἀλόης ὡς λίτρας ἑκατόν. Ἔλαβον οὖν τὸ 

σῶμα τοῦ Ἰησοῦ καὶ ἔδησαν αὐτὸ ἐν ὀθονίοις μετὰ τῶν ἀρω-

μάτων, καθὼς ἔθος ἐστὶ τοῖς Ἰουδαίοις ἐνταφιάζειν. Ἦν δὲ ἐν 

τῷ τόπῳ ὅπου ἐσταυρώθη κῆπος, καὶ ἐν τῷ κήπῳ μνημεῖον 

καινόν, ἐν ᾧ οὐδέπω οὐδεὶς ἐτέθη· ἐκεῖ οὖν διὰ τὴν Παρασκευὴν 

τῶν Ἰουδαίων, ὅτι ἐγγὺς ἦν τὸ μνημεῖον, ἔθηκαν τὸν Ἰησοῦν. 

Ὁ α´ χορός· Δόξα τῇ μακροθυμίᾳ σου, Κύ-

ριε, δόξα σοι. 
* * * 

ΤΑ ΑΠΟΣΤΙΧΑ 
Καὶ μετὰ τὴν ἐκφώνησιν ψάλλομεν τὰ ἀπόστιχα.  

 Ἄρχεται δὲ ὁ β´ χορός.               Ἦχος α´. 
* * * 

Πᾶσα ἡ κτίσις, ἠλλοιοῦτο φόβῳ, θεωροῦσά 

σε, ἐν σταυρῷ κρεμάμενον Χριστέ· ὁ ἥλιος 

ἐσκοτίζετο, καὶ γῆς τὰ θεμέλια συνεταράτ-

τετο· τὰ πάντα συνέπασχον, τῷ τὰ πάντα 

κτίσαντι. Ὁ ἑκουσίως δι᾿ ἡμᾶς ὑπομείνας, 

Κύριε δόξα σοι. 

Στίχ. Διεμερίσαντο τὰ ἱμάτιά μου ἑαυτοῖς, καὶ 

ἐπὶ τὸν ἱματισμόν μου ἔβαλον κλῆρον. 

Θεοφάνους πρωτοθρόνου. Ἦχος β´. 

Λαὸς δυσσεβὴς καὶ παράνομος, ἵνα τί μελετᾷ 

κενά; ἵνα τί τὴν ζωὴν τῶν ἁπάντων, θανάτῳ 

κατεδίκασε; Μέγα θαῦμα! ὅτι ὁ Κτίστης τοῦ 

κόσμου, εἰς χεῖρας ἀνόμων παραδίδοται, καὶ 

ἐπὶ ξύλου ἀνυψοῦται ὁ φιλάνθρωπος, ἵνα 

τοὺς ἐν ᾍδῃ δεσμώτας, ἐλευθερώσῃ κράζον-

τας· Μακρόθυμε Κύριε δόξα σοι. 

Στίχ. Ἔδωκαν εἰς τὸ βρῶμά μου χολήν, καὶ 

εἰς τὴν δίψαν μου ἐπότισάν με ὄξος. 

Λέοντος τοῦ Δεσπότου. Ἦχος ὁ αὐτός. 

Σήμερον σὲ θεωροῦσα, ἡ ἄμεμπτος Παρθέ-

νος, ἐν Σταυρῷ Λόγε ἀναρτώμενον, ὀδυρο-

μένη μητρῷα σπλάγχνα, ἐτέτρωτο τὴν καρδί-

αν πικρῶς, καὶ στενάζουσα ὀδυνηρῶς, ἐκ βά-

θους ψυχῆς, παρειὰς σὺν θριξὶ καταξαίνου-

σα, κατετρύχετο· διὸ καὶ τὸ στῆθος τύπτου-

σα, ἀνέκραγε γοερῶς· Οἴμοι θεῖον Τέκνον! 

οἴμοι τὸ φῶς τοῦ κόσμου! τί ἔδυς ἐξ ὀ-

φθαλμῶν μου, ὁ Ἀμνὸς τοῦ Θεοῦ; ὅθεν αἱ 

στρατιαὶ τῶν Ἀσωμάτων, τρόμῳ συνείχοντο 

λέγουσαι· Ἀκατάληπτε Κύριε δόξα σοι. 

Στίχ. Ὁ δὲ Θεὸς Βασιλεὺς ἡμῶν πρὸ αἰώνων, 

εἰργάσατο σωτηρίαν ἐν μέσῳ τῆς γῆς. 

Τοῦ αὐτοῦ. Ἦχος ὁ αὐτός. 

Ἐπὶ ξύλου βλέπουσα, κρεμάμενον Χριστέ, 

σὲ τὸν πάντων κτίστην καὶ Θεόν, ἡ σὲ ἀσπό-

ρως τεκοῦσα, ἐβόα πικρῶς· Υἱέ μου, ποῦ τὸ 

κάλλος ἔδυ τῆς μορφῆς σου; οὐ φέρω κα-

θορᾶν σε, ἀδίκως σταυρούμενον· σπεῦσον 

οὖν ἀνάστηθι, ὅπως ἴδω κἀγώ, σοῦ τὴν ἐκ 

νεκρῶν, τριήμερον ἐξανάστασιν. 

Δόξα. Θεοφάνους. Ἦχος πλ. δ´. 

Κύριε, ἀναβαίνοντός σου ἐν τῷ σταυρῷ, φό-

βος καὶ τρόμος, ἐπέπεσε τῇ κτίσει· καὶ τὴν 

γῆν μὲν ἐκώλυες, καταπιεῖν τοὺς σταυροῦν-

τάς σε· τῷ δὲ ᾍδῃ ἐπέτρεπες, ἀναπέμπειν 

τοὺς δεσμίους, εἰς ἀναγέννησιν βροτῶν. Κρι-

τὰ ζώντων καὶ νεκρῶν, ζωὴν ἦλθες παρα-

σχεῖν, καὶ οὐ θάνατον· Φιλάνθρωπε δόξα 

σοι. 

Καὶ νῦν. Ἰωάννου μοναχοῦ. Ἦχος ὁ αὐτός. 

Ἤδη βάπτεται κάλαμος ἀποφάσεως, παρὰ 

κριτῶν ἀδίκων, καὶ Ἰησοῦς δικάζεται, καὶ 

κατακρίνεται σταυρῷ· καὶ πάσχει ἡ κτίσις, ἐν 

σταυρῷ καθορῶσα τὸν Κύριον. Ἀλλ᾿ ὁ φύσει 

σώματος, δι᾿ ἐμὲ πάσχων, ἀγαθὲ Κύριε δόξα 

σοι. 
* * * 

ΤΑΞΙΣ ΕΥΑΓΓΕΛΙΟΥ   

Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ ἁ-

γίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 
Ὁ ἱερεύς· Ἐκ τοῦ κατὰ Ματθαῖον ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 
* * * 

 

Ὁ διάκονος ἀναγινώσκει τὸ Εὐαγγέλιον ἀπὸ τοῦ ἄμβωνος. 

ΕΥΑΓΓΕΛΙΟΝ ΙΒ´   (Ματθ. κζ´ 62-66). 
Τῇ ἐπαύριον, ἥτις ἐστὶ μετὰ τὴν παρασκευήν, συνήχθησαν οἱ 

ἀρχιερεῖς καὶ οἱ Φαρισαῖοι πρὸς Πιλᾶτον λέγοντες· Κύριε, ἐ-

μνήσθημεν ὅτι ἐκεῖνος ὁ πλάνος εἶπεν ἔτι ζῶν. Μετὰ τρεῖς ἡμέ-

ρας ἐγείρομαι. Κέλευσον οὖν ἀσφαλισθῆναι τὸν τάφον ἕως τῆς 

τρίτης ἡμέρας, μήποτε ἐλθόντες οἱ μαθηταὶ αὐτοῦ νυκτὸς κλέ-

ψωσιν αὐτὸν καὶ εἴπωσι τῷ λαῷ, ἠγέρθη ἀπὸ τῶν νεκρῶν· καὶ 

ἔσται ἡ ἐσχάτη πλάνη χείρων τῆς πρώτης. Ἔφη αὐτοῖς ὁ Πιλᾶ-

τος· ἔχετε κουστωδίαν· ὑπάγετε ἀσφαλίσασθε ὡς οἴδατε. Οἱ δὲ 

πορευθέντες ἠσφαλίσαντο τὸν τάφον σφραγίσαντες τὸν λίθον 

μετὰ τῆς κουστωδίας. 

Ὁ α´ χορός· Δόξα σοι, Κύριε, δόξα σοι. 
* * * 

Εἶτα ὁ προεστὼς ἢ ὁ ἱερεύς· 
Ἀγαθὸν τὸ ἐξομολογεῖσθαι τῷ Κυρίῳ, καὶ ψάλλειν 

τῷ ὀνόματί σου, Ὕψιστε, τοῦ ἀναγγέλλειν τὸ πρωῒ τὸ 

ἔλεός σου καὶ τὴν ἀλήθειάν σου κατὰ νύκτα. (Ψαλμ. Ϟα´ 2-3) 

ΤΡΙΣΑΓΙΟΝ - ΑΠΟΛΥΤΙΚΙΟΝ 

Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν ἕνεκεν τοῦ ὀνόμα-

τός σου. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 
Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις καὶ ἡ 

δόξα, τοῦ Πατρὸς καὶ τοῦ Υἱοῦ καὶ τοῦ ἁγίου Πνεύμα-

τος, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ ψάλλομεν· 

Ἀπολυτίκιον. Ἦχος δ´. 

Ἐξηγόρασας ἡμᾶς, ἐκ τῆς κατάρας τοῦ νό-

μου, τῷ τιμίῳ σου Αἵματι· τῷ Σταυρῷ προ-

σηλωθείς, καὶ τῇ λόγχῃ κεντηθείς, τὴν ἀθα-

νασίαν ἐπήγασας ἀνθρώποις· Σωτὴρ ἡμῶν 

δόξα σοι.                                  (τρίς) 
* * * 

Η ΕΚΤΕΝΗΣ ΔΕΗΣΙΣ 
Εἶτα ὁ διάκονος (ἢ ὁ ἱερεὺς) τὴν ἐκτενῆ δέησιν, ὁ δὲ λαὸς εἰς 

ἑκάστην δέησιν τὸ Κύριε, ἐλέησον (τρίς), εἰς δὲ τὴν τελευταί-

αν ἅπαξ. 

Ἐλέησον ἡμᾶς, ὁ Θεός, κατὰ τὸ μέγα ἔλεός σου· δεό-

μεθά σου, ἐπάκουσον καὶ ἐλέησον. 

Ἔτι δεόμεθα ὑπὲρ τοῦ ἀρχιεπισκόπου ἡμῶν (Δεινός). 

Ἔτι δεόμεθα ὑπὲρ τῶν ἀδελφῶν ἡμῶν, τῶν ἱερέων, ἱ-

ερομονάχων, ἱεροδιακόνων καὶ μοναχῶν καὶ πάσης 

τῆς ἐν Χριστῷ ἡμῶν ἀδελφότητος. 

Ἔτι δεόμεθα ὑπὲρ ἐλέους, ζωῆς, εἰρήνης, ὑγείας, σω-

τηρίας, ἐπισκέψεως, συγχωρήσεως καὶ ἀφέσεως τῶν 

ἁμαρτιῶν τῶν δούλων τοῦ Θεοῦ πάντων τῶν εὐσε-

βῶν καὶ ὀρθοδόξων χριστιανῶν, τῶν κατοικούντων 

καὶ παρεπιδημούντων ἐν τῇ πόλει ταύτῃ, τῶν ἐνορι-

τῶν, ἐπιτρόπων, συνδρομητῶν καὶ ἀφιερωτῶν τῆς ἁ-

γίας ἐκκλησίας ταύτης. 

Ἔτι δεόμεθα ὑπὲρ τῶν μακαρίων καὶ ἀοιδίμων κτιτό-

ρων τοῦ ἁγίου ναοῦ τούτου (τῆς ἁγίας μονῆς ταύτης) 

καὶ ὑπὲρ πάντων τῶν προαναπαυσαμένων πατέρων 

καὶ ἀδελφῶν ἡμῶν, τῶν ἐνθάδε κειμένων καὶ ἁπαν-

ταχοῦ ὀρθοδόξων. 

Ἔτι δεόμεθα καὶ ὑπὲρ τῶν καρποφορούντων καὶ καλ-

λιεργούντων ἐν τῷ ἁγίῳ καὶ πανσέπτῳ ναῷ τούτῳ, 

κοπιώντων, ψαλλόντων, καὶ ὑπὲρ τοῦ περιεστῶτος 

λαοῦ, τοῦ ἀπεκδεχομένου τὸ παρὰ σοῦ μέγα καὶ πλού-

σιον ἔλεος. 

Ὁ ἱερεύς· Ὅτι ἐλεήμων καὶ φιλάνθρωπος Θεὸς ὑ-

πάρχεις καὶ σοὶ τὴν δόξαν ἀναπέμπομεν, τῷ Πατρὶ 

καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ χορός· Ἀμήν. 
* * * 

Η ΑΠΟΛΥΣΙΣ 

Ὁ διάκονος· Σοφία. 

Ὁ ἀναγνώστης· Εὐλόγησον. 
Ὁ ἱερεύς· Ὁ ὢν εὐλογητὸς Χριστὸς ὁ Θεὸς ἡμῶν πάντοτε, νῦν 

καὶ ἀεὶ καὶ εἰς τοὺς αἰῶνας τῶν αἰώνων. 

Ὁ προεστὼς ἢ ὁ ἀναγνώστης· 

Στερεώσαι Κύριος ὁ Θεὸς τὴν ἁγίαν καὶ ἀ-

μώμητον πίστιν τῶν εὐσεβῶν καὶ ὀρθοδό-

ξων χριστιανῶν σὺν τῇ ἁγίᾳ ἐκκλησίᾳ (ἢ 

μονῇ) ταύτῃ εἰς αἰῶνας αἰώνων. 
Ὁ ἱερεύς· Ὑπεραγία Θεοτόκε, σῶσον ἡμᾶς. 

Ὁ ἀναγνώστης· 

Τὴν τιμιωτέραν τῶν Χερουβὶμ * καὶ ἐνδο-

ξοτέραν ἀσυγκρίτως τῶν Σεραφίμ, * τὴν 

ἀδιαφθόρως Θεὸν Λόγον τεκοῦσαν, * τὴν 

ὄντως Θεοτόκον, * σὲ μεγαλύνομεν. 

Ὁ ἱερεὺς τὴν ἀπόλυσιν· 
Δόξα σοι, ὁ Θεός, ἡ ἐλπὶς ἡμῶν, δόξα σοι. 

Ὁ ἀναγνώστης· Δόξα. Καὶ νῦν. Κύριε, ἐλέ-

ησον γ´. Πάτερ ἅγιε, εὐλόγησον. 
Ὁ ἱερεύς· Ὁ ἐμπτυσμοὺς καὶ μαστίγας καὶ κολαφι-

σμοὺς καὶ σταυρὸν καὶ θάνατον ὑπομείνας διὰ τὴν 

τοῦ κόσμου σωτηρίαν Χριστὸς ὁ ἀληθινὸς Θεὸς ἡ-

μῶν, ταῖς πρεσβείαις τῆς παναχράντου καὶ παναμώ-

μου αὐτοῦ μητρός, δυνάμει τοῦ τιμίου καὶ ζωοποιοῦ 

σταυροῦ, προστασίαις τῶν τιμίων ἐπουρανίων δυνά-

μεων ἀσωμάτων, ἱκεσίαις τοῦ τιμίου καὶ ἐνδόξου, 

προφήτου προδρόμου καὶ βαπτιστοῦ Ἰωάννου, τῶν ἁ-

γίων ἐνδόξων καὶ πανευφήμων ἀποστόλων, τῶν ἁγί-

ων ἐνδόξων καὶ καλλινίκων μαρτύρων, τῶν ὁσίων 

καὶ θεοφόρων πατέρων ἡμῶν, τῶν ἁγίων καὶ δικαίων 

θεοπατόρων Ἰωακεὶμ καὶ Ἄννης καὶ πάντων τῶν ἁγί-

ων ἐλεήσαι καὶ σώσαι ἡμᾶς ὡς ἀγαθὸς καὶ φιλάν-

θρωπος. 

Δι᾿ εὐχῶν τῶν ἁγίων πατέρων ἡμῶν, Κύριε Ἰησοῦ, 

Χριστὲ ὁ Θεός, ἐλέησον ἡμᾶς. 

Ὁ λαός· Ἀμήν. 
* * * * * 

* * * * * 

ΑΙ ΜΕΓΑΛΑΙ ΩΡΑΙ 

(Τελοῦνται τῇ Μ. Παρασκευῇ πρωΐ). 
* * * * * 

ΩΡΑ ΠΡΩΤΗ 
* * * * * 

Ὁ ἱερεύς· Εὐλογητὸς ὁ Θεὸς ἡμῶν, πάντοτε, νῦν 

καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Ὁ ἱερεύς· Δόξα σοι, ὁ Θεὸς ἡμῶν, δόξα σοι. 

Βασιλεῦ οὐράνιε, Παράκλητε, τὸ Πνεῦμα τῆς ἀληθεί-

ας, ὁ πανταχοῦ παρὼν καὶ τὰ πάντα πληρῶν, ὁ θη-

σαυρὸς τῶν ἀγαθῶν καὶ ζωῆς χορηγός, ἐλθὲ καὶ σκή-

νωσον ἐν ἡμῖν καὶ καθάρισον ἡμᾶς ἀπὸ πάσης κηλῖ-

δος καὶ σῶσον, ἀγαθέ, τὰς ψυχὰς ἡμῶν. 

Ὁ ἀναγνώστης· Ἀμήν. 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν ἕνεκεν τοῦ ὀνόμα-

τός σου. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 
Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις καὶ ἡ 

δόξα, τοῦ Πατρὸς καὶ τοῦ Υἱοῦ καὶ τοῦ ἁγίου Πνεύμα-

τος, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Κύριε, ἐλέησον (12άκις). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Δεῦτε προσκυνήσωμεν καὶ προσπέσωμεν τῷ 

βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς Ψαλμούς·  Ψαλμὸς ε´ (5). 

Τὰ ῥήματά μου ἐνώτισαι, Κύριε, σύνες τῆς 

κραυγῆς μου. 

Πρόσχες τῇ φωνῇ τῆς δεήσεώς μου, ὁ βασι-

λεύς μου καὶ ὁ Θεός μου· ὅτι πρὸς σὲ προ-

σεύξομαι, Κύριε. 

Τὸ πρωῒ εἰσακούσῃ τῆς φωνῆς μου· τὸ πρωῒ 

παραστήσομαί σοι καὶ ἐπόψει με· ὅτι οὐχὶ 

Θεὸς θέλων ἀνομίαν σὺ εἶ. 

Οὐ παροικήσει σοι πονηρευόμενος, οὐδὲ δι-

αμενοῦσι παράνομοι κατέναντι τῶν ὀφθαλ-

μῶν σου. 

Ἐμίσησας πάντας τοὺς ἐργαζομένους τὴν ἀ-

νομίαν· ἀπολεῖς πάντας τοὺς λαλοῦντας τὸ 

ψεῦδος. 

Ἄνδρα αἱμάτων καὶ δόλιον βδελύσσεται Κύ-

ριος. 

Ἐγὼ δὲ ἐν τῷ πλήθει τοῦ ἐλέους σου εἰσε-

λεύσομαι εἰς τὸν οἶκόν σου, προσκυνήσω 

πρὸς ναὸν ἅγιόν σου ἐν φόβῳ σου. 

Κύριε, ὁδήγησόν με ἐν τῇ δικαιοσύνῃ σου ἕ-

νεκα τῶν ἐχθρῶν μου, κατεύθυνον ἐνώπιόν 

σου τὴν ὁδόν μου. 

Ὅτι οὐκ ἔστιν ἐν τῷ στόματι αὐτῶν ἀλήθεια· 

ἡ καρδία αὐτῶν ματαία. 

Τάφος ἀνεῳγμένος ὁ λάρυγξ αὐτῶν, ταῖς 

γλώσσαις αὐτῶν ἐδολιοῦσαν. 

Κρῖνον αὐτούς, ὁ Θεός. Ἀποπεσάτωσαν ἀπὸ 

τῶν διαβουλιῶν αὐτῶν. 

Κατὰ τὸ πλῆθος τῶν ἀσεβειῶν αὐτῶν ἔξω-

σον αὐτούς, ὅτι παρεπίκρανάν σε, Κύριε. 

Καὶ εὐφρανθείησαν πάντες οἱ ἐλπίζοντες ἐπὶ 

σέ· εἰς αἰῶνα ἀγαλλιάσονται, καὶ κατασκη-

νώσεις ἐν αὐτοῖς, καὶ καυχήσονται ἐν σοὶ 

πάντες οἱ ἀγαπῶντες τὸ ὄνομά σου. 

Ὅτι σὺ εὐλογήσεις δίκαιον· Κύριε, ὡς ὅπλῳ 

εὐδοκίας ἐστεφάνωσας ἡμᾶς. 

Ψαλμὸς β´ (2). 

Ἱνατί ἐφρύαξαν ἔθνη καὶ λαοὶ ἐμελέτησαν 

κενά; Παρέστησαν οἱ βασιλεῖς τῆς γῆς, καὶ 

οἱ ἄρχοντες συνήχθησαν ἐπὶ τὸ αὐτό, κατὰ 

τοῦ Κυρίου καὶ κατὰ τοῦ χριστοῦ αὐτοῦ. 

Διαῤῥήξωμεν τοὺς δεσμοὺς αὐτῶν, καὶ ἀ-

ποῤῥίψωμεν ἀφ᾿ ἡμῶν τὸν ζυγὸν αὐτῶν. 

Ὁ κατοικῶν ἐν οὐρανοῖς ἐκγελάσεται αὐ-

τούς, καὶ ὁ Κύριος ἐκμυκτηριεῖ αὐτούς. 

Τότε λαλήσει πρὸς αὐτοὺς ἐν ὀργῇ αὐτοῦ, 

καὶ ἐν τῷ θυμῷ αὐτοῦ ταράξει αὐτούς. 

Ἐγὼ δὲ κατεστάθην βασιλεὺς ὑπ᾿ αὐτοῦ ἐπὶ 

Σιὼν ὄρος τὸ ἅγιον αὐτοῦ, διαγγέλλων τὸ 

πρόσταγμα Κυρίου. 

Κύριος εἶπε πρός με· Υἱός μου εἶ σύ. Ἐγὼ 

σήμερον γεγέννηκά σε. 

Αἴτησαι παρ᾿ ἐμοῦ, καὶ δώσω σοι ἔθνη τὴν 

κληρονομίαν σου, καὶ τὴν κατάσχεσίν σου 

τὰ πέρατα τῆς γῆς. 

Ποιμανεῖς αὐτοὺς ἐν ῥάβδῳ σιδηρᾷ, ὡς 

σκεύη κεραμέως συντρίψεις αὐτούς. 

Καὶ νῦν, βασιλεῖς, σύνετε· παιδεύθητε, πάν-

τες οἱ κρίνοντες τὴν γῆν. 

Δουλεύσατε τῷ Κυρίῳ ἐν φόβῳ, καὶ ἀγαλλι-

ᾶσθε αὐτῷ ἐν τρόμῳ. 

Δράξασθε παιδείας, μήποτε ὀργισθῇ Κύριος 

καὶ ἀπολεῖσθε ἐξ ὁδοῦ δικαίας. Ὅταν ἐκκαυ-

θῇ ἐν τάχει ὁ θυμὸς αὐτοῦ. 

Μακάριοι πάντες οἱ πεποιθότες ἐπ᾿ αὐτῷ. 

Ψαλμὸς κα´ (21). 

Ὁ Θεός, ὁ Θεός μου, πρόσχες μοι· ἵνατί ἐγ-

κατέλιπές με; μακρὰν ἀπὸ τῆς σωτηρίας μου 

οἱ λόγοι τῶν παραπτωμάτων μου. 

Ὁ Θεός μου, κεκράξομαι ἡμέρας, καὶ οὐκ εἰ-

σακούσῃ· καὶ νυκτός, καὶ οὐκ εἰς ἄνοιαν ἐ-

μοί. 

Σὺ δὲ ἐν ἁγίῳ κατοικεῖς, ὁ ἔπαινος τοῦ Ἰσρα-

ήλ. 

Ἐπὶ σοὶ ἤλπισαν οἱ πατέρες ἡμῶν, ἤλπισαν 

καὶ ἐῤῥύσω αὐτούς. 

Πρὸς σὲ ἐκέκραξαν καὶ ἐσώθησαν, ἐπὶ σοὶ 

ἤλπισαν καὶ οὐ κατῃσχύνθησαν. 

Ἐγὼ δέ εἰμι σκώληξ καὶ οὐκ ἄνθρωπος, ὄνει-

δος ἀνθρώπων καὶ ἐξουθένημα λαοῦ. 

Πάντες οἱ θεωροῦντές με ἐξεμυκτήρισάν με, 

ἐλάλησαν ἐν χείλεσιν, ἐκίνησαν κεφαλήν. 

Ἤλπισεν ἐπὶ Κύριον, ῥυσάσθω αὐτόν, σω-

σάτω αὐτόν, ὅτι θέλει αὐτόν. 

Ὅτι σὺ εἶ ὁ ἐκσπάσας με ἐκ γαστρός, ἡ ἐλπίς 

μου ἀπὸ μαστῶν τῆς μητρός μου. 

Ἐπὶ σὲ ἐπεῤῥίφην ἐκ μήτρας. Ἀπὸ γαστρὸς 

μητρός μου Θεός μου εἶ σύ. 

Μὴ ἀποστῇς ἀπ᾿ ἐμοῦ. Ὅτι θλῖψις ἐγγύς, ὅτι 

οὐκ ἔστιν ὁ βοηθῶν μοι. 

Περιεκύκλωσάν με μόσχοι πολλοί, ταῦροι 

πίονες περιέσχον με. 

Ἤνοιξαν ἐπ᾿ ἐμὲ τὸ στόμα αὐτῶν, ὡς λέων 

ἁρπάζων καὶ ὠρυόμενος. 

Ὡσεὶ ὕδωρ ἐξεχύθη, καὶ διεσκορπίσθη πάντα 

τὰ ὀστᾶ μου· ἐγενήθη ἡ καρδία μου ὡσεὶ κη-

ρὸς τηκόμενος ἐν μέσῳ τῆς κοιλίας μου. 

Ἐξηράνθη ὡς ὄστρακον ἡ ἰσχύς μου, καὶ ἡ 

γλῶσσά μου κεκόλληται τῷ λάρυγγί μου, καὶ 

εἰς χοῦν θανάτου κατήγαγές με. 

Ὅτι ἐκύκλωσάν με κύνες πολλοί, συναγωγὴ 

πονηρευομένων περιέσχον με. 

Ὤρυξαν χεῖράς μου καὶ πόδας μου· ἐξηρίθ-

μησαν πάντα τὰ ὀστᾶ μου· αὐτοὶ δὲ κατενόη-

σαν καὶ ἐπεῖδόν με. 

Διεμερίσαντο τὰ ἱμάτιά μου ἑαυτοῖς καὶ ἐπὶ 

τὸν ἱματισμόν μου ἔβαλον κλῆρον. 

Σὺ δέ, Κύριε, μὴ μακρύνῃς τὴν βοήθειάν σου 

ἀπ᾿ ἐμοῦ, εἰς τὴν ἀντίληψίν μου πρόσχες. 

Ῥῦσαι ἀπὸ ῥομφαίας τὴν ψυχήν μου καὶ ἐκ 

χειρὸς κυνὸς τὴν μονογενῆ μου. 

Σῶσόν με ἐκ στόματος λέοντος καὶ ἀπὸ κε-

ράτων μονοκερώτων τὴν ταπείνωσίν μου. 

Διηγήσομαι τὸ ὄνομά σου τοῖς ἀδελφοῖς μου, 

ἐν μέσῳ ἐκκλησίας ὑμνήσω σε. 

Οἱ φοβούμενοι τὸν Κύριον αἰνέσατε αὐτόν, 

ἅπαν τὸ σπέρμα Ἰακὼβ δοξάσατε αὐτόν. Φο-

βηθήτω δὴ ἀπ᾿ αὐτοῦ ἅπαν τὸ σπέρμα Ἰσρα-

ήλ. 

Ὅτι οὐκ ἐξουδένωσεν, οὐδὲ προσώχθισε τῇ 

δεήσει τοῦ πτωχοῦ, οὐδὲ ἀπέστρεψε τὸ πρό-

σωπον αὐτοῦ ἀπ᾿ ἐμοῦ· καὶ ἐν τῷ κεκραγέναι 

με πρὸς αὐτὸν εἰσήκουσέ με. 

Παρὰ σοῦ ὁ ἔπαινός μου· ἐν ἐκκλησίᾳ μεγά-

λῃ ἐξομολογήσομαί σοι· τὰς εὐχάς μου ἀπο-

δώσω ἐνώπιον τῶν φοβουμένων σε. 

Φάγονται πένητες καὶ ἐμπλησθήσονται, καὶ 

αἰνέσουσι Κύριον οἱ ἐκζητοῦντες αὐτόν· ζή-

σονται αἱ καρδίαι αὐτῶν εἰς αἰῶνα αἰῶνος. 

Μνησθήσονται καὶ ἐπιστραφήσονται πρὸς 

Κύριον πάντα τὰ πέρατα τῆς γῆς καὶ προ-

σκυνήσουσιν ἐνώπιον αὐτοῦ πᾶσαι αἱ πατρι-

αὶ τῶν ἐθνῶν. 

Ὅτι τοῦ Κυρίου ἡ βασιλεία καὶ αὐτὸς δεσπό-

ζει τῶν ἐθνῶν. 

Ἔφαγον καὶ προσεκύνησαν πάντες οἱ πίονες 

τῆς γῆς· ἐνώπιον αὐτοῦ προπεσοῦνται πάντες 

οἱ καταβαίνοντες εἰς γῆν. 

Καὶ ἡ ψυχή μου αὐτῷ ζῇ, καὶ τὸ σπέρμα μου 

δουλεύσει αὐτῷ. 

Ἀναγγελήσεται τῷ Κυρίῳ γενεὰ ἡ ἐρχομένη, 

καὶ ἀναγγελοῦσι τὴν δικαιοσύνην αὐτοῦ λαῷ 

τῷ τεχθησομένῳ, ὃν ἐποίησεν ὁ Κύριος. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 

ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα. Ἦχος α´. 

Σταυρωθέντος σου Χριστέ, ἀνῃρέθη ἡ τυ-

ραννίς, ἐπατήθη ἡ δύναμις τοῦ ἐχθροῦ· οὔτε 

γὰρ Ἄγγελος οὐκ ἄνθρωπος, ἀλλ᾿ αὐτὸς ὁ 

Κύριος, ἔσωσας ἡμᾶς· δόξα σοι. 

Καὶ νῦν. Θεοτοκίον. 

Τί σε καλέσωμεν, ὦ Κεχαριτωμένη; Οὐρα-

νόν; ὅτι ἀνέτειλας τὸν Ἥλιον τῆς δικαιοσύ-

νης. Παράδεισον; ὅτι ἐβλάστησας τὸ ἄνθος 

τῆς ἀφθαρσίας. Παρθένον; ὅτι ἔμεινας ἄφθο-

ρος. Ἁγνὴν Μητέρα; ὅτι ἔσχες σαῖς ἁγίαις 

ἀγκάλαις Υἱόν, τὸν πάντων Θεόν· αὐτὸν ἱκέ-

τευε, σωθῆναι τὰς ψυχὰς ἡμῶν. 

Καὶ ψάλλομεν τὰ παρόντα ἰδιόμελα, ἀρχομέ-

νου τοῦ α´ χοροῦ. Ὁ δὲ διάκονος θυμιᾷ διὰ κατζίου. 

Ἦχος πλ. δ´. 

Σήμερον τοῦ Ναοῦ τὸ καταπέτασμα, εἰς ἔ-

λεγχον ῥήγνυται τῶν παρανόμων, καὶ τὰς ἰ-

δίας ἀκτῖνας, ὁ ἥλιος κρύπτει, Δεσπότην ὁ-

ρῶν σταυρούμενον. 

Στίχ. Ἱνατί ἐφρύαξαν ἔθνη, καὶ λαοὶ ἐμελέτη-

σαν κενά; 

Ὡς πρόβατον ἐπὶ σφαγήν, ἤχθης Χριστὲ Βα-

σιλεῦ, καὶ ὡς ἀμνὸς ἄκακος, προσηλώθης τῷ 

σταυρῷ, ὑπὸ τῶν παρανόμων ἀνδρῶν, διὰ 

τὰς ἁμαρτίας ἡμῶν Φιλάνθρωπε. 

Δόξα Πατρὶ καὶ Υἱῷ καὶ ἁγίῳ Πνεύματι. 
Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Τοῖς συλλαβοῦσί σε παρανόμοις, ἀνεχόμε-

νος, οὕτως ἐβόας Κύριε· Εἰ καὶ ἐπατάξατε 

τὸν ποιμένα, καὶ διεσκορπίσατε τὰ δώδεκα 

πρόβατα, τοὺς μαθητάς μου, ἠδυνάμην πλεί-

ους, ἢ δώδεκα λεγεῶνας, παραστῆσαι Ἀγγέ-

λων· ἀλλὰ μακροθυμῶ, ἵνα πληρωθῇ, ἃ ἐδή-

λωσα ὑμῖν, διὰ τῶν προφητῶν μου, ἄδηλα 

καὶ κρύφια. Κύριε δόξα σοι. 
* * * * * 

Η ΠΡΟΦΗΤΕΙΑ 
* * * * * 

Ὁ ἀναγνώστης· 

Προκείμενον. Ἦχος δ´. Ψαλμὸς μ´. 

Ἡ καρδία αὐτοῦ συνήγαγεν ἀνομίαν ἑαυτῷ, 

ἐξεπορεύετο ἔξω καὶ ἐλάλει ἐπὶ τὸ αὐτό. (μ´ 7) 

Στίχ. α´. Κατ᾿ ἐμοῦ ἐψιθύριζον πάντες οἱ ἐχθροί 

μου, κατ᾿ ἐμοῦ ἐλογίζοντο κακά μοι. (μ´ 8) 

Στίχ. β´. Λόγον παράνομον κατέθεντο κατ᾿ 

ἐμοῦ· Μὴ ὁ κοιμώμενος οὐχὶ προσθήσει τοῦ 

ἀναστῆναι; (μ´ 9) 

Προφητείας Ζαχαρίου τὸ Ἀνάγνωσμα    (ια´ 10-13). 

Τάδε λέγει Κύριος· Λήψομαι τὴν ῥάβδον 

μου τὴν καλήν, καὶ ἀποῤῥίψω αὐτήν, τοῦ δι-

ασκεδάσαι τὴν διαθήκην μου, ἣν διεθέμην 

πρὸς πάντας τοὺς λαούς· καὶ διασκεδασθή-

σεται ἐν τῇ ἡμέρᾳ ἐκείνῃ, καὶ γνώσονται οἱ 

Χαναναῖοι τὰ πρόβατα τὰ φυλασσόμενά μοι, 

διότι λόγος Κυρίου ἐστί. Καὶ ἐρῶ πρὸς αὐ-

τούς. Εἰ καλὸν ἐνώπιον ὑμῶν ἐστι, δότε τὸν 

μισθόν μου, ἢ ἀπείπασθε· καὶ ἔστησαν τὸν 

μισθόν μου, τριάκοντα ἀργυροῦς. Καὶ εἶπε 

Κύριος πρός με· Κάθες αὐτοὺς εἰς τὸ χωνευ-

τήριον, καὶ σκέψομαι εἰ δόκιμόν ἐστιν, ὃν 

τρόπον ἐδοκιμάσθην ὑπὲρ αὐτῶν. Καὶ ἔλα-

βον τοὺς τριάκοντα ἀργυροῦς, καὶ ἐνέβαλον 

αὐτοὺς εἰς τὸν οἶκον Κυρίου εἰς τὸ χωνευτή-

ριον, καθὰ συνέταξέ μοι Κύριος. 

* * * * * 

Ο ΑΠΟΣΤΟΛΟΣ 
* * * * * 

Πρὸς Γαλάτας ἐπιστολῆς Παύλου  τὸ Ἀνά-

γνωσμα (Ϛ´ 14-18). 

Ἀδελφοί, ἐμοὶ μὴ γένοιτο καυχᾶσθαι, εἰ μὴ 

ἐν τῷ Σταυρῷ τοῦ Κυρίου ἡμῶν Ἰησοῦ Χρι-

στοῦ· δι᾿ οὗ ἐμοὶ κόσμος ἐσταύρωται, κἀγὼ 

τῷ κόσμῳ. Ἐν γὰρ Χριστῷ Ἰησοῦ οὔτε περι-

τομή τι ἰσχύει, οὔτε ἀκροβυστία, ἀλλὰ καινὴ 

κτίσις. Καὶ ὅσοι τῷ κανόνι τούτῳ στοιχήσου-

σιν, εἰρήνη ἐπ᾿ αὐτούς, καὶ ἔλεος, καὶ ἐπὶ τὸν 

Ἰσραὴλ τοῦ Θεοῦ. Τοῦ λοιποῦ, κόπους μοι 

μηδεὶς παρεχέτω· ἐγὼ γὰρ τὰ στίγματα τοῦ 

Κυρίου Ἰησοῦ ἐν τῷ σώματί μου βαστάζω. 

Ἡ χάρις τοῦ Κυρίου ἡμῶν Ἰησοῦ Χριστοῦ 

μετὰ τοῦ πνεύματος ὑμῶν, ἀδελφοί. Ἀμήν. 

* * * * * 

ΤΟ ΕΥΑΓΓΕΛΙΟΝ 

* * * * * 

Ὁ διάκονος· Σοφία· ὀρθοί· ἀκούσωμεν τοῦ 

ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ ἱερεύς· Ἐκ τοῦ κατὰ Ματθαῖον ἁγίου Εὐ-

αγγελίου τὸ ἀνάγνωσμα. 

Ὁ λαός· Δόξα σοι, Κύριε, δόξα σοι. 

Ὁ διάκονος· Πρόσχωμεν. 

Ὁ ἱερεὺς ἀναγινώσκει τὸ Εὐαγγέλιον. 

(Ματθ. κζ´ 1-56). 

Τῷ καιρῷ ἐκείνῳ πρωΐας γενομένης συμβούλιον ἔλαβον 

πάντες οἱ ἀρχιερεῖς καὶ οἱ πρεσβύτεροι τοῦ λαοῦ κατὰ 

τοῦ Ἰησοῦ ὥστε θανατῶσαι αὐτόν· καὶ δήσαντες αὐτὸν 

ἀπήγαγον καὶ παρέδωκαν αὐτὸν Ποντίῳ Πιλάτῳ τῷ ἡγε-

μόνι. 

Τότε ἰδὼν Ἰούδας ὁ παραδιδοὺς αὐτὸν ὅτι κατεκρίθη, με-

ταμεληθεὶς ἀπέστρεψε τὰ τριάκοντα ἀργύρια τοῖς ἀρχιε-

ρεῦσι καὶ τοῖς πρεσβυτέροις λέγων· Ἥμαρτον παραδοὺς 

αἷμα ἀθῷον. Οἱ δὲ εἶπον· Τί πρὸς ἡμᾶς; Σὺ ὄψει. Καὶ ῥί-

ψας τὰ ἀργύρια ἐν τῷ ναῷ ἀνεχώρησε, καὶ ἀπελθὼν ἀ-

πήγξατο. 

Οἱ δὲ ἀρχιερεῖς λαβόντες τὰ ἀργύρια εἶπον· Οὐκ ἔξεστι 

βαλεῖν αὐτὰ εἰς τὸν κορβανᾶν, ἐπεὶ τιμὴ αἵματός ἐστι. 

Συμβούλιον δὲ λαβόντες ἠγόρασαν ἐξ αὐτῶν τὸν ἀγρὸν 

τοῦ κεραμέως εἰς ταφὴν τοῖς ξένοις· διὸ ἐκλήθη ὁ ἀγρὸς 

ἐκεῖνος ἀγρὸς αἵματος ἕως τῆς σήμερον. Τότε ἐπληρώθη 

τὸ ῥηθὲν διὰ Ἱερεμίου τοῦ προφήτου λέγοντος· «καὶ ἔλα-

βον τὰ τριάκοντα ἀργύρια, τὴν τιμὴν τοῦ τετιμημένου ὃν 

ἐτιμήσαντο ἀπὸ υἱῶν Ἰσραήλ, καὶ ἔδωκαν αὐτὰ εἰς τὸν ἀ-

γρὸν τοῦ κεραμέως, καθὰ συνέταξέ μοι Κύριος». 

Ὁ δὲ Ἰησοῦς ἔστη ἔμπροσθεν τοῦ ἡγεμόνος· καὶ ἐπηρώ-

τησεν αὐτὸν ὁ ἡγεμὼν λέγων· Σὺ εἶ ὁ βασιλεὺς τῶν Ἰου-

δαίων; Ὁ δὲ Ἰησοῦς ἔφη αὐτῷ· Σὺ λέγεις. Καὶ ἐν τῷ κα-

τηγορεῖσθαι αὐτὸν ὑπὸ τῶν ἀρχιερέων καὶ τῶν πρεσβυτέ-

ρων οὐδὲν ἀπεκρίνατο. Τότε λέγει αὐτῷ ὁ Πιλᾶτος· Οὐκ 

ἀκούεις πόσα σου καταμαρτυροῦσι; Καὶ οὐκ ἀπεκρίθη 

αὐτῷ πρὸς οὐδὲ ἓν ῥῆμα, ὥστε θαυμάζειν τὸν ἡγεμόνα 

λίαν. 

Κατὰ δὲ ἑορτὴν εἰώθει ὁ ἡγεμὼν ἀπολύειν ἕνα τῷ ὄχλῳ 

δέσμιον, ὃν ἤθελον. Εἶχον δὲ τότε δέσμιον ἐπίσημον λε-

γόμενον Βαραββᾶν. Συνηγμένων οὖν αὐτῶν εἶπεν αὐτοῖς 

ὁ Πιλᾶτος· Τίνα θέλετε ἀπολύσω ὑμῖν; Βαραββᾶν ἢ Ἰη-

σοῦν τὸν λεγόμενον Χριστόν; ᾜδει γὰρ ὅτι διὰ φθόνον 

παρέδωκαν αὐτόν. 

Καθημένου δὲ αὐτοῦ ἐπὶ τοῦ βήματος ἀπέστειλε πρὸς αὐ-

τὸν ἡ γυνὴ αὐτοῦ λέγουσα· Μηδέν σοι καὶ τῷ δικαίῳ ἐ-

κείνῳ· πολλὰ γὰρ ἔπαθον σήμερον κατ᾿ ὄναρ δι᾿ αὐτόν. 

Οἱ δὲ ἀρχιερεῖς καὶ οἱ πρεσβύτεροι ἔπεισαν τοὺς ὄχλους 

ἵνα αἰτήσωνται τὸν Βαραββᾶν, τὸν δὲ Ἰησοῦν ἀπολέσω-

σιν. Ἀποκριθεὶς δὲ ὁ ἡγεμὼν εἶπεν αὐτοῖς· Τίνα θέλετε ἀ-

πὸ τῶν δύο ἀπολύσω ὑμῖν; Οἱ δὲ εἶπον· Βαραββᾶν. Λέγει 

αὐτοῖς ὁ Πιλᾶτος· Τί οὖν ποιήσω Ἰησοῦν τὸν λεγόμενον 

Χριστόν; Λέγουσιν αὐτῷ πάντες· Σταυρωθήτω. Ὁ δὲ ἡγε-

μὼν ἔφη· Τί γάρ κακὸν ἐποίησεν; Οἱ δὲ περισσῶς ἔκρα-

ζον λέγοντες· Σταυρωθήτω. 

Ἰδὼν δὲ ὁ Πιλᾶτος ὅτι οὐδὲν ὠφελεῖ, ἀλλὰ μᾶλλον θόρυ-

βος γίνεται, λαβὼν ὕδωρ ἀπενίψατο τὰς χεῖρας ἀπέναντι 

τοῦ ὄχλου λέγων· Ἀθῶός εἰμι ἀπὸ τοῦ αἵματος τοῦ δικαί-

ου τούτου· ὑμεῖς ὄψεσθε. Καὶ ἀποκριθεὶς πᾶς ὁ λαὸς εἶ-

πε· Τὸ αἷμα αὐτοῦ ἐφ᾿ ἡμᾶς καὶ ἐπὶ τὰ τέκνα ἡμῶν. Τότε 

ἀπέλυσεν αὐτοῖς τὸν Βαραββᾶν, τὸν δὲ Ἰησοῦν φραγγε-

λώσας παρέδωκεν ἵνα σταυρωθῇ. 



 29 

Τότε οἱ στρατιῶται τοῦ ἡγεμόνος παραλαβόντες τὸν Ἰη-

σοῦν εἰς τὸ πραιτώριον συνήγαγον ἐπ᾿ αὐτὸν ὅλην τὴν 

σπεῖραν· καὶ ἐκδύσαντες αὐτὸν περιέθηκαν αὐτῷ χλαμύ-

δα κοκκίνην, καὶ πλέξαντες στέφανον ἐκ ἀκανθῶν ἐπέθη-

καν ἐπὶ τὴν κεφαλὴν αὐτοῦ καὶ κάλαμον ἐπὶ τὴν δεξιὰν 

αὐτοῦ, καὶ γονυπετήσαντες ἔμπροσθεν αὐτοῦ ἐνέπαιζον 

αὐτῷ λέγοντες· Χαῖρε ὁ βασιλεὺς τῶν Ἰουδαίων· καὶ ἐμ-

πτύσαντες εἰς αὐτὸν ἔλαβον τὸν κάλαμον καὶ ἔτυπτον εἰς 

τὴν κεφαλὴν αὐτοῦ. 

Καὶ ὅτε ἐνέπαιξαν αὐτῷ, ἐξέδυσαν αὐτὸν τὴν χλαμύδα 

καὶ ἐνέδυσαν αὐτὸν τὰ ἱμάτια αὐτοῦ, καὶ ἀπήγαγον αὐτὸν 

εἰς τὸ σταυρῶσαι. Ἐξερχόμενοι δὲ εὗρον ἄνθρωπον Κυ-

ρηναῖον ὀνόματι Σίμωνα· τοῦτον ἠγγάρευσαν ἵνα ἄρῃ 

τὸν σταυρὸν αὐτοῦ. 

Καὶ ἐλθόντες εἰς τόπον λεγόμενον Γολγοθᾶ, ὅ ἐστι λεγό-

μενος κρανίου τόπος, ἔδωκαν αὐτῷ πιεῖν ὄξος μετὰ χο-

λῆς μεμιγμένον· καὶ γευσάμενος οὐκ ἤθελε πιεῖν. Σταυ-

ρώσαντες δὲ αὐτὸν διεμερίσαντο τὰ ἱμάτια αὐτοῦ βαλόν-

τες κλῆρον, [ἵνα πληρωθῇ τὸ ῥηθὲν ὑπὸ τοῦ προφήτου· 

«διεμερίσαντο τὰ ἱμάτιά μου ἑαυτοῖς, καὶ ἐπὶ τὸν ἱματι-

σμόν μου ἔβαλον κλῆρον»,] καὶ καθήμενοι ἐτήρουν αὐ-

τὸν ἐκεῖ. Καὶ ἐπέθηκαν ἐπάνω τῆς κεφαλῆς αὐτοῦ τὴν αἰ-

τίαν αὐτοῦ γεγραμμένην· Οὗτός ἐστιν Ἰησοῦς ὁ βασιλεὺς 

τῶν Ἰουδαίων. Τότε σταυροῦνται σὺν αὐτῷ δύο λῃσταί, 

εἷς ἐκ δεξιῶν καὶ εἷς ἐξ εὐωνύμων. 

Οἱ δὲ παραπορευόμενοι ἐβλασφήμουν αὐτὸν κινοῦντες 

τὰς κεφαλὰς αὐτῶν καὶ λέγοντες· Ὁ καταλύων τὸν ναὸν 

καὶ ἐν τρισὶν ἡμέραις οἰκοδομῶν! σῶσον σεαυτόν· εἰ Υἱ-

ὸς εἶ τοῦ Θεοῦ, κατάβηθι ἀπὸ τοῦ σταυροῦ. Ὁμοίως δὲ 

καὶ οἱ ἀρχιερεῖς ἐμπαίζοντες μετὰ τῶν γραμματέων καὶ 

πρεσβυτέρων καὶ Φαρισαίων ἔλεγον· Ἄλλους ἔσωσεν, ἑ-

αυτὸν οὐ δύναται σῶσαι· εἰ βασιλεὺς Ἰσραήλ ἐστι, κατα-

βάτω νῦν ἀπὸ τοῦ σταυροῦ καὶ πιστεύσομεν αὐτῷ· πέποι-

θεν ἐπὶ τὸν Θεόν, ῥυσάσθω νῦν αὐτόν, εἰ θέλει αὐτόν· εἶ-

πε γὰρ ὅτι Θεοῦ εἰμι Υἱός. Τὸ δ᾿ αὐτὸ καὶ οἱ λῃσταὶ οἱ 

συσταυρωθέντες αὐτῷ ὠνείδιζον αὐτόν. 

Ἀπὸ δὲ ἕκτης ὥρας σκότος ἐγένετο ἐπὶ πᾶσαν τὴν γῆν ἕ-

ως ὥρας ἐνάτης. Περὶ δὲ τὴν ἐνάτην ὥραν ἀνεβόησεν ὁ 

Ἰησοῦς φωνῇ μεγάλῃ λέγων· «Ἠλὶ Ἠλί, λιμᾶ σαβαχθα-

νί;», τοῦτ᾿ ἔστι, Θεέ μου Θεέ μου, ἱνατί με ἐγκατέλιπες; 

Τινὲς δὲ τῶν ἐκεῖ ἑστώτων ἀκούσαντες ἔλεγον ὅτι Ἠλίαν 

φωνεῖ οὗτος. Καὶ εὐθέως δραμὼν εἷς ἐξ αὐτῶν καὶ λαβὼν 

σπόγγον πλήσας τε ὄξους καὶ περιθεὶς καλάμῳ ἐπότιζεν 

αὐτόν. Οἱ δὲ λοιποὶ ἔλεγον· Ἄφες ἴδωμεν εἰ ἔρχεται Ἠλί-

ας σώσων αὐτόν. 

Ὁ δὲ Ἰησοῦς πάλιν κράξας φωνῇ μεγάλῃ ἀφῆκε τὸ πνεῦ-

μα. Καὶ ἰδοὺ τὸ καταπέτασμα τοῦ ναοῦ ἐσχίσθη εἰς δύο 

ἀπὸ ἄνωθεν ἕως κάτω, καὶ ἡ γῆ ἐσείσθη καὶ αἱ πέτραι ἐ-

σχίσθησαν, καὶ τὰ μνημεῖα ἀνεῴχθησαν καὶ πολλὰ σώ-

ματα τῶν κεκοιμημένων ἁγίων ἠγέρθη, καὶ ἐξελθόντες ἐκ 

τῶν μνημείων, μετὰ τὴν ἔγερσιν αὐτοῦ εἰσῆλθον εἰς τὴν 

ἁγίαν πόλιν καὶ ἐνεφανίσθησαν πολλοῖς. Ὁ δὲ ἑκατόν-

ταρχος καὶ οἱ μετ᾿ αὐτοῦ τηροῦντες τὸν Ἰησοῦν, ἰδόντες 

τὸν σεισμὸν καὶ τὰ γενόμενα ἐφοβήθησαν σφόδρα λέγον-

τες· Ἀληθῶς Θεοῦ Υἱὸς ἦν οὗτος. 

Ἦσαν δὲ ἐκεῖ καὶ γυναῖκες πολλαὶ ἀπὸ μακρόθεν θεω-

ροῦσαι, αἵτινες ἠκολούθησαν τῷ Ἰησοῦ ἀπὸ τῆς Γαλιλαί-

ας διακονοῦσαι αὐτῷ· ἐν αἷς ἦν Μαρία ἡ Μαγδαληνή, 

καὶ Μαρία ἡ τοῦ Ἰακώβου καὶ Ἰωσῆ μήτηρ, καὶ ἡ μήτηρ 

τῶν υἱῶν Ζεβεδαίου. 

Ὁ α´ χορός· Δόξα τῇ μακροθυμίᾳ σου, Κύ-

ριε, δόξα σοι. 

Ὁ ἀναγνώστης· 

Τὰ διαβήματά μου κατεύθυνον κατὰ τὸ λόγι-

όν σου, καὶ μὴ κατακυριευσάτω μου πᾶσα ἀ-

νομία. 

Λύτρωσαί με ἀπὸ συκοφαντίας ἀνθρώπων, 

καὶ φυλάξω τὰς ἐντολάς σου. 

Τὸ πρόσωπόν σου ἐπίφανον ἐπὶ τὸν δοῦλόν 

σου, καὶ δίδαξόν με τὰ δικαιώματά σου. 

Πληρωθήτω τὸ στόμα μου αἰνέσεώς σου, 

Κύριε, ὅπως ὑμνήσω τὴν δόξαν σου, ὅλην 

τὴν ἡμέραν τὴν μεγαλοπρέπειάν σου. 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν ἕνεκεν τοῦ ὀνόμα-

τός σου. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-

ναμις καὶ ἡ δόξα, τοῦ Πατρὸς καὶ τοῦ Υἱοῦ 

καὶ τοῦ ἁγίου Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ κοντάκιον. Ἦχος πλ. δ´. 

Τὸν δι᾿ ἡμᾶς σταυρωθέντα, δεῦτε πάντες ὑ-

μνήσωμεν· αὐτὸν γὰρ κατεῖδε Μαρία, ἐπὶ 

τοῦ ξύλου καὶ ἔλεγεν· Εἰ καὶ σταυρὸν ὑπομέ-

νεις, σὺ ὑπάρχεις ὁ Υἱὸς καὶ Θεός μου. 

Κύριε, ἐλέησον (40άκις). 

Καὶ τὴν παροῦσαν εὐχήν. 

Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 

καὶ ἐπὶ γῆς προσκυνούμενος καὶ δοξαζόμε-

νος Χριστὸς ὁ Θεός, ὁ μακρόθυμος, ὁ πολυέ-

λεος, ὁ πολυεύσπλαγχνος, ὁ τοὺς δικαίους ἀ-

γαπῶν καὶ τοὺς ἁμαρτωλοὺς ἐλεῶν, ὁ πάντας 

καλῶν πρὸς σωτηρίαν διὰ τῆς ἐπαγγελίας 

τῶν μελλόντων ἀγαθῶν· αὐτός, Κύριε, πρόσ-

δεξαι καὶ ἡμῶν ἐν τῇ ὥρᾳ ταύτῃ τὰς ἐντεύ-

ξεις καὶ ἴθυνον τὴν ζωὴν ἡμῶν πρὸς τὰς ἐν-

τολάς σου. Τὰς ψυχὰς ἡμῶν ἁγίασον· τὰ σώ-

ματα ἅγνισον· τοὺς λογισμοὺς διόρθωσον· 

τὰς ἐννοίας κάθαρον· καὶ ῥῦσαι ἡμᾶς ἀπὸ 

πάσης θλίψεως, κακῶν καὶ ὀδύνης. Τείχισον 

ἡμᾶς ἁγίοις σου ἀγγέλοις, ἵνα, τῇ παρεμβολῇ 

αὐτῶν φρουρούμενοι καὶ ὁδηγούμενοι, κα-

ταντήσωμεν εἰς τὴν ἑνότητα τῆς πίστεως καὶ 

εἰς τὴν ἐπίγνωσιν τῆς ἀπροσίτου σου δόξης· 

ὅτι εὐλογητὸς εἶ εἰς τοὺς αἰῶνας τῶν αἰώ-

νων. Ἀμήν. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-

τέραν ἀσυγκρίτως τῶν Σεραφίμ, * τὴν ἀδια-

φθόρως Θεὸν Λόγον τεκοῦσαν, * τὴν ὄντως 

Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ Θεὸς οἰκτειρήσαι ἡμᾶς καὶ εὐλογήσαι ἡ-

μᾶς, ἐπιφάναι τὸ πρόσωπον αὐτοῦ ἐφ᾿ ἡμᾶς 

καὶ ἐλεήσαι ἡμᾶς. 

Καὶ τὴν παροῦσαν εὐχήν. 

Χριστέ, τὸ φῶς τὸ ἀληθινόν, τὸ φωτίζον καὶ ἁγιάζον 

πάντα ἄνθρωπον ἐρχόμενον εἰς τὸν κόσμον, σημειω-

θήτω ἐφ᾿ ἡμᾶς τὸ φῶς τοῦ προσώπου σου, ἵνα ἐν αὐ-

τῷ ὀψώμεθα φῶς τὸ ἀπρόσιτον· καὶ κατεύθυνον τὰ 

διαβήματα ἡμῶν πρὸς ἐργασίαν τῶν ἐντολῶν σου· 

πρεσβείαις τῆς παναχράντου σου Μητρός, καὶ πάντων 

σου τῶν Ἁγίων. 

Ὁ ἀναγνώστης· Ἀμήν. 

* * * * * 

ΩΡΑ ΤΡΙΤΗ 

* * * * * 

Δεῦτε προσκυνήσωμεν καὶ προσπέσωμεν τῷ 

βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς Ψαλμούς·     Ψαλμὸς λδ´ (34). 

Δίκασον, Κύριε, τοὺς ἀδικοῦντάς με· πολέ-

μησον τοὺς πολεμοῦντάς με. 

Ἐπιλαβοῦ ὅπλου καὶ θυρεοῦ καὶ ἀνάστηθι 

εἰς τὴν βοήθειάν μου. 

Ἔκχεον ῥομφαίαν καὶ σύγκλεισον ἐξ ἐναντί-

ας τῶν καταδιωκόντων με· εἶπον τῇ ψυχῇ 

μου· Σωτηρία σου ἐγώ εἰμι. 

Αἰσχυνθήτωσαν καὶ ἐντραπήτωσαν οἱ ζη-

τοῦντες τὴν ψυχήν μου· ἀποστραφήτωσαν 

εἰς τὰ ὀπίσω καὶ καταισχυνθήτωσαν οἱ λογι-

ζόμενοί μοι κακά. 

Γενηθήτωσαν ὡσεὶ χνοῦς κατὰ πρόσωπον ἀ-

νέμου καὶ ἄγγελος Κυρίου ἐκθλίβων αὐτούς. 

Γενηθήτω ἡ ὁδὸς αὐτῶν σκότος καὶ ὀλίσθη-

μα καὶ ἄγγελος Κυρίου καταδιώκων αὐτούς. 

Ὅτι δωρεὰν ἔκρυψάν μοι διαφθορὰν παγίδος 

αὐτῶν, μάτην ὠνείδισαν τὴν ψυχήν μου. 

Ἐλθέτω αὐτῷ παγίς, ἣν οὐ γινώσκει, καὶ ἡ 

θήρα, ἣν ἔκρυψε, συλλαβέτω αὐτόν, καὶ ἐν 

τῇ παγίδι πεσεῖται ἐν αὐτῇ. 

Ἡ δὲ ψυχή μου ἀγαλλιάσεται ἐπὶ τῷ Κυρίῳ, 

τερφθήσεται ἐπὶ τῷ σωτηρίῳ αὐτοῦ. 

Πάντα τὰ ὀστᾶ μου ἐροῦσι· Κύριε, Κύριε, τίς 

ὅμοιός σοι; 

Ῥυόμενος πτωχὸν ἐκ χειρὸς στερεωτέρων 

αὐτοῦ καὶ πτωχὸν καὶ πένητα ἀπὸ τῶν διαρ-

παζόντων αὐτόν. 

Ἀναστάντες μοι μάρτυρες ἄδικοι, ἃ οὐκ ἐγί-

νωσκον ἠρώτων με. 

Ἀνταπεδίδοσάν μοι πονηρὰ ἀντὶ ἀγαθῶν καὶ 

ἀτεκνίαν τῇ ψυχῇ μου. 

Ἐγὼ δέ, ἐν τῷ αὐτοὺς παρενοχλεῖν μοι, ἐνε-

δυόμην σάκκον· καὶ ἐταπείνουν ἐν νηστείᾳ 

τὴν ψυχήν μου καὶ ἡ προσευχή μου εἰς κόλ-

πον μου ἀποστραφήσεται. 

Ὡς πλησίον, ὡς ἀδελφῷ ἡμετέρῳ, οὕτως εὐ-

ηρέστουν· ὡς πενθῶν καὶ σκυθρωπάζων, οὕ-

τως ἐταπεινούμην. 

Καὶ κατ᾿ ἐμοῦ εὐφράνθησαν καὶ συνήχθη-

σαν· συνήχθησαν ἐπ᾿ ἐμὲ μάστιγες καὶ οὐκ 

ἔγνων· διεσχίσθησαν καὶ οὐ κατενύγησαν. 

Ἐπείρασάν με, ἐξεμυκτήρισάν με μυκτηρι-

σμῷ, ἔβρυξαν ἐπ᾿ ἐμὲ τοὺς ὀδόντας αὐτῶν. 

Κύριε, πότε ἐπόψει; ἀποκατάστησον τὴν ψυ-

χήν μου ἀπὸ τῆς κακουργίας αὐτῶν, ἀπὸ λε-

όντων τὴν μονογενῆ μου. 

Ἐξομολογήσομαί σοι ἐν ἐκκλησίᾳ πολλῇ, ἐν 

λαῷ βαρεῖ αἰνέσω σε. 

Μὴ ἐπιχαρείησάν με οἱ ἐχθραίνοντές μοι ἀδί-

κως, οἱ μισοῦντές με δωρεὰν καὶ διανεύοντες 

ὀφθαλμοῖς. 

Ὅτι ἐμοὶ μὲν εἰρηνικὰ ἐλάλουν καὶ ἐπ᾿ ὀρ-

γὴν δόλους διελογίζοντο. 

Καὶ ἐπλάτυναν ἐπ᾿ ἐμὲ τὸ στόμα αὐτῶν· εἶ-

πον· Εὖγε, εὖγε, εἶδον οἱ ὀφθαλμοὶ ἡμῶν! 

Εἶδες, Κύριε, μὴ παρασιωπήσῃς· Κύριε, μὴ 

ἀποστῇς ἀπ᾿ ἐμοῦ. 

Ἐξεγέρθητι, Κύριε, καὶ πρόσχες τῇ κρίσει 

μου, ὁ Θεός μου καὶ ὁ Κύριός μου, εἰς τὴν 

δίκην μου. 

Κρῖνόν με, Κύριε, κατὰ τὴν δικαιοσύνην 

σου, Κύριε ὁ Θεός μου, καὶ μὴ ἐπιχαρείησάν 

μοι. 

Μὴ εἴποισαν ἐν καρδίαις αὑτῶν· Εὖγε, εὖγε 

τῇ ψυχῇ ἡμῶν· μὴ δὲ εἴποιεν· Κατεπίομεν 

αὐτόν. 

Αἰσχυνθείησαν καὶ ἐντραπείησαν ἅμα οἱ ἐπι-

χαίροντες τοῖς κακοῖς μου· Ἐνδυσάσθωσαν 

αἰσχύνην καὶ ἐντροπὴν οἱ μεγαλοῤῥημονοῦν-

τες ἐπ᾿ ἐμέ. 

Ἀγαλλιάσθωσαν καὶ εὐφρανθήτωσαν οἱ θέ-

λοντες τὴν δικαιοσύνην μου, καὶ εἰπάτωσαν 

διαπαντός· Μεγαλυνθήτω ὁ Κύριος, οἱ θέ-

λοντες τὴν εἰρήνην τοῦ δούλου αὐτοῦ. 

Καὶ ἡ γλῶσσά μου μελετήσει τὴν δικαιοσύ-

νην σου, ὅλην τὴν ἡμέραν τὸν ἔπαινόν σου. 

Ψαλμὸς ρη´ (108). 

Ὁ Θεός, τὴν αἴνεσίν μου μὴ παρασιωπήσῃς· 

ὅτι στόμα ἁμαρτωλοῦ, καὶ στόμα δολίου ἐπ᾿ 

ἐμὲ ἠνοίχθη. 

Ἐλάλησαν κατ᾿ ἐμοῦ γλώσσῃ δολίᾳ, καὶ λό-

γοις μίσους ἐκύκλωσάν με, καὶ ἐπολέμησάν 

με δωρεάν. 

Ἀντὶ τοῦ ἀγαπᾶν με, ἐνδιέβαλλόν με, ἐγὼ δὲ 

προσηυχόμην. 

Καὶ ἔθεντο κατ᾿ ἐμοῦ κακὰ ἀντὶ ἀγαθῶν, καὶ 

μῖσος ἀντὶ τῆς ἀγαπήσεώς μου. 

Κατάστησον ἐπ᾿ αὐτὸν ἁμαρτωλόν, καὶ διά-

βολος στήτω ἐκ δεξιῶν αὐτοῦ. 

Ἐν τῷ κρίνεσθαι αὐτὸν ἐξέλθοι καταδεδικα-

σμένος, καὶ ἡ προσευχὴ αὐτοῦ γενέσθω εἰς 

ἁμαρτίαν. 

Γενηθήτωσαν αἱ ἡμέραι αὐτοῦ ὀλίγαι, καὶ 

τὴν ἐπισκοπὴν αὐτοῦ λάβοι ἕτερος. 

Γενηθήτωσαν οἱ υἱοὶ αὐτοῦ ὀρφανοί, καὶ ἡ 

γυνὴ αὐτοῦ χήρα. 

Σαλευόμενοι μεταναστήτωσαν οἱ υἱοὶ αὐτοῦ, 

καὶ ἐπαιτησάτωσαν· ἐκβληθήτωσαν ἐκ τῶν 

οἰκοπέδων αὐτῶν. 

Ἐξερευνησάτω δανειστὴς πάντα, ὅσα ὑπάρ-

χει αὐτῷ, καὶ διαρπασάτωσαν ἀλλότριοι τοὺς 

πόνους αὐτοῦ. 

Μὴ ὑπαρξάτω αὐτῷ ἀντιλήπτωρ, μηδὲ γενη-

θήτω οἰκτίρμων τοῖς ὀρφανοῖς αὐτοῦ. 

Γενηθήτω τὰ τέκνα αὐτοῦ εἰς ἐξολόθρευσιν, 

ἐν γενεᾷ μιᾷ ἐξαλειφθείη τὸ ὄνομα αὐτοῦ. 

Ἀναμνησθείη ἡ ἀνομία τῶν πατέρων αὐτοῦ 

ἔναντι Κυρίου, καὶ ἡ ἁμαρτία τῆς μητρὸς αὐ-

τοῦ μὴ ἐξαλειφθείη. 

Γενηθήτωσαν ἐναντίον Κυρίου διαπαντός, 

καὶ ἐξολοθρευθείη ἐκ γῆς τὸ μνημόσυνον 

αὐτῶν. 

Ἀνθ᾿ ὧν οὐκ ἐμνήσθη ποιῆσαι ἔλεος· καὶ κα-

τεδίωξεν ἄνθρωπον πένητα καὶ πτωχὸν καὶ 

κατανενυγμένον τῇ καρδίᾳ τοῦ θανατῶσαι. 

Καὶ ἠγάπησε κατάραν, καὶ ἥξει αὐτῷ· καὶ 

οὐκ ἠθέλησεν εὐλογίαν, καὶ μακρυνθήσεται 

ἀπ᾿ αὐτοῦ. 

Καὶ ἐνεδύσατο κατάραν ὡς ἱμάτιον, καὶ εἰ-

σῆλθεν ὡσεὶ ὕδωρ εἰς τὰ ἔγκατα αὐτοῦ καὶ 

ὡσεὶ ἔλαιον ἐν τοῖς ὀστέοις αὐτοῦ. 

Γενηθήτω αὐτῷ ὡς ἱμάτιον, ὃ περιβάλλεται, 

καὶ ὡσεὶ ζώνη, ἣν διαπαντὸς περιζώννυται. 

Τοῦτο τὸ ἔργον τῶν ἐνδιαβαλλόντων με πα-

ρὰ Κυρίου καὶ τῶν λαλούντων πονηρὰ κατὰ 

τῆς ψυχῆς μου. 

Καὶ σύ, Κύριε, ποίησον μετ᾿ ἐμοῦ, ἕνεκεν 

τοῦ ὀνόματός σου, ὅτι χρηστὸν τὸ ἔλεός σου. 

Ῥῦσαί με, ὅτι πτωχὸς καὶ πένης εἰμὶ ἐγώ, καὶ 

ἡ καρδία μου τετάρακται ἐντός μου. 

Ὡσεὶ σκιὰ ἐν τῷ ἐκκλῖναι αὐτὴν ἀντανῃρέ-

θην, ἐξετινάχθην ὡσεὶ ἀκρίδες. 

Τὰ γόνατά μου ἠσθένησαν ἀπὸ νηστείας, καὶ 

ἡ σάρξ μου ἠλλοιώθη δι᾿ ἔλαιον. 

Κἀγὼ ἐγενήθην ὄνειδος αὐτοῖς· εἴδοσάν με, 

ἐσάλευσαν κεφαλὰς αὐτῶν. 

Βοήθησόν μοι, Κύριε ὁ Θεός μου, καὶ σῶσόν 

με κατὰ τὸ ἔλεός σου. 

Καὶ γνώτωσαν, ὅτι ἡ χείρ σου αὕτη, καὶ σύ, 

Κύριε, ἐποίησας αὐτήν. 

Καταράσονται αὐτοί, καὶ σὺ εὐλογήσεις· οἱ 

ἐπανιστάμενοί μοι αἰσχυνθήτωσαν, ὁ δὲ δοῦ-

λός σου εὐφρανθήσεται. 

Ἐνδυσάσθωσαν οἱ ἐνδιαβάλλοντές με ἐντρο-

πὴν καὶ περιβαλέσθωσαν ὡς διπλοΐδα αἰσχύ-

νην αὐτῶν. 

Ἐξομολογήσομαι τῷ Κυρίῳ σφόδρα ἐν τῷ 

στόματί μου καὶ ἐν μέσῳ πολλῶν αἰνέσω αὐ-

τόν. 

Ὅτι παρέστη ἐκ δεξιῶν πένητος, τοῦ σῶσαι 

ἐκ τῶν καταδιωκόντων τὴν ψυχήν μου. 

Ψαλμὸς ν´ (50). 

Ἐλέησόν με, ὁ Θεός, κατὰ τὸ μέγα ἔλεός 

σου, καὶ κατὰ τὸ πλῆθος τῶν οἰκτιρμῶν σου 

ἐξάλειψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς ἀνομίας μου 

καὶ ἀπὸ τῆς ἁμαρτίας μου καθάρισόν με. 

Ὅτι τὴν ἀνομίαν μου ἐγὼ γινώσκω, καὶ ἡ ἁ-

μαρτία μου ἐνώπιόν μού ἐστι διαπαντός. 

Σοὶ μόνῳ ἥμαρτον καὶ τὸ πονηρὸν ἐνώπιόν 

σου ἐποίησα. Ὅπως ἂν δικαιωθῇς ἐν τοῖς λό-

γοις σου καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁ-

μαρτίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας· τὰ ἄδηλα καὶ 

τὰ κρύφια τῆς σοφίας σου ἐδήλωσάς μοι. 

Ῥαντιεῖς με ὑσσώπῳ καὶ καθαρισθήσομαι· 

πλυνεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην, 

ἀγαλλιάσονται ὀστέα τεταπεινωμένα. 

Ἀπόστρεψον τὸ πρόσωπόν σου ἀπὸ τῶν ἁ-

μαρτιῶν μου καὶ πάσας τὰς ἀνομίας μου ἐξά-

λειψον. 

Καρδίαν καθαρὰν κτίσον ἐν ἐμοί, ὁ Θεός, 

καὶ πνεῦμα εὐθὲς ἐγκαίνισον ἐν τοῖς ἐγκάτοις 

μου. 

Μὴ ἀποῤῥίψῃς με ἀπὸ τοῦ προσώπου σου 

καὶ τὸ πνεῦμά σου τὸ ἅγιον μὴ ἀντανέλῃς 

ἀπ᾿ ἐμοῦ. 

Ἀπόδος μοι τὴν ἀγαλλίασιν τοῦ σωτηρίου 

σου καὶ πνεύματι ἡγεμονικῷ στήριξόν με. 

Διδάξω ἀνόμους τὰς ὁδούς σου, καὶ ἀσεβεῖς 

ἐπὶ σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς 

σωτηρίας μου, ἀγαλλιάσεται ἡ γλῶσσά μου 

τὴν δικαιοσύνην σου. 

Κύριε, τὰ χείλη μου ἀνοίξεις, καὶ τὸ στόμα 

μου ἀναγγελεῖ τὴν αἴνεσίν σου. 

Ὅτι εἰ ἠθέλησας θυσίαν, ἔδωκα ἄν· ὁλοκαυ-

τώματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον, καρ-

δίαν συντετριμμένην καὶ τεταπεινωμένην ὁ 

Θεὸς οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ σου τὴν Σι-

ών, καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀνα-

φορὰν καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου 

μόσχους. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 

ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα. Ἦχος πλ. β´. 

Κύριε, κατέκρινάν σε οἱ Ἰουδαῖοι θανάτῳ, 

τὴν ζωὴν τῶν ἁπάντων· οἱ τὴν Ἐρυθρὰν ῥά-

βδῳ πεζεύσαντες, σταυρῷ σε προσήλωσαν· 

καὶ οἱ ἐκ πέτρας μέλι θηλάσαντες, χολήν σοι 

προσήνεγκαν· ἀλλ᾿ ἑκὼν ὑπέμεινας, ἵνα ἡ-

μᾶς ἐλευθερώσῃς, τῆς δουλείας τοῦ ἐχθροῦ· 

Χριστὲ ὁ Θεὸς δόξα σοι. 

Καὶ νῦν. Θεοτοκίον. 

Θεοτόκε, σὺ εἶ ἡ ἄμπελος ἡ ἀληθινή, ἡ βλα-

στήσασα, τὸν καρπὸν τῆς ζωῆς. Σὲ ἱκετεύο-

μεν, πρέσβευε Δέσποινα, μετὰ τῶν Ἀποστό-

λων, καὶ πάντων τῶν Ἁγίων, ἐλεηθῆναι τὰς 

ψυχὰς ἡμῶν. 

Καὶ ψάλλομεν τὰ παρόντα ἰδιόμελα ἀρχο-

μένου τοῦ β´ χοροῦ. Ὁ δὲ διάκονος θυμιᾷ δι-

ὰ κατζίου. 

Ἦχος πλ. δ´. 

Διὰ τὸν φόβον τῶν Ἰουδαίων, ὁ φίλος σου 

καὶ ὁ πλησίον Πέτρος, ἠρνήσατό σε Κύριε, 

καὶ ὀδυρόμενος οὕτως ἐβόα· Τῶν δακρύων 

μου μὴ παρασιωπήσῃς· εἶπα γὰρ φυλάξαι 

τὴν πίστιν Οἰκτίρμον, καὶ οὐκ ἐφύλαξα· καὶ 

ἡμῶν τὴν μετάνοιαν, οὕτω δέξαι, καὶ ἐλέη-

σον ἡμᾶς. 

Στίχ. Τὰ ῥήματά μου ἐνώτισαι, Κύριε· σύνες 

τῆς κραυγῆς μου. 

Πρὸ τοῦ τιμίου σου Σταυροῦ, στρατιωτῶν 

ἐμπαιζόντων σε Κύριε, αἱ νοεραὶ στρατιαὶ 

κατεπλήττοντο· ἀνεδήσω γὰρ στέφανον ὕ-

βρεως, ὁ τὴν γῆν ζωγραφήσας τοῖς ἄνθεσι, 

καὶ τὴν χλαῖναν χλευαζόμενος ἐφόρεσας, ὁ 

νεφέλαις περιβάλλων τὸ στερέωμα· τοιαύτῃ 

γὰρ οἰκονομίᾳ, ἐγνώσθη σου ἡ εὐσπλαγχνία 

Χριστέ, τὸ μέγα ἔλεος δόξα σοι. 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς  

αἰῶνας τῶν αἰώνων. Ἀμήν. 

Ἦχος πλ. α´. 

Ἑλκόμενος ἐπὶ σταυροῦ, οὕτως ἐβόας Κύριε· 

Διὰ ποῖον ἔργον, θέλετέ με σταυρῶσαι Ἰου-

δαῖοι; ὅτι τοὺς παραλύτους ὑμῶν συνέσφιγ-

ξα; ὅτι τοὺς νεκροὺς ὡς ἐξ ὕπνου ἀνέστησα; 

Αἱμόῤῥουν ἰασάμην, Χαναναίαν ἠλέησα· διὰ 

ποῖον ἔργον, θέλετέ με φονεῦσαι Ἰουδαῖοι; 

ἀλλ᾿ ὄψεσθε εἰς ὃν νῦν ἐκκεντᾶτε, Χριστὸν 

παράνομοι. 
* * * * * 

Η ΠΡΟΦΗΤΕΙΑ 
* * * * * 

Ὁ ἀναγνώστης· 

Προκείμενον· Ἦχος δ´. Ψαλμὸς λζ´ (37). 

Ὅτι ἐγὼ εἰς μάστιγας ἕτοιμος, καὶ ἡ ἀλγηδών 

μου ἐνώπιόν μού ἐστι διαπαντός. (λζ´ 18) 

Στίχ. α´. Κύριε, μὴ τῷ θυμῷ σου ἐλέγξῃς με, 

μηδὲ τῇ ὀργῇ σου παιδεύσῃς με. (λζ´ 2) 

Στίχ. β´. Οἱ δὲ ἐχθροί μου ζῶσι καὶ κεκραταί-

ωνται ὑπὲρ ἑμέ, καὶ ἐπληθύνθησαν οἱ μι-

σοῦντές με ἀδίκως. (λζ´ 20) 

Προφητείας Ἡσαΐου τὸ Ἀνάγνωσμα (ν´ 4-11). 

Κύριος δίδωσί μοι γλῶσσαν παιδείας, τοῦ 

γνῶναι ἡνίκα δεῖ εἰπεῖν λόγον· ἔθηκέ με πρωῒ 

πρωΐ, προσέθηκέ μοι ὠτίον τοῦ ἀκούειν, καὶ 

ἡ παιδεία Κυρίου ἀνοίγει μου τὰ ὦτα· ἐγὼ δὲ 

οὐκ ἀπειθῶ, οὐδὲ ἀντιλέγω. Τὸν νῶτόν μου 

ἔδωκα εἰς μάστιγας, τὰς δὲ σιαγόνας μου εἰς 

ῥαπίσματα, τὸ δὲ πρόσωπόν μου οὐκ ἀπέ-

στρεψα ἀπὸ αἰσχύνης ἐμπτυσμάτων· καὶ Κύ-

ριος, Κύριος βοηθός μου ἐγενήθη. Διὰ τοῦτο 

οὐκ ἐνετράπην, ἀλλ᾿ ἔθηκα τὸ πρόσωπόν 

μου ὡς στερεὰν πέτραν· καὶ ἔγνων, ὅτι οὐ μὴ 

αἰσχυνθῶ, ὅτι ἐγγίζει ὁ δικαιώσας με. Τίς ὁ 

κρινόμενός μοι; ἀντιστήτω μοι ἅμα· καὶ τίς ὁ 

κρινόμενός μοι; ἐγγισάτω μοι. Ἰδοὺ Κύριος, 

Κύριος βοηθήσει μοι, τὶς κακώσει με; ἰδοὺ 

πάντες ὑμεῖς, ὡς ἱμάτιον, παλαιωθήσεσθε, 

καὶ ὡς σὴς καταφάγεται ὑμᾶς. 

Τίς ἐν ὑμῖν ὁ φοβούμενος τὸν Κύριον; ὑπα-

κουσάτω τῆς φωνῆς τοῦ παιδὸς αὐτοῦ. Οἱ 

πορευόμενοι ἐν σκότει, καὶ οὐκ ἔστιν αὐτοῖς 

φῶς, πεποίθατε ἐπὶ τῷ ὀνόματι Κυρίου, καὶ 

ἀντιστηρίσασθε ἐπὶ τῷ Θεῷ. 

Ἰδοὺ πάντες ὑμεῖς ὡς πῦρ καίετε, καὶ κατι-

σχύετε φλόγα· πορεύεσθε τῷ φωτὶ τοῦ πυρὸς 

ὑμῶν, καὶ τῇ φλογί, ᾗ ἐξεκαύσατε· δι᾿ ἐμὲ ἐ-

γένετο ταῦτα ὑμῖν· ἐν λύπῃ κοιμηθήσεσθε. 

* * * * * 

Ο ΑΠΟΣΤΟΛΟΣ 
* * * * * 

Πρὸς Ῥωμαίους Ἐπιστολῆς Παύλου  

τὸ Ἀνάγνωσμα (ε´ 6-10). 

Ἀδελφοί, ἔτι Χριστὸς ὄντων ἡμῶν ἀσθενῶν, 

κατὰ καιρὸν ὑπὲρ ἀσεβῶν ἀπέθανε. Μόλις 

γὰρ ὑπὲρ δικαίου τις ἀποθανεῖται· ὑπὲρ γὰρ 

τοῦ ἀγαθοῦ τάχα τις καὶ τολμᾷ ἀποθανεῖν. 

Συνίστησι δὲ τὴν ἑαυτοῦ ἀγάπην εἰς ἡμᾶς ὁ 

Θεός, ὅτι ἔτι, ἁμαρτωλῶν ὄντων ἡμῶν, Χρι-

στὸς ὑπὲρ ἡμῶν ἀπέθανε. Πολλῷ οὖν μᾶλ-

λον, δικαιωθέντες νῦν ἐν τῷ Αἵματι αὐτοῦ 

σωθησόμεθα δι᾿ αὐτοῦ ἀπὸ τῆς ὀργῆς. Εἰ 

γὰρ ἐχθροὶ ὄντες κατηλλάγημεν τῷ Θεῷ διὰ 

τοῦ θανάτου τοῦ Υἱοῦ αὐτοῦ, πολλῷ μᾶλλον 

καταλλαγέντες σωθησόμεθα ἐν τῇ ζωῇ αὐ-

τοῦ. 
* * * * * 

ΤΟ ΕΥΑΓΓΕΛΙΟΝ 

* * * * * 

Ὁ διάκονος· Σοφία· ὀρθοί· ἀκούσωμεν τοῦ 

ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ ἱερεύς· Ἐκ τοῦ κατὰ Μᾶρκον ἁγίου Εὐαγ-

γελίου τὸ ἀνάγνωσμα. 

Ὁ λαός· Δόξα σοι, Κύριε, δόξα σοι. 

Ὁ διάκονος· Πρόσχωμεν. 

Ὁ ἱερεὺς ἀναγινώσκει τὸ Εὐαγγέλιον. 

(Μαρκ. ιε´ 16-41). 
Τῷ καιρῷ ἐκείνῳ, οἱ στρατιῶται ἀπήγαγον τὸν Ἰη-

σοῦν ἔσω τῆς αὐλῆς, ὅ ἐστι πραιτώριον, καὶ συγκα-

λοῦσιν ὅλην τὴν σπεῖραν· καὶ ἐνδύουσιν αὐτὸν πορ-

φύραν καὶ περιτιθέασιν αὐτῷ πλέξαντες ἀκάνθινον 

στέφανον, καὶ ἤρξαντο ἀσπάζεσθαι αὐτόν· Χαῖρε ὁ 

βασιλεὺς τῶν Ἰουδαίων· καὶ ἔτυπτον αὐτοῦ τὴν κε-

φαλὴν καλάμῳ καὶ ἐνέπτυον αὐτῷ, καὶ τιθέντες τὰ 

γόνατα προσεκύνουν αὐτῷ. 

Καὶ ὅτε ἐνέπαιξαν αὐτῷ, ἐξέδυσαν αὐτὸν τὴν πορ-

φύραν καὶ ἐνέδυσαν αὐτὸν τὰ ἱμάτια τὰ ἴδια, καὶ ἐ-

ξάγουσιν αὐτὸν ἵνα σταυρώσωσιν αὐτόν. Καὶ ἀγγα-

ρεύουσιν παράγοντά τινα Σίμωνα Κυρηναῖον, ἐρχό-

μενον ἀπ᾿ ἀγροῦ, τὸν πατέρα Ἀλεξάνδρου καὶ Ρού-

φου, ἵνα ἄρῃ τὸν σταυρὸν αὐτοῦ. 

Καὶ φέρουσιν αὐτὸν ἐπὶ Γολγοθᾶ τόπον, ὅ ἐστι με-

θερμηνευόμενον κρανίου τόπος. Καὶ ἐδίδουν αὐτῷ 

πιεῖν ἐσμυρνισμένον οἶνον· ὁ δὲ οὐκ ἔλαβε. Καὶ 

σταυρώσαντες αὐτὸν διαμερίζονται τὰ ἱμάτια αὐτοῦ 

βάλλοντες κλῆρον ἐπ᾿ αὐτὰ τίς τί ἄρῃ. Ἦν δὲ ὥρα 

τρίτη καὶ ἐσταύρωσαν αὐτόν. Καὶ ἦν ἡ ἐπιγραφὴ τῆς 

αἰτίας αὐτοῦ ἐπιγεγραμμένη· Ὁ βασιλεὺς τῶν Ἰου-

δαίων. Καὶ σὺν αὐτῷ σταυροῦσι δύο λῃστάς, ἕνα ἐκ 

δεξιῶν καὶ ἕνα ἐξ εὐωνύμων αὐτοῦ. Καὶ ἐπληρώθη ἡ 

γραφὴ ἡ λέγουσα· «Καὶ μετὰ ἀνόμων ἐλογίσθη». 

Καὶ οἱ παραπορευόμενοι ἐβλασφήμουν αὐτὸν κι-

νοῦντες τὰς κεφαλὰς αὐτῶν καὶ λέγοντες· Οὐά, ὁ 

καταλύων τὸν ναὸν καὶ ἐν τρισὶν ἡμέραις οἰκοδο-

μῶν! σῶσον σεαυτὸν καὶ κατάβα ἀπὸ τοῦ σταυροῦ. 

Ὁμοίως δὲ καὶ οἱ ἀρχιερεῖς ἐμπαίζοντες πρὸς ἀλλή-

λους μετὰ τῶν γραμματέων ἔλεγον· Ἄλλους ἔσωσεν, 

ἑαυτὸν οὐ δύναται σῶσαι. Ὁ Χριστὸς ὁ βασιλεὺς 

τοῦ Ἰσραὴλ καταβάτω νῦν ἀπὸ τοῦ σταυροῦ, ἵνα ἴ-

δωμεν καὶ πιστεύσωμεν αὐτῷ. Καὶ οἱ συνεσταυρω-

μένοι αὐτῷ ὠνείδιζον αὐτόν. 

Γενομένης δὲ ὥρας ἕκτης σκότος ἐγένετο ἐφ᾿ ὅλην 

τὴν γῆν ἕως ὥρας ἐνάτης· καὶ τῇ ὥρᾳ τῇ ἐνάτῃ ἐβό-

ησεν ὁ Ἰησοῦς φωνῇ μεγάλῃ λέγων· «Ἐλωΐ Ἐλωΐ, 

λιμᾶ σαβαχθανί;» ὅ ἐστι μεθερμηνευόμενον, Ὁ Θεός 

μου ὁ Θεός μου, εἰς τί με ἐγκατέλιπες; Καί τινες τῶν 

παρεστηκότων ἀκούσαντες ἔλεγον· Ἴδε Ἠλίαν φω-

νεῖ. Δραμὼν δὲ εἷς καὶ γεμίσας σπόγγον ὄξους περι-

θείς τε καλάμῳ ἐπότιζεν αὐτὸν λέγων· Ἄφετε ἴδω-

μεν εἰ ἔρχεται Ἠλίας καθελεῖν αὐτόν. 

Ὁ δὲ Ἰησοῦς ἀφεὶς φωνὴν μεγάλην ἐξέπνευσε. Καὶ 

τὸ καταπέτασμα τοῦ ναοῦ ἐσχίσθη εἰς δύο ἀπὸ ἄνω-

θεν ἕως κάτω. Ἰδὼν δὲ ὁ κεντυρίων ὁ παρεστηκὼς 

ἐξ ἐναντίας αὐτοῦ ὅτι οὕτω κράξας ἐξέπνευσεν, εἶ-

πεν· Ἀληθῶς ὁ ἄνθρωπος οὗτος Υἱὸς ἦν Θεοῦ. 

Ἦσαν δὲ καὶ γυναῖκες ἀπὸ μακρόθεν θεωροῦσαι, ἐν 

αἷς ἦν καὶ Μαρία ἡ Μαγδαληνὴ καὶ Μαρία ἡ τοῦ Ἰ-

ακώβου τοῦ μικροῦ καὶ Ἰωσῆ μήτηρ, καὶ Σαλώμη, αἳ 

καὶ ὅτε ἦν ἐν τῇ Γαλιλαίᾳ ἠκολούθουν αὐτῷ καὶ διη-

κόνουν αὐτῷ, καὶ ἄλλαι πολλαὶ αἱ συναναβᾶσαι αὐ-

τῷ εἰς Ἱεροσόλυμα. 

Ὁ β´ χορός· Δόξα τῇ μακροθυμίᾳ σου, Κύ-

ριε, δόξα σοι. 

Ὁ ἀναγνώστης· 

Κύριος ὁ Θεὸς εὐλογητός, εὐλογητὸς Κύριος 

ἡμέραν καθ᾿ ἡμέραν· κατευοδώσαι ἡμῖν ὁ 

Θεὸς τῶν σωτηρίων ἡμῶν, ὁ Θεὸς τοῦ σῴ-

ζειν. 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν ἕνεκεν τοῦ ὀνόμα-

τός σου. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-

ναμις καὶ ἡ δόξα, τοῦ Πατρὸς καὶ τοῦ Υἱοῦ 

καὶ τοῦ ἁγίου Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ κοντάκιον. Ἦχος πλ. δ´. 

Τὸν δι᾿ ἡμᾶς σταυρωθέντα, δεῦτε πάντες ὑ-

μνήσωμεν· αὐτὸν γὰρ κατεῖδε Μαρία, ἐπὶ 

τοῦ ξύλου καὶ ἔλεγεν· Εἰ καὶ σταυρὸν ὑπομέ-

νεις, σὺ ὑπάρχεις ὁ Υἱὸς καὶ Θεός μου. 

Κύριε, ἐλέησον (40άκις). 

Καὶ τὴν παροῦσαν εὐχήν. 

Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 

καὶ ἐπὶ γῆς προσκυνούμενος καὶ δοξαζόμε-

νος Χριστὸς ὁ Θεός, ὁ μακρόθυμος, ὁ πολυέ-

λεος, ὁ πολυεύσπλαγχνος, ὁ τοὺς δικαίους ἀ-

γαπῶν καὶ τοὺς ἁμαρτωλοὺς ἐλεῶν, ὁ πάντας 

καλῶν πρὸς σωτηρίαν διὰ τῆς ἐπαγγελίας 

τῶν μελλόντων ἀγαθῶν· αὐτός, Κύριε, πρόσ-

δεξαι καὶ ἡμῶν ἐν τῇ ὥρᾳ ταύτῃ τὰς ἐντεύ-

ξεις καὶ ἴθυνον τὴν ζωὴν ἡμῶν πρὸς τὰς ἐν-

τολάς σου. Τὰς ψυχὰς ἡμῶν ἁγίασον· τὰ σώ-

ματα ἅγνισον· τοὺς λογισμοὺς διόρθωσον· 

τὰς ἐννοίας κάθαρον· καὶ ῥῦσαι ἡμᾶς ἀπὸ 

πάσης θλίψεως, κακῶν καὶ ὀδύνης. Τείχισον 

ἡμᾶς ἁγίοις σου ἀγγέλοις, ἵνα, τῇ παρεμβολῇ 

αὐτῶν φρουρούμενοι καὶ ὁδηγούμενοι, κα-

ταντήσωμεν εἰς τὴν ἑνότητα τῆς πίστεως καὶ 

εἰς τὴν ἐπίγνωσιν τῆς ἀπροσίτου σου δόξης· 

ὅτι εὐλογητὸς εἶ εἰς τοὺς αἰῶνας τῶν αἰώ-

νων. Ἀμήν. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-

τέραν ἀσυγκρίτως τῶν Σεραφίμ, * τὴν ἀδια-

φθόρως Θεὸν Λόγον τεκοῦσαν, * τὴν ὄντως 

Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ Θεὸς οἰκτειρήσαι ἡμᾶς καὶ εὐλογήσαι ἡ-

μᾶς, ἐπιφάναι τὸ πρόσωπον αὐτοῦ ἐφ᾿ ἡμᾶς 

καὶ ἐλεήσαι ἡμᾶς. 

Καὶ τὴν εὐχὴν τοῦ ἁγίου Μαρδαρίου. 

Δέσποτα Θεέ, Πάτερ παντοκράτορ, Κύριε 

Υἱὲ μονογενές, Ἰησοῦ Χριστὲ καὶ ἅγιον 

Πνεῦμα, μία Θεότης, μία Δύναμις, ἐλέησόν 

με τὸν ἁμαρτωλόν· καὶ οἷς ἐπίστασαι κρίμα-

σι, σῶσόν με τὸν ἀνάξιον δοῦλόν σου· ὅτι 

εὐλογητὸς εἶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

* * * * * 

ΩΡΑ ΕΚΤΗ 

* * * * * 

Δεῦτε προσκυνήσωμεν καὶ προσπέσωμεν τῷ 

βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς Ψαλμούς·  

Ψαλμὸς νγ´ (53). 

Ὁ Θεὸς ἐν τῷ ὀνόματί σου σῶσόν με, καὶ ἐν 

τῇ δυνάμει σου κρινεῖς με. 

Ὁ Θεός, εἰσάκουσον τῆς προσευχῆς μου, ἐ-

νώτισαι τὰ ῥήματα τοῦ στόματός μου. 

Ὅτι ἀλλότριοι ἐπανέστησαν ἐπ᾿ ἐμὲ καὶ κρα-

ταιοὶ ἐζήτησαν τὴν ψυχήν μου καὶ οὐ προέ-

θεντο τὸν Θεὸν ἐνώπιον αὐτῶν. 

Ἰδοὺ γὰρ ὁ Θεὸς βοηθεῖ μοι, καὶ ὁ Κύριος 

ἀντιλήπτωρ τῆς ψυχῆς μου. 

Ἀποστρέψει τὰ κακὰ τοῖς ἐχθροῖς μου, ἐν τῇ 

ἀληθείᾳ σου ἐξολόθρευσον αὐτούς. 

Ἑκουσίως θύσω σοι, ἐξομολογήσομαι τῷ ὀ-

νόματί σου, Κύριε, ὅτι ἀγαθόν. 

Ὅτι ἐκ πάσης θλίψεως ἐῤῥύσω με, καὶ ἐν 

τοῖς ἐχθροῖς μου ἐπεῖδεν ὁ ὀφθαλμός μου. 

Ψαλμὸς ρλθ´ (139). 

Ἐξελοῦ με, Κύριε, ἐξ ἀνθρώπου πονηροῦ, ἀ-

πὸ ἀνδρὸς ἀδίκου ῥῦσαί με. 

Οἵτινες ἐλογίσαντο ἀδικίαν ἐν καρδίᾳ, ὅλην 

τὴν ἡμέραν παρετάσσοντο πολέμους. 

Ἠκόνησαν γλῶσσαν αὐτῶν ὡσεὶ ὄφεως· ἰὸς 

ἀσπίδων ὑπὸ τὰ χείλη αὐτῶν. 

Φύλαξόν με, Κύριε, ἐκ χειρὸς ἁμαρτωλοῦ, ἀ-

πὸ ἀνθρώπων ἀδίκων ἐξελοῦ με, οἵτινες διε-

λογίσαντο τοῦ ὑποσκελίσαι τὰ διαβήματά 

μου. 

Ἔκρυψαν ὑπερήφανοι παγίδα μοι, καὶ σχοι-

νίοις διέτειναν παγίδα τοῖς ποσί μου· ἐχόμε-

να τρίβους σκάνδαλα ἔθεντό μοι. 

Εἶπα τῷ Κυρίῳ· Θεός μου εἶ σύ· ἐνώτισαι, 

Κύριε, τὴν φωνὴν τῆς δεήσεώς μου. 

Κύριε, Κύριε, δύναμις τῆς σωτηρίας μου, ἐ-

πεσκίασας ἐπὶ τὴν κεφαλήν μου ἐν ἡμέρᾳ 

πολέμου. 

Μὴ παραδῷς με, Κύριε, ἀπὸ τῆς ἐπιθυμίας 

μου ἁμαρτωλῷ· διελογίσαντο κατ᾿ ἐμοῦ, μὴ 

ἐγκαταλίπῃς με, μήποτε ὑψωθῶσι. 

Ἡ κεφαλὴ τοῦ κυκλώματος αὐτῶν, κόπος 

τῶν χειλέων αὐτῶν καλύψει αὐτούς. 

Πεσοῦνται ἐπ᾿ αὐτοὺς ἄνθρακες, ἐν πυρὶ κα-

ταβαλεῖς αὐτούς, ἐν ταλαιπωρίαις οὐ μὴ ὑπο-

στῶσι. 

Ἀνὴρ γλωσσώδης οὐ κατευθυνθήσεται ἐπὶ 

τῆς γῆς· ἄνδρα ἄδικον κακὰ θηρεύσει εἰς δι-

αφθοράν. 

Ἔγνων, ὅτι ποιήσει Κύριος τὴν κρίσιν τῶν 

πτωχῶν καὶ τὴν δίκην τῶν πενήτων. 

Πλὴν δίκαιοι ἐξομολογήσονται τῷ ὀνόματί 

σου, καὶ κατοικήσουσιν εὐθεῖς σὺν τῷ προ-

σώπῳ σου. 

Ψαλμὸς Ϟ´ (90). 

Ὁ κατοικῶν ἐν βοηθείᾳ τοῦ Ὑψίστου, ἐν 

σκέπῃ τοῦ Θεοῦ τοῦ οὐρανοῦ αὐλισθήσεται. 

Ἐρεῖ τῷ Κυρίῳ· Ἀντιλήπτωρ μου εἶ καὶ κα-

ταφυγή μου, ὁ Θεός μου, καὶ ἐλπιῶ ἐπ᾿ αὐ-

τόν. 

Ὅτι αὐτὸς ῥύσεταί σε ἐκ παγίδος θηρευτῶν, 

καὶ ἀπὸ λόγου ταραχώδους. 

Ἐν τοῖς μεταφρένοις αὐτοῦ ἐπισκιάσει σοι, 

καὶ ὑπὸ τὰς πτέρυγας αὐτοῦ ἐλπιεῖς· ὅπλῳ 

κυκλώσει σε ἡ ἀλήθεια αὐτοῦ. 

Οὐ φοβηθήσῃ ἀπὸ φόβου νυκτερινοῦ, ἀπὸ 

βέλους πετομένου ἡμέρας, ἀπὸ πράγματος ἐν 

σκότει διαπορευομένου, ἀπὸ συμπτώματος 

καὶ δαιμονίου μεσημβρινοῦ. 

Πεσεῖται ἐκ τοῦ κλίτους σου χιλιὰς καὶ μυρι-

ὰς ἐκ δεξιῶν σου, πρὸς σὲ δὲ οὐκ ἐγγιεῖ. 

Πλὴν τοῖς ὀφθαλμοῖς σου κατανοήσεις, καὶ 

ἀνταπόδοσιν ἁμαρτωλῶν ὄψει. 

Ὅτι σύ, Κύριε, ἡ ἐλπίς μου· τὸν Ὕψιστον ἔ-

θου καταφυγήν σου. 

Οὐ προσελεύσεται πρὸς σὲ κακά, καὶ μάστιξ 

οὐκ ἐγγιεῖ ἐν τῷ σκηνώματί σου. 

Ὅτι τοῖς ἀγγέλοις αὐτοῦ ἐντελεῖται περὶ σοῦ, 

τοῦ διαφυλάξαι σε ἐν πάσαις ταῖς ὁδοῖς σου. 

Ἐπὶ χειρῶν ἀροῦσί σε, μήποτε προσκόψῃς 

πρὸς λίθον τὸν πόδα σου. 

Ἐπὶ ἀσπίδα καὶ βασιλίσκον ἐπιβήσῃ καὶ κα-

ταπατήσεις λέοντα καὶ δράκοντα. 

Ὅτι ἐπ᾿ ἐμὲ ἤλπισε καὶ ῥύσομαι αὐτόν, σκε-

πάσω αὐτόν, ὅτι ἔγνω τὸ ὄνομά μου. 

Κεκράξεται πρός με, καὶ ἐπακούσομαι αὐ-

τοῦ· μετ᾿ αὐτοῦ εἰμὶ ἐν θλίψει, ἐξελοῦμαι αὐ-

τόν, καὶ δοξάσω αὐτόν. 

Μακρότητα ἡμερῶν ἐμπλήσω αὐτόν, καὶ δεί-

ξω αὐτῷ τὸ σωτήριόν μου. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 

ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα. Ἦχος β´. 

Σωτηρίαν εἰργάσω ἐν μέσῳ τῆς γῆς, Χριστὲ 

ὁ Θεός· ἐπὶ Σταυροῦ, τὰς ἀχράντους σου χεῖ-

ρας ἐξέτεινας, ἐπισυνάγων πάντα τὰ ἔθνη 

κράζοντα· Κύριε δόξα σοι. 

Καὶ νῦν. Θεοτοκίον. 

Ὅτι οὐκ ἔχομεν παῤῥησίαν, διὰ τὰ πολλὰ ἡ-

μῶν ἁμαρτήματα, σὺ τὸν ἐκ σοῦ γεννηθέντα 

δυσώπησον, Θεοτόκε Παρθένε· πολλὰ γὰρ ἰ-

σχύει δέησις Μητρός, πρὸς εὐμένειαν Δε-

σπότου. Μὴ παρίδῃς, ἁμαρτωλῶν ἱκεσίας ἡ 

πάνσεμνος, ὅτι ἐλεήμων ἐστί, καὶ σῴζειν δυ-

νάμενος, ὁ καὶ παθεῖν ὑπὲρ ἡμῶν καταδεξά-

μενος. 

Καὶ ψάλλομεν τὰ παρόντα ἰδιόμελα ἀρχο-

μένου τοῦ α´ χοροῦ. Ὁ δὲ διάκονος θυμιᾷ δι-

ὰ κατζίου. 

Ἦχος πλ. δ´. 

Τάδε λέγει Κύριος τοῖς Ἰουδαίοις· Λαός μου 

τί ἐποίησά σοι, ἢ τί σοι παρηνώχλησα; τοὺς 

τυφλούς σου ἐφώτισα· τοὺς λεπρούς σου ἐ-

καθάρισα· ἄνδρα ὄντα ἐπὶ κλίνης ἠνωρθω-

σάμην. Λαός μου τί ἐποίησά σοι; καὶ τί μοι 

ἀνταπέδωκας; ἀντὶ τοῦ μάννα χολήν· ἀντὶ 

τοῦ ὕδατος ὄξος· ἀντὶ τοῦ ἀγαπᾶν με, σταυ-

ρῷ με προσηλώσατε; Οὐκέτι στέγω λοιπόν· 

καλέσω μου τὰ ἔθνη, κἀκεῖνά με δοξάσουσι, 

σὺν τῷ Πατρὶ καὶ τῷ Πνεύματι, κἀγὼ αὐτοῖς 

δωρήσομαι, ζωὴν τὴν αἰώνιον. 

Στίχ. Ἔδωκαν εἰς τὸ βρῶμά μου χολήν, καὶ 

εἰς τὴν δίψαν μου ἐπότισάν με ὄξος. 

Οἱ νομοθέται τοῦ Ἰσραήλ, Ἰουδαῖοι καὶ Φα-

ρισαῖοι, ὁ χορὸς τῶν Ἀποστόλων, βοᾷ πρὸς 

ὑμᾶς· Ἴδε ναός, ὃν ὑμεῖς ἐλύσατε· Ἴδε ἀ-

μνός, ὃν ὑμεῖς ἐσταυρώσατε· τάφῳ παρεδώ-

κατε, ἀλλ᾿ ἐξουσίᾳ ἑαυτοῦ ἀνέστη. Μὴ πλα-

νᾶσθε Ἰουδαῖοι· αὐτὸς γάρ ἐστιν ὁ ἐν θαλάσ-

σῃ σώσας, καὶ ἐν ἐρήμῳ θρέψας· αὐτός ἐστιν 

ἡ ζωὴ καὶ τὸ φῶς, καὶ ἡ εἰρήνη τοῦ κόσμου. 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς  

αἰῶνας τῶν αἰώνων. Ἀμήν. 

Ἦχος πλ. α´. 

Δεῦτε χριστοφόροι λαοὶ κατίδωμεν, τί συνε-

βουλεύσατο, Ἰούδας ὁ προδότης, σὺν ἱερεῦ-

σιν ἀνόμοις, κατὰ τοῦ Σωτῆρος ἡμῶν· σήμε-

ρον ἔνοχον θανάτου, τὸν ἀθάνατον Λόγον 

πεποίηκαν, καὶ Πιλάτῳ προδώσαντες, ἐν τό-

πῳ Κρανίου ἐσταύρωσαν· καὶ ταῦτα πάσχων 

ἐβόα, ὁ Σωτὴρ ἡμῶν λέγων· Ἄφες αὐτοῖς 

Πάτερ, τὴν ἁμαρτίαν ταύτην, ὅπως γνῶσι τὰ 

ἔθνη, τὴν ἐκ νεκρῶν μου Ἀνάστασιν. 

* * * * * 

Η ΠΡΟΦΗΤΕΙΑ 

* * * * * 

Ὁ ἀναγνώστης· 

Προκείμενον. Ἦχος δ´. Ψαλμὸς η´ (8). 

Κύριε ὁ Κύριος ἡμῶν, ὡς θαυμαστὸν τὸ ὄνο-

μά σου ἐν πάσῃ τῇ γῇ! (η´ 2) 

Στίχ. α´. Ὅτι ἐπήρθη ἡ μεγαλοπρέπειά σου 

ὑπεράνω τῶν οὐρανῶν. (η´ 5) 

Στίχ. β´. Τί ἐστιν ἄνθρωπος, ὅτι μιμνῄσκῃ 

αὐτοῦ; ἡ υἱὸς ἀνθρώπου, ὅτι ἐπισκέπτῃ αὐ-

τόν; (η´ 6) 

Προφητείας Ἡσαΐου τὸ Ἀνάγνωσμα  

(νβ´ 13 - νδ´ 1). 

Τάδε λέγει Κύριος· Ἰδοὺ συνήσει ὁ παῖς μου, 

καὶ ὑψωθήσεται, καὶ δοξασθήσεται, καὶ με-

τεωρισθήσεται σφόδρα. Ὃν τρόπον ἐκστή-

σονται ἐπὶ σὲ πολλοὶ, οὕτως ἀδοξήσει ἀπὸ 

τῶν ἀνθρώπων τὸ εἶδός σου, καὶ ἡ δόξα σου 

ἀπό υἱῶν ἀνθρώπων. Οὕτω θαυμάσονται ἔ-

θνη πολλὰ ἐπ᾿ αὐτῷ, καὶ συνέξουσι βασιλεῖς 

τὸ στόμα αὐτῶν· ὅτι, οἷς οὐκ ἀνηγγέλη περὶ 

αὐτοῦ, ὄψονται· καὶ οἳ οὐκ ἀκηκόασι, συνή-

σουσι. 

Κύριε, τίς ἐπίστευσε τῇ ἀκοῇ ἡμῶν; καὶ ὁ 

βραχίων Κυρίου τίνι ἀπεκαλύφθη; Ἀνηγγεί-

λαμεν, ὡς παιδίον ἐναντίον αὐτοῦ, ὡς ῥίζα 

ἐν γῇ διψώσῃ. Οὐκ ἔστιν εἶδος αὐτῷ, οὐδὲ 

δόξα· καὶ εἴδομεν αὐτόν, καὶ οὐκ εἶχεν εἶδος, 

οὐδὲ κάλλος· ἀλλὰ τὸ εἶδος αὐτοῦ ἄτιμον, 

καὶ ἐκλεῖπον παρὰ πάντας τοὺς υἱοὺς τῶν 

ἀνθρώπων. Ἄνθρωπος ἐν πληγῇ ὤν, καὶ εἰ-

δὼς φέρειν μαλακίαν, ὅτι ἀπέστραπται τὸ 

πρόσωπον αὐτοῦ· ἠτιμάσθη καὶ οὐκ ἐλογί-

σθη. 

Οὗτος τὰς ἁμαρτίας ἡμῶν φέρει, καὶ περὶ ἡ-

μῶν ὀδυνᾶται· καὶ ἡμεῖς ἐλογισάμεθα αὐτὸν 

εἶναι ἐν πόνῳ, καὶ ἐν πληγῇ ὑπὸ Θεοῦ καὶ ἐν 

κακώσει. Αὐτὸς δὲ ἐτραυματίσθη διὰ τὰς ἁ-

μαρτίας ἡμῶν, καὶ μεμαλάκισται διὰ τὰς ἀ-

νομίας ἡμῶν. Παιδεία εἰρήνης ἡμῶν ἐπ᾿ αὐ-

τόν· τῷ μώλωπι αὐτοῦ ἡμεῖς ἰάθημεν. Πάν-

τες ὡς πρόβατα ἐπλανήθημεν· ἄνθρωπος τῇ 

ὁδῷ αὐτοῦ ἐπλανήθη· καὶ Κύριος παρέδωκεν 

αὐτὸν ταῖς ἁμαρτίαις ἡμῶν. Καὶ αὐτὸς διὰ τὸ 

κεκακῶσθαι, οὐκ ἀνοίγει τὸ στόμα αὐτοῦ. 

Ὡς πρόβατον ἐπὶ σφαγὴν ἤχθη, καὶ ὡς ἀμνὸς 

ἐναντίον τοῦ κείροντος αὐτὸν ἄφωνος, οὕ-

τως οὐκ ἀνοίγει τὸ στόμα αὐτοῦ. Ἐν τῇ τα-

πεινώσει αὐτοῦ, ἡ κρίσις αὐτοῦ ἤρθη· τὴν δὲ 

γενεὰν αὐτοῦ τίς διηγήσεται; ὅτι αἴρεται ἀ-

πὸ τῆς γῆς ἡ ζωὴ αὐτοῦ· ἀπὸ τῶν ἀνομιῶν 

τοῦ λαοῦ μου ἤχθη εἰς θάνατον. Καὶ δώσω 

τοὺς πονηρούς, ἀντὶ τῆς ταφῆς αὐτοῦ, καὶ 

τοὺς πλουσίους, ἀντὶ τοῦ θανάτου αὐτοῦ· ὅτι 

ἀνομίαν οὐκ ἐποίησεν, οὐδὲ εὑρέθη δόλος ἐν 

τῷ στόματι αὐτοῦ· καὶ βούλεται Κύριος κα-

θαρίσαι αὐτὸν ἀπὸ τῆς πληγῆς. 

Ἐὰν δῶτε περὶ ἁμαρτίας, ἡ ψυχὴ ὑμῶν ὄψε-

ται σπέρμα μακρόβιον· καί βούλεται Κύριος 

ἐν χειρὶ αὑτοῦ ἀφελεῖν ἀπὸ τοῦ πόνου τῆς 

ψυχῆς αὐτοῦ, δεῖξαι αὐτῷ φῶς, καὶ πλάσαι 

τῇ συνέσει· δικαιῶσαι δίκαιον, εὖ δουλεύον-

τα πολλοῖς, καὶ τὰς ἁμαρτίας αὐτῶν αὐτὸς ἀ-

νοίσει. Διὰ τοῦτο αὐτὸς κληρονομήσει πολ-

λούς, καὶ τῶν ἰσχυρῶν μεριεῖ σκῦλα· ἀνθ᾿ ὧν 

παρεδόθη εἰς θάνατον ἡ ψυχὴ αὐτοῦ, καὶ ἐν 

τοῖς ἀνόμοις ἐλογίσθη· καὶ αὐτὸς ἁμαρτίας 

πολλῶν ἀνήνεγκε, καὶ διὰ τὰς ἁμαρτίας αὐ-

τῶν παρεδόθη. 

Εὐφράνθητι στεῖρα, ἡ οὐ τίκτουσα, ῥῆξον 

καὶ βόησον ἡ οὐκ ὠδίνουσα· ὅτι πολλὰ τὰ 

τέκνα τῆς ἐρήμου μᾶλλον, ἢ τῆς ἐχούσης 

τὸν ἄνδρα. 

* * * * * 

Ο ΑΠΟΣΤΟΛΟΣ 

* * * * * 

Πρὸς Ἑβραίους Ἐπιστολῆς Παύλου  

τὸ Ἀνάγνωσμα (β´ 11-18). 

Ἀδελφοί, ὁ ἁγιάζων καὶ οἱ ἁγιαζόμενοι, ἐξ ἑ-

νὸς πάντες· δι᾿ ἣν αἰτίαν οὐκ ἐπαισχύνεται ἀ-

δελφοὺς αὐτοὺς καλεῖν, λέγων· «Ἀπαγγελῶ 

τὸ ὄνομά σου τοῖς ἀδελφοῖς μου, ἐν μέσῳ ἐκ-

κλησίας ὑμνήσω σε»· Καὶ πάλιν· «Ἐγὼ ἔσο-

μαι πεποιθὼς ἐπ᾿ αὐτῷ»· Καὶ πάλιν· «Ἰδοὺ ἐ-

γὼ καὶ τὰ παιδία, ἅ μοι ἔδωκεν ὁ Θεός». Ἐ-

πεὶ οὖν τὰ παιδία κεκοινώνηκε σαρκὸς καὶ 

αἵματος, καὶ αὐτὸς παραπλησίως μετέσχε 

τῶν αὐτῶν, ἵνα διὰ τοῦ θανάτου καταργήσῃ 

τὸν τὸ κράτος ἔχοντα τοῦ θανάτου, τοὐτέστι 

τὸν διάβολον· καὶ ἀπαλλάξῃ τούτους, ὅσοι 

φόβῳ θανάτου, διαπαντὸς τοῦ ζῆν ἔνοχοι ἦ-

σαν δουλείας. Οὐ γὰρ δήπου Ἀγγέλων ἐπι-

λαμβάνεται, ἀλλὰ σπέρματος Ἀβραὰμ ἐπι-

λαμβάνεται. Ὅθεν ὤφειλε κατὰ πάντα τοῖς 

ἀδελφοῖς ὁμοιωθῆναι, ἵνα ἐλεήμων γένηται, 

καὶ πιστὸς Ἀρχιερεὺς τὰ πρὸς τὸν Θεόν, εἰς 

τὸ ἱλάσκεσθαι τὰς ἁμαρτίας τοῦ λαοῦ· ἐν ᾧ 

γὰρ πέπονθεν αὐτὸς πειρασθείς, δύναται τοῖς 

πειραζομένοις βοηθῆσαι. 

* * * * * 

ΤΟ ΕΥΑΓΓΕΛΙΟΝ 

* * * * * 

Ὁ διάκονος· Σοφία· ὀρθοί· ἀκούσωμεν τοῦ 

ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ ἱερεύς· Ἐκ τοῦ κατὰ Λουκᾶν ἁγίου Εὐαγ-

γελίου τὸ ἀνάγνωσμα. 

Ὁ λαός· Δόξα σοι, Κύριε, δόξα σοι. 

Ὁ διάκονος· Πρόσχωμεν. 

Ὁ ἱερεὺς ἀναγινώσκει τὸ Εὐαγγέλιον. 

(Λουκ. κγ´ 32-49). 

Τῷ καιρῷ ἐκείνῳ ἤγοντο σὺν τῷ Ἰησοῦ καὶ ἕτεροι δύο 

κακοῦργοι σὺν αὐτῷ ἀναιρεθῆναι. Καὶ ὅτε ἀπῆλθον ἐπὶ 

τὸν τόπον τὸν καλούμενον Κρανίον, ἐκεῖ ἐσταύρωσαν 

αὐτὸν καὶ τοὺς κακούργους, ὃν μὲν ἐκ δεξιῶν ὃν δὲ ἐξ ἀ-

ριστερῶν. Ὁ δὲ Ἰησοῦς ἔλεγε· Πάτερ, ἄφες αὐτοῖς· οὐ 

γὰρ οἴδασι τί ποιοῦσι. Διαμεριζόμενοι δὲ τὰ ἱμάτια αὐτοῦ 

ἔβαλλον κλῆρον. Καὶ εἱστήκει ὁ λαὸς θεωρῶν. Ἐξεμυ-

κτήριζον δὲ καὶ οἱ ἄρχοντες σὺν αὐτοῖς λέγοντες· Ἄλλους 

ἔσωσε, σωσάτω ἑαυτόν, εἰ οὗτός ἐστιν ὁ Χριστὸς ὁ τοῦ 

Θεοῦ ἐκλεκτός. Ἐνέπαιζον δὲ αὐτῷ καὶ οἱ στρατιῶται 

προσερχόμενοι καὶ ὄξος προσφέροντες αὐτῷ καὶ λέγον-

τες· Εἰ σὺ εἶ ὁ βασιλεὺς τῶν Ἰουδαίων, σῶσον σεαυτόν. 

Ἦν δὲ καὶ ἐπιγραφὴ γεγραμμένη ἐπ᾿ αὐτῷ γράμμασιν 

Ἑλληνικοῖς καὶ Ῥωμαϊκοῖς καὶ Ἑβραϊκοῖς· Οὗτός ἐστιν ὁ 

βασιλεὺς τῶν Ἰουδαίων. 

Εἷς δὲ τῶν κρεμασθέντων κακούργων ἐβλασφήμει αὐτὸν 

λέγων· Εἰ σὺ εἶ ὁ Χριστός, σῶσον σεαυτὸν καὶ ἡμᾶς. Ἀ-

ποκριθεὶς δὲ ὁ ἕτερος ἐπετίμα αὐτῷ λέγων· Οὐδὲ φοβῇ 

σὺ τὸν Θεόν, ὅτι ἐν τῷ αὐτῷ κρίματι εἶ; Καὶ ἡμεῖς μὲν δι-

καίως· ἄξια γὰρ ὧν ἐπράξαμεν ἀπολαμβάνομεν· οὗτος δὲ 

οὐδὲν ἄτοπον ἔπραξε. Καὶ ἔλεγε τῷ Ἰησοῦ· Μνήσθητί 

μου, Κύριε, ὅταν ἔλθῃς ἐν τῇ βασιλείᾳ σου. Καὶ εἶπεν αὐ-

τῷ ὁ Ἰησοῦς· Ἀμὴν λέγω σοι, σήμερον μετ᾿ ἐμοῦ ἔσῃ ἐν 

τῷ παραδείσῳ. 

Ἦν δὲ ὡσεὶ ὥρα ἕκτη καὶ σκότος ἐγένετο ἐφ᾿ ὅλην τὴν 

γῆν ἕως ὥρας ἐνάτης, τοῦ ἡλίου ἐκλείποντος, καὶ ἐσχί-

σθη τὸ καταπέτασμα τοῦ ναοῦ μέσον· Καὶ φωνήσας φω-

νῇ μεγάλῃ ὁ Ἰησοῦς εἶπε· Πάτερ, εἰς χεῖράς σου παρατί-

θεμαι τὸ πνεῦμά μου· καὶ ταῦτα εἰπὼν ἐξέπνευσεν. 

Ἰδὼν δὲ ὁ ἑκατόνταρχος τὸ γενόμενον ἐδόξασε τὸν Θεὸν 

λέγων· Ὄντως ὁ ἄνθρωπος οὗτος δίκαιος ἦν. Καὶ πάντες 

οἱ συμπαραγενόμενοι ὄχλοι ἐπὶ τὴν θεωρίαν ταύτην, θεω-

ροῦντες τὰ γενόμενα, τύπτοντες ἑαυτῶν τὰ στήθη ὑπέ-

στρεφον. Εἱστήκεισαν δὲ πάντες οἱ γνωστοὶ αὐτοῦ ἀπὸ 

μακρόθεν, καὶ γυναῖκες αἱ συνακολουθήσασαι αὐτῷ ἀπὸ 

τῆς Γαλιλαίας, ὁρῶσαι ταῦτα. 

Ὁ α´ χορός· Δόξα τῇ μακροθυμίᾳ σου, Κύ-

ριε, δόξα σοι. 

Ὁ ἀναγνώστης· 

Ταχὺ προκαταλαβέτωσαν ἡμᾶς οἱ οἰκτιρμοί 

σου Κύριε, ὅτι ἐπτωχεύσαμεν σφόδρα· βοή-

θησον ἡμῖν ὁ Θεὸς ὁ Σωτὴρ ἡμῶν, ἕνεκεν 

τῆς δόξης τοῦ ὀνόματός σου. Κύριε ῥῦσαι ἡ-

μᾶς, καὶ ἱλάσθητι ταῖς ἁμαρτίαις ἡμῶν, ἕνε-

κεν τοῦ ὀνόματός σου. 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν ἕνεκεν τοῦ ὀνόμα-

τός σου. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-

ναμις καὶ ἡ δόξα, τοῦ Πατρὸς καὶ τοῦ Υἱοῦ 

καὶ τοῦ ἁγίου Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ κοντάκιον. Ἦχος πλ. δ´. 

Τὸν δι᾿ ἡμᾶς σταυρωθέντα, δεῦτε πάντες ὑ-

μνήσωμεν· αὐτὸν γὰρ κατεῖδε Μαρία, ἐπὶ 

τοῦ ξύλου καὶ ἔλεγεν· Εἰ καὶ σταυρὸν ὑπομέ-

νεις, σὺ ὑπάρχεις ὁ Υἱὸς καὶ Θεός μου. 

Κύριε, ἐλέησον (40άκις). 

Καὶ τὴν παροῦσαν εὐχήν. 

Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 

καὶ ἐπὶ γῆς προσκυνούμενος καὶ δοξαζόμε-

νος Χριστὸς ὁ Θεός, ὁ μακρόθυμος, ὁ πολυέ-

λεος, ὁ πολυεύσπλαγχνος, ὁ τοὺς δικαίους ἀ-

γαπῶν καὶ τοὺς ἁμαρτωλοὺς ἐλεῶν, ὁ πάντας 

καλῶν πρὸς σωτηρίαν διὰ τῆς ἐπαγγελίας 

τῶν μελλόντων ἀγαθῶν· αὐτός, Κύριε, πρόσ-

δεξαι καὶ ἡμῶν ἐν τῇ ὥρᾳ ταύτῃ τὰς ἐντεύ-

ξεις καὶ ἴθυνον τὴν ζωὴν ἡμῶν πρὸς τὰς ἐν-

τολάς σου. Τὰς ψυχὰς ἡμῶν ἁγίασον· τὰ σώ-

ματα ἅγνισον· τοὺς λογισμοὺς διόρθωσον· 

τὰς ἐννοίας κάθαρον· καὶ ῥῦσαι ἡμᾶς ἀπὸ 

πάσης θλίψεως, κακῶν καὶ ὀδύνης. Τείχισον 

ἡμᾶς ἁγίοις σου ἀγγέλοις, ἵνα, τῇ παρεμβολῇ 

αὐτῶν φρουρούμενοι καὶ ὁδηγούμενοι, κα-

ταντήσωμεν εἰς τὴν ἑνότητα τῆς πίστεως καὶ 

εἰς τὴν ἐπίγνωσιν τῆς ἀπροσίτου σου δόξης· 

ὅτι εὐλογητὸς εἶ εἰς τοὺς αἰῶνας τῶν αἰώ-

νων. Ἀμήν. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-

τέραν ἀσυγκρίτως τῶν Σεραφίμ, * τὴν ἀδια-

φθόρως Θεὸν Λόγον τεκοῦσαν, * τὴν ὄντως 

Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ Θεὸς οἰκτειρήσαι ἡμᾶς καὶ εὐλογήσαι ἡ-

μᾶς, ἐπιφάναι τὸ πρόσωπον αὐτοῦ ἐφ᾿ ἡμᾶς 

καὶ ἐλεήσαι ἡμᾶς. 

Καὶ τὴν παροῦσαν εὐχὴν  

τοῦ Μεγάλου Βασιλείου. 

Θεὲ καὶ Κύριε τῶν δυνάμεων καὶ πάσης κτί-

σεως δημιουργέ, ὁ διὰ σπλάγχνα ἀνεικάστου 

ἐλέους σου τὸν μονογενῆ σου Υἱόν, τὸν Κύ-

ριον ἡμῶν Ἰησοῦν Χριστόν, καταπέμψας ἐπὶ 

σωτηρίᾳ τοῦ γένους ἡμῶν καὶ διὰ τοῦ τιμίου 

αὐτοῦ Σταυροῦ τὸ χειρόγραφον τῶν ἁμαρτι-

ῶν ἡμῶν διαῤῥήξας καὶ θριαμβεύσας ἐν αὐ-

τῷ τὰς ἀρχὰς καὶ ἐξουσίας τοῦ σκότους· αὐ-

τός, Δέσποτα φιλάνθρωπε, πρόσδεξαι καὶ ἡ-

μῶν τῶν ἁμαρτωλῶν τὰς εὐχαριστηρίους 

ταύτας καὶ ἱκετηρίους ἐντεύξεις· καὶ ῥῦσαι 

ἡμᾶς ἀπὸ παντὸς ὀλεθρίου καὶ σκοτεινοῦ πα-

ραπτώματος, καὶ πάντων τῶν κακῶσαι ἡμᾶς 

ζητούντων ὁρατῶν καὶ ἀοράτων ἐχθρῶν. Κα-

θήλωσον ἐκ τοῦ φόβου σου τὰς σάρκας ἡ-

μῶν καὶ μὴ ἐκκλίνῃς τὰς καρδίας ἡμῶν εἰς 

λόγους ἢ εἰς λογισμοὺς πονηρίας, ἀλλὰ τῷ 

πόθῳ σου τρῶσον ἡμῶν τὰς ψυχάς· ἵνα πρὸς 

σὲ διαπαντὸς ἀτενίζοντες καὶ τῷ παρὰ σοῦ 

φωτὶ ὁδηγούμενοι, σὲ τὸ ἀπρόσιτον καὶ ἀΐδι-

ον κατοπτεύοντες φῶς, ἀκατάπαυστόν σοι 

τὴν ἐξομολόγησιν καὶ εὐχαριστίαν ἀναπέμ-

πωμεν, τῷ ἀνάρχῳ Πατρί, σὺν τῷ μονογενεῖ 

σου Υἱῷ καὶ τῷ παναγίῳ καὶ ἀγαθῷ καὶ ζωο-

ποιῷ σου Πνεύματι, νῦν καὶ ἀεί, καὶ εἰς τοὺς 

αἰῶνας τῶν αἰώνων. 

Ὁ ἀναγνώστης· Ἀμήν. 

* * * * * 

ΩΡΑ ΕΝΑΤΗ 
* * * * * 

Δεῦτε προσκυνήσωμεν καὶ προσπέσωμεν τῷ 

βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 

αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς Ψαλμούς· 

Ψαλμὸς ξη´ (68). 

Σῶσόν με, ὁ Θεός, ὅτι εἰσήλθοσαν ὕδατα ἕ-

ως ψυχῆς μου. 

Ἐνεπάγην εἰς ἰλὺν βυθοῦ καὶ οὐκ ἔστιν ὑπό-

στασις· ἦλθον εἰς τὰ βάθη τῆς θαλάσσης καὶ 

καταιγὶς κατεπόντισέ με. 

Ἐκοπίασα κράζων, ἐβραγχίασεν ὁ λάρυγξ 

μου, ἐξέλιπον οἱ ὀφθαλμοί μου ἀπὸ τοῦ ἐλπί-

ζειν με ἐπὶ τὸν Θεόν μου. 

Ἐπληθύνθησαν ὑπὲρ τὰς τρίχας τῆς κεφαλῆς 

μου οἱ μισοῦντές με δωρεάν· ἐκραταιώθησαν 

οἱ ἐχθροί μου, οἱ ἐκδιώκοντές με ἀδίκως· ἃ 

οὐχ ἥρπασα, τότε ἀπετίννυον. 

Ὁ Θεός, σὺ ἔγνως τὴν ἀφροσύνην μου καὶ αἱ 

πλημμέλειαί μου ἀπὸ σοῦ οὐκ ἀπεκρύβησαν. 

Μὴ αἰσχυνθείησαν ἐπ᾿ ἐμὲ οἱ ὑπομένοντές 

σε, Κύριε, Κύριε τῶν δυνάμεων· μηδὲ ἐντρα-

πείησαν ἐπ᾿ ἐμὲ οἱ ζητοῦντές σε, ὁ Θεὸς τοῦ 

Ἰσραήλ. 

Ὅτι ἕνεκά σου ὑπήνεγκα ὀνειδισμόν, ἐκάλυ-

ψεν ἐντροπὴ τὸ πρόσωπόν μου. 

Ἀπηλλοτριωμένος ἐγενήθην τοῖς ἀδελφοῖς 

μου καὶ ξένος τοῖς υἱοῖς τῆς μητρός μου. 

Ὅτι ὁ ζῆλος τοῦ οἴκου σου κατέφαγέ με, καὶ 

οἱ ὀνειδισμοὶ τῶν ὀνειδιζόντων σε ἐπέπεσον 

ἐπ᾿ ἐμέ. 

Καὶ συνεκάλυψα ἐν νηστείᾳ τὴν ψυχήν μου, 

καὶ ἐγενήθη εἰς ὀνειδισμοὺς ἐμοί. 

Καὶ ἐθέμην τὸ ἔνδυμά μου σάκκον, καὶ ἐγε-

νόμην αὐτοῖς εἰς παραβολήν. 

Κατ᾿ ἐμοῦ ἠδολέσχουν οἱ καθήμενοι ἐν πύ-

λαις, καὶ εἰς ἐμὲ ἔψαλλον οἱ πίνοντες οἶνον. 

Ἐγὼ δὲ τῇ προσευχῇ μου πρὸς σέ, Κύριε· 

καιρὸς εὐδοκίας· ὁ Θεός, ἐν τῷ πλήθει τοῦ ἐ-

λέους σου ἐπάκουσόν μου ἐν ἀληθείᾳ τῆς 

σωτηρίας σου. 

Σῶσόν με ἀπὸ πηλοῦ, ἵνα μὴ ἐμπαγῶ· ῥυ-

σθείην ἐκ τῶν μισούντων με καὶ ἐκ τῶν βα-

θέων τῶν ὑδάτων. 

Μή με καταποντισάτω καταιγὶς ὕδατος, μηδὲ 

καταπιέτω με βυθός, μηδὲ συσχέτω ἐπ᾿ ἐμὲ 

φρέαρ τὸ στόμα αὐτοῦ. 

Εἰσάκουσόν μου, Κύριε, ὅτι χρηστὸν τὸ ἔλε-

ός σου, κατὰ τὸ πλῆθος τῶν οἰκτιρμῶν σου 

ἐπίβλεψον ἐπ᾿ ἐμέ. 

Μὴ ἀποστρέψῃς τὸ πρόσωπόν σου ἀπὸ τοῦ 

παιδός σου, ὅτι θλίβομαι, ταχὺ ἐπάκουσόν 

μου. 

Πρόσχες τῇ ψυχῇ μου καὶ λύτρωσαι αὐτήν· 

ἕνεκα τῶν ἐχθρῶν μου ῥῦσαί με. 

Σὺ γὰρ γινώσκεις τὸν ὀνειδισμόν μου καὶ τὴν 

αἰσχύνην μου καὶ τὴν ἐντροπήν μου· ἐναντί-

ον σου πάντες οἱ θλίβοντές με. 

Ὀνειδισμὸν προσεδόκησεν ἡ ψυχή μου καὶ 

ταλαιπωρίαν· καὶ ὑπέμεινα συλλυπούμενον, 

καὶ οὐχ ὑπῆρξε· καὶ παρακαλοῦντας καὶ οὐχ 

εὗρον. 

Καὶ ἔδωκαν εἰς τὸ βρῶμά μου χολὴν καὶ εἰς 

τὴν δίψαν μου ἐπότισάν με ὄξος. 

Γενηθήτω ἡ τράπεζα αὐτῶν ἐνώπιον αὐτῶν 

εἰς παγίδα, καὶ εἰς ἀνταπόδοσιν καὶ εἰς σκάν-

δαλον. 

Σκοτισθήτωσαν οἱ ὀφθαλμοὶ αὐτῶν τοῦ μὴ 

βλέπειν, καὶ τὸν νῶτον αὐτῶν διαπαντὸς 

σύγκαμψον. 

Ἔκχεον ἐπ᾿ αὐτοὺς τὴν ὀργήν σου, καὶ ὁ θυ-

μὸς τῆς ὀργῆς σου καταλάβοι αὐτούς. 

Γενηθήτω ἡ ἔπαυλις αὐτῶν ἠρημωμένη, καὶ 

ἐν τοῖς σκηνώμασιν αὐτῶν μὴ ἔστω ὁ κατοικῶν. 

Ὅτι, ὃν σὺ ἐπάταξας, αὐτοὶ κατεδίωξαν καὶ 
ἐπὶ τὸ ἄλγος τῶν τραυμάτων μου προσέθηκαν. 

Πρόσθες ἀνομίαν ἐπὶ τῇ ἀνομίᾳ αὐτῶν, καὶ 

μὴ εἰσελθέτωσαν ἐν δικαιοσύνῃ σου. 

Ἐξαλειφθήτωσαν ἐκ βίβλου ζώντων καὶ μετὰ 

δικαίων μὴ γραφήτωσαν. 

Πτωχὸς καὶ ἀλγῶν εἰμι ἐγώ· ἡ σωτηρία σου, 

ὁ Θεός, ἀντιλάβοιτό μοι. 

Αἰνέσω τὸ ὄνομα τοῦ Θεοῦ μου μετ᾿ ᾠδῆς, 

μεγαλυνῶ αὐτὸν ἐν αἰνέσει. 

Καὶ ἀρέσει τῷ Θεῷ ὑπὲρ μόσχον νέον, κέρα-

τα ἐκφέροντα καὶ ὁπλάς. 

Ἰδέτωσαν πτωχοὶ καὶ εὐφρανθήτωσαν· ἐκζη-

τήσατε τὸν Θεόν, καὶ ζήσεται ἡ ψυχὴ ὑμῶν. 

Ὅτι εἰσήκουσε τῶν πενήτων ὁ Κύριος καὶ 

τοὺς πεπεδημένους αὐτοῦ οὐκ ἐξουδένωσε. 

Αἰνεσάτωσαν αὐτὸν οἱ οὐρανοὶ καὶ ἡ γῆ, θά-

λασσα καὶ πάντα τὰ ἕρποντα ἐν αὐτῇ. 

Ὅτι ὁ Θεὸς σώσει τὴν Σιών, καὶ οἰκοδομη-

θήσονται αἱ πόλεις τῆς Ἰουδαίας, καὶ κατοι-

κήσουσιν ἐκεῖ καὶ κληρονομήσουσιν αὐτήν. 

Καὶ τὸ σπέρμα τῶν δούλων σου καθέξουσιν 

αὐτήν, καὶ οἱ ἀγαπῶντες τὸ ὄνομά σου κατα-

σκηνώσουσιν ἐν αὐτῇ. 

Ψαλμὸς ξθ´ (69). 

Ὁ Θεός, εἰς τὴν βοήθειάν μου πρόσχες· Κύ-

ριε, εἰς τὸ βοηθῆσαί μοι σπεῦσον. 

Αἰσχυνθήτωσαν καὶ ἐντραπήτωσαν οἱ ζη-

τοῦντες τὴν ψυχήν μου· ἀποστραφήτωσαν 

εἰς τὰ ὀπίσω, καὶ καταισχυνθήτωσαν οἱ βου-

λόμενοί μου κακά. 

Ἀποστραφήτωσαν παραυτίκα αἰσχυνόμενοι 

οἱ λέγοντές μοι εὖγε, εὖγε! 

Ἀγαλλιάσθωσαν καὶ εὐφρανθήτωσαν ἐπὶ σοὶ 

πάντες οἱ ζητοῦντές σε ὁ Θεός, καὶ λεγέτω-

σαν διαπαντός· Μεγαλυνθήτω ὁ Κύριος, οἱ 

ἀγαπῶντες τὸ σωτήριόν σου. 

Ἐγὼ δὲ πτωχός εἰμι καὶ πένης· ὁ Θεός, βοή-

θησόν μοι. 

Βοηθός μου καὶ ῥύστης μου εἶ σύ· Κύριε, μὴ 

χρονίσῃς. 

Ψαλμὸς πε´ (85). 

Κλῖνον, Κύριε, τὸ οὖς σου, καὶ ἐπάκουσόν 

μου, ὅτι πτωχὸς καὶ πένης εἰμὶ ἐγώ. 

Φύλαξον τὴν ψυχήν μου, ὅτι ὅσιός εἰμι· σῶ-

σον τὸν δοῦλόν σου, ὁ Θεός μου, τὸν ἐλπί-

ζοντα ἐπὶ σέ. 

Ἐλέησόν με, Κύριε, ὅτι πρὸς σὲ κεκράξομαι 

ὅλην τὴν ἡμέραν. Εὔφρανον τὴν ψυχὴν τοῦ 

δούλου σου, ὅτι πρὸς σὲ ἦρα τὴν ψυχήν μου. 

Ὅτι σύ, Κύριε, χρηστὸς καὶ ἐπιεικὴς καὶ πολυέλεος 

πᾶσι τοῖς ἐπικαλουμένοις σε. 

Ἐνώτισαι, Κύριε, τὴν προσευχήν μου, καὶ πρόσχες 

τῇ φωνῇ τῆς δεήσεώς μου. 

Ἐν ἡμέρᾳ θλίψεώς μου ἐκέκραξα πρὸς σέ, ὅτι ἐπή-

κουσάς μου. 

Οὐκ ἔστιν ὅμοιός σοι ἐν θεοῖς, Κύριε, καὶ οὐκ ἔστι 

κατὰ τὰ ἔργα σου. 

Πάντα τὰ ἔθνη, ὅσα ἐποίησας, ἥξουσι καὶ προσκυ-

νήσουσιν ἐνώπιόν σου, Κύριε, καὶ δοξάσουσι τὸ ὄ-

νομά σου. 

Ὅτι μέγας εἶ σὺ καὶ ποιῶν θαυμάσια· σὺ εἶ Θεὸς μό-

νος. 

Ὁδήγησόν με, Κύριε, ἐν τῇ ὁδῷ σου, καὶ πορεύσο-

μαι ἐν τῇ ἀληθείᾳ σου· εὐφρανθήτω ἡ καρδία μου 

τοῦ φοβεῖσθαι τὸ ὄνομά σου. 

Ἐξομολογήσομαί σοι, Κύριε ὁ Θεός μου, ἐν ὅλῃ 

καρδίᾳ μου, καὶ δοξάσω τὸ ὄνομά σου εἰς τὸν αἰῶ-

να. 

Ὅτι τὸ ἔλεός σου μέγα ἐπ᾿ ἐμέ, καὶ ἐῤῥύσω τὴν ψυ-

χήν μου ἐξ ᾅδου κατωτάτου. 

Ὁ Θεός, παράνομοι ἐπανέστησαν ἐπ᾿ ἐμὲ καὶ συνα-

γωγὴ κραταιῶν ἐζήτησαν τὴν ψυχήν μου, καὶ οὐ 

προέθεντό σε ἐνώπιον αὐτῶν. 

Καὶ σύ, Κύριε ὁ Θεός μου, οἰκτίρμων καὶ ἐλεήμων, 

μακρόθυμος καὶ πολυέλεος καὶ ἀληθινός. 

Ἐπίβλεψον ἐπ᾿ ἐμὲ καὶ ἐλέησόν με· δὸς τὸ κράτος 

σου τῷ παιδί σου καὶ σῶσον τὸν υἱὸν τῆς παιδίσκης 

σου. 

Ποίησον μετ᾿ ἐμοῦ σημεῖον εἰς ἀγαθόν, καὶ ἰδέτω-

σαν οἱ μισοῦντές με καὶ αἰσχυνθήτωσαν· ὅτι σύ, Κύ-

ριε, ἐβοήθησάς μοι καὶ παρεκάλεσάς με. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 

ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέησον. 

Δόξα. Ἦχος πλ. δ´. 

Βλέπων ὁ λῃστὴς τὸν ἀρχηγὸν τῆς ζωῆς, ἐπὶ 

Σταυροῦ κρεμάμενον ἔλεγεν· Εἰ μὴ Θεὸς ὑ-

πῆρχε σαρκωθείς, ὁ σὺν ἡμῖν σταυρωθείς, 

οὐκ ἂν ὁ ἥλιος τὰς ἀκτῖνας ἐναπέκρυψεν, οὐ-

δὲ ἡ γῆ σειομένη ἐκυμαίνετο. Ἀλλ᾿ ὁ πάντων 

ἀνεχόμενος, Μνήσθητί μου Κύριε, ἐν τῇ Βα-

σιλείᾳ σου. 

Καὶ νῦν. Θεοτοκίον. 

Ὁ δι᾿ ἡμᾶς γεννηθεὶς ἐκ Παρθένου, καὶ 

σταύρωσιν ὑπομείνας Ἀγαθέ· ὁ θανάτῳ τὸν 

θάνατον σκυλεύσας, καὶ ἔγερσιν δείξας ὡς 

Θεός, μὴ παρίδῃς οὓς ἔπλασας τῇ χειρί σου· 

δεῖξον τὴν φιλανθρωπίαν σου Ἐλεῆμον· δέ-

ξαι τὴν τεκοῦσάν σε Θεοτόκον, πρεσβεύου-

σαν ὑπὲρ ἡμῶν, καὶ σῶσον Σωτὴρ ἡμῶν, λα-

ὸν ἀπεγνωσμένον. 

Καὶ ψάλλομεν τὰ παρόντα ἰδιόμελα ἀρχο-

μένου τοῦ β´ χοροῦ. Ὁ δὲ διάκονος θυμιᾷ διὰ κατζίου. 

Ἦχος βαρύς. 

Θάμβος ἦν κατιδεῖν, τὸν οὐρανοῦ καὶ γῆς 

Ποιητήν, ἐπί Σταυροῦ κρεμάμενον· ἥλιον 

σκοτισθέντα, τὴν ἡμέραν δὲ πάλιν εἰς νύκτα 

μετελθοῦσαν, καὶ τὴν γῆν ἐκ τάφων ἀναπέμ-

πουσαν, σώματα νεκρῶν· μεθ᾿ ὧν προσκυ-

νοῦμέν σε· σῶσον ἡμᾶς Κύριε. 

Στίχ. Διεμερίσαντο τὰ ἱμάτιά μου ἑαυτοῖς, καὶ 

ἐπὶ τὸν ἱματισμόν μου ἔβαλον κλῆρον. 

Ἦχος β´. 

Ὅτε σε Σταυρῷ, προσήλωσαν παράνομοι, 

τὸν Κύριον τῆς δόξης, ἐβόας πρὸς αὐτούς· Τί 

ὑμᾶς ἐλύπησα; ἢ ἐν τίνι παρώργισα; πρὸ ἐ-

μοῦ, τίς ὑμᾶς ἐῤῥύσατο ἐκ θλίψεως; καὶ νῦν 

τί μοι ἀνταποδίδοτε; πονηρὰ ἀντὶ ἀγαθῶν· 

ἀντὶ στύλου πυρός, Σταυρῷ με προσηλώσα-

τε· ἀντὶ νεφέλης, τάφον μοι ὠρύξατε· ἀντὶ 

τοῦ μάννα, χολήν μοι προσηνέγκατε· ἀντὶ 

τοῦ ὕδατος, ὄξος με ἐποτίσατε. Λοιπὸν καλῶ 

τὰ ἔθνη, κἀκεῖνά με δοξάσουσι, (ὁ β´ χορός) 

σὺν Πατρὶ καὶ ἁγίῳ Πνεύματι. 

Ἦχος πλ. β´. 

Ὁ α´ χορός· 

Δόξα Πατρὶ καὶ Υἱῷ καὶ ἁγίῳ Πνεύματι. 

Ὁ β´ χορός· 

Καὶ νῦν καὶ ἀεὶ καὶ εἰς τοὺς  

αἰῶνας τῶν αἰώνων. Ἀμήν. 

Ὁ κανονάρχης ἐλθὼν εἰς τὸ μέσον τοῦ να-

οῦ ἀπαγγέλλει ἐνώπιον τοῦ Ἐσταυρωμέ-

νου τὸ ἀκόλουθον ἰδιόμελον. 

Σήμερον κρεμᾶται ἐπὶ ξύλου, ὁ ἐν ὕδασι τὴν 

γῆν κρεμάσας. (τρίς) 

Στέφανον ἐξ ἀκανθῶν περιτίθεται, ὁ τῶν Ἀγ-

γέλων Βασιλεύς. 

Ψευδῆ πορφύραν περιβάλλεται, ὁ περιβάλ-

λων τὸν οὐρανὸν ἐν νεφέλαις. 

Ῥάπισμα κατεδέξατο, ὁ ἐν Ἰορδάνῃ ἐλευθε-

ρώσας τὸν Ἀδάμ. 

Ἥλοις προσηλώθη, ὁ Νυμφίος τῆς Ἐκκλησί-

ας. 

Λόγχῃ ἐκεντήθη, ὁ Υἱὸς τῆς Παρθένου. 

Προσκυνοῦμέν σου τὰ πάθη Χριστέ. (τρίς) 

Δεῖξον ἡμῖν καὶ τὴν ἔνδοξόν σου Ἀνάστασιν. 

Οἱ χοροὶ ψάλλουσι τὸ αὐτὸ κατὰ στίχον 

τρισσεύοντες μόνον τὸν στίχον Προσκυνοῦ-

μέν σου τὰ πάθη, Χριστέ. 

* * * * * 

Η ΠΡΟΦΗΤΕΙΑ 

* * * * * 

Εἶτα ὁ ἀναγνώστης· 

Προκείμενον. Ἦχος πλ. β´. Ψαλμὸς ιγ´ (13). 

Εἶπεν ἄφρων ἐν καρδίᾳ αὐτοῦ· οὐκ ἔστι Θε-

ός. (ιγ´ 1) 

Στίχ. α´. Πάντες ἐξέκλιναν, ἅμα ἠχρειώθη-

σαν, οὔκ ἐστι ποιῶν χρηστότητα, οὔκ ἐστιν 

ἕως ἑνός. (ιγ´ 3) 
Στίχ. β´. Ἐκεῖ ἐδειλίασαν φόβῳ, οὗ οὐκ ἦν φόβος, ὅτι ὁ Θεὸς ἐν γενεᾷ δικαίων. (ιγ´ 5) 

Προφητείας Ἱερεμίου τὸ Ἀνάγνωσμα  

(ια´ 18-23. ιβ´ 1-5. 9-11. 14-15). 

Κύριε, γνώρισόν μοι, καὶ γνώσομαι. Τότε εἶ-

δον τὰ ἐπιτηδεύματα αὐτῶν· ἐγὼ δέ, ὡς ἀρνί-

ον ἄκακον ἀγόμενον τοῦ θύεσθαι, οὐκ ἔ-

γνων. Ἐπ᾿ ἐμὲ ἐλογίσαντο λογισμὸν πονη-

ρόν, λέγοντες· Δεῦτε, καὶ ἐμβάλωμεν ξύλον 



 45 

εἰς τὸν ἄρτον αὐτοῦ, καὶ ἐκτρίψωμεν αὐτὸν 

ἀπὸ γῆς ζώντων, καὶ τὸ ὄνομα αὐτοῦ οὐ μὴ 

μνησθῇ ἔτι. Κύριε τῶν δυνάμεων, κρίνων δί-

καια, δοκιμάζων νεφροὺς καὶ καρδίας, ἴδοιμι 

τὴν παρὰ σοῦ ἐκδίκησιν ἐν αὐτοῖς, ὅτι πρὸς 

σὲ ἀπεκάλυψα τὸ δικαίωμά μου. Διὰ τοῦτο 

τάδε λέγει Κύριος ἐπὶ τοὺς ἄνδρας Ἀναθώθ, 

τοὺς ζητοῦντας τὴν ψυχήν μου, τοὺς λέγον-

τας· οὐ μὴ προφητεύσῃς ἐπὶ τῷ ὀνόματι Κυ-

ρίου, εἰ δὲ μή, ἀποθάνῃ ἐν ταῖς χερσὶν ἡμῶν· 

Ἰδοὺ ἐγὼ ἐπισκέψομαι ἐπ᾿ αὐτούς· οἱ νεανί-

σκοι αὐτῶν ἐν μαχαίρᾳ ἀποθανοῦνται, καὶ οἱ 

υἱοὶ αὐτῶν καὶ αἱ θυγατέρες αὐτῶν τελευτή-

σουσιν ἐν λιμῷ· καὶ ἐγκατάλειμμα οὐκ ἔσται 

αὐτῶν· ὅτι ἐπάξω κακὰ ἐπὶ τοὺς κατοικοῦν-

τας ἐν Ἀναθώθ, ἐν ἐνιαυτῷ ἐπισκέψεως αὐ-

τῶν. 

Δίκαιος εἶ, Κύριε, ὅτι ἀπολογήσομαι πρὸς 

σέ· πλὴν κρίματα λαλήσω πρὸς σέ· Τί ὅτι ὁ-

δὸς ἀσεβῶν εὐοδοῦται; εὐθύνησαν πάντες οἱ 

ἀθετοῦντες ἀθετήματα; ἐφύτευσας αὐτούς, 

καὶ ἐῤῥιζώθησαν, ἐτεκνοποιήσαντο, καὶ ἐ-

ποίησαν καρπόν· ἐγγὺς εἶ σὺ τοῦ στόματος 

αὐτῶν, καὶ πόῤῥω ἀπὸ τῶν νεφρῶν αὐτῶν. 

Καὶ σύ, Κύριε, γινώσκεις με, οἶδάς με, καὶ 

δεδοκίμακας τὴν καρδίαν μου ἐναντίον σου· 

ἄθροισον αὐτοὺς ὥσπερ πρόβατα εἰς σφα-

γήν· ἅγνισον αὐτοὺς εἰς ἡμέραν σφαγῆς αὐ-

τῶν. Ἕως πότε πενθήσει ἡ γῆ, καὶ πᾶς ὁ χόρ-

τος τοῦ ἀγροῦ ξηρανθήσεται, ἀπὸ κακίας 

τῶν κατοικούντων ἐν αὐτῇ; ἠφανίσθησαν 

κτήνη καὶ πετεινά, ὅτι εἶπον· Οὐκ ὄψεται ὁ 

Θεὸς ὁδοὺς ἡμῶν· σοῦ οἱ πόδες τρέχουσι, 

καὶ ἐκλύουσί σε. 

Συναγάγετε πάντα τὰ θηρία τοῦ ἀγροῦ, καὶ 

ἐλθέτωσαν τοῦ φαγεῖν αὐτήν. Ποιμένες πολ-

λοὶ διέφθειραν τὸν ἀμπελῶνά μου, ἐμόλυναν 

τὴν μερίδα μου, ἔδωκαν τὴν μερίδα τὴν ἐπι-

θυμητήν μου εἰς ἔρημον ἄβατον, ἐτέθη εἰς ἀ-

φανισμὸν ἀπωλείας. 

Ὅτι τάδε λέγει Κύριος περὶ πάντων τῶν γει-

τόνων τῶν πονηρῶν, τῶν ἁπτομένων τῆς 

κληρονομίας μου, ἧς ἐμέρισα τῷ λαῷ μου τῷ 

Ἰσραήλ· Ἰδοὺ ἐγὼ ἀποσπῶ αὐτοὺς ἀπὸ τῆς 

γῆς αὐτῶν, καὶ τὸν Ἰούδα ἐκβαλῶ ἐκ μέσου 

αὐτῶν· καὶ ἔσται μετὰ τὸ ἐκβαλεῖν με αὐ-

τούς, ἐπιστρέψω καὶ ἐλεήσω αὐτούς, καὶ κα-

τοικιῶ αὐτούς, ἕκαστον εἰς τὴν κληρονομίαν 

αὐτοῦ, καὶ ἕκαστον εἰς τὴν γῆν αὐτοῦ. 

* * * * * 

Ο ΑΠΟΣΤΟΛΟΣ 

* * * * * 

Πρὸς Ἑβραίους Ἐπιστολῆς Παύλου  

τὸ Ἀνάγνωσμα (ι´ 19-31). 

Ἀδελφοί, ἔχοντες παῤῥησίαν εἰς τὴν εἴσοδον 

τῶν Ἁγίων, ἐν τῷ Αἵματι τοῦ Ἰησοῦ, ἣν ἐνε-

καίνισεν ἡμῖν ὁδὸν πρόσφατον καὶ ζῶσαν, 

διὰ τοῦ καταπετάσματος, τοὐτέστι, τῆς σαρ-

κὸς αὐτοῦ, καὶ Ἱερέα μέγαν ἐπὶ τὸν οἶκον 

τοῦ Θεοῦ, προσερχώμεθα μετὰ ἀληθινῆς 

καρδίας ἐν πληροφορίᾳ πίστεως, ἐῤῥαντι-

σμένοι τὰς καρδίας ἀπό συνειδήσεως πονη-

ρᾶς· καὶ λελουμένοι τὸ σῶμα ὕδατι καθαρῷ, 

κατέχωμεν τὴν ὁμολογίαν τῆς ἐλπίδος ἀκλι-

νῆ· πιστὸς γὰρ ὁ ἐπαγγειλάμενος· καὶ κατα-

νοῶμεν ἀλλήλους, εἰς παροξυσμὸν ἀγάπης, 

καὶ καλῶν ἔργων, μὴ ἐγκαταλίποντες τὴν ἐ-

πισυναγωγὴν ἑαυτῶν, καθὼς ἔθος τισίν, ἀλ-

λὰ παρακαλοῦντες, καὶ τοσούτῳ μᾶλλον, ὅ-

σῳ βλέπετε ἐγγίζουσαν τὴν ἡμέραν. Ἑκουσί-

ως γὰρ ἁμαρτανόντων ἡμῶν μετὰ τὸ λαβεῖν 

τὴν ἐπίγνωσιν τῆς ἀληθείας, οὐκέτι περὶ ἁ-

μαρτιῶν ἀπολείπεται θυσία· φοβερὰ δέ τις 

ἐκδοχὴ κρίσεως, καὶ πυρὸς ζῆλος, ἐσθίειν 

μέλλοντος τοὺς ὑπεναντίους. Ἀθετήσας τις 

νόμον Μωϋσέως χωρὶς οἰκτιρμῶν «ἐπὶ δυσὶν 

ἢ τρισὶ μάρτυσιν ἀποθνῄσκει»· πόσῳ δοκεῖτε 

χείρονος ἀξιωθήσεται τιμωρίας ὁ τὸν Υἱὸν 

τοῦ Θεοῦ καταπατήσας, καὶ τὸ Αἷμα τῆς δια-

θήκης κοινὸν ἡγησάμενος, ἐν ᾧ ἡγιάσθη, καὶ 

τὸ Πνεῦμα τῆς χάριτος ἐνυβρίσας; Οἴδαμεν 

γὰρ τὸν εἰπόντα· «Ἐμοὶ ἐκδίκησις, ἐγὼ ἀντα-

ποδώσω, λέγει Κύριος»· καὶ πάλιν· «Κύριος 

κρινεῖ τὸν λαὸν αὐτοῦ». Φοβερὸν τὸ ἐμπε-

σεῖν εἰς χεῖρας Θεοῦ ζῶντος. 

* * * * * 

ΤΟ ΕΥΑΓΓΕΛΙΟΝ 

* * * * * 

Ὁ διάκονος· Σοφία· ὀρθοί· ἀκούσωμεν τοῦ 

ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ ἱερεύς· Ἐκ τοῦ κατὰ Ἰωάννην ἁγίου Εὐαγ-

γελίου τὸ ἀνάγνωσμα. 

Ὁ λαός· Δόξα σοι, Κύριε, δόξα σοι. 

Ὁ διάκονος· Πρόσχωμεν. 

Ὁ ἱερεὺς ἀναγινώσκει τὸ Εὐαγγέλιον. 

(Ἰω. ιθ´ 23-37). 
Τῷ καιρῷ ἐκείνῳ, ὅτε ἐσταύρωσαν τὸν Ἰησοῦν, ἔλαβον 

τὰ ἱμάτια αὐτοῦ καὶ ἐποίησαν τέσσαρα μέρη, ἑκάστῳ 

στρατιώτῃ μέρος, καὶ τὸν χιτῶνα· ἦν δὲ ὁ χιτὼν ἄρραφος, 

ἐκ τῶν ἄνωθεν ὑφαντὸς δι᾿ ὅλου. Εἶπον οὖν πρὸς ἀλλή-

λους· Μὴ σχίσωμεν αὐτόν, ἀλλὰ λάχωμεν περὶ αὐτοῦ τί-

νος ἔσται· ἵνα ἡ γραφὴ πληρωθῇ ἡ λέγουσα· «Διεμερί-

σαντο τὰ ἱμάτιά μου ἑαυτοῖς, καὶ ἐπὶ τὸν ἱματισμόν μου 

ἔβαλον κλῆρον». Οἱ μὲν οὖν στρατιῶται ταῦτα ἐποίησαν. 

Εἱστήκεισαν δὲ παρὰ τῷ σταυρῷ τοῦ Ἰησοῦ ἡ μήτηρ αὐ-

τοῦ καὶ ἡ ἀδελφὴ τῆς μητρὸς αὐτοῦ, Μαρία ἡ τοῦ Κλωπᾶ 

καὶ Μαρία ἡ Μαγδαληνή. Ἰησοῦς οὖν ἰδὼν τὴν μητέρα 

καὶ τὸν μαθητὴν παρεστῶτα ὃν ἠγάπα, λέγει τῇ μητρὶ αὐ-

τοῦ· Γύναι, ἴδε ὁ υἱός σου. Εἶτα λέγει τῷ μαθητῇ· Ἰδοὺ ἡ 

μήτηρ σου. Καὶ ἀπ᾿ ἐκείνης τῆς ὥρας ἔλαβεν ὁ μαθητὴς 

αὐτὴν εἰς τὰ ἴδια. Μετὰ τοῦτο εἰδὼς ὁ Ἰησοῦς ὅτι πάντα 

ἤδη τετέλεσται, ἵνα τελειωθῇ ἡ γραφή, λέγει· Διψῶ. 

Σκεῦος οὖν ἔκειτο ὄξους μεστόν· οἱ δὲ πλήσαντες σπόγ-

γον ὄξους καὶ ὑσσώπῳ περιθέντες προσήνεγκαν αὐτοῦ 

τῷ στόματι. Ὅτε οὖν ἔλαβε τὸ ὄξος ὁ Ἰησοῦς εἶπε, Τετέ-

λεσται, καὶ κλίνας τὴν κεφαλὴν παρέδωκε τὸ πνεῦμα. 

Οἱ οὖν Ἰουδαῖοι, ἵνα μὴ μείνῃ ἐπὶ τοῦ σταυροῦ τὰ σώμα-

τα ἐν τῷ σαββάτῳ, ἐπεὶ παρασκευὴ ἦν· ἦν γὰρ μεγάλη ἡ 

ἡμέρα ἐκείνη τοῦ σαββάτου· ἠρώτησαν τὸν Πιλᾶτον ἵνα 

κατεαγῶσιν αὐτῶν τὰ σκέλη, καὶ ἀρθῶσιν. Ἦλθον οὖν οἱ 

στρατιῶται, καὶ τοῦ μὲν πρώτου κατέαξαν τὰ σκέλη καὶ 

τοῦ ἄλλου τοῦ συσταυρωθέντος αὐτῷ· ἐπὶ δὲ τὸν Ἰησοῦν 

ἐλθόντες ὡς εἶδον αὐτὸν ἤδη τεθνηκότα, οὐ κατέαξαν 

αὐτοῦ τὰ σκέλη, ἀλλ᾿ εἷς τῶν στρατιωτῶν λόγχῃ αὐτοῦ 

τὴν πλευρὰν ἔνυξε, καὶ εὐθέως ἐξῆλθεν αἷμα καὶ ὕδωρ. 

Καὶ ὁ ἑωρακὼς μεμαρτύρηκε, καὶ ἀληθινὴ αὐτοῦ ἐστιν ἡ 

μαρτυρία, κἀκεῖνος οἶδεν ὅτι ἀληθῆ λέγει, ἵνα καὶ ὑμεῖς 

πιστεύσητε. Ἐγένετο γὰρ ταῦτα, ἵνα ἡ γραφὴ πληρωθῇ, 

«ὀστοῦν οὐ συντριβήσεται αὐτοῦ». Καὶ πάλιν ἑτέρα γρα-

φὴ λέγει· «ὄψονται εἰς ὃν ἐξεκέντησαν». 

Ὁ β´ χορός· Δόξα τῇ μακροθυμίᾳ σου, Κύ-

ριε, δόξα σοι. 

Ὁ ἀναγνώστης· 

Μὴ δὴ παραδῴης ἡμᾶς εἰς τέλος διὰ τὸ ὄνο-

μά σου τὸ ἅγιον, καὶ μὴ διασκεδάσῃς τὴν δι-

αθήκην σου, καὶ μὴ ἀποστήσῃς τὸ ἔλεός σου 

ἀφ᾿ ἡμῶν, διὰ Ἀβραὰμ τὸν ἠγαπημένον ὑπὸ 

σοῦ, καὶ διὰ Ἰσαὰκ τὸν δοῦλόν σου, καὶ Ἰσ-

ραὴλ τὸν ἅγιόν σου. 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν ἕνεκεν τοῦ ὀνόμα-

τός σου. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις καὶ ἡ 

δόξα, τοῦ Πατρὸς καὶ τοῦ Υἱοῦ καὶ τοῦ ἁγίου Πνεύ-

ματος, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ κοντάκιον. Ἦχος πλ. δ´. 

Τὸν δι᾿ ἡμᾶς σταυρωθέντα, δεῦτε πάντες ὑ-

μνήσωμεν· αὐτὸν γὰρ κατεῖδε Μαρία, ἐπὶ 

τοῦ ξύλου καὶ ἔλεγεν· Εἰ καὶ σταυρὸν ὑπομέ-

νεις, σὺ ὑπάρχεις ὁ Υἱὸς καὶ Θεός μου. 

Κύριε, ἐλέησον (40άκις). 

Καὶ τὴν παροῦσαν εὐχήν. 

Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 

καὶ ἐπὶ γῆς προσκυνούμενος καὶ δοξαζόμε-

νος Χριστὸς ὁ Θεός, ὁ μακρόθυμος, ὁ πολυέ-

λεος, ὁ πολυεύσπλαγχνος, ὁ τοὺς δικαίους ἀ-

γαπῶν καὶ τοὺς ἁμαρτωλοὺς ἐλεῶν, ὁ πάντας 

καλῶν πρὸς σωτηρίαν διὰ τῆς ἐπαγγελίας 

τῶν μελλόντων ἀγαθῶν· αὐτός, Κύριε, πρόσ-

δεξαι καὶ ἡμῶν ἐν τῇ ὥρᾳ ταύτῃ τὰς ἐντεύ-

ξεις καὶ ἴθυνον τὴν ζωὴν ἡμῶν πρὸς τὰς ἐν-

τολάς σου. Τὰς ψυχὰς ἡμῶν ἁγίασον· τὰ σώ-

ματα ἅγνισον· τοὺς λογισμοὺς διόρθωσον· 

τὰς ἐννοίας κάθαρον· καὶ ῥῦσαι ἡμᾶς ἀπὸ 

πάσης θλίψεως, κακῶν καὶ ὀδύνης. Τείχισον 

ἡμᾶς ἁγίοις σου ἀγγέλοις, ἵνα, τῇ παρεμβολῇ 

αὐτῶν φρουρούμενοι καὶ ὁδηγούμενοι, κα-

ταντήσωμεν εἰς τὴν ἑνότητα τῆς πίστεως καὶ 

εἰς τὴν ἐπίγνωσιν τῆς ἀπροσίτου σου δόξης· 

ὅτι εὐλογητὸς εἶ εἰς τοὺς αἰῶνας τῶν αἰώ-

νων. Ἀμήν. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-

τέραν ἀσυγκρίτως τῶν Σεραφίμ, * τὴν ἀδια-

φθόρως Θεὸν Λόγον τεκοῦσαν, * τὴν ὄντως 

Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ Θεὸς οἰκτειρήσαι ἡμᾶς καὶ εὐλογήσαι ἡμᾶς, ἐπι-

φάναι τὸ πρόσωπον αὐτοῦ ἐφ᾿ ἡμᾶς καὶ ἐλεήσαι ἡ-

μᾶς. 

Καὶ τὴν παροῦσαν εὐχὴν  

τοῦ Μεγάλου Βασιλείου. 

Δέσποτα Κύριε Ἰησοῦ Χριστὲ ὁ Θεὸς ἡμῶν, ὁ μα-

κροθυμήσας ἐπὶ τοῖς ἡμῶν πλημμελήμασι καὶ ἄχρι 

τῆς παρούσης ὥρας ἀγαγὼν ἡμᾶς, ἐν ᾗ ἐπὶ τοῦ ζωο-

ποιοῦ ξύλου κρεμάμενος τῷ εὐγνώμονι λῃστῇ, τὴν 

εἰς τὸν Παράδεισον ὡδοποίησας εἴσοδον καὶ θανάτῳ 

τὸν θάνατον ὤλεσας, ἱλάσθητι ἡμῖν τοῖς ἁμαρτωλοῖς 

καὶ ἀναξίοις δούλοις σου· ἡμάρτομεν γὰρ καὶ ἠνο-

μήσαμεν, καὶ οὐκ ἐσμὲν ἄξιοι ἆραι τὰ ὄμματα ἡμῶν, 

καὶ βλέψαι εἰς τὸ ὕψος τοῦ οὐρανοῦ· διότι κατελίπο-

μεν τὴν ὁδὸν τῆς δικαιοσύνης σου, καὶ ἐπορεύθημεν 

ἐν τοῖς θελήμασι τῶν καρδιῶν ἡμῶν. Ἀλλ᾿ ἱκετεύο-

μεν τὴν σὴν ἀνείκαστον ἀγαθότητα· Φεῖσαι ἡμῶν, 

Κύριε, κατὰ τὸ πλῆθος τοῦ ἐλέους σου, καὶ σῶσον 

ἡμᾶς, διὰ τὸ ὄνομά σου τὸ ἅγιον, ὅτι ἐξέλιπον ἐν μα-

ταιότητι αἱ ἡμέραι ἡμῶν. Ἐξελοῦ ἡμᾶς τῆς τοῦ ἀντι-

κειμένου χειρός, καὶ ἄφες ἡμῖν τὰ ἁμαρτήματα, καὶ 

νέκρωσον τὸ σαρκικὸν ἡμῶν φρόνημα· ἵνα τὸν πα-

λαιὸν ἀποθέμενοι ἄνθρωπον, τὸν νέον ἐνδυσώμεθα, 

καὶ σοὶ ζήσωμεν τῷ ἡμετέρῳ Δεσπότῃ καὶ κηδεμόνι· 

καί οὕτω, τοῖς σοῖς ἀκολουθοῦντες προστάγμασιν, 

εἰς τὴν αἰώνιον ἀνάπαυσιν καταντήσωμεν, ἔνθα πάν-

των ἐστὶ τῶν εὐφραινομένων ἡ κατοικία. Σὺ γὰρ εἶ ἡ 

ὄντως ἀληθινὴ εὐφροσύνη καὶ ἀγαλλίασις τῶν ἀγα-

πώντων σε, Χριστὲ ὁ Θεὸς ἡμῶν, καὶ σοὶ τὴν δόξαν 

ἀναπέμπομεν, σὺν τῷ ἀνάρχῳ σου Πατρί, καὶ τῷ 

Παναγίῳ καὶ ἀγαθῷ, καὶ ζωοποιῷ σου Πνεύματι, 

νῦν καὶ ἀεί, καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ ἡ μικρὰ ἀπόλυσις· 

Ὀ προεστώς· 

Δόξα σοι, ὁ Θεὸς ἡμῶν, δόξα σοι. 

Ὁ ἀναγνώστης· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. Κύριε, ἐλέησον. Κύριε, ἐλέησον. Κύ-

ριε, ἐλέησον. Πάτερ ἅγιε, εὐλόγησον. 

Ὁ ἱερεύς· 

Ὁ ἐμπτυσμοὺς καὶ μαστίγας καὶ κολαφισμοὺς καὶ 

σταυρὸν καὶ θάνατον ὑπομείνας διὰ τὴν τοῦ κόσμου 

σωτηρίαν Χριστὸς ὁ ἀληθινὸς Θεὸς ἡμῶν, ταῖς πρε-

σβείαις τῆς παναχράντου καὶ παναμώμου αὐτοῦ μη-

τρός, τῶν ἁγίων ἐνδόξων καὶ πανευφήμων ἀποστό-

λων, τῶν ὁσίων καὶ θεοφόρων πατέρων ἡμῶν, καὶ 

πάντων τῶν ἁγίων ἐλεήσαι καὶ σώσαι ἡμᾶς ὡς ἀγα-

θὸς καὶ φιλάνθρωπος. 

Δι᾿ εὐχῶν τῶν ἁγίων πατέρων ἡμῶν, Κύριε Ἰησοῦ, 

Χριστὲ ὁ Θεός, ἐλέησον ἡμᾶς. 

Ὁ λαός· Ἀμήν. 

Καὶ εὐθὺς ἄρχεται ο Εσπερινός 

* * * * * 

Ο ΕΣΠΕΡΙΝΟΣ 

ΕΝΑΡΞΙΣ - ΠΡΟΟΙΜΙΑΚΟΣ ΨΑΛΜΟΣ 

* * * * * 

Ὁ ἱερεύς· Εὐλογητὸς ὁ Θεὸς ἡμῶν, πάντοτε, 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
Καὶ ἄρχεται ὁ ἀναγνώστης ἀναγινώσκων τὸν προοιμιακὸν 

ψαλμόν, λέγων οὕτω· 

Δεῦτε, προσκυνήσωμεν καὶ προσπέσωμεν 

τῷ Βασιλεῖ ἡμῶν Θεῷ. 

Δεῦτε, προσκυνήσωμεν καὶ προσπέσωμεν 

Χριστῷ τῷ Βασιλεῖ ἡμῶν Θεῷ. 

Δεῦτε, προσκυνήσωμεν καὶ προσπέσωμεν 

αὐτῷ, Χριστῷ τῷ Βασιλεῖ καὶ Θεῷ ἡμῶν. 
Ψαλμὸς ργ´ (103). 

Εὐλόγει, ἡ ψυχή μου, τὸν Κύριον· Κύριε ὁ 

Θεός μου, ἐμεγαλύνθης σφόδρα. 

Ἐξομολόγησιν καὶ μεγαλοπρέπειαν 

ἐνεδύσω, ἀναβαλλόμενος φῶς ὡς ἱμάτιον. 

Ἐκτείνων τὸν οὐρανὸν ὡσεὶ δέῤῥιν, ὁ στεγά-

ζων ἐν ὕδασι τὰ ὑπερῷα αὐτοῦ. 

Ὁ τιθεὶς νέφη τὴν ἐπίβασιν αὐτοῦ, ὁ περιπα-

τῶν ἐπὶ πτερύγων ἀνέμων. 

Ὁ ποιῶν τοὺς Ἀγγέλους αὐτοῦ πνεύματα, 

καὶ τοὺς λειτουργοὺς αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν ἀσφάλειαν αὐ-

τῆς, οὐ κλιθήσεται εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περιβόλαιον αὐτοῦ, 

ἐπὶ τῶν ὀρέων στήσονται ὕδατα. 

Ἀπὸ ἐπιτιμήσεώς σου φεύξονται, ἀπὸ φωνῆς 

βροντῆς σου δειλιάσουσιν. 

Ἀναβαίνουσιν ὄρη, καὶ καταβαίνουσι πεδία 

εἰς τὸν τόπον, ὃν ἐθεμελίωσας αὐτά. 

Ὅριον ἔθου, ὃ οὐ παρελεύσονται, οὐδὲ ἐπι-

στρέψουσι καλῦψαι τὴν γῆν. 

Ὁ ἐξαποστέλλων πηγὰς ἐν φάραγξιν, ἀναμέ-

σον τῶν ὀρέων διελεύσονται ὕδατα. 

Ποτιοῦσι πάντα τὰ θηρία τοῦ ἀγροῦ, 

προσδέξονται ὄναγροι εἰς δίψαν αὐτῶν. 

Ἐπ᾿ αὐτὰ τὰ πετεινὰ τοῦ οὐρανοῦ κατασκη-

νώσει· ἐκ μέσου τῶν πετρῶν δώσουσι 

φωνήν. 

Ποτίζων ὄρη ἐκ τῶν ὑπερῴων αὐτοῦ· ἀπὸ 

καρποῦ τῶν ἔργων σου χορτασθήσεται ἡ γῆ. 

Ὁ ἐξανατέλλων χόρτον τοῖς κτήνεσι, καὶ 

χλόην τῇ δουλείᾳ τῶν ἀνθρώπων. 

Τοῦ ἐξαγαγεῖν ἄρτον ἐκ τῆς γῆς, καὶ οἶνος 

εὐφραίνει καρδίαν ἀνθρώπου. 

Τοῦ ἱλαρῦναι πρόσωπον ἐν ἐλαίῳ· καὶ ἄρτος 

καρδίαν ἀνθρώπου στηρίζει. 

Χορτασθήσονται τὰ ξύλα τοῦ πεδίου, αἱ κέ-

δροι τοῦ Λιβάνου ἃς ἐφύτευσας. 

Ἐκεῖ στρουθία ἐννοσσεύσουσι, τοῦ ἐρωδιοῦ 

ἡ κατοικία ἡγεῖται αὐτῶν. 

Ὄρη τὰ ὑψηλὰ ταῖς ἐλάφοις, πέτρα καταφυ-

γὴ τοῖς λαγωοῖς. 

Ἐποίησε σελήνην εἰς καιρούς· ὁ ἥλιος ἔγνω 

τὴν δύσιν αὐτοῦ. 

Ἔθου σκότος, καὶ ἐγένετο νύξ· ἐν αὐτῇ διε-

λεύσονται πάντα τὰ θηρία τοῦ δρυμοῦ. 

Σκύμνοι ὠρυόμενοι τοῦ ἁρπάσαι, καὶ 

ζητῆσαι παρὰ τῷ Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθησαν, καὶ εἰς 

τὰς μάνδρας αὐτῶν κοιτασθήσονται. 

Ἐξελεύσεται ἄνθρωπος ἐπὶ τὸ ἔργον αὐτοῦ, 

καὶ ἐπὶ τὴν ἐργασίαν αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, Κύριε· πάντα 

ἐν σοφίᾳ ἐποίησας· ἐπληρώθη ἡ γῆ τῆς 

κτίσεώς σου. 

Αὕτη ἡ θάλασσα ἡ μεγάλη καὶ εὐρύχωρος· ἐ-

κεῖ ἑρπετά, ὧν οὐκ ἔστιν ἀριθμός, ζῷα μικρὰ 

μετὰ μεγάλων. 

Ἐκεῖ πλοῖα διαπορεύονται· δράκων οὗτος, 

ὃν ἔπλασας ἐμπαίζειν αὐτῇ. 

Πάντα πρὸς σὲ προσδοκῶσι, δοῦναι τὴν τρο-

φὴν αὐτῶν εἰς εὔκαιρον. Δόντος σου αὐτοῖς, 

συλλέξουσιν. 

Ἀνοίξαντός σου τὴν χεῖρα, τὰ σύμπαντα 

πλησθήσονται χρηστότητος· ἀποστρέψαντος 

δέ σου τὸ πρόσωπον, ταραχθήσονται. 

Ἀντανελεῖς τὸ πνεῦμα αὐτῶν, καὶ ἐκλείψου-

σι, καὶ εἰς τὸν χοῦν αὐτῶν ἐπιστρέψουσιν. 

Ἐξαποστελεῖς τὸ πνεῦμά σου, καὶ 

κτισθήσονται, καὶ ἀνακαινιεῖς τὸ πρόσωπον 

τῆς γῆς. 

Ἤτω ἡ δόξα Κυρίου εἰς τοὺς αἰῶνας· 

εὐφρανθήσεται Κύριος ἐπὶ τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ ποιῶν αὐτὴν 

τρέμειν· ὁ ἁπτόμενος τῶν ὀρέων καὶ καπνί-

ζονται. 

ᾌσω τῷ Κυρίῳ ἐν τῇ ζωῇ μου, ψαλῶ τῷ 

Θεῷ μου ἕως ὑπάρχω. 

Ἡδυνθείη αὐτῷ ἡ διαλογή μου, ἐγὼ δὲ εὐ-

φρανθήσομαι ἐπὶ τῷ Κυρίῳ. 

Ἐκλείποιεν ἁμαρτωλοὶ ἀπὸ τῆς γῆς, καὶ ἄνο-

μοι, ὥστε μὴ ὑπάρχειν αὐτούς. 

Εὐλόγει, ἡ ψυχή μου, τὸν Κύριον. 
Καὶ πάλιν. 

Ὁ ἥλιος ἔγνω τὴν δύσιν αὐτοῦ· ἔθου σκότος, 

καὶ ἐγένετο νύξ. 

Ὡς ἐμεγαλύνθη τὰ ἔργα σου, Κύριε· πάντα 

ἐν σοφίᾳ ἐποίησας. 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς αἰῶνας τῶν 

αἰώνων. Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι, 

ὁ Θεός. (ἐκ γ´)   Ἡ ἐλπὶς ἡμῶν, Κύριε, δόξα σοι. 

Εἶτα, Συναπτὴ μεγάλη ὑπὸ τοῦ Διακόνου. 
* * * 

ΤΑ ΕΙΡΗΝΙΚΑ 
Πληρωθέντος τοῦ προοιμιακοῦ ψαλμοῦ, ὁ ἱερεὺς λέγει ἐνώπιον τῆς ἁγίας 
Τραπέζης τὰ εἰρηνικά, τοῦ χοροῦ ψάλλοντος μεθ᾿ ἑκάστην δέησιν τὸ 

Κύριε, ἐλέησον. 
Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν 

ἡμῶν τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, εὐσταθείας τῶν 

ἁγίων τοῦ Θεοῦ Ἐκκλησιῶν καὶ τῆς τῶν πάντων ἑνώσεως 

τοῦ Κυρίου δεηθῶμεν. 

πὲρ τοῦ ἁγίου οἴκου τούτου καὶ τῶν μετὰ πίστεως, 

εὐλαβείας καὶ φόβου Θεοῦ εἰσιόντων ἐν αὐτῷ τοῦ Κυρίου 

δεηθῶμεν. 

Ὑπὲρ τοῦ πατρός και ἀρχιεπισκόπου ἡμῶν (Δεινός), τοῦ 

τιμίου πρεσβυτερίου, τῆς ἐν Χριστῷ διακονίας, παντὸς τοῦ 

κλήρου καὶ τοῦ λαοῦ τοῦ Κυρίου δεηθῶμεν. 

Ὑπὲρ τοῦ εὐσεβοῦς ἡμῶν ἔθνους, πάσης ἀρχῆς καὶ 

ἐξουσίας ἐν αὐτῷ καὶ τοῦ κατὰ ξηράν, θάλασσαν καὶ ἀέρα 

φιλοχρίστου ἡμῶν στρατοῦ τοῦ Κυρίου δεηθῶμεν. 

Ὑπὲρ τῆς πόλεως και ενορίας ταύτης, πάσης πόλεως καὶ 

χώρας καὶ τῶν πίστει οἰκούντων ἐν αὐταῖς τοῦ Κυρίου 

δεηθῶμεν. 

Ὑπὲρ εὐκρασίας ἀέρων, εὐφορίας τῶν καρπῶν τῆς γῆς καὶ 

καιρῶν εἰρηνικῶν τοῦ Κυρίου δεηθῶμεν. 

Ὑπὲρ πλεόντων, ὁδοιπορούντων, νοσούντων, καμνόντων, 

αἰχμαλώτων καὶ τῆς σωτηρίας αὐτῶν τοῦ Κυρίου 

δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, 

κινδύνου καὶ ἀνάγκης τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, 

τῇ σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, 

δεσποίνης ἡμῶν, Θεοτόκου καὶ ἀειπαρθένου Μαρίας μετὰ 

πάντων τῶν ἁγίων μνημονεύσαντες, ἑαυτοὺς καὶ ἀλλήλους 

καὶ πᾶσαν τὴν ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι πρέπει σοι πᾶσα δόξα, τιμὴ καὶ προσκύνησις, τῷ 

Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 
Ὁ χορός· Ἀμήν. 

* * * 

ΟΙ ΕΠΙΛΥΧΝΙΟΙ ΨΑΛΜΟΙ 

Εἰς τὸ Κύριε, ἐκέκραξα ψάλλομεν τὰ στιχη-

ρὰ ἰδιόμελα τῶν αἴνων καὶ τῶν ἀποστίχων. 

Ψαλμὸς ρμ´ (140). Ἦχος α´. 

Κύριε, ἐκέκραξα πρὸς σέ· εἰσάκουσόν μου. 

Εἰσάκουσόν μου, Κύριε. Κύριε, ἐκέκραξα 

πρὸς σέ, εἰσάκουσόν μου· πρόσχες τῇ φω-

νῇ τῆς δεήσεώς μου, ἐν τῷ κεκραγέναι με 

πρὸς σέ. Εἰσάκουσόν μου, Κύριε. 

Κατευθυνθήτω ἡ προσευχή μου, ὡς θυμίαμα 

ἐνώπιόν σου· ἔπαρσις τῶν χειρῶν μου θυσία 

ἑσπερινή. Εἰσάκουσόν μου, Κύριε. 

Θοῦ, Κύριε, φυλακὴν τῷ στόματί μου, καὶ 

θύραν περιοχῆς περὶ τὰ χείλη μου. 

Μὴ ἐκκλίνῃς τὴν καρδίαν μου εἰς λόγους πο-

νηρίας, τοῦ προφασίζεσθαι προφάσεις ἐν ἁ-

μαρτίαις. 

Σὺν ἀνθρώποις ἐργαζομένοις τὴν ἀνομίαν, 

καὶ οὐ μὴ συνδυάσω μετὰ τῶν ἐκλεκτῶν αὐ-

τῶν. 

Παιδεύσει με δίκαιος ἐν ἐλέει, καὶ ἐλέγξει 

με· ἔλαιον δὲ ἁμαρτωλοῦ μὴ λιπανάτω τὴν 

κεφαλήν μου. 

Ὅτι ἔτι καὶ ἡ προσευχή μου ἐν ταῖς εὐδοκί-

αις αὐτῶν· κατεπόθησαν ἐχόμενα πέτρας οἱ 

κριταὶ αὐτῶν. 

Ἀκούσονται τὰ ῥήματά μου, ὅτι ἡδύνθησαν· 

ὡσεὶ πάχος γῆς ἐῤῥάγη ἐπὶ τῆς γῆς, διεσκορ-

πίσθη τὰ ὀστᾶ αὐτῶν παρὰ τὸν ᾅδην. 

Ὅτι πρὸς σέ, Κύριε, Κύριε, οἱ ὀφθαλμοί μου· 

ἐπὶ σοὶ ἤλπισα, μὴ ἀντανέλῃς τὴν ψυχήν 

μου. 

Φύλαξόν με ἀπὸ παγίδος, ἧς συνεστήσαντό 

μοι, καὶ ἀπὸ σκανδάλων τῶν ἐργαζομένων 

τὴν ἀνομίαν. 

Πεσοῦνται ἐν ἀμφιβλήστρῳ αὐτῶν οἱ ἁμαρ-

τωλοί· κατὰ μόνας εἰμὶ ἐγώ, ἕως ἂν παρέλ-

θω. 

Ψαλμὸς ρμα´ (141). 

Φωνῇ μου πρὸς Κύριον ἐκέκραξα, φωνῇ μου 

πρὸς Κύριον ἐδεήθην. 

Ἐκχεῶ ἐνώπιον αὐτοῦ τὴν δέησίν μου· τὴν 

θλῖψίν μου ἐνώπιον αὐτοῦ ἀπαγγελῶ. 

Ἐν τῷ ἐκλείπειν ἐξ ἐμοῦ τὸ πνεῦμά μου, καὶ 

σὺ ἔγνως τὰς τρίβους μου. 

Ἐν ὁδῷ ταύτῃ, ᾗ ἐπορευόμην, ἔκρυψαν παγί-

δα μοι. 

Κατενόουν εἰς τά δεξιά, καὶ ἐπέβλεπον, καὶ 

οὐκ ἦν ὁ ἐπιγινώσκων με. 

Ἀπώλετο φυγὴ ἀπ᾿ ἐμοῦ, καὶ οὐκ ἔστιν ὁ ἐκ-

ζητῶν τὴν ψυχήν μου. 

Ἐκέκραξα πρὸς σέ, Κύριε· εἶπα· Σὺ εἶ ἡ ἐλ-

πίς μου, μερίς μου εἶ, ἐν γῇ ζώντων. 

Πρόσχες πρὸς τὴν δέησίν μου, ὅτι ἐταπεινώ-

θην σφόδρα. 

Ῥῦσαί με ἐκ τῶν καταδιωκόντων με, ὅτι ἐ-

κραταιώθησαν ὑπὲρ ἐμέ. 

Ἐξάγαγε ἐκ φυλακῆς τὴν ψυχήν μου, τοῦ ἐ-

ξομολογήσασθαι τῷ ὀνόματί σου. 

Ἐμὲ ὑπομενοῦσι δίκαιοι, ἕως οὗ ἀνταποδῷς 

μοι. 

Ψαλμὸς ρκθ´ (129). 

Ἐκ βαθέων ἐκέκραξά σοι, Κύριε· Κύριε, εἰ-

σάκουσον τῆς φωνῆς μου. 

Γενηθήτω τὰ ὦτά σου προσέχοντα εἰς τὴν 

φωνὴν τῆς δεήσεώς μου. 

Εἶτα ψάλλονται τὰ στιχηρὰ ἰδιόμελα ἐκ τῶν αἴνων 

τοῦ ὄρθρου μετὰ τῶν ἀκολούθων στίχων. 

Στίχ. Ἐὰν ἀνομίας παρατηρήσῃς, Κύριε Κύρι-

ε, τὶς ὑποστήσεται; ὅτι παρὰ σοὶ ὁ ἱλασμός ἐστιν. 

Ἦχος α´. 

Πᾶσα ἡ κτίσις, ἠλλοιοῦτο φόβῳ, θεωροῦσά 

σε, ἐν σταυρῷ κρεμάμενον Χριστέ· ὁ ἥλιος 

ἐσκοτίζετο, καὶ γῆς τὰ θεμέλια συνεταράττε-

το· τὰ πάντα συνέπασχον, τῷ τὰ πάντα κτί-

σαντι· ὁ ἑκουσίως δι᾿ ἡμᾶς ὑπομείνας, Κύριε 

δόξα σοι. 

Στίχ. Ἕνεκεν τοῦ ὀνόματός σου ὑπέμεινά σε, 

Κύριε· ὑπέμεινεν ἡ ψυχή μου εἰς τὸν λόγον 

σου, ἤλπισεν ἡ ψυχή μου ἐπὶ τὸν Κύριον. 

Τὸ αὐτό. 

Πᾶσα ἡ κτίσις, ἠλλοιοῦτο φόβῳ, θεωροῦσά 

σε, ἐν σταυρῷ κρεμάμενον Χριστέ· ὁ ἥλιος 

ἐσκοτίζετο, καὶ γῆς τὰ θεμέλια συνεταράττε-

το· τὰ πάντα συνέπασχον, τῷ τὰ πάντα κτί-

σαντι· ὁ ἑκουσίως δι᾿ ἡμᾶς ὑπομείνας, Κύριε 

δόξα σοι. 

Στίχ. Ἀπὸ φυλακῆς πρωΐας μέχρι νυκτός, ἀπὸ φυ-

λακῆς πρωΐας ἐλπισάτω Ἰσραὴλ ἐπὶ τὸν Κύριον. 

Θεοφάνους πρωτοθρόνου. Ἦχος β´. 

Λαὸς δυσσεβὴς καὶ παράνομος, ἵνα τί μελετᾷ 

κενά; ἵνα τί τὴν ζωὴν τῶν ἁπάντων θανάτῳ 

κατεδίκασε; Μέγα θαῦμα! ὅτι ὁ Κτίστης τοῦ 

κόσμου, εἰς χεῖρας ἀνόμων παραδίδοται, καὶ 

ἐπὶ ξύλου ἀνυψοῦται ὁ φιλάνθρωπος, ἵνα 

τοὺς ἐν ᾅδῃ δεσμώτας, ἐλευθερώσῃ κράζον-

τας· Μακρόθυμε Κύριε δόξα σοι. 

Στίχ. Ὅτι παρὰ τῷ Κυρίῳ τὸ ἔλεος, καὶ πολλὴ 

παρ᾿ αὐτῷ λύτρωσις, καὶ αὐτὸς λυτρώσεται 

τὸν Ἰσραὴλ ἐκ πασῶν τῶν ἀνομιῶν αὐτοῦ. 

Λέοντος τοῦ Δεσπότου. Ἦχος ὁ αὐτός. 

Σήμερον σὲ θεωροῦσα, ἡ ἄμεμπτος Παρθέ-

νος, ἐν Σταυρῷ Λόγε ἀναρτώμενον, ὀδυρο-

μένη μητρῷα σπλάγχνα, ἐτέτρωτο τὴν καρδί-

αν πικρῶς, καὶ στενάζουσα ὀδυνηρῶς, ἐκ βά-

θους ψυχῆς, παρειὰς σὺν θριξὶ καταξαίνου-

σα, κατετρύχετο· διὸ καὶ τὸ στῆθος τύπτου-

σα, ἀνέκραγε γοερῶς· Οἴμοι θεῖον Τέκνον! 

οἴμοι τὸ φῶς τοῦ κόσμου! τί ἔδυς ἐξ ὀφθαλ-

μῶν μου, ὁ Ἀμνὸς τοῦ Θεοῦ; ὅθεν αἱ στρατι-

αὶ τῶν Ἀσωμάτων, τρόμῳ συνείχοντο λέγου-

σαι· Ἀκατάληπτε Κύριε δόξα σοι. 

Ψαλμὸς ριϚ´ (116). 

Στίχ. Αἰνεῖτε τὸν Κύριον, πάντα τὰ ἔθνη· ἐ-

παινέσατε αὐτόν, πάντες οἱ λαοί. 

Τοῦ αὐτοῦ. Ἦχος ὁ αὐτός. 

Ἐπὶ ξύλου βλέπουσα, κρεμάμενον Χριστέ, 

σὲ τὸν πάντων Κτίστην καὶ Θεόν, ἡ σὲ ἀσπό-

ρως τεκοῦσα, ἐβόα πικρῶς· Υἱέ μου, ποῦ τὸ 

κάλλος ἔδυ τῆς μορφῆς σου; οὐ φέρω καθο-

ρᾶν σε, ἀδίκως σταυρούμενον· σπεῦσον οὖν 

ἀνάστηθι, ὅπως ἴδω κἀγώ, σοῦ τὴν ἐκ νε-

κρῶν, τριήμερον ἐξανάστασιν. 

Στίχ. Ὅτι ἐκραταιώθη τὸ ἔλεος αὐτοῦ ἐφ᾿ ἡμᾶς 

καὶ ἡ ἀλήθεια τοῦ Κυρίου μένει εἰς τὸν αἰῶνα. 

Βυζαντίου. Ἦχος πλ. β´. 

Σήμερον ὁ Δεσπότης τῆς κτίσεως, παρίστα-

ται Πιλάτῳ, καὶ σταυρῷ παραδίδοται, ὁ Κτί-

στης τῶν ἁπάντων, ὡς ἀμνὸς προσαγόμενος, 

τῇ ἰδίᾳ βουλήσει· τοῖς ἥλοις προσπήγνυται, 

καὶ τὴν πλευρὰν κεντᾶται, καὶ τῷ σπόγγῳ 

προσψαύεται, ὁ μάννα ἐπομβρήσας· τὰς σια-

γόνας ῥαπίζεται, ὁ Λυτρωτὴς τοῦ κόσμου, 

καὶ ὑπὸ τῶν ἰδίων δούλων ἐμπαίζεται, ὁ 

Πλάστης τῶν ἁπάντων. Ὢ Δεσπότου φιλαν-

θρωπίας! ὑπὲρ τῶν σταυρούντων παρεκάλει, 

τὸν ἴδιον Πατέρα λέγων· Ἄφες αὐτοῖς τὴν ἁ-

μαρτίαν ταύτην· οὐ γὰρ οἴδασιν οἱ ἄνομοι, τί 

ἀδίκως πράττουσιν. 

Δόξα Πατρὶ καὶ Υἱῷ καὶ ἁγίῳ Πνεύματι. 

Θεοφάνους πρωτοθρόνου. Ἦχος πλ. β´. 

Ὢ πῶς ἡ παράνομος συναγωγή, τὸν βασιλέα 

τῆς κτίσεως, κατεδίκασε θανάτῳ, μὴ αἰδε-

σθεῖσα τὰς εὐεργεσίας, ἃς ἀναμιμνῄσκων, 

προησφαλίζετο λέγων πρὸς αὐτούς· Λαός 

μου τί ἐποίησα ὑμῖν; οὐ θαυμάτων ἐνέπλησα 

τὴν Ἰουδαίαν; οὐ νεκροὺς ἐξανέστησα μόνῳ 

τῷ λόγῳ; οὐ πᾶσαν μαλακίαν ἐθεράπευσα 

καὶ νόσον; τί οὖν μοι ἀνταποδίδοτε; εἰς τί ἀ-

μνημονεῖτέ μου; ἀντὶ τῶν ἰαμάτων, πληγάς 

μοι ἐπιθέντες· ἀντὶ ζωῆς νεκροῦντες· κρε-

μῶντες ἐπὶ ξύλου, ὡς κακοῦργον τὸν εὐεργέ-

την· ὡς παράνομον τὸν νομοδότην· ὡς κατά-

κριτον τὸν πάντων βασιλέα· Μακρόθυμε Κύ-

ριε δόξα σοι. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Σεργίου Λογοθέτου. Ἦχος ὁ αὐτός. 

Φοβερὸν καὶ παράδοξον μυστήριον, σήμε-

ρον ἐνεργούμενον καθορᾶται· ὁ ἀναφὴς κρα-

τεῖται· δεσμεῖται ὁ λύων, τὸν Ἀδὰμ τῆς κατά-

ρας· ὁ ἐτάζων καρδίας καὶ νεφρούς, ἀδίκως 

ἐτάζεται· εἱρκτῇ κατακλείεται, ὁ τὴν ἄβυσ-

σον κλείσας· Πιλάτῳ παρίσταται, ᾧ τρόμῳ 

παρίστανται, οὐρανῶν αἱ Δυνάμεις· ῥαπίζε-

ται χειρί, τοῦ πλάσματος ὁ Πλάστης· ξύλῳ 

κατακρίνεται, ὁ κρίνων ζῶντας καὶ νεκρούς· 

τάφῳ κατακλείεται, ὁ καθαιρέτης τοῦ ᾍδου· 

ὁ πάντα φέρων συμπαθῶς, καὶ πάντας σώσας 

τῆς ἀρᾶς, ἀνεξίκακε Κύριε δόξα σοι. 
* * * 

ΕΙΣΟΔΟΣ - ΕΠΙΛΥΧΝΙΟΣ ΕΥΧΑΡΙΣΤΙΑ 

Ψαλλομένου τοῦ Καὶ νῦν γίνεται ἡ εἴσοδος 

ὑπὸ τοῦ ἱερέως καὶ τοῦ διακόνου μετὰ τοῦ 

Εὐαγγελίου. 

Ὁ διάκονος· Σοφία· ὀρθοί. 

Ὁ προεστὼς ἢ ὁ ἀναγνώστης τὴν ἐπιλύχνιον 

εὐχαριστίαν χῦμα· 

Φῶς ἱλαρὸν ἁγίας δόξης, * ἀθανάτου Πα-

τρός, * οὐρανίου, ἁγίου, μάκαρος, * Ἰησοῦ 

Χριστέ, * ἐλθόντες ἐπὶ τὴν ἡλίου δύσιν, * ἰ-

δόντες φῶς ἑσπερινόν, * ὑμνοῦμεν Πατέρα, 

Υἱόν, * καὶ ἅγιον Πνεῦμα, Θεόν. * Ἄξιόν σε 

ἐν πᾶσι καιροῖς * ὑμνεῖσθαι φωναῖς αἰσίαις, 

* Υἱὲ Θεοῦ, ζωὴν ὁ διδούς· * διὸ ὁ κόσμος 

σὲ δοξάζει. 

* * * 

ΤΟ ΠΡΟΚΕΙΜΕΝΟΝ - ΑΙ ΠΡΟΦΗΤΕΙΑΙ 

Ὁ διάκονος· Ἑσπέρας. 

Ὁ ἀναγνώστης· 

Προκείμενον. Ἦχος δ´. Ψαλμὸς κα´ (21). 

Διεμερίσαντο τὰ ἱμάτιά μου ἑαυτοῖς· καὶ 

ἐπὶ τὸν ἱματισμόν μου ἔβαλον κλῆρον. 
Στίχ. α´. Ὁ Θεός, ὁ Θεός μου, πρόσχες μοι· ἵνα 

τί ἐγκατέλιπές με; 

Στίχ. β´. Ὁ Θεός μου, κεκράξομαι ἡμέρας, καὶ οὐκ 

εἰσακούσῃ, καὶ νυκτός, καὶ οὐκ εἰς ἄνοιαν ἐμοί. 

Τῆς Ἐξόδου τὸ Ἀνάγνωσμα (λγ´ 11-23). 

Ἐλάλησε Κύριος πρὸς Μωϋσῆν, ἐνώπιος ἐνωπί-

ῳ, ὡς εἴ τις λαλήσει πρὸς τὸν ἑαυτοῦ φίλον· καὶ 

ἀπελύετο εἰς τὴν παρεμβολήν· ὁ δὲ θεράπων Ἰη-

σοῦς, υἱὸς Ναυῆ νέος, οὐκ ἐξεπορεύετο ἐκ τῆς 

σκηνῆς. 

Καὶ εἶπε Μωϋσῆς πρὸς Κύριον· Ἰδοὺ σύ μοι λέ-

γεις· Ἀνάγαγε τὸν λαὸν τοῦτον· σὺ δὲ οὐκ ἐδή-

λωσάς μοι, ὃν συναποστελεῖς μετ᾿ ἐμοῦ. Σὺ δέ 

μοι εἶπας· Οἶδά σε παρὰ πάντας, καὶ χάριν ἔχεις 

παρ᾿ ἐμοί. Εἰ οὖν εὕρηκα χάριν ἐναντίον σου, 

ἐμφάνισόν μοι σεαυτόν, ἵνα γνωστῶς ἴδω σε, ὅ-

πως ἂν ὦ εὑρηκὼς χάριν ἐνώπιόν σου, καὶ ἵνα 

γνῶ, ὅτι λαός σου τὸ ἔθνος τὸ μέγα τοῦτο. Καὶ 

λέγει· Αὐτὸς προπορεύσομαί σου, καὶ καταπαύ-

σω σε. 

Καὶ εἶπε πρὸς αὐτόν· Εἰ μὴ σὺ αὐτὸς συμπορεύ-

σῃ μεθ᾿ ἡμῶν, μή με ἀναγάγῃς ἐντεῦθεν. Καὶ 

πῶς γνωστὸν ἔσται ἀληθῶς, ὅτι εὕρηκα χάριν 

παρὰ σοί, ἐγώ τε καὶ ὁ λαός σου, ἀλλ᾿ ἢ συμπο-

ρευομένου σου μεθ᾿ ἡμῶν; καὶ ἐνδοξασθήσομαι 

ἐγώ τε, καὶ ὁ λαός σου παρὰ πάντα τὰ ἔθνη, ὅσα 

ἐπὶ τῆς γῆς ἐστιν. 

Εἶπε δὲ Κύριος πρὸς Μωϋσῆν· Καὶ τοῦτόν σοι 

τὸν λόγον, ὃν εἴρηκας, ποιήσω· εὕρηκας γὰρ χά-

ριν ἐνώπιον ἐμοῦ, καὶ οἶδά σε παρὰ πάντας. Καὶ 

λέγει Μωϋσῆς· Δεῖξόν μοι τὴν σεαυτοῦ δόξαν. 

Καὶ εἶπεν· Ἐγὼ παρελεύσομαι πρότερός σου τῇ 

δόξῃ μου, καὶ καλέσω τῷ ὀνόματί μου· Κύριος 

ἐναντίον σου· καὶ ἐλεήσω, ὃν ἂν ἐλεῶ, καὶ οἰ-

κτειρήσω, ὃν ἂν οἰκτείρω. Καὶ εἶπεν· Οὐ δυνήσῃ 

ἰδεῖν τὸ πρόσωπόν μου· οὐ γὰρ μὴ ἴδῃ ἄνθρωπος 

τὸ πρόσωπόν μου, καὶ ζήσεται. Καὶ εἶπε Κύριος· 

Ἰδοὺ τόπος παρ᾿ ἐμοί, καὶ στῆθι ἐπὶ τῆς πέτρας· 

ἡνίκα δ᾿ ἂν παρέλθῃ ἡ δόξα μου, καὶ θήσω σε 

εἰς ὀπὴν τῆς πέτρας, καὶ σκεπάσω τῇ χειρί μου 

ἐπὶ σέ, ἕως ἂν παρέλθω, καὶ ἀφελῶ τὴν χεῖρά 

μου, καὶ τότε ὄψει τὰ ὀπίσω μου· τὸ δὲ πρόσω-

πόν μου οὐκ ὀφθήσεταί σοι. 

Προκείμενον. Ἦχος δ´. Ψαλμὸς λδ´ (34). 

Δίκασον, Κύριε, τοὺς ἀδικοῦντάς με, πολέμη-

σον τοὺς πολεμοῦντάς με. 

Στίχ. α´. Ὅτι δωρεὰν ἔκρυψάν μοι διαφθορὰν 

παγίδος αὐτῶν, μάτην ὠνείδισαν τὴν ψυχήν μου. 

Στίχ. β´. Ἀνταπεδίδοσάν μοι πονηρὰ ἀντὶ ἀγα-

θῶν καὶ ἀτεκνίαν τῇ ψυχῇ μου. 

Ἰὼβ τὸ Ἀνάγνωσμα (μβ´ 12-17). 

Εὐλόγησε Κύριος τὰ ἔσχατα τοῦ Ἰὼβ μᾶλλον, ἢ 

τὰ ἔμπροσθεν· ἦν δὲ τὰ κτήνη αὐτοῦ, πρόβατα 

μύρια τετρακισχίλια, κάμηλοι ἑξακισχίλιαι, ζεύ-

γη βοῶν χίλια, ὄνοι θήλειαι νομάδες χίλιαι. Γεν-

νῶνται δὲ αὐτῷ υἱοὶ ἑπτά, καὶ θυγατέρες τρεῖς. 

Καὶ ἐκάλεσε τὴν μὲν πρώτην, Ἡμέραν· τὴν δὲ 

δευτέραν, Κασσίαν· τὴν δὲ τρίτην, Ἀμαλθαίας 

κέρας. Καὶ οὐχ εὑρέθησαν κατὰ τὰς θυγατέρας 

Ἰώβ, βελτίους αὐτῶν ἐν τῇ ὑπ᾿ οὐρανόν· ἔδωκε 

δὲ αὐταῖς ὁ πατὴρ κληρονομίαν ἐν τοῖς ἀδελ-

φοῖς. 

Ἔζησε δὲ Ἰώβ, μετὰ τὴν πληγήν, ἔτη ἑκατὸν ἑ-

βδομήκοντα· τὰ δὲ πάντα ἔτη ἔζησε διακόσια 

τεσσαράκοντα. Καὶ εἶδεν Ἰὼβ τοὺς υἱοὺς αὑτοῦ, 

καὶ τοὺς υἱοὺς τῶν υἱῶν αὑτοῦ, τετάρτην γενε-

άν· καὶ ἐτελεύτησεν Ἰὼβ πρεσβύτερος, καὶ πλή-

ρης ἡμερῶν. Γέγραπται δέ, αὐτὸν πάλιν ἀναστή-

σεσθαι μεθ᾿ ὧν ὁ Κύριος ἀνίστησιν. 

Οὗτος ἑρμηνεύεται ἐκ τῆς Συριακῆς βίβλου, ἐν 

μὲν γῇ κατοικῶν τῇ Αὐσίτιδι, ἐπὶ τοῖς ὁρίοις τῆς 

Ἰδουμαίας, καὶ Ἀραβίας· προϋπῆρχε δὲ αὐτῷ ὄ-

νομα, Ἰωβάβ· λαβὼν δὲ γυναῖκα Ἀράβισσαν, 

γεννᾷ υἱόν, ᾧ ὄνομα Ἐνών. Ἦν δὲ αὐτὸς πατρὸς 

μὲν Ζαρέ, ἐκ τῶν Ἠσαῦ υἱῶν υἱός, μητρὸς δὲ 

Βοσόῤῥας, ὥστε εἶναι αὐτὸν πέμπτον ἀπὸ Ἀ-

βραάμ. 

Προφητείας Ἡσαΐου τὸ Ἀνάγνωσμα  (νβ´ 13 - νδ´ 1). 

Τάδε λέγει Κύριος· Ἰδοὺ συνήσει ὁ παῖς μου, 

καὶ ὑψωθήσεται, καὶ δοξασθήσεται, καὶ μετεω-

ρισθήσεται σφόδρα. Ὃν τρόπον ἐκστήσονται ἐ-

πὶ σὲ πολλοί, οὕτως ἀδοξήσει ἀπὸ τῶν ἀνθρώ-

πων τὸ εἶδός σου, καὶ ἡ δόξα σου ἀπὸ υἱῶν ἀν-

θρώπων. Οὕτω θαυμάσονται ἔθνη πολλὰ ἐπ᾿ αὐ-

τῷ· καὶ συνέξουσι βασιλεῖς τὸ στόμα αὐτῶν, ὅτι 

οἷς οὐκ ἀνηγγέλη περὶ αὐτοῦ, ὄψονται, καὶ οἳ 

οὐκ ἀκηκόασι, συνήσουσι. 

Κύριε, τίς ἐπίστευσε τῇ ἀκοῇ ἡμῶν; καὶ ὁ βραχί-

ων Κυρίου τίνι ἀπεκαλύφθη; Ἀνηγγείλαμεν, ὡς 

παιδίον ἐναντίον αὐτοῦ, ὡς ῥίζα ἐν γῇ διψώσῃ. 

Οὐκ ἔστιν εἶδος αὐτῷ, οὐδὲ δόξα· καὶ εἴδομεν 

αὐτόν, καὶ οὐκ εἶχεν εἶδος, οὐδὲ κάλλος· ἀλλὰ 

τὸ εἶδος αὐτοῦ ἄτιμον καὶ ἐκλεῖπον παρὰ πάντας 

τοὺς υἱοὺς τῶν ἀνθρώπων. Ἄνθρωπος ἐν πληγῇ 

ὤν, καὶ εἰδὼς φέρειν μαλακίαν, ὅτι ἀπέστραπται 

τὸ πρόσωπον αὐτοῦ· ἠτιμάσθη, καὶ οὐκ ἐλογί-

σθη. 

Οὗτος τὰς ἁμαρτίας ἡμῶν φέρει, καὶ περὶ ἡμῶν 

ὀδυνᾶται· καὶ ἡμεῖς ἐλογισάμεθα αὐτὸν εἶναι ἐν 

πόνῳ, καὶ ἐν πληγῇ ὑπὸ Θεοῦ, καὶ ἐν κακώσει. 

Αὐτὸς δὲ ἐτραυματίσθη διὰ τὰς ἁμαρτίας ἡμῶν, 

καὶ μεμαλάκισται, διὰ τὰς ἀνομίας ἡμῶν· παιδεί-

α εἰρήνης ἡμῶν ἐπ᾿ αὐτόν· τῷ μώλωπι αὐτοῦ ἡ-

μεῖς ἰάθημεν. Πάντες ὡς πρόβατα ἐπλανήθημεν· 

ἄνθρωπος τῇ ὁδῷ αὑτοῦ ἐπλανήθη. Καὶ Κύριος 

παρέδωκεν αὐτὸν ταῖς ἁμαρτίαις ἡμῶν· καὶ αὐ-

τός, διὰ τῷ κεκακῶσθαι, οὐκ ἀνοίγει τὸ στόμα 

αὐτοῦ. Ὡς πρόβατον ἐπὶ σφαγὴν ἤχθη, καὶ ὡς ἀ-

μνὸς ἐναντίον τοῦ κείροντος αὐτὸν ἄφωνος, οὕ-

τως οὐκ ἀνοίγει τὸ στόμα αὐτοῦ. Ἐν τῇ ταπεινώ-

σει αὐτοῦ, ἡ κρίσις αὐτοῦ ἤρθη· τὴν δὲ γενεὰν 

αὐτοῦ, τίς διηγήσεται; ὅτι αἴρεται ἀπὸ τῆς γῆς ἡ 

ζωὴ αὐτοῦ· ἀπὸ τῶν ἀνομιῶν τοῦ λαοῦ μου ἤχθη 

εἰς θάνατον. Καὶ δώσω τοὺς πονηροὺς ἀντὶ τῆς 

ταφῆς αὐτοῦ, καὶ τοὺς πλουσίους, ἀντὶ τοῦ θα-

νάτου αὐτοῦ· ὅτι ἀνομίαν οὐκ ἐποίησεν, οὐδὲ 

εὑρέθη δόλος ἐν τῷ στόματι αὐτοῦ· καὶ βούλε-

ται Κύριος καθαρίσαι αὐτὸν τῆς πληγῆς. 

Ἐὰν δῶτε περὶ ἁμαρτίας, ἡ ψυχὴ ὑμῶν ὄψεται 

σπέρμα μακρόβιον· καὶ βούλεται Κύριος ἐν χει-

ρὶ αὐτοῦ ἀφελεῖν ἀπὸ τοῦ πόνου τῆς ψυχῆς αὐ-

τοῦ· δεῖξαι αὐτῷ φῶς, καὶ πλάσαι τῇ συνέσει· δι-

καιῶσαι δίκαιον, εὖ δουλεύοντα πολλοῖς, καὶ 

τὰς ἁμαρτίας αὐτῶν αὐτὸς ἀνοίσει. Διὰ τοῦτο 

αὐτὸς κληρονομήσει πολλούς, καὶ τῶν ἰσχυρῶν 

μεριεῖ σκῦλα, ἀνθ᾿ ὧν παρεδόθη εἰς θάνατον ἡ 

ψυχή αὐτοῦ, καὶ ἐν τοῖς ἀνόμοις ἐλογίσθη· καὶ 

αὐτὸς ἁμαρτίας πολλῶν ἀνήνεγκε, καὶ διὰ τὰς ἁ-

μαρτίας αὐτῶν παρεδόθη. 

Εὐφράνθητι στεῖρα, ἡ οὐ τίκτουσα, ῥῆξον καὶ 

βόησον ἡ οὐκ ὠδίνουσα· ὅτι πολλὰ τὰ τέκνα 

τῆς ἐρήμου μᾶλλον, ἢ τῆς ἐχούσης τὸν ἄνδρα. 

* * * 

Ο ΑΠΟΣΤΟΛΟΣ 
* * * 

Προκείμενον. Ἦχος πλ. β´. Ψαλμὸς πζ´ (87). 

Ἔθεντό με ἐν λάκκῳ κατωτάτῳ, ἐν σκο-

τεινοῖς καὶ ἐν σκιᾷ θανάτου. 

Στίχ. α´. Κύριε ὁ Θεὸς τῆς σωτηρίας μου, ἡ-

μέρας ἐκέκραξα καὶ ἐν νυκτὶ ἐναντίον σου. 
Στίχ. β´. Προσελογίσθην μετὰ τῶν καταβαινόντων εἰς λάκκον, ἐγενήθην ὡσεὶ 

ἄνθρωπος ἀβοήθητος ἐν νεκροῖς ἐλεύθερος. 

Πρὸς Κορινθίους Α´ Ἐπιστολῆς Παύλου  

τὸ Ἀνάγνωσμα (α´ 18 - β´ 2). 

Ἀδελφοί, ὁ λόγος ὁ τοῦ Σταυροῦ τοῖς μὲν ἀ-

πολλυμένοις μωρία ἐστί, τοῖς δὲ σῳζομένοις 

ἡμῖν δύναμις Θεοῦ ἐστι. Γέγραπται γάρ· «Ἀ-

πολῶ τὴν σοφίαν τῶν σοφῶν, καὶ τὴν σύνε-

σιν τῶν συνετῶν ἀθετήσω». Ποῦ σοφός; ποῦ 

γραμματεύς; ποῦ συζητητὴς τοῦ αἰῶνος τού-

του; Οὐχὶ ἐμώρανεν ὁ Θεὸς τὴν σοφίαν τοῦ 

κόσμου τούτου; Ἐπειδὴ γὰρ ἐν τῇ σοφίᾳ τοῦ 

Θεοῦ οὐκ ἔγνω ὁ κόσμος διὰ τῆς σοφίας τὸν 

Θεόν, εὐδόκησεν ὁ Θεὸς διὰ τῆς μωρίας τοῦ 

κηρύγματος σῶσαι τοὺς πιστεύοντας. Ἐπει-

δὴ καὶ Ἰουδαῖοι σημεῖον αἰτοῦσι, καὶ Ἕλλη-

νες σοφίαν ζητοῦσιν, ἡμεῖς δὲ κηρύσσομεν 

Χριστὸν ἐσταυρωμένον, Ἰουδαίοις μὲν σκάν-

δαλον, Ἕλλησι δὲ μωρίαν· αὐτοῖς δὲ τοῖς 

κλητοῖς Ἰουδαίοις τε καὶ Ἕλλησι, Χριστὸν 

Θεοῦ δύναμιν καὶ Θεοῦ σοφίαν. Ὅτι τὸ μω-

ρὸν τοῦ Θεοῦ, σοφώτερον τῶν ἀνθρώπων ἐ-

στί· καὶ τὸ ἀσθενὲς τοῦ Θεοῦ, ἰσχυρότερον 

τῶν ἀνθρώπων ἐστί. 

Βλέπετε γὰρ τὴν κλῆσιν ὑμῶν, ἀδελφοί, ὅτι 

οὐ πολλοὶ σοφοὶ κατὰ σάρκα, οὐ πολλοὶ δυ-

νατοί, οὐ πολλοὶ εὐγενεῖς, ἀλλὰ τὰ μωρὰ τοῦ 

κόσμου ἐξελέξατο ὁ Θεός, ἵνα τοὺς σοφοὺς 

καταισχύνῃ, καὶ τὰ ἀσθενῆ τοῦ κόσμου ἐξε-

λέξατο ὁ Θεός, ἵνα καταισχύνῃ τὰ ἰσχυρά, 

καὶ τὰ ἀγενῆ τοῦ κόσμου καὶ τὰ ἐξουθενημέ-

να ἐξελέξατο ὁ Θεός, καὶ τὰ μὴ ὄντα, ἵνα τὰ 

ὄντα καταργήσῃ· ὅπως μὴ καυχήσηται πᾶσα 

σὰρξ ἐνώπιον τοῦ Θεοῦ. Ἐξ αὐτοῦ δὲ ὑμεῖς 

ἐστε ἐν Χριστῷ Ἰησοῦ, ὃς ἐγενήθη ἡμῖν σο-

φία ἀπὸ Θεοῦ, δικαιοσύνη τε καὶ ἁγιασμὸς 

καὶ ἀπολύτρωσις· ἵνα, καθὼς γέγραπται· «Ὁ 

καυχώμενος, ἐν Κυρίῳ καυχάσθω». Κἀγὼ 

ἐλθὼν πρὸς ὑμᾶς, ἀδελφοί, ἦλθον, οὐ καθ᾿ ὑ-

περοχὴν λόγου ἢ σοφίας, καταγγέλλων ὑμῖν 

τὸ μαρτύριον τοῦ Θεοῦ. Οὐ γὰρ ἔκρινα τοῦ 

εἰδέναι τι ἐν ὑμῖν, εἰ μὴ Ἰησοῦν Χριστόν, καὶ 

τοῦτον ἐσταυρωμένον. 

Ἀλληλούϊα. Ἦχος πλ. α´. Ψαλμὸς ξη´. 
Στίχ. α´. Σῶσόν με, ὁ Θεός, ὅτι εἰσήλθοσαν ὕδατα ἕως ψυχῆς μου. 

Στίχ. β´. Ὀνειδισμὸν προσεδόκησεν ἡ ψυχή μου καὶ ταλαιπωρίαν. 

Στίχ. γ´. Καὶ ἔδωκαν εἰς τὸ βρῶμά μου χολήν, καὶ εἰς τὴν δίψαν μου ἐ-

πότισάν με ὄξος. 

ΤΟ ΕΥΑΓΓΕΛΙΟΝ 

Ὁ ἱερεύς· Σοφία· ὀρθοί· ἀκούσωμεν τοῦ ἁγί-

ου Εὐαγγελίου. Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ διάκονος· Ἐκ τοῦ κατὰ Ματθαῖον ἁγίου 

Εὐαγγελίου τὸ ἀνάγνωσμα. 

Ὁ λαός· Δόξα σοι, Κύριε, δόξα σοι. 

Ὁ ἱερεύς· Πρόσχωμεν. 

Καὶ ὁ διάκονος ἀπὸ τοῦ ἄμβωνος  

ἀναγινώσκει τὸ Εὐαγγέλιον. 

(Ματθ. κζ´ 1-38. Λουκ. κγ´ 39-43. Ματθ. κζ´ 

39-54. Ἰωάν. ιθ´ 31-37. Ματθ. κζ´ 55-61). 
Τῷ καιρῷ ἐκείνῳ, συμβούλιον ἔλαβον πάντες οἱ ἀρχιε-

ρεῖς καὶ οἱ πρεσβύτεροι τοῦ λαοῦ κατὰ τοῦ Ἰησοῦ ὥστε 

θανατῶσαι αὐτόν· καὶ δήσαντες αὐτὸν ἀπήγαγον καὶ πα-

ρέδωκαν αὐτὸν Ποντίῳ Πιλάτῳ τῷ ἡγεμόνι. 

Τότε ἰδὼν Ἰούδας ὁ παραδιδοὺς αὐτὸν ὅτι κατεκρίθη, με-

ταμεληθεὶς ἀπέστρεψε τὰ τριάκοντα ἀργύρια τοῖς ἀρχιε-

ρεῦσι καὶ τοῖς πρεσβυτέροις λέγων· Ἥμαρτον παραδοὺς 

αἷμα ἀθῷον. Οἱ δὲ εἶπον· Τί πρὸς ἡμᾶς; Σὺ ὄψει. Καὶ ῥί-

ψας τὰ ἀργύρια ἐν τῷ ναῷ ἀνεχώρησε, καὶ ἀπελθὼν ἀ-

πήγξατο. 

Οἱ δὲ ἀρχιερεῖς λαβόντες τὰ ἀργύρια εἶπον· Οὐκ ἔξεστι 

βαλεῖν αὐτὰ εἰς τὸν κορβανᾶν, ἐπεὶ τιμὴ αἵματός ἐστι. 

Συμβούλιον δὲ λαβόντες ἠγόρασαν ἐξ αὐτῶν τὸν ἀγρὸν 

τοῦ κεραμέως εἰς ταφὴν τοῖς ξένοις· διὸ ἐκλήθη ὁ ἀγρὸς 

ἐκεῖνος ἀγρὸς αἵματος ἕως τῆς σήμερον. Τότε ἐπληρώθη 

τὸ ῥηθὲν διὰ Ἱερεμίου τοῦ προφήτου λέγοντος· «Καὶ ἔ-

λαβον τὰ τριάκοντα ἀργύρια, τὴν τιμὴν τοῦ τετιμημένου 

ὃν ἐτιμήσαντο ἀπὸ υἱῶν Ἰσραήλ, καὶ ἔδωκαν αὐτὰ εἰς τὸν 

ἀγρὸν τοῦ κεραμέως, καθὰ συνέταξέ μοι Κύριος». 

Ὁ δὲ Ἰησοῦς ἔστη ἔμπροσθεν τοῦ ἡγεμόνος· καὶ ἐπηρώ-

τησεν αὐτὸν ὁ ἡγεμὼν λέγων· Σὺ εἶ ὁ βασιλεὺς τῶν Ἰου-

δαίων; Ὁ δὲ Ἰησοῦς ἔφη αὐτῷ· Σὺ λέγεις. Καὶ ἐν τῷ κα-

τηγορεῖσθαι αὐτὸν ὑπὸ τῶν ἀρχιερέων καὶ τῶν πρεσβυτέ-

ρων οὐδὲν ἀπεκρίνατο. Τότε λέγει αὐτῷ ὁ Πιλᾶτος· Οὐκ 

ἀκούεις πόσα σου καταμαρτυροῦσι; Καὶ οὐκ ἀπεκρίθη 

αὐτῷ πρὸς οὐδὲ ἓν ῥῆμα, ὥστε θαυμάζειν τὸν ἡγεμόνα 

λίαν. 

Κατὰ δὲ ἑορτὴν εἰώθει ὁ ἡγεμὼν ἀπολύειν ἕνα τῷ ὄχλῳ 

δέσμιον, ὃν ἤθελον. Εἶχον δὲ τότε δέσμιον ἐπίσημον λε-

γόμενον Βαραββᾶν. Συνηγμένων οὖν αὐτῶν εἶπεν αὐτοῖς 

ὁ Πιλᾶτος· Τίνα θέλετε ἀπολύσω ὑμῖν; Βαραββᾶν ἢ Ἰη-

σοῦν τὸν λεγόμενον Χριστόν; ᾜδει γὰρ ὅτι διὰ φθόνον 

παρέδωκαν αὐτόν. 

Καθημένου δὲ αὐτοῦ ἐπὶ τοῦ βήματος ἀπέστειλε πρὸς αὐ-

τὸν ἡ γυνὴ αὐτοῦ λέγουσα· Μηδέν σοι καὶ τῷ δικαίῳ ἐ-

κείνῳ· πολλὰ γὰρ ἔπαθον σήμερον κατ᾿ ὄναρ δι᾿ αὐτόν. 

Οἱ δὲ ἀρχιερεῖς καὶ οἱ πρεσβύτεροι ἔπεισαν τοὺς ὄχλους 

ἵνα αἰτήσωνται τὸν Βαραββᾶν, τὸν δὲ Ἰησοῦν ἀπολέσω-

σιν. Ἀποκριθεὶς δὲ ὁ ἡγεμὼν εἶπεν αὐτοῖς· Τίνα θέλετε ἀ-

πὸ τῶν δύο ἀπολύσω ὑμῖν; Οἱ δὲ εἶπον· Βαραββᾶν. Λέγει 

αὐτοῖς ὁ Πιλᾶτος· Τί οὖν ποιήσω Ἰησοῦν τὸν λεγόμενον 

Χριστόν; Λέγουσιν αὐτῷ πάντες· Σταυρωθήτω. Ὁ δὲ ἡγε-

μὼν ἔφη· Τί γὰρ κακὸν ἐποίησεν; Οἱ δὲ περισσῶς ἔκρα-

ζον λέγοντες· Σταυρωθήτω. 

Ἰδὼν δὲ ὁ Πιλᾶτος ὅτι οὐδὲν ὠφελεῖ, ἀλλὰ μᾶλλον θόρυ-

βος γίνεται, λαβὼν ὕδωρ ἀπενίψατο τὰς χεῖρας ἀπέναντι 

τοῦ ὄχλου λέγων· Ἀθῶός εἰμι ἀπὸ τοῦ αἵματος τοῦ δικαί-

ου τούτου· ὑμεῖς ὄψεσθε. Καὶ ἀποκριθεὶς πᾶς ὁ λαὸς εἶ-

πε· Τὸ αἷμα αὐτοῦ ἐφ᾿ ἡμᾶς καὶ ἐπὶ τὰ τέκνα ἡμῶν. Τότε 

ἀπέλυσεν αὐτοῖς τὸν Βαραββᾶν, τὸν δὲ Ἰησοῦν φραγγε-

λώσας παρέδωκεν ἵνα σταυρωθῇ. 

Τότε οἱ στρατιῶται τοῦ ἡγεμόνος παραλαβόντες τὸν Ἰη-

σοῦν εἰς τὸ πραιτώριον συνήγαγον ἐπ᾿ αὐτὸν ὅλην τὴν 

σπεῖραν· καὶ ἐκδύσαντες αὐτὸν περιέθηκαν αὐτῷ χλαμύ-

δα κοκκίνην, καὶ πλέξαντες στέφανον ἐκ ἀκανθῶν ἐπέθη-

καν ἐπὶ τὴν κεφαλὴν αὐτοῦ καὶ κάλαμον ἐπὶ τὴν δεξιὰν 

αὐτοῦ, καὶ γονυπετήσαντες ἔμπροσθεν αὐτοῦ ἐνέπαιζον 

αὐτῷ λέγοντες· Χαῖρε ὁ βασιλεὺς τῶν Ἰουδαίων· καὶ ἐμ-

πτύσαντες εἰς αὐτὸν ἔλαβον τὸν κάλαμον καὶ ἔτυπτον εἰς 

τὴν κεφαλὴν αὐτοῦ. 

Καὶ ὅτε ἐνέπαιξαν αὐτῷ, ἐξέδυσαν αὐτὸν τὴν χλαμύδα 

καὶ ἐνέδυσαν αὐτὸν τὰ ἱμάτια αὐτοῦ, καὶ ἀπήγαγον αὐτὸν 

εἰς τὸ σταυρῶσαι. Ἐξερχόμενοι δὲ εὗρον ἄνθρωπον Κυ-

ρηναῖον ὀνόματι Σίμωνα· τοῦτον ἠγγάρευσαν ἵνα ἄρῃ 

τὸν σταυρὸν αὐτοῦ. 

Καὶ ἐλθόντες εἰς τόπον λεγόμενον Γολγοθᾶ, ὅ ἐστι λεγό-

μενος κρανίου τόπος, ἔδωκαν αὐτῷ πιεῖν ὄξος μετὰ χο-

λῆς μεμιγμένον· καὶ γευσάμενος οὐκ ἤθελε πιεῖν. Σταυ-

ρώσαντες δὲ αὐτὸν διεμερίσαντο τὰ ἱμάτια αὐτοῦ βαλόν-

τες κλῆρον, [ἵνα πληρωθῇ τὸ ῥηθὲν ὑπὸ τοῦ προφήτου· 

«Διεμερίσαντο τὰ ἱμάτιά μου ἑαυτοῖς, καὶ ἐπὶ τὸ ἱματι-

σμόν μου ἔβαλον κλῆρον»,] καὶ καθήμενοι ἐτήρουν αὐ-

τὸν ἐκεῖ. Καὶ ἐπέθηκαν ἐπάνω τῆς κεφαλῆς αὐτοῦ τὴν αἰ-

τίαν αὐτοῦ γεγραμμένην· Οὗτός ἐστιν Ἰησοῦς ὁ βασιλεὺς 

τῶν Ἰουδαίων. Τότε σταυροῦνται σὺν αὐτῷ δύο λῃσταί, 

εἷς ἐκ δεξιῶν καὶ εἷς ἐξ εὐωνύμων. 

Εἷς δὲ τῶν κρεμασθέντων κακούργων ἐβλασφήμει αὐτὸν 

λέγων· Εἰ σὺ εἶ ὁ Χριστός, σῶσον σεαυτὸν καὶ ἡμᾶς. Ἀ-

ποκριθεὶς δὲ ὁ ἕτερος ἐπετίμα αὐτῷ λέγων· Οὐδὲ φοβῇ 

σὺ τὸν Θεόν, ὅτι ἐν τῷ αὐτῷ κρίματι εἶ; Καὶ ἡμεῖς μὲν δι-

καίως· ἄξια γὰρ ὧν ἐπράξαμεν ἀπολαμβάνομεν· οὗτος δὲ 

οὐδὲν ἄτοπον ἔπραξε. Καὶ ἔλεγε τῷ Ἰησοῦ· Μνήσθητί 

μου, Κύριε, ὅταν ἔλθῃς ἐν τῇ βασιλείᾳ σου. Καὶ εἶπεν αὐ-

τῷ ὁ Ἰησοῦς· Ἀμὴν λέγω σοι, σήμερον μετ᾿ ἐμοῦ ἔσῃ ἐν 

τῷ παραδείσῳ. 

Οἱ δὲ παραπορευόμενοι ἐβλασφήμουν αὐτὸν κινοῦντες 

τὰς κεφαλὰς αὐτῶν καὶ λέγοντες· Ὁ καταλύων τὸν ναὸν 

καὶ ἐν τρισὶν ἡμέραις οἰκοδομῶν! σῶσον σεαυτόν· εἰ Υἱ-

ὸς εἶ τοῦ Θεοῦ, κατάβηθι ἀπὸ τοῦ σταυροῦ. Ὁμοίως δὲ 

καὶ οἱ ἀρχιερεῖς ἐμπαίζοντες μετὰ τῶν γραμματέων καὶ 

πρεσβυτέρων καὶ Φαρισαίων ἔλεγον· Ἄλλους ἔσωσεν, ἑ-

αυτὸν οὐ δύναται σῶσαι· εἰ βασιλεὺς Ἰσραήλ ἐστι, κατα-

βάτω νῦν ἀπὸ τοῦ σταυροῦ καὶ πιστεύσομεν αὐτῷ· πέποι-

θεν ἐπὶ τὸν Θεόν, ῥυσάσθω νῦν αὐτόν, εἰ θέλει αὐτόν· εἶ-

πε γὰρ ὅτι Θεοῦ εἰμι Υἱός. Τὸ δ᾿ αὐτὸ καὶ οἱ λῃσταὶ οἱ 

συσταυρωθέντες αὐτῷ ὠνείδιζον αὐτόν. 

Ἀπὸ δὲ ἕκτης ὥρας σκότος ἐγένετο ἐπὶ πᾶσαν τὴν γῆν ἕ-

ως ὥρας ἐνάτης. Περὶ δὲ τὴν ἐνάτην ὥραν ἀνεβόησεν ὁ 

Ἰησοῦς φωνῇ μεγάλῃ λέγων· «Ἠλὶ Ἠλὶ λιμᾶ σαβαχθανί;» 

Τοῦτ᾿ ἔστι, Θεέ μου Θεέ μου, ἱνατί με ἐγκατέλιπες; Τινὲς 

δὲ τῶν ἐκεῖ ἑστώτων ἀκούσαντες ἔλεγον ὅτι Ἠλίαν φωνεῖ 

οὗτος. Καὶ εὐθέως δραμὼν εἷς ἐξ αὐτῶν καὶ λαβὼν σπόγ-

γον πλήσας τε ὄξους καὶ περιθεὶς καλάμῳ ἐπότιζεν αὐ-

τόν. Οἱ δὲ λοιποὶ ἔλεγον· Ἄφες ἴδωμεν εἰ ἔρχεται Ἠλίας 

σώσων αὐτόν. 

Ὁ δὲ Ἰησοῦς πάλιν κράξας φωνῇ μεγάλῃ ἀφῆκε τὸ πνεῦ-

μα. Καὶ ἰδοὺ τὸ καταπέτασμα τοῦ ναοῦ ἐσχίσθη εἰς δύο 

ἀπὸ ἄνωθεν ἕως κάτω, καὶ ἡ γῆ ἐσείσθη καὶ αἱ πέτραι ἐ-

σχίσθησαν, καὶ τὰ μνημεῖα ἀνεῴχθησαν καὶ πολλὰ σώ-

ματα τῶν κεκοιμημένων ἁγίων ἠγέρθη, καὶ ἐξελθόντες ἐκ 

τῶν μνημείων, μετὰ τὴν ἔγερσιν αὐτοῦ εἰσῆλθον εἰς τὴν 

ἁγίαν πόλιν καὶ ἐνεφανίσθησαν πολλοῖς. Ὁ δὲ ἑκατόν-

ταρχος καὶ οἱ μετ᾿ αὐτοῦ τηροῦντες τὸν Ἰησοῦν, ἰδόντες 

τὸν σεισμὸν καὶ τὰ γενόμενα ἐφοβήθησαν σφόδρα λέγον-

τες· Ἀληθῶς Θεοῦ Υἱὸς ἦν οὗτος. 

Οἱ οὖν Ἰουδαῖοι, ἵνα μὴ μείνῃ ἐπὶ τοῦ σταυροῦ τὰ σώμα-

τα ἐν τῷ σαββάτῳ, ἐπεὶ παρασκευὴ ἦν· ἦν γὰρ μεγάλη ἡ 

ἡμέρα ἐκείνου τοῦ σαββάτου· ἠρώτησαν τὸν Πιλᾶτον ἵνα 

κατεαγῶσιν αὐτῶν τὰ σκέλη, καὶ ἀρθῶσιν. Ἦλθον οὖν οἱ 

στρατιῶται, καὶ τοῦ μὲν πρώτου κατέαξαν τὰ σκέλη καὶ 

τοῦ ἄλλου τοῦ συσταυρωθέντος αὐτῷ· ἐπὶ δὲ τὸν Ἰησοῦν 

ἐλθόντες, ὡς εἶδον αὐτὸν ἤδη τεθνηκότα, οὐ κατέαξαν 

αὐτοῦ τὰ σκέλη, ἀλλ᾿ εἷς τῶν στρατιωτῶν λόγχῃ αὐτοῦ 

τὴν πλευρὰν ἔνυξε, καὶ εὐθέως ἐξῆλθεν αἷμα καὶ ὕδωρ. 

Καὶ ὁ ἑωρακὼς μεμαρτύρηκε, καὶ ἀληθινὴ αὐτοῦ ἐστιν ἡ 

μαρτυρία, κἀκεῖνος οἶδεν ὅτι ἀληθῆ λέγει, ἵνα καὶ ὑμεῖς 

πιστεύσητε. Ἐγένετο γὰρ ταῦτα, ἵνα ἡ γραφὴ πληρωθῇ, 

«Ὀστοῦν οὐ συντριβήσεται αὐτοῦ». Καὶ πάλιν ἑτέρα 

γραφὴ λέγει· «Ὄψονται εἰς ὃν ἐξεκέντησαν». 

Ἦσαν δὲ ἐκεῖ καὶ γυναῖκες πολλαὶ ἀπὸ μακρόθεν θεω-

ροῦσαι, αἵτινες ἠκολούθησαν τῷ Ἰησοῦ ἀπὸ τῆς Γαλιλαί-

ας διακονοῦσαι αὐτῷ· ἐν αἷς ἦν Μαρία ἡ Μαγδαληνή, 

καὶ Μαρία ἡ τοῦ Ἰακώβου καὶ Ἰωσῆ μήτηρ, καὶ ἡ μήτηρ 

τῶν υἱῶν Ζεβεδαίου. 

Ὀψίας δὲ γενομένης* ἦλθεν ἄνθρωπος πλούσιος ἀπὸ Ἀ-

ριμαθαίας, τοὔνομα Ἰωσήφ, ὃς καὶ αὐτὸς ἐμαθήτευσε τῷ 

Ἰησοῦ· οὗτος προσελθὼν τῷ Πιλάτῳ ᾐτήσατο τὸ σῶμα 

τοῦ Ἰησοῦ. Τότε ὁ Πιλᾶτος ἐκέλευσεν ἀποδοθῆναι τὸ 

σῶμα. Καὶ λαβὼν τὸ σῶμα ὁ Ἰωσὴφ ἐνετύλιξεν αὐτὸ σιν-

δόνι καθαρᾷ, καὶ ἔθηκεν αὐτὸ ἐν τῷ καινῷ αὐτοῦ μνημεί-

ῳ ὃ ἐλατόμησεν ἐν τῇ πέτρᾳ, καὶ προσκυλίσας λίθον μέ-

γαν τῇ θύρᾳ τοῦ μνημείου ἀπῆλθεν. Ἦν δὲ ἐκεῖ Μαρία ἡ 

Μαγδαληνὴ καὶ ἡ ἄλλη Μαρία, καθήμεναι ἀπέναντι τοῦ 

τάφου. 

Ὁ α´ χορός· Δόξα σοι, Κύριε, δόξα σοι. 

* Εἰς τὸ σημεῖον τοῦτο ἐξέρχεται εἷς ἱερεὺς καὶ ποι-

εῖ τὴν ἀποκαθήλωσιν τοῦ ἐν τῷ μέσῳ τοῦ Ναοῦ Ἐ-

σταυρωμένου, τὸν ὁποῖον καλύπτει διὰ σινδόνος καὶ 

εἰσάγει εἰς τὸ ἅγιον Βῆμα. 
* * * 

Η ΕΚΤΕΝΗΣ ΔΕΗΣΙΣ 

Εἶτα ὁ διάκονος (ἢ ὁ ἱερεὺς) τὴν ἐκτενῆ δέη-

σιν, ὁ δὲ λαὸς εἰς ἑκάστην δέησιν τὸ Κύριε, 

ἐλέησον (τρίς). 

Εἴπωμεν πάντες ἐξ ὅλης τῆς ψυχῆς καὶ ἐξ ὅλης τῆς 

διανοίας ἡμῶν εἴπωμεν. 

Κύριε παντοκράτορ, ὁ Θεὸς τῶν πατέρων ἡμῶν, δε-

όμεθά σου, ἐπάκουσον καὶ ἐλέησον. 
Ἐλέησον ἡμᾶς, ὁ Θεός, κατὰ τὸ μέγα ἔλεός σου· δε-

όμεθά σου, ἐπάκουσον καὶ ἐλέησον. 

Ἔτι δεόμεθα ὑπὲρ τοῦ ἀρχιεπισκόπου ἡμῶν 
(Δεινός). 
Ἔτι δεόμεθα ὑπὲρ τῶν ἀδελφῶν ἡμῶν, τῶν ἱερέων, 

ἱερομονάχων, ἱεροδιακόνων καὶ μοναχῶν καὶ πάσης 

τῆς ἐν Χριστῷ ἡμῶν ἀδελφότητος. 

Ἔτι δεόμεθα ὑπὲρ ἐλέους, ζωῆς, εἰρήνης, ὑγείας, 

σωτηρίας, ἐπισκέψεως, συγχωρήσεως καὶ ἀφέσεως 

τῶν ἁμαρτιῶν τῶν δούλων τοῦ Θεοῦ, πάντων τῶν εὐ-

σεβῶν καὶ ὀρθοδόξων χριστιανῶν, τῶν κατοικούν-

των καὶ παρεπιδημούντων ἐν τῇ πόλει ταύτῃ, τῶν ἐ-

νοριτῶν, ἐπιτρόπων, συνδρομητῶν καὶ ἀφιερωτῶν 

τῆς ἁγίας ἐκκλησίας ταύτης. 

Ἔτι δεόμεθα ὑπὲρ τῶν μακαρίων καὶ ἀοιδίμων κτι-

τόρων τοῦ ἁγίου ναοῦ τούτου (τῆς ἁγίας μονῆς 

ταύτης) καὶ ὑπὲρ πάντων τῶν προαναπαυσαμένων 

πατέρων καὶ ἀδελφῶν ἡμῶν, τῶν ἐνθάδε κειμένων 

καὶ ἁπανταχοῦ ὀρθοδόξων. 

Ἔτι δεόμεθα καὶ ὑπὲρ τῶν καρποφορούντων καὶ 

καλλιεργούντων ἐν τῷ ἁγίῳ καὶ πανσέπτῳ ναῷ τού-

τῳ, κοπιώντων, ψαλλόντων, καὶ ὑπὲρ τοῦ περιεστῶ-

τος λαοῦ, τοῦ ἀπεκδεχομένου τὸ παρὰ σοῦ μέγα καὶ 

πλούσιον ἔλεος. 

Ὁ ἱερεύς· Ὅτι ἐλεήμων καὶ φιλάνθρωπος Θεὸς ὑ-

πάρχεις καὶ σοὶ τὴν δόξαν ἀναπέμπομεν, τῷ Πατρὶ 

καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ ἀναγνώστης· Ἀμήν. 
* * * 

ΤΟ «ΚΑΤΑΞΙΩΣΟΝ» 

Ὁ προεστώς ἢ ὁ ἀναγνώστης· 

Καταξίωσον, Κύριε, ἐν τῇ ἑσπέρᾳ ταύτῃ ἀ-

ναμαρτήτους φυλαχθῆναι ἡμᾶς. 

Εὐλογητὸς εἶ, Κύριε, ὁ Θεὸς τῶν πατέρων ἡ-

μῶν, καὶ αἰνετὸν καὶ δεδοξασμένον τὸ ὄνομά 

σου εἰς τοὺς αἰῶνας. Ἀμήν. 

Γένοιτο, Κύριε, τὸ ἔλεός σου ἐφ᾿ ἡμᾶς, κα-

θάπερ ἠλπίσαμεν ἐπὶ σέ. 

Εὐλογητὸς εἶ, Κύριε· δίδαξόν με τὰ δικαιώ-

ματά σου. 

Εὐλογητὸς εἶ, Δέσποτα· συνέτισόν με τὰ δι-

καιώματά σου. 

Εὐλογητὸς εἶ, Ἅγιε· φώτισόν με τοῖς δικαιώ-

μασί σου. 

Κύριε, τὸ ἔλεός σου εἰς τὸν αἰῶνα· τὰ ἔργα 

τῶν χειρῶν σου μὴ παρίδῃς. 

Σοὶ πρέπει αἶνος, σοὶ πρέπει ὕμνος, σοὶ δόξα 

πρέπει, τῷ Πατρὶ καὶ τῷ Υἱῷ καὶ τῷ ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας 

τῶν αἰώνων. 

Ὁ χορός· Ἀμήν. 
* * * 

Μετὰ δὲ τὴν ἐκφώνησιν «Εἴη τὸ κράτος 

τῆς βασιλείας σου», οι χοροί εισέρχονται 

εις το Ιερόν Βήμα.   
* * * 

ΤΑ ΠΛΗΡΩΤΙΚΑ 

Εἶτα ὁ διάκονος λέγει τὰ Πληρωτικά, ὁ δὲ 

χορὸς ἀποκρίνεται εἰς μὲν τὰς δύο πρώτας 

δεήσεις διὰ τοῦ Κύριε, ἐλέησον, εἰς τὰς ἑπο-

μένας ἓξ διὰ τοῦ Παράσχου, Κύριε, εἰς δὲ 

τὴν τελευταίαν διὰ τοῦ Σοί, Κύριε. 

Πληρώσωμεν τὴν ἑσπερινὴν δέησιν ἡμῶν τῷ Κυρίῳ. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ 

Θεός, τῆ σῇ χάριτι. 

Τὴν ἑσπέραν πᾶσαν, τελείαν, ἁγίαν, εἰρηνικὴν καὶ ἀ-

ναμάρτητον παρὰ τοῦ Κυρίου αἰτησώμεθα. 

Ἄγγελον εἰρήνης, πιστὸν ὁδηγόν, φύλακα τῶν ψυ-

χῶν καὶ τῶν σωμάτων ἡμῶν παρὰ τοῦ Κυρίου αἰτη-

σώμεθα. 

Συγγνώμην καὶ ἄφεσιν τῶν ἁμαρτιῶν καὶ τῶν πλημ-

μελημάτων ἡμῶν παρὰ τοῦ Κυρίου αἰτησώμεθα. 

Τὰ καλὰ καὶ συμφέροντα ταῖς ψυχαῖς ἡμῶν καὶ εἰρή-

νην τῷ κόσμῳ παρὰ τοῦ Κυρίου αἰτησώμεθα. 

Τὸν ὑπόλοιπον χρόνον τῆς ζωῆς ἡμῶν ἐν εἰρήνῃ καὶ 

μετανοίᾳ ἐκτελέσαι παρὰ τοῦ Κυρίου αἰτησώμεθα. 

Χριστιανὰ τὰ τέλη τῆς ζωῆς ἡμῶν, ἀνώδυνα, ἀνεπαί-

σχυντα, εἰρηνικὰ καὶ καλὴν ἀπολογίαν τὴν ἐπὶ τοῦ 

φοβεροῦ βήματος τοῦ Χριστοῦ αἰτησώμεθα. 

Τῆς παναγίας, ἀχράντου, ὑπερευλογημένης, ἐνδόξου, 

δεσποίνης ἡμῶν, Θεοτόκου καὶ ἀειπαρθένου Μαρίας 

μετὰ πάντων τῶν ἁγίων μνημονεύσαντες, ἑαυτοὺς καὶ 

ἀλλήλους καὶ πᾶσαν τὴν ζωὴν ἡμῶν Χριστῷ τῷ Θεῷ 

παραθώμεθα. 

Ὁ ἱερεὺς ἐκφώνως· 
Ὅτι ἀγαθὸς καὶ φιλάνθρωπος Θεὸς ὑπάρχεις, καὶ σοὶ 

τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ 

ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν 

αἰώνων. 

Ὁ χορός· Ἀμήν. 

Ὁ ἱερεὺς εὐλογῶν τὸν λαόν· Εἰρήνη πᾶσι. 

Ὁ χορός· Καὶ τῷ πνεύματί σου. 

Ὁ διάκονος· Τὰς κεφαλὰς ἡμῶν τῷ Κυρίῳ 

κλίνωμεν. 

Ὁ χορός· Σοί, Κύριε. 

Ὁ ἱερεὺς τὴν εὐχὴν τῆς κεφαλοκλισίας καὶ 

τὴν ἐκφώνησιν· 

Εἴη τὸ κράτος τῆς βασιλείας σου εὐλογη-

μένον καὶ δεδοξασμένον τοῦ Πατρὸς καὶ τοῦ 

Υἱοῦ καὶ τοῦ ἁγίου Πνεύματος, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 

Μετὰ δὲ τὴν ἐκφώνησιν γίνεται ἡ ἔξοδος 

τοῦ Ἐπιταφίου ἐκ τοῦ ἱεροῦ Βήματος καὶ ἡ 

ἀπόθεσις αὐτοῦ εἰς τὸ ἐν τῷ μέσῳ τοῦ Να-

οῦ προηυτρεπισμένον κουβούκλιον, ψαλλο-

μένων τῶν ἀποστίχων. 

* * * 

ΤΑ ΑΠΟΣΤΙΧΑ 

* * * * * 

Καὶ μετὰ τὴν ἐκφώνησιν ψάλλομεν τὰ  

ἀπόστιχα προσόμοια. Ἄρχεται δὲ ὁ α´ χορός. 

Ἦχος β´. Αὐτόμελον. 

Ὅτε ἐκ τοῦ ξύλου σε νεκρόν, ὁ Ἀριμαθαῖος 

καθεῖλε, τὴν τῶν ἁπάντων ζωήν, σμύρνῃ καὶ 

σινδόνι σε, Χριστὲ ἐκήδευσε· καὶ τῷ πόθῳ ἠ-

πείγετο, καρδίᾳ καὶ χείλει, σῶμα τὸ ἀκήρα-

τον, σοῦ περιπτύξασθαι· ὅμως συστελλόμε-

νος φόβῳ, χαίρων ἀνεβόα σοι· Δόξα, τῇ συγ-

καταβάσει σου Φιλάνθρωπε. 

Στίχ. Ὁ Κύριος ἐβασίλευσεν, εὐπρέπειαν ἐ-

νεδύσατο, ἐνεδύσατο Κύριος δύναμιν καὶ 

περιεζώσατο. 

Ὅτε ἐν τῷ τάφῳ τῷ καινῷ, ὑπὲρ τοῦ 

παντὸς κατετέθης, ὁ Λυτρωτὴς τοῦ 

παντός, ᾍδης ὁ παγγέλαστος, ἰδών σε 

ἔπτηξεν· οἱ μοχλοὶ συνετρίβησαν, ἐ-

θλάσθησαν πύλαι, μνήματα ἠνοίχθη-

σαν, νεκροὶ ἀνίσταντο· τότε ὁ Ἀδὰμ 

εὐχαρίστως, χαίρων ἀνεβόα σοι· Δόξα, 

τῇ συγκαταβάσει σου Φιλάνθρωπε. 
Στίχ. Καὶ γὰρ ἐστερέωσε τὴν οἰκουμένην, ἥ-

τις οὐ σαλευθήσεται. 

Ὅτε ἐν τῷ τάφῳ σαρκικῶς, θέλων συνεκλεί-

σθης ὁ φύσει, τῇ τῆς Θεότητος, μένων ἀπερί-

γραπτος, καὶ ἀδιόριστος, τὰ θανάτου ἀπέ-

κλεισας, ταμεῖα καὶ ᾍδου, ἅπαντα ἐκένωσας, 

Χριστὲ βασίλεια· τότε καὶ τὸ Σάββατον τοῦ-

το, θείας εὐλογίας καὶ δόξης, καὶ τῆς σῆς 

λαμπρότητος ἠξίωσας. 

Στίχ. Τῷ οἴκῳ σου πρέπει ἁγίασμα, Κύριε, 

εἰς μακρότητα ἡμερῶν. 

Ὅτε αἱ Δυνάμεις σε Χριστέ, πλάνον 

ὑπ᾿ ἀνόμων ἑώρων, συκοφαντούμενον, 

ἔφριττον τὴν ἄφατον, μακροθυμίαν 

σου, καὶ τὸν λίθον τοῦ μνήματος, χερσὶ 

σφραγισθέντα, αἷς σου τὴν ἀκήρατον, 

πλευρὰν ἐλόγχευσαν· ὅμως τῇ ἡμῶν 

σωτηρίᾳ, χαίρουσαι ἐβόων σοι· Δόξα, 

τῇ συγκαταβάσει σου, Φιλάνθρωπε. 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς  

αἰῶνας τῶν αἰώνων. Ἀμήν. 

Ἰδιόμελον. Ἦχος πλ. α´. 

Σὲ τὸν ἀναβαλλόμενον, τὸ φῶς ὥσπερ 

ἱμάτιον, καθελὼν Ἰωσὴφ ἀπὸ τοῦ ξύ-

λου, σὺν Νικοδήμῳ, καὶ θεωρήσας νε-

κρὸν γυμνὸν ἄταφον, εὐσυμπάθητον 

θρῆνον ἀναλαβών, ὀδυρόμενος ἔλεγεν· 

Οἴμοι, γλυκύτατε Ἰησοῦ! ὃν πρὸ μι-

κροῦ ὁ ἥλιος, ἐν Σταυρῷ κρεμάμενον 

θεασάμενος, ζόφον περιεβάλλετο, καὶ 

ἡ γῆ τῷ φόβῳ ἐκυμαίνετο, καὶ διεῤῥή-

γνυτο ναοῦ τὸ καταπέτασμα· ἀλλ᾿ ἰδοὺ 

νῦν βλέπω σε, δι᾿ ἐμὲ ἑκουσίως, ὑπελ-

θόντα θάνατον· πῶς σε κηδεύσω Θεέ 

μου; ἢ πῶς σινδόσιν εἱλήσω; ποίαις 

χερσὶ δὲ προσψαύσω, τὸ σὸν ἀκήρα-

τον σῶμα; ἢ ποῖα ᾄσματα μέλψω, τῇ 

σῇ ἐξόδῳ οἰκτίρμον; Μεγαλύνω τὰ 

Πάθη σου, ὑμνολογῶ καὶ τὴν Ταφήν 

σου, σὺν τῇ Ἀναστάσει κραυγάζων· 

Κύριε δόξα σοι. 
* * * 

ΝΥΝ ΑΠΟΛΥΕΙΣ-ΤΡΙΣΑΓΙΟΝ-

ΑΠΟΛΥΤΙΚΙΑ 

Μετὰ τὰ ἀπόστιχα λέγεται  

ὑπὸ τοῦ προεστῶτος ἢ τοῦ ἱερέως ἡ 

ᾨδὴ Συμεὼν τοῦ θεοδόχου. (Λουκ. β´ 29-32) 

Νῦν ἀπολύεις τὸν δοῦλόν σου, Δέσποτα, κατὰ τὸ ῥῆμά 

σου, ἐν εἰρήνῃ· ὅτι εἶδον οἱ ὀφθαλμοί μου τὸ σωτήρι-

όν σου, ὃ ἡτοίμασας κατὰ πρόσωπον πάντων τῶν λα-

ῶν· φῶς εἰς ἀποκάλυψιν ἐθνῶν καὶ δόξαν λαοῦ σου 

Ἰσραήλ. 

Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν ἕνεκεν τοῦ ὀνόμα-

τός σου. 

Κύριε, ἐλέησον· Κύριε, ἐλέησον· Κύριε, ἐλέ-

ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-

ναμις καὶ ἡ δόξα, τοῦ Πατρὸς καὶ τοῦ Υἱοῦ 

καὶ τοῦ ἁγίου Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ χορός· Ἀμήν. 

Καὶ ψάλλονται τὰ ἀπολυτίκια. 

Ἦχος β´. 

Ὁ εὐσχήμων Ἰωσήφ, ἀπὸ τοῦ ξύλου 

καθελών, τὸ ἄχραντόν σου Σῶμα, σιν-

δόνι καθαρᾷ, εἱλήσας καὶ ἀρώμασιν, ἐν 

μνήματι καινῷ, κηδεύσας ἀπέθετο. 

Δόξα Πατρὶ καὶ Υἱῷ  

καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς  

αἰῶνας τῶν αἰώνων. Ἀμήν. 

Ταῖς Μυροφόροις γυναιξί, παρὰ τὸ 

μνῆμα ἐπιστάς, ὁ Ἄγγελος ἐβόα· Τὰ 

μύρα τοῖς θνητοῖς ὑπάρχει ἁρμόδια, 

Χριστὸς δὲ διαφθορᾶς, ἐδείχθη ἀλλό-

τριος. 
* * * 

Η ΑΠΟΛΥΣΙΣ 

Ὁ διάκονος· Σοφία. 

Ὁ ἀναγνώστης· Εὐλόγησον. 

Ὁ ἱερεύς· 
Ὁ ὢν εὐλογητὸς Χριστὸς ὁ Θεὸς ἡμῶν πάντοτε, νῦν 

καὶ ἀεὶ καὶ εἰς τοὺς αἰῶνας τῶν αἰώνων. 

Ὁ προεστὼς ἢ ὁ ἀναγνώστης· 

Στερεώσαι Κύριος ὁ Θεὸς τὴν ἁγίαν καὶ ἀ-

μώμητον πίστιν τῶν εὐσεβῶν καὶ ὀρθοδό-

ξων χριστιανῶν σὺν τῇ ἁγίᾳ ἐκκλησίᾳ (ἢ 

μονῇ) ταύτῃ εἰς αἰῶνας αἰώνων. 

Ὁ ἱερεύς· Ὑπεραγία Θεοτόκε, σῶσον ἡμᾶς. 

Ὁ ἀναγνώστης· 

Τὴν τιμιωτέραν τῶν Χερουβὶμ * καὶ ἐνδο-

ξοτέραν ἀσυγκρίτως τῶν Σεραφίμ, * τὴν 

ἀδιαφθόρως Θεὸν Λόγον τεκοῦσαν, * τὴν 

ὄντως Θεοτόκον, * σὲ μεγαλύνομεν. 

Ὀ προεστώς· 

Δόξα σοι, ὁ Θεὸς ἡμῶν, δόξα σοι. 

Ὁ ἀναγνώστης· 

Δόξα Πατρὶ καὶ Υἱῷ καὶ ἁγίῳ Πνεύματι, 

καὶ νῦν καὶ ἀεὶ καὶ εἰς τοὺς αἰῶνας τῶν αἰ-

ώνων. Ἀμήν. Κύριε, ἐλέησον· Κύριε, ἐλέη-

σον· Κύριε, ἐλέησον. Πάτερ ἅγιε, εὐλόγη-

σον. 

Ὁ ἱερεύς· 
Ὁ δι᾿ ἡμᾶς τοὺς ἀνθρώπους καὶ διὰ τὴν ἡμετέραν 

σωτηρίαν τὰ φρικτὰ πάθη καὶ τὸν ζωοποιὸν σταυρὸν 

καὶ τὴν ἑκούσιον ταφὴν σαρκὶ καταδεξάμενος Χρι-

στὸς ὁ ἀληθινὸς Θεὸς ἡμῶν, ταῖς πρεσβείαις τῆς πα-

ναχράντου καὶ παναμώμου αὐτοῦ μητρός, δυνάμει 

τοῦ τιμίου καὶ ζωοποιοῦ σταυροῦ, προστασίαις τῶν 

τιμίων ἐπουρανίων δυνάμεων ἀσωμάτων, ἱκεσίαις 

τοῦ τιμίου καὶ ἐνδόξου, προφήτου προδρόμου καὶ βα-

πτιστοῦ Ἰωάννου, τῶν ἁγίων ἐνδόξων καὶ πανευφή-

μων ἀποστόλων, τῶν ἁγίων ἐνδόξων καὶ καλλινίκων 

μαρτύρων, τῶν ὁσίων καὶ θεοφόρων πατέρων ἡμῶν, 

τῶν ἁγίων καὶ δικαίων θεοπατόρων Ἰωακεὶμ καὶ Ἄν-

νης καὶ πάντων τῶν ἁγίων ἐλεήσαι καὶ σώσαι ἡμᾶς 

ὡς ἀγαθὸς καὶ φιλάνθρωπος. 

Καὶ ποιῶν τὸ σημεῖον τοῦ τιμίου Σταυροῦ 

μεθ᾿ ὑποκλίσεως, ἐπιλέγει· 

Δι᾿ εὐχῶν τῶν ἁγίων πατέρων ἡμῶν, Κύριε Ἰησοῦ 

Χριστὲ ὁ Θεός, ἐλέησον ἡμᾶς. 

Ὁ χορὸς καὶ σύμπας ὁ λαός· Ἀμήν. 

* * * * * 


